
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ
2018 ОНЫ 01 ДҮГЭЭР САРЫН 12-НЫ ӨДРИЙН НЭГДСЭН 

ХУРАЛДААНААР ХЭЛЭЛЦСЭН АСУУДЛЫН ДАРААЛАЛ

	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-21

	  2.
	Хуралдааны дэлгэрэнгүй тэмдэглэл: 
	23-117

	
	     1. Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/

	24-32

	
	     2. ”Нэмэгдлийн хэмжээг тогтоох тухай” Улсын Их Хурлын тогтоолын төсөл /анхны хэлэлцүүлэг/ 
	32-45

	
	    3. Агаарын тухай хуульд нэмэлт, өөрчлөлт оруулах тухй хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай, Агаарын бохирдлын төлбөрийн тухай хуульд өөрчлөлт оруулах тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /эцсийн хэлэлцүүлэг/
	45-55

	
	    4. Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /эцсийн хэлэлцүүлэг/
	55-72

	
	
	

	
	    5. Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /анхны хэлэлцүүлэг/
	72-76

	
	
	

	
	    6.Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл /анхны хэлэлцүүлэг/

	76-117


Улсын Их Хурлын 2017 оны намрын ээлжит чуулганы

2018 оны 01 дүгээр сарын 12-ны өдөр /Баасан гараг/-ийн

нэгдсэн хуралдааны гар тэмдэглэл


Улсын Их Хурлын дарга М.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 76 гишүүнээс 40 гишүүн ирж 52.6 хувийн ирцтэйгээр 10 цаг 01 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.


Чөлөөтэй: Ц.Даваасүрэн, Ж.Мөнхбат, Х.Нямбаатар, О.Содбилэг, Д.Цогтбаатар, Ө.Энхтүвшин, Ж.Эрдэнэбат;


Эмнэлгийн чөлөөтэй: Ц.Гарамжав, Н.Учрал, Ч.Улаан, Д.Хаянхярваа;


Тасалсан: Д.Мурат, Б.Наранхүү, Н.Номтойбаяр;


Хоцорсон: Т.Аюурсайхан-52 минут, Ж.Батзандан-45 минут, Х.Болорчулуун-30 минут, З.Нарантуяа-42 минут, Л.Оюун-Эрдэнэ-2 цаг 27 минут, М.Оюунчимэг-33 минут, Ш.Раднаасэд-1 цаг 27 минут, А.Ундраа-52 минут, Ц.Цогзолмаа-1 цаг 23 минут, Б.Чойжилсүрэн-31 минут.


Нэг. Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/


Хэлэлцэж буй асуудалтай холбогдуулан Цагаатгах ажлыг удирдан зохион байгуулах улсын комиссын Нарийн бичгийн дарга П.Нарандалай, Захиргаа, шинжилгээний албаны дарга Д.Ууганбаатар, Улсын ерөнхий прокурорын газрын хяналтын прокурор Ц.Батцэнгэл, Тагнуулын ерөнхий газрын Мөрдөн шалгах хэлтсийн дарга, хурандаа О.Бархасбадь, мөн газрын тусгай архивын дарга, дэд хурандаа Д.Авирмэд, цагаатгал хариуцсан ажилтан, хошууч Б.Энхмаа, архивын мэргэжилтэн, хошууч Д.Отгонцэцэг нар оролцов.


Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Баярмаа, Төрийн байгуулалтын байнгын хорооны ажлын албаны зөвлөх Б.Батдэлгэр, референт О.Нарантуяа нар байлцав.


Хуулийн төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн, ажлын хэсгийн ахлагч Л.Мөнхбаатар танилцуулав.


Байнгын хорооны танилцуулгатай холбогдуулан Улсын Их Хурлын гишүүн Б.Бат-Эрдэнэ, С.Бямбацогт, О.Баасанхүү, Б.Ундармаа, Д.Тэрбишдагва нарын тавьсан асуултад Тагнуулын ерөнхий газрын тусгай архивын дарга, дэд хурандаа Д.Авирмэд, Төрийн байгуулалтын байнгын хорооны дарга Д.Лүндээжанцан, Улсын Их Хурлын гишүүн, ажлын хэсгийн ахлагч Л.Мөнхбаатар нар хариулж, тайлбар хийв.


М.Энхболд: -Улс төрийн хилс хэрэгт хэлмэгдэгчдийг цагаатгах, тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Зөвшөөрсөн

44


Татгалзсан

8


Бүгд


52


84,6 хувийн саналаар хууль батлагдлаа.


Уг асуудлыг 10 цаг 35 минутад хэлэлцэж дуусав.


Хоёр. ”Нэмэгдлийн хэмжээг тогтоох тухай” Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр, мөн яамны Нийгмийн хамгааллын бодлогын хэлтсийн дарга Г.Банзрагч нар оролцов.


Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Г.Баяртуяа, референт Э.Баттогтох нар байлцав.


Тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн М.Билэгт танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Д.Тэрбишдагва, Л.Мөнхбаатар, Б.Бат-Эрдэнэ, Д.Лүндээжанцан, Б.Энх-Амгалан нарын тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг, Хөдөлмөр, нийгмийн хамгааллын сайд С.Чинзориг, Хөдөлмөр, нийгмийн хамгааллын яамны Төрийн нарийн бичгийн дарга Г.Өнөрбаяр нар хариулж, тайлбар хийв.


М.Энхболд: Байнгын хорооны саналаар “Нэмэгдлийн хэмжээ тогтоох тухай” Улсын Их Хурлын тогтоолын төслийг анхны хэлэлцүүлгээр батлах горимын саналыг дэмжье гэсэн санал хураалт явуулъя.


Зөвшөөрсөн

38


Татгалзсан

16


Бүгд


54


70,4 хувийн саналаар горимын санал дэмжигдлээ.


”Нэмэгдлийн хэмжээ тогтоох тухай” Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн

37


Татгалзсан

18


Бүгд


55


67,3 хувийн саналаар тогтоол батлагдлаа.
Улсын Их Хурлын дарга М.Энхболд ”Нэмэгдлийн хэмжээ тогтоох тухай” Улсын Их Хурлын тогтоолын эцсийн найруулгыг танилцуулав.


Эцсийн найруулгатай холбогдуулан Улсын Их Хурлын гишүүн Б.Пүрэвдорж, Б.Энх-Амгалан, Д.Оюунхорол нар санал хэлэв. Улсын Их Хурлын гишүүд тогтоолын эцсийн найруулгатай танилцлаа /11.23/.


Уг асуудлыг 11 ца 23 минутад хэлэлцэж дуусав.


Гурав. Агаарын тухай хуульд нэмэлт, өөрчлөлт оруулах тухй хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай, Агаарын бохирдлын төлбөрийн тухай хуульд өөрчлөлт оруулах тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүд /эцсийн хэлэлцүүлэг/


Хэлэлцэж буй асуудалтай холбогдуулан Байгаль орчин, аялал жуулчлалын сайд Н.Цэрэнбат, Байгаль орчин, аялал жуулчлалын дэд сайд Ц.Батбаяр, Эрчим хүчний дэд сайд Т.Гантулга, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга Г.Нямдаваа, мөн яамны Хуулийн хэлтсийн дарга Ч.Раднаабазар, Барилга, хот байгуулалтын яамны Инженерийн дэд бүтцийн бодлогын хэрэгжилтийг зохицуулах газрын дарга Т.Болорчулуун, Нийслэлийн Засаг даргын Тамгын газрын Ногоон хөгжил, агаарын бохирдлын асуудал хариуцсан орлогч Ж.Батбаясгалан, Нийслэлийн Агаарын бохирдлыг бууруулах газрын дарга Х.Галымбек, Гаалийн ерөнхий газрын дэд дарга Н.Батхишиг, мөн газрын Татвар, орлогын хэлтсийн дарга Н.Эрдэнэчимэг, Сангийн яамны Төсвийн зарлагын хэлтсийн дарга О.Хуягцогт, мөн яамны Орлогын хэлтсийн мэргэжилтэн Р.Мягмаржав нар оролцов.


Хуралдаанд Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх М.Үнэнбат, Төсвийн байнгын хорооны ажлын албаны ахлах зөвлөх Ц.Батбаатар, референт С.Дунжидмаа нар байлцав.


Хуулийн төслийг эцсийн хэлэлцүүлэгт бэлтгэсэн тухай Байгаль орчин, хүнс, хөдөө аж ахуйн болон Төсвийн байнгын хороодоос гаргасан танилцуулгыг Улсын Их Хурлын гишүүн А.Сүхбат танилцуулав.


Байнгын хороодын танилцуулгатай холбогдуулан Улсын Их Хурлын гишүүн Ё.Баатарбилэгийн тавьсан асуултад Байгаль орчин, аялал жуулчлалын сайд Н.Цэрэнбат хариулж, тайлбар хийв.


Агаарын тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллоор санал хураалт явуулав.

М.Энхболд: 1.Төслийн 3 дугаар зүйлийг доор дурдсанаар өөрчлөн найруулах:


“3 дугаар зүйл.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя.


Зөвшөөрсөн

34


Татгалзсан

24


Бүгд


58


58,6 хувийн саналаар санал дэмжигдлээ.


Уг саналтай холбогдуулан Улсын Их Хурлын гишүүн Д.Оюунхорол, Б.Дэлгэрсайхан, О.Баасанхүү, Б.Энх-Амгалан, Б.Бат-Эрдэнэ, С.Жавхлан нар санал хэлж, Улсын Их Хурлын гишүүн Д.Тогтохсүрэн тайлбар хийв.


1.Засгийн газрын тусгай сангийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.


 Зөвшөөрсөн
38


Татгалзсан

20


Бүгд


58


65,5 хувийн саналаар хууль батлагдлаа.


2.Агаарын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн

37


Татгалзсан

21


Бүгд


58


63,8 хувийн саналаар хууль батлагдлаа.


3.Агаарын бохирдлын төлбөрийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн

38


Татгалзсан

20


Бүгд


58


65,5 хувийн саналаар хууль батлагдлаа.


4.Гаалийн албан татвараас чөлөөлөх тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн

40


Татгалзсан

18


Бүгд


58


69,0 хувийн саналаар хууль батлагдлаа.


5.Нэмэгдсэн өртгийн албан татвараас чөлөөлөх тухай хуулийн төслийг бүхэлд нь баталъя гэсэн санал хураалт явуулъя.


Зөвшөөрсөн

40


Татгалзсан

18


Бүгд


58


69,0 хувийн саналаар хууль батлагдлаа.


Уг асуудлыг 12 цаг 00 минутад хэлэлцэж дуусав.


Дөрөв. Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүд /эцсийн хэлэлцүүлэг/


Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны Дэд ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Хууль, эрх зүйн газрын захирал Б.Ганбат, Хууль, эрх зүйн хэлтсийн захирал Б.Эрдэнэхуяг, Хууль, эрх зүйн газрын мэргэжилтэн М.Нинжбадгар нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав.


Хуулийн төслийг эцсийн хэлэлцүүлэгт бэлтгэсэн тухай Эдийн засгийн байнгын хорооноос гаргасан танилцуулгыг Улсын Их Хурлын гишүүн Б.Баттөмөр танилцуулав.


Байнгын хорооны танилцуулгатай холбогдуулан Улсын Их Хурлын гишүүн Д.Эрдэнэбат, М.Оюунчимэг, Д.Тэрбишдагва, Б.Бат-Эрдэнэ, М.Билэгт, Б.Жавхлан нарын тавьсан асуултад Улсын Их Хурлын гишүүн Б.Баттөмөр, Монголбанкны Ерөнхийлөгч Н.Баяртсайхан нар хариулж, тайлбар хийв.
М.Энхболд: 1.Төслийн 1 дүгээр зүйлийн 3 дахь заалтын “хэрэгжүүлнэ.” гэсний өмнө “энэ хуулийн 11 дүгээр зүйлийн 1 дэх хэсэгт заасан хэрэгслийг ашиглан” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

46

Татгалзсан

8

Бүгд


54

85,2 хувийн саналаар санал дэмжигдлээ.

Улсын Их Хурлын гишүүн Б.Пүрэвдорж санал хэлэв.

2.Төслийн 1 дүгээр зүйлийн 6 дахь заалтыг өөрчлөн найруулах зарчмын зөрүүтэй саналын “Монголбанкны Ерөнхийлөгч нэр дэвшүүлж,” гэснийг “Улсын Их Хурлын Эдийн засгийн байнгын хороо нэр дэвшүүлж,” гэж өөрчлөн, “4/сүүлийн таван жилд улс төрийн албан тушаал хашиж байгаагүй.” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

24

Бүгд


53

54,7 хувийн саналаар санал дэмжигдлээ.

Улсын Их Хурлын гишүүн Д.Тэрбишдагва, З.Нарантуяа нар санал хэлэв.
3.Төслийн 1 дүгээр зүйлийн 9 дэх заалтын “6.Засгийн газраас Монголбанкинд зөвлөмж, чиглэл өгөхийг хориглоно.” гэснийг “6.Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар гэрээ, хэлцэл байгуулахыг хориглоно.” гэж өөрчлөн найруулах гэсэн саналыг дэмжье гэсэн санал хураалт явуулъя.

Зөвшөөрсөн

36

Татгалзсан

17

Бүгд


53

67,9 хувийн саналаар санал дэмжигдлээ.
4.Төслийн 3 дугаар зүйлийн 4 дэх заалтыг хасах гэсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

19

Бүгд


53

64,2 хувийн саналаар санал дэмжигдлээ.
5.Төслийн 3 дугаар зүйлийн 14 дэх заалтыг доор дурдсанаар өөрчлөн найруулах: 

“14/26 дугаар зүйлийн 5 дахь хэсэг:
5.Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгчийн цалингийн хэмжээг тогтоох итгэлцүүрийг Улсын Их Хурал батална.” гэсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

19

Бүгд


53

66,7 хувийн саналаар санал дэмжигдлээ.
Улсын Их Хурлын гишүүн Д.Тэрбишдагва санал хэлэв.

Байнгын хорооны саналаар Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

Зөвшөөрсөн

38

Татгалзсан

17

Бүгд


55

69,1 хувийн саналаар санал дэмжигдлээ.

Хамт өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

39

Татгалзсан

16

Бүгд


55

70,9 хувийн саналаар санал дэмжигдлээ.


Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.


Зөвшөөрсөн

38

Татгалзсан

17

Бүгд


55

69,1 хувийн саналаар санал дэмжигдлээ.


Төрийн болон орон нутгийн өмчийн хөрөнгөөр бараа, ажил, үйлчилгээ худалдаж авах тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.


Зөвшөөрсөн

37

Татгалзсан

18

Бүгд


55

65,5 хувийн саналаар санал дэмжигдлээ.
Үдээс өмнөх хуралдаан 2 цаг 59 минут үргэлжилж, 76 гишүүнээс 62 гишүүн ирж 81.6 хувийн ирцтэйгээр 13 цаг 00 минутад завсарлав. 
 

Үдээс хойшхи хуралдаан 15 цаг 35 минутад эхлэв. 

Чөлөөтэй: Б.Бат-Эрдэнэ;


Эмнэлгийн чөлөөтэй: Ц.Гарамжав, Н.Учрал, Ч.Улаан, Д.Хаянхярваа;


Тасалсан: Ж.Батзандан, Б.Батзориг, О.Батнасан, Ж.Ганбаатар, Д.Дамба-Очир, Л.Мөнхбаатар, Д.Мурат, З.Нарантуяа, Б.Наранхүү, Д.Сумъяабазар, А.Сүхбат, Г.Тэмүүлэн, Ч.Хүрэлбаатар, Н.Цэрэнбат, С.Чинзориг, Б.Чойжилсүрэн, Ж.Энхбаяр, Л.Энхболд, С.Эрдэнэ;


Хоцорсон: С.Батболд-1 цаг 12 минут, Б.Дэлгэрсайхан-1 цаг 38 минут, Б.Саранчимэг-1 цаг 39 минут.

Тав. Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Монголбанкны Ерөнхийлөгч Н.Баяртсайхан, мөн банкны Дэд ерөнхийлөгч Б.Лхагвасүрэн, Мөнгөний бодлогын газрын захирал Б.Баярдаваа, Хууль, эрх зүйн газрын захирал Б.Ганбат, Хууль, эрх зүйн хэлтсийн захирал Б.Эрдэнэхуяг, Хууль, эрх зүйн газрын мэргэжилтэн М.Нинжбадгар нар оролцов.


Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Г.Баярмаа нар байлцав.

Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Б.Баттөмөр танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн М.Билэгт, Б.Пүрэвдорж нарын тавьсан асуултад Улсын Их Хурлын гишүүн Б.Баттөмөр, Монголбанкны Дэд ерөнхийлөгч Б.Лхагвасүрэн нар хариулж, тайлбар хийв.


М.Энхболд: Байнгын хорооны саналаар Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг анхны хэлэлцүүлгээр нь батлах горимын саналыг дэмжье гэсэн санал хураалт явуулъя.

Зөвшөөрсөн

40

Татгалзсан

16

Бүгд


56

71,4 хувийн саналаар горимын санал дэмжигдлээ.

Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн

39

Татгалзсан

17

Бүгд


56

69,6 хувийн саналаар тогтоол батлагдлаа.

Улсын Их Хурлын дарга М.Энхболд Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын эцсийн найруулгыг танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа /15.47/.

Уг асуудлыг 15 цаг 47 минутад хэлэлцэж дуусав.

Зургаа. Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан Эрүүл мэндийн сайд Д.Сарангэрэл, Эрүүл мэндийн яамны Эмнэлгийн тусламжийн газрын дарга Я.Буянжаргал, Улсын нэгдүгээр төв эмнэлгийн ерөнхий захирал Б.Бямбадорж, Цус сэлбэлтийн үндэсний төвийн ерөнхий захирал Н.Эрдэнэбаяр, Эрүүл мэндийн яамны Ерөнхий мэс засалч О.Сэргэлэн, мөн яамны Эмнэлгийн тусламжийн газрын мэргэжилтэн А.Бархас, Эрхтэн шилжүүлэн суулгах Монголын холбооны ерөнхий нарийн бичгийн дарга П.Батчулуун нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, зөвлөх Ж.Чимгээ, референт Б.Мажигсүрэн нар байлцав.

ДОНОРЫН ТУХАЙ ХУУЛИЙН ШИНЭЧИЛСЭН НАЙРУУЛГЫН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ:

Нэг.Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрүүтэй саналын томьёолол:
М.Энхболд: 1. Улсын Их Хурлын гишүүн Д.Гантулга, М.Билэгт, Д.Ганболд, Г.Мөнхцэцэг, Д.Сарангэрэл /цаашид “Ажлын  хэсэг” гэх/ нарын гаргасан, төслийн 1 дүгээр зүйлийн “зорилго” гэснийг “зорилт” гэж өөрчилж, 2.1 дэх хэсгийн “Үндсэн хууль” гэсний дараа “Монголын улаан загалмай нийгэмлэгийн эрх зүйн байдлын тухай хууль,” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн

37

Татгалзсан

19

Бүгд


56

66,1 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүүгийн тавьсан асуултад Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг хариулж, тайлбар хийв.
 2.Төслийн 3.1.2 дахь заалтын “амьд донор” гэж” гэсний дараа “өөрийн болон” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн

42

Татгалзсан

14

Бүгд


56

75,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Б.Энх-Амгалан нар санал хэлж, Улсын Их Хурлын гишүүн, ажлын хэсгийн ахлагч Д.Гантулга тайлбар хийв.
3.Төслийн 3.1.19 дэх заалтыг доор дурдсанаар өөрчлөн найруулах:

“3.1.19.“эс, эд, эрхтэн шилжүүлэн суулгах үйл ажиллагааг зохицуулах алба” /цаашид “зохицуулах алба” гэх/ гэж эс, эд, эрхтэнг бүртгэх, хуваарилах, нийлүүлэх, тээвэрлэх, хадгалах, хянах чиг үүрэг бүхий албыг;” гэсэн саналыг дэмжье гэсэн санал хураалт явуулъя.
Зөвшөөрсөн

35

Татгалзсан

21

Бүгд


56

62,5 хувийн саналаар санал дэмжигдлээ.
4.Төслийн 3.1.20 дахь заалтын “урьдчилан сэргийлэх” гэсний дараа “, хяналт хийх” гэж, 4.1.1 дэх заалтын “хүний эрхийг дээдлэх” гэсний өмнө “хууль” гэж тус тус нэмэх гэсэн саналыг дэмжье гэсэн санал хураалт явуулъя.
Зөвшөөрсөн

39

Татгалзсан

17

Бүгд


56

69,6 хувийн саналаар санал дэмжигдлээ. 

5.Төслийн 5 дугаар зүйлийн “ажиллагааг удирдан зохион байгуулах” гэснийг “ажиллагааны” гэж, 5.1 дэх хэсэг болон 9.1.1 дэх заалтын “Эрүүл мэндийн тухай хуулийн 15.1-д заасан” гэснийг “эрүүл мэндийн тусламж, үйлчилгээ үзүүлэх” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

35

Татгалзсан

21

Бүгд


56

62,5 хувийн саналаар санал дэмжигдлээ.
6.Төслийн 5.2 дахь хэсгийн “Хүний” гэснийг “Донорын” гэж, “нэгж/алба” гэснийг “алба” гэж, “эрүүл мэндийн байгууллагын” гэснийг “эрүүл мэндийн тусламж, үйлчилгээ үзүүлэх байгууллагын” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

36

Татгалзсан

20

Бүгд


56

64,3 хувийн саналаар санал дэмжигдлээ.
7.Төслийн 6.1.1 дэх заалтын “хүний” гэснийг “донорын” гэж, “хэрэгжилтэд хяналт тавих” гэснийг “биелэлтийг хангах” гэж өөрчилж, 6.1.2 дахь заалтын “Донорын үйл ажиллагааны асуудлаар өөрийн бүрэн эрхийн хүрээнд” гэснийг хасч, “хэлэлцээр хийх” гэснийг “хэлэлцээр байгуулах, төсөл, хөтөлбөр хэрэгжүүлэх” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

35

Татгалзсан

21

Бүгд


56

62,5 хувийн саналаар санал дэмжигдлээ.
8.Төслийн 7 дугаар зүйлийн “чиг үүрэг” гэснийг “эрх, үүрэг” гэж, 7.1 дэх хэсгийн “бүрэн эрхийг хэрэгжүүлнэ” гэснийг “эрх, үүрэгтэй” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

38

Татгалзсан

18

Бүгд


56

67,9 хувийн саналаар санал дэмжигдлээ.
9.Төслийн 7.1.1 дэх заалтын “зохион байгуулах” гэснийг “хангах” гэж, 7.1.2 дахь заалтын “бодлогын төслийг” гэснийг “бодлого” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

41

Татгалзсан

15

Бүгд


56

73,2 хувийн саналаар санал дэмжигдлээ.

10.Төслийн 7 дугаар зүйлд доор дурдсан агуулгатай 7.1.4 дэх заалт нэмэх:

       “7.1.4.эс, эд, эрхтэн шилжүүлэн суулгах үйл ажиллагааг зохицуулах алба байгуулах;” гэсэн саналыг дэмжье гэсэн санал хураалт явуулъя.
Зөвшөөрсөн

39

Татгалзсан

17

Бүгд


56

69,6 хувийн саналаар санал дэмжигдлээ.
11.Төслийн 7.1.4, 7.1.5 дахь заалтыг нэгтгэж, “7.1.5” гэж дугаарлан, доор дурдсанаар өөрчлөн найруулах:

“7.1.5.цусны аюулгүй байдал, эс, эд, эрхтэн шилжүүлэн суулгах цогц үйл ажиллагааг зохион байгуулах, холбогдох журам, заавар, стандартыг боловсруулж, эрх бүхий байгууллагаар батлуулах;” гэсэн саналыг дэмжье гэсэн санал хураалт явуулъя.
Зөвшөөрсөн

36

Татгалзсан

20

Бүгд


56

64,3 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Л.Оюун-Эрдэнэ санал хэлэв.
12.Төслийн 7.1.6 дахь заалтын “таниулах” гэснийг “зөвшөөрлийн” гэж өөрчилж, 7.1.7 дахь заалтыг хасах гэсэн саналыг дэмжье гэсэн санал хураалт явуулъя.
Зөвшөөрсөн

33

Татгалзсан

23

Бүгд


56

58,9 хувийн саналаар санал дэмжигдлээ.
13.Төслийн 7.1.8 дахь заалтын болон 8 дугаар зүйлийн “бүрэн эрх” гэснийг “эрх, үүрэг” гэж, 8.1 дэх хэсгийн “бүрэн эрхийг хэрэгжүүлнэ” гэснийг “эрх, үүрэгтэй” гэж тус тус өөрчилж, 8.1.4 дэх заалт нэмэх:

       “8.1.4.хууль тогтоомжид заасан бусад эрх, үүрэг.” гэсэн саналыг дэмжье гэсэн санал хураалт явуулъя.
Зөвшөөрсөн

33

Татгалзсан

23

Бүгд


56

58,9 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ц.Мөнх-Оргил санал хэлэв.
14.Төслийн 8.1.2, 8.1.3 дахь заалтыг нэгтгэж, “8.1.2” гэж дугаарлан, доор дурдсанаар өөрчлөн найруулах:

“8.1.2.харьяа нутаг дэвсгэрийн аж ахуйн нэгж, байгууллагад гамшгийн үеийн цус, цусан бүтээгдэхүүний нөөц бүрдүүлэх, нөхөн сэлбэх, шаардлагатай санхүүжилтийг шийдвэрлэх, аж ахуйн нэгж, байгууллага, иргэдийг татан оролцуулах ажлыг удирдан зохион байгуулах;” гэсэн саналыг дэмжье гэсэн санал хураалт явуулъя.
Зөвшөөрсөн

31

Татгалзсан

23

Бүгд


54

57,4 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Б.Энх-Амгалан санал хэлж, Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг тайлбар хийв.
15.Төслийн 9.1.1 дэх заалтыг доор дурдсанаар өөрчлөн найруулах:
     “9.1.1.Эрүүл мэндийн тусламж, үйлчилгээ үзүүлэх байгууллага хоорондын үйл ажиллагааны уялдааг хангах, мэргэжил арга зүйн туслалцаа үзүүлэх, хяналт тавих;” гэсэн саналыг дэмжье гэсэн санал хураалт явуулъя.
Зөвшөөрсөн

33

Татгалзсан

20

Бүгд


53

62,3 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ц.Мөнх-Оргил, Ц.Нямдорж, Ш.Раднаасэд нар санал хэлж, Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг, Улсын Их Хурлын гишүүн, ажлын хэсгийн ахлагч Д.Гантулга нар тайлбар хийв.
16.Төслийн 9.1.2 дахь заалтын “үндэсний” гэснийг “нэгдсэн” гэж, “судалгаа” гэснийг “мэдээллийн сан байгуулах, тандалт” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

31

Татгалзсан

22

Бүгд


53

58,5 хувийн саналаар санал дэмжигдлээ.
17.Төслийн 9.1.2 дахь заалтыг төсөлд давхардуулан дугаарласан тул 2 дахь “9.1.2” гэсэн заалтыг “9.1.3” гэж дугаарлан, “хуваарилах” гэсний дараа “, нийлүүлэх, хадгалах, тээвэрлэх, хянах” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн

31

Татгалзсан

22

Бүгд


53

58,5хувийн саналаар санал дэмжигдлээ.
18.Төслийн 9.1.3 дахь заалтын “амьгүй донорын бүртгэл хийх,” гэснийг хасах гэсэн саналыг дэмжье гэсэн санал хураалт явуулъя.
Зөвшөөрсөн

29

Татгалзсан

24

Бүгд


53

54,7 хувийн саналаар санал дэмжигдлээ.
19.Төслийн 9.1.4, 9.1.5, 9.1.8 дахь заалтыг тус тус хасах гэсэн саналыг дэмжье гэсэн санал хураалт явуулъя.
Зөвшөөрсөн

32

Татгалзсан

21

Бүгд


53

60,4 хувийн саналаар санал дэмжигдлээ.






20.Төслийн 9.1.6, 9.1.7 дахь заалтыг нэгтгэж, “9.1.5” гэж дугаарлан, доор дурдсанаар өөрчлөн найруулах:


“9.1.5.эс, эд, эрхтэн шилжүүлэн суулгах үйл ажиллагаатай холбоотой байгууллага, хувь хүний нууцыг хамгаалах, иргэн, хуулийн этгээдээс ирүүлсэн өргөдөл, гомдлыг шийдвэрлэх, хууль зөрчсөн үйлдлийн талаархи мэдээллийг холбогдох хууль хяналтын байгууллагад шилжүүлэх.” гэсэн саналыг дэмжье гэсэн санал хураалт явуулъя.
Зөвшөөрсөн

34

Татгалзсан

15

Бүгд


49

69,4 хувийн саналаар санал дэмжигдлээ.
21.Төслийн 9.2 дахь хэсгийн дугаарыг “12.2” гэж өөрчилж, 9.3 дахь хэсгийн “холбогдох” гэсний дараа “хууль хяналтын”  гэж нэмж, “тэдгээрийг” гэснийг хасах гэсэн саналыг дэмжье гэсэн санал хураалт явуулъя.
Зөвшөөрсөн

32

Татгалзсан

17

Бүгд


49

65,3 хувийн саналаар санал дэмжигдлээ.





22.Төслийн 10.1.1 дэх заалтын “урьдчилан сэргийлэх зорилгоор холбогдох” гэснийг “сэргийлэх” гэж өөрчилж, 10.1.2 дахь заалтын “Эрүүл мэндийн тухай хуулийн” гэсний дараа “15.1.5, 15.1.7” гэж нэмж, “тархины үхлийг тогтоох комиссыг ажиллуулах ба донорын үйл ажиллагаанд оролцох” гэснийг “тархины үхэл тодорхойлох мэргэжлийн багийг ажиллуулах” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

34

Татгалзсан

15

Бүгд


49

69,4 хувийн саналаар санал дэмжигдлээ.

23.Төслийн 10.1.4 дэх заалтыг төсөлд давхардуулан дугаарласан тул 2 дахь “10.1.4” гэсэн заалтыг “10.1.5“ гэж дугаарлан, доор дурдсанаар өөрчлөн найруулах:


“10.1.5.тухайн эрүүл мэндийн байгууллагад донорын эс, эд, эрхтэн авах ажилбарыг гүйцэтгэх боломжгүй тохиолдолд амьгүй донорын эрчимт эмчилгээг үргэлжлүүлэх, зөөвөрлөх бэлэн байдлыг хангуулах талаар зохицуулах албатай хамтран ажиллах;” гэсэн саналыг дэмжье гэсэн санал хураалт явуулъя.
Зөвшөөрсөн

33

Татгалзсан

16

Бүгд


49

67,3 хувийн саналаар санал дэмжигдлээ.




24.Төслийн 10.2.3 дахь заалтыг хасах гэсэн саналыг дэмжье гэсэн санал хураалт явуулъя.
Зөвшөөрсөн

33

Татгалзсан

16

Бүгд


49

67,3 хувийн саналаар санал дэмжигдлээ. 

25.Төслийн Гуравдугаар бүлгийн “ЭРҮҮЛ МЭНДИЙН АЖИЛТАНД” гэснийг “ЭРҮҮЛ МЭНДИЙН БАЙГУУЛЛАГА, АЖИЛТАНД” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

33

Татгалзсан

16

Бүгд


49

67,3 хувийн саналаар санал дэмжигдлээ.




26.Төслийн 12.1 дэх хэсгийн “эрхтнээ өгөхдөө” гэсний дараа “ашгийн төлөө бус,” гэж нэмж, 12.3.2 дахь заалтын “тогтоосон”  гэснийг “баталсан” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

34

Татгалзсан

15

Бүгд


49

69,4 хувийн саналаар санал дэмжигдлээ.





27.Төслийн 13.2 дахь хэсгийг доор дурдсанаар өөрчлөн найруулах:

“13.2. 25 насанд хүрсэн Монгол Улсын иргэн эрхтнээ бусдад шилжүүлэн суулгахыг зөвшөөрсөн шийдвэрээ жолооны үнэмлэх болон эрүүл мэндийн даатгалын гэрчилгээ, цахим картад тэмдэглүүлж болно.” гэсэн саналыг дэмжье гэсэн санал хураалт явуулъя.
Зөвшөөрсөн

33

Татгалзсан

17

Бүгд


50

66,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Б.Энх-Амгалан, М.Билэгт, Ц.Мөнх-Оргил, Ц.Нямдорж нар санал хэлж, Нийгмийн бодлого, боловсрол, соёл, шинжлэх ухааны байнгын хорооны дарга Ё.Баатарбилэг тайлбар хийв.




28.Төслийн 13 дугаар зүйлд доор дурдсан агуулгатай 13.3 дахь хэсэг нэмэх:

“13.3.Энэ хуулийн 13.2-т заасан тэмдэглэгээ хийх журмыг боловсрол, зам тээврийн болон эрүүл мэндийн асуудал эрхэлсэн Засгийн газрын гишүүд хамтран батална.” гэсэн саналыг дэмжье гэсэн санал хураалт явуулъя.
Зөвшөөрсөн

27

Татгалзсан

19

Бүгд


48

56,2 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн О.Баасанхүү, Ж.Бат-Эрдэнэ нар санал хэлж, Улсын Их Хурлын гишүүн, ажлын хэсгийн ахлагч Д.Гантулга тайлбар хийв.

29.Төслийн 13.3 дахь хэсгийн “зөвшөөрөхгүй тухай таниулах хуудсаар гаргасан шийдвэрийг хэзээ ч” гэснийг “зөвшөөрсөн шийдвэрээ иргэн” гэж, 14.1 дэх хэсгийн “нөхцөлийг” гэснийг “шаардлагыг” гэж тус тус өөрчилж, “түүний эрүүл мэндэд аюул учруулахгүйгээр” гэснийг хасах гэсэн саналыг дэмжье гэсэн санал хураалт явуулъя.
Зөвшөөрсөн

26

Татгалзсан

23

Бүгд


49

53,1 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Б.Энх-Амгалан санал хэлж, Улсын Их Хурлын гишүүн, ажлын хэсгийн ахлагч Д.Гантулга тайлбар хийв.




30.Төслийн 15.1 дэх хэсгийг доор дурдсанаар өөрчлөн найруулах:
“15.1.Тархины үхэлтэй нь тогтоогдсон донороос эс, эд, эрхтэн авна.” гэсэн саналыг дэмжье гэсэн санал хураалт явуулъя.
Зөвшөөрсөн

25

Татгалзсан

24

Бүгд


49

51,0 хувийн саналаар санал дэмжигдлээ.



31.Төслийн 15.2, 15.4 дэх хэсгийг тус тус хасах гэсэн саналыг дэмжье гэсэн санал хураалт явуулъя.
Зөвшөөрсөн

27

Татгалзсан

22

Бүгд


49

55,1 хувийн саналаар санал дэмжигдлээ.




32.Төслийн 15.3 дахь хэсгийн “Амьгүй” донороос” гэсний өмнө “Энэ хуулийн 13.2-т зааснаас бусад” гэж, “гэр бүлийн” гэсний өмнө “хамтын амьдрал бүхий” гэж тус тус нэмж, 15.6 дахь хэсгийн “комиссын” гэснийг “багийн” гэж тус  тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

31

Татгалзсан

18

Бүгд


49

63,3 хувийн саналаар санал дэмжигдлээ.




33.Төслийн 16.2 дахь хэсгийн “сэлбэхдээ” гэсний дараа “зөвшөөрлийг” гэж нэмж, “асран хамгаалагч, харгалзан дэмжигчийн зөвшөөрлийг тус тус бичгээр авсны үндсэн дээр гүйцэтгэнэ” гэснийг “асран хамгаалагчаас бичгээр авна” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

27

Татгалзсан

22

Бүгд


49

55,1 хувийн саналаар санал дэмжигдлээ.
Улсын Их Хурлын гишүүн Ц.Нямдорж санал хэлэв. 

Улсын Их Хурлын гишүүн М.Билэгт 33 дугаар саналаар дахин санал хураалгах горимын санал гаргав.

М.Энхболд: -Улсын Их Хурлын гишүүн М.Билэгтийн гаргасан горимын саналыг дэмжье гэсэн санал хураалт явуулъя.
Зөвшөөрсөн

27

Татгалзсан

22

Бүгд


48

58,3 хувийн саналаар горимын санал дэмжигдлээ.
33.Төслийн 16.2 дахь хэсгийн “сэлбэхдээ” гэсний дараа “зөвшөөрлийг” гэж нэмж, “асран хамгаалагч, харгалзан дэмжигчийн зөвшөөрлийг тус тус бичгээр авсны үндсэн дээр гүйцэтгэнэ” гэснийг “асран хамгаалагчаас бичгээр авна” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

27

Татгалзсан

22

Бүгд


48

8,3 хувийн саналаар санал дэмжигдсэнгүй.





34.Төслийн 16.3 дахь хэсгийг доор дурдсанаар өөрчлөн найруулах:

“16.3.Реципиент нь Зохицуулах албанаас гаргасан дүрэм, журам, мэргэжлийн багийн зөвлөгөөг чанд мөрдөнө.” гэсэн саналыг дэмжье гэсэн санал хураалт явуулъя.
Зөвшөөрсөн

30

Татгалзсан

18

Бүгд


48

62,5 хувийн саналаар санал дэмжигдлээ.
35.Төслийн 17 дугаар зүйлд доор дурдсан агуулгатай 17.1 дэх хэсэг нэмэх:

“17.1.Эрүүл мэндийн байгууллага нь эрхтэн шилжүүлэн суулгах үйл ажиллагааны бэлэн байдлыг хангах, хүний нөөцийг бэлтгэх, сургах нөхцөлийг бүрдүүлнэ.” гэсэн саналыг дэмжье гэсэн санал хураалт явуулъя.
Зөвшөөрсөн

32

Татгалзсан

17

Бүгд


49

65,3 хувийн саналаар санал дэмжигдлээ.



36.Төслийн 17.1 дэх хэсгийн “Цус, цусан бүтээгдэхүүн сэлбэх,”, “их эмч болон” гэснийг, 17.2 дахь хэсгийн “үзүүлсэн үйлчилгээнийхээ төлөө” гэснийг тус тус хасч, “ар гэрээс” гэснийг “гэр бүлийн гишүүнээс” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

30

Татгалзсан

19

Бүгд


49

61,2 хувийн саналаар санал дэмжигдлээ.





37.Төслийн 18 дугаар зүйлийн “Хүний” гэснийг ”Донорын” гэж, 18.1 дэх хэсгийн “реципиент нарын эдийн” гэснийг “реципиентийн эс, эд, эрхтний” гэж тус тус өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

30

Татгалзсан

19

Бүгд


49

61,2 хувийн саналаар санал дэмжигдлээ.




38.Төслийн 18.2 дахь хэсгийг хасах гэсэн саналыг дэмжье гэсэн санал хураалт явуулъя.
Зөвшөөрсөн

31

Татгалзсан

18

Бүгд


49

63,3 хувийн саналаар санал дэмжигдлээ.

39.Төслийн 18.3 дахь хэсгийг доор дурдсанаар өөрчлөн найруулах:

“18.3.Шилжүүлэн суулгах эс, эд, эрхтэнг амьгүй донороос авах бөгөөд хэрэв  амьд донороос авах бол эс, эдийн тохироо нь нийцсэн, эмгэг өөрчлөлтгүй, гэр бүлийн гишүүнээс авна.” гэсэн саналыг дэмжье гэсэн санал хураалт явуулъя.
Зөвшөөрсөн

29

Татгалзсан

20

Бүгд


49

60,4 хувийн саналаар санал дэмжигдлээ.





40.Төслийн 18.4 дэх хэсгийн “чөмөг” гэсний өмнө “үүдэл эс,” гэж, 18.5 дахь хэсгийн “төрөлтөд” гэсний өмнө “амьд” гэж тус тус нэмэх гэсэн саналыг дэмжье гэсэн санал хураалт явуулъя.
Зөвшөөрсөн

30

Татгалзсан

19

Бүгд


49

61,2 хувийн саналаар санал дэмжигдлээ.




41.Төслийн 19.1 дэх хэсгийн “болон сургалтад хэрэглэх” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

18

Бүгд


48

62,5 хувийн саналаар санал дэмжигдлээ.





42.Төслийн 20.2 дахь хэсгийг доор дурдсанаар өөрчлөн найруулах:

“20.2.Монгол Улсын олон улсын гэрээ, хэлэлцээрийн дагуу зөвхөн эмчилгээний зориулалтаар баталгаажсан эд, эрхтэнг импортлож, цус, цусан бүтээгдэхүүнийг экспортлож, импортлож болно.” гэсэн саналыг дэмжье гэсэн санал хураалт явуулъя.
Зөвшөөрсөн

32

Татгалзсан

15

Бүгд


47

68,1 хувийн саналаар санал дэмжигдлээ.




43.Төслийн 20.3 дахь хэсгийн “эрүүл мэндийн болон мэргэжлийн хяналтын асуудал эрхэлсэн Засгийн газрын гишүүн хамтран” гэснийг “Засгийн газар” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

30

Татгалзсан

17

Бүгд


47

63,8 хувийн саналаар санал дэмжигдлээ.





44. Улсын Их Хурлын гишүүн М.Оюунчимэгийн гаргасан төслийн 22 дугаар зүйлийн “Донорын” гэсний өмнө “Цусны” гэж, 22.1 дэх хэсгийн “донорт” гэсний өмнө “болон амьд” гэж тус тус нэмж, 22.2 дахь хэсгийн “алдагдсан эрч хүчийг нөхөн сэргээх” гэснийг хасах гэсэн саналыг дэмжье гэсэн санал хураалт явуулъя.
Зөвшөөрсөн

28

Татгалзсан

18

Бүгд


46

60,9 хувийн саналаар санал дэмжигдлээ.
   
45.Төслийн 22.3 дахь хэсгийн “энэ хуулийн 23.1-д заасан мэдээллийг” гэснийг хасч, “жил бүр” гэснийг “мэдээллийг тогтмол” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

28

Татгалзсан

19

Бүгд


47

59,6 хувийн саналаар санал дэмжигдлээ.




46.Төслийн 23.1 дэх хэсгийн “Донороос цус, эс, эд, эрхтэнг авах, шинжлэх, боловсруулах, хадгалах, тээвэрлэх, шилжүүлэн суулгахтай холбогдсон хууль тогтоомж, эрх бүхий байгууллагаас баталсан журмын” гэснийг “Донорын тухай хууль тогтоомжийн” гэж өөрчлөн, “байгууллага хяналт тавин” гэсний өмнө “болон холбогдох бусад” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн

29
Татгалзсан

18

Бүгд


47

61,7 хувийн саналаар санал дэмжигдлээ.





47.Төслийн “24 дүгээр зүйл.Гамшгийн үед шаардагдах цус, цусан бүтээгдэхүүний нөөцийг бүрдүүлэх” гэснийг болон “24.2” дахь хэсгийг тус тус хасч,  24.1 дэх хэсгийг “6.1.4” дэх заалт болгон өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн

29

Татгалзсан

19

Бүгд


48

50,4 хувийн саналаар санал дэмжигдлээ.





48.Төслийн 26 дугаар зүйлийг хасах гэсэн саналыг дэмжье гэсэн санал хураалт явуулъя.
Зөвшөөрсөн

26

Татгалзсан

22

Бүгд


48

54,2 хувийн саналаар санал дэмжигдлээ.





Хоёр.Нийгмийн бодлого, боловсрол, соёл, шинжлэх ухааны байнгын хорооны дэмжээгүй зарчмын зөрүүтэй саналын томьёолол:
М.Энхболд: 1.Улсын Их Хурлын гишүүн Б.Саранчимэгийн гаргасан, төслийн 18 дугаар доор дурдсан агуулгатай “18.7” дахь хэсэг нэмэх:

“18.7.Гэр бүлийн баталгаатай, 25-35 насны, нэгээс доошгүй өөрийн хүүхдийг төрүүлсэн, энэ хуулийн 18.8-д заасан журмын дагуу холбогдох эрүүл мэндийн байгууллагаас эрүүл гэсэн магадалгаатай эмэгтэй тээгч эх болж болно.” гэсэн Байнгын хорооны дэмжээгүй саналыг дэмжье гэсэн санал хураалт явуулъя.
Зөвшөөрсөн

27

Татгалзсан

23

Бүгд


50

54,0 хувийн саналаар санал дэмжигдлээ.    
Улсын Их Хурлын гишүүн Б.Саранчимэг цөөнхийн байр сууринаас үг хэлэв.
Улсын Их Хурлын гишүүн О.Баасанхүү санал хэлэв.
2.Улсын Их Хурлын гишүүн Г.Мөнхцэцэгийн гаргасан, хуулийн төслийн “реципиент” гэсэн үгийг “эд, эрхтэн, цус хүлээн авагч” гэж өөрчлөх гэсэн Байнгын хорооны дэмжээгүй саналыг дэмжье гэсэн санал хураалт явуулъя.
Зөвшөөрсөн

23

Татгалзсан

27

Бүгд


50

46,0 хувийн саналаар санал дэмжигдсэнгүй.

Улсын Их Хурлын гишүүн Г.Мөнхцэцэг саналаа татаж авав.

ДОНОРЫН ТУХАЙ ХУУЛИЙН ШИНЭЧИЛСЭН НАЙРУУЛГЫН ТӨСЛИЙН ХАМТ ӨРГӨН МЭДҮҮЛСЭН ЭРҮҮЛ МЭНДИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


М.Энхболд: 1.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Эрүүл мэндийн тухай хуулийн 3.1.18 дахь заалтын “3.1.2-3.1.4-т заасныг” гэснийг “3.1.2, 3.1.3, 3.1.5, 3.1.6-д заасныг” гэж өөрчилсүгэй.” гэсэн саналыг дэмжье гэсэн санал хураалт явуулъя.
Зөвшөөрсөн

31

Татгалзсан

20

Бүгд


51

60,8 хувийн саналаар санал дэмжигдлээ.





ЗӨРЧЛИЙН ТУХАЙ ХУУЛЬД НЭМЭЛТ, ӨӨРЧЛӨЛТ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

М.Энхболд: 1.Зөрчлийн тухай хуульд нэмэлт, өөрчлөлт оруулах тухай хуулийн төслийг хууль санаачлагчид буцаах гэсэн саналыг дэмжье гэсэн санал хураалт явуулъя.
Зөвшөөрсөн

32

Татгалзсан

19

Бүгд


51

62,7 хувийн саналаар санал дэмжигдлээ.

Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Бусад: Улсын Их Хурлын гишүүн Ж.Бат-Эрдэнийн урилгаар Булган аймгийн Хангал сумын Хялганат тосгоны ерөнхий боловсролын сургуулийн багш нар, Улсын Их Хурлын гишүүн О.Баасанхүүгийн урилгаар Орхон аймгийн Насан туршийн боловсролын төвийн багш нар, Улсын Их Хурлын Г.Мөнхцэцэгийн урилгаар Архангай аймгийн Өндөр-Улаан сумын ерөнхий боловсролын сургуулийг 1994 онд төгссөн төгсөгчдийн төлөөлөл, Улсын Их Хурлын гишүүн Д.Гантулгын урилгаар Хэнтий аймгийн Онцгой байдлын газрын албан хаагчид болон уяачид, Улсын Их Хурлын гишүүн Д.Эрдэнэбатын урилгаар Сэлэнгэ аймгийн багш нарын төлөөлөл, Улсын Их Хурлын гишүүн О.Баасанхүүгийн урилгаар Орхон аймгийн Насан туршийн боловсролын төвийн багш нар Улсын Их Хурлын чуулганы үйл ажиллагаа болон Төрийн ордонтой танилцав.

Чуулганы нэгдсэн хуралдааны бэлтгэл, зохион байгуулалтыг Хуралдаан зохион байгуулах хэлтсийн дарга З.Нямцогт, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.

Хуралдаан 5 цаг 37 минут үргэлжилж, ирвэл зохих 76 гишүүнээс 52 гишүүн ирж 68.4 хувийн ирцтэйгээр 18 цаг 10 минутад өндөрлөв.

 
Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА  Ц.ЦОЛМОН
 

 
Тэмдэглэл хөтөлсөн:

ПРОТОКОЛЫН АЛБАНЫ


ШИНЖЭЭЧ  
Б.БАТГЭРЭЛ
УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ

2018 ОНЫ 01 ДҮГЭЭР САРЫН 12-НЫ ӨДРИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Энхболд: -Улсын Их Хурлын гишүүдийн өглөөний амгаланг айлтгая. Гишүүдийн ирц 52,6 хувьд хүрсэн байна.


Улсын Их Хурлын намрын ээлжит чуулганы 2018 оны 1 дүгээр сарын 12-ны өдрийн нэгдсэн хуралдаан нээснийг мэдэгдье.


Өнөөдрийн хуралдаанаар хэлэлцэх асуудлыг та бүхэнд танилцуулъя.


1.Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэг


2.Нэмэгдлийн хэмжээ тогтоох тухай Улсын Их Хурлын тогтоолын төслийн анхны хэлэлцүүлэг


3.Агаарын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлэг


4.Монголбанкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл


5.Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл, анхны хэлэлцүүлэг


6.Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төсөл, анхны хэлэлцүүлэг


7.Эрүүл мэндийн тухай хуульд нэмэлт, өөрчлөлт оруулах тухай, Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төсөл, хэлэлцэх эсэх


8.Газрыг улсын тусгай хэрэгцээнд авах тухай Улсын Их Хурлын тогтоолын төсөл, хэлэлцэх эсэх


9.Зарим Байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг хэлэлцэх.


Үдээс хойш хуваарийн дагуу Улсын Их Хурлын гишүүн Бямбацогтын Өвөлжилтийн өнөөгийн нөхцөл байдал, өвөлжилтийн бэлтгэл ажлыг хангах чиглэлээр авч хэрэгжүүлж байгаа арга хэмжээний тухай Ерөнхий сайдад тавьсан асуулгын хариуг сонсох ёстой.


Гэхдээ Засгийн газрын Хэрэг эрхлэх газраас 86 тоот албан бичиг ирсэн. Эрхэлсэн сайд хүндэтгэх шалтгаанаар чөлөөтэй байгаа тул өнөөдрийн хуралдаанаас үдээс хойшхи хэлэлцэх асуудлыг хойшлуулж байна.

Хэлэлцэх асуудалтай холбогдуулж саналтай гишүүд байна уу?


-Алга байна.


Ингээд хэлэлцэх асуудалдаа оръё.


Нэг. Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулъя.

Төслийг эцсийн хэлэлцүүлэгт бэлтгэсэн талаархи Төрийн байгуулалтын байнгын хорооны танилцуулга гарсан. Энэ танилцуулгыг Улсын Их Хурлын гишүүн Мөнхбаатар танилцуулна.


Мөнхбаатар гишүүн таныг индэрт урьж байна.


Л.Мөнхбаатар: -Улсын Их Хурлын дарга, эрхэм гишүүд ээ, Монгол Улсын Их Хурлын гишүүн Я.Санжмятав, Д.Сарангэрэл, Н.Энхболд нараас 2017 оны 9 дүгээр сарын 7-ны өдөр Улсын Их Хуралд өргөн мэдүүлсэн Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Улсын Их Хурлын 2018 оны 1 дүгээр сарын 5-ны өдрийн нэгдсэн хуралдаанаар хэлэлцэж эцсийн хэлэлцүүлэгт бэлтгүүлэхээр Төрийн байгуулалтын болон Хууль зүйн байнгын хороонд шилжүүлсэн билээ.

Төрийн байгуулалтын болон Хууль зүйн байнгын хороо 2018 оны 1 дүгээр сарын 9-ний өдрийн хамтарсан хуралдаанаараа Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг хийж төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг төсөлд нэмж тусгасан бөгөөд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган эцсийн хувилбарын төслийг бэлтгэлээ.

Уг хуулийн төсөл батлагдсанаар хуульд заасан журмын дагуу орон сууц аваагүй, улс төрийн хилс хэрэгт холбогдуулан цаазаар авах ялаар шийтгүүлсэн хэлмэгдэгчийн эхнэр, нөхөр, эсхүл хэлмэгдэгчийн төрсөн болон үрчилж авсан хүүхэд, хэлмэгдэгчийг нас барснаас хойш 10 сараас илүүгүй хугацааны дотор төрсөн хүүхдэд 80 сая төгрөг. Харин улс төрийн хилс хэрэгт холбогдуулан хорих ялаар шийтгүүлсэн хэлмэгдэгч нас барсан бол түүний эхнэр, нөхөр эсхүл хэлмэгдэгчийн төрсөн болон үрчилж авсан хүүхэд, хэлмэгдэгчийг нас барснаас хойш 10 сараас илүүгүй хугацааны дотор төрсөн хүүхдэд 40 сая төгрөгийн нөхөн олговор олгох эрх зүйн орчин бүрдэж байгаа юм.


Түүнчлэн улс төрийн хилс хэрэгт хэлмэгдсэн гэж үзэж байгаа этгээдийг цагаатгуулах тухай гомдлыг хүлээж авах хугацааг 2020 оны 12 дугаар сарын 31-ний өдрийг хүртэлх хугацаанд байхаар төсөлд тусгасан нь Тагнуулын ерөнхий газрын тусгай архивт хадгалагдаж байгаа хэргийг шалгаж дуусгах, цагаатгах, нэхэмжлэл гаргах, нөхөх олговор олгох зэрэг асуудлыг шийдвэрлэх боломжийг бүрдүүлж байгаагаараа ач холбогдолтой болно.


Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийг нэгдсэн хуралдаанд танилцуулж батлуулах саналыг Байнгын хорооны хамтарсан хуралдаанд оролцсон гишүүд санал нэгтэйгээр дэмжсэн бөгөөд эцсийн хувилбар болон төслийг анхны хэлэлцүүлэгт бэлтгэсэн талаархи танилцуулгыг та бүхэнд тараасан болно.

Улсын Их Хурлын эрхэм гишүүд ээ, 
Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийн эцсийн хувилбарын төсөл эцсийн хэлэлцүүлэгт бэлтгэсэн тухай танилцуулгыг хэлэлцэн шийдвэрлэж хуулийн төслийг баталж өгөхийг та бүхнээс хүсье.

М.Энхболд: -Мөнхбаатар гишүүнд баярлалаа.


Ажлын хэсэг танилцуулъя. Цагаатгах ажлыг удирдан зохион байгуулах улсын комиссын нарийн бичгийн дарга Нарандалай, Цагаатгах ажлыг удирдан зохион байгуулах улсын комиссын Захиргаа, шинжилгээний албаны дарга Ууганбаяр, Улсын ерөнхий прокурорын газрын хяналтын прокурор Батцэнгэл, Тагнуулын ерөнхий газрын Мөрдөн шалгах хэлтсийн дарга, хурандаа Бархасбадь, мөн газрын Тусгай архивын дарга, дэд хурандаа Авирмэд, мөн газрын Цагаатгал хариуцсан ажилтан, хошууч Энхмаа, мөн газрын архивын мэргэжилтэн, хошууч Отгонцэцэг нарын ажлын хэсэг хүрэлцэж ирсэн байна.


Байнгын хорооны танилцуулгаас асуулттай гишүүд байна уу? Нэрээ өгье.


Тэрбишдагва гишүүнээр тасаллаа.


Б.Бат-Эрдэнэ гишүүн асуулт тавья.


Б.Бат-Эрдэнэ: -Би хуулийн төслийг дэмжиж байгаа. Тэгээд надад хоёр асуулт байгаа юм. Нэг нь энэ хэлмэгдэгсэдтэй холбоотой асуудал иргэдийн зүгээс их гардаг л даа. Тийм учраас энэ хуулийн зохицуулалтаар нэг мөр шийдвэрлэх үү гэдэг нэг ийм асуулт байгаа юм. Олон хүмүүсийн аав, ээж, овог нэр, янз бүрийн зөрүүтэй байдал гарч байгаа учраас энэ нэг мөр шийдэгдэж чадахгүй, өмнө нь гаргасан төрөөс үзүүлж байсан тэтгэлэг юманд хамрагдаж чадаагүй ийм олон хүмүүс байдаг юм. Түүнтэй холбоотой энэ асуудлыг зохицуулж чадсан уу гэдэг нэг асуулт байна.

Хоёрдугаарт, би удаа дараа тавьж байсан. Хэнтий аймгийн Галшир сумын ардын мэргэн бандид гэж хэлмэгдсэн тухайн үедээ тийм хүн байдаг юм. Тэр хүний нэр төрийг сэргээх тухай асуудлаар би Цагаатгах ажлыг удирдан зохион байгуулах комисс, мөн түүнчлэн Тагнуулын газар, Улсын дээд шүүхэд би удаа дараа хандаж байсан. Энэ асуудлыг яасан бол гэж ажлын хэсэг дээр ажил хариуцсан тагнуулын байгууллагаас, мөн Цагаатгах ажлыг удирдан зохион байгуулах комиссын нарийн бичгийн дарга ирсэн учраас би энэ асуудлыг нэг тодруулж өгөөч ээ гэсэн ийм хоёр асуулт байна. Өөр юмгүй, баярлалаа.


М.Энхболд: -Хариулт өгье. Ажлын хэсэг өгөх үү?

83 дугаар микрофоныг өгье.


Д.Авирмэд: -Улсын Их Хурлын гишүүн Бат-Эрдэнийн асуултад хариулъя. Тухайн хүнд холбогдох асуудлаар өмнө нь манайд өргөдөл хүсэлт авч байсан байгаа. Ингээд иргэн Алтангэрэл, Дашдаваа, Нацаг, Ханд нарт Улсын дээд шүүхээс 1999, 2004, 2008, 2009 онд дөрвөн удаа хянан үзээд улс төрийн хилс хэрэгт хэлмэгдсэн гэх үндэслэлгүй гэсэн хариу өгсөн байгаа. Ингээд цагаатгах тухай өргөдөл, гомдол хүлээн авах хуулийн хугацаа мөн дуусгавар болсон байсан. Тэгээд хугацаа сунгасны дараа дахин гомдол гаргаж болох тухай хариуг өгсөн байгаа, энэ хүнд.

М.Энхболд: -Бямбацогт гишүүн асуулт тавья.


С.Бямбацогт: -Өмнө нь бас яригдаж байсан асуудлууд байгаа. Энэ асуудал маань үндсэндээ энэ хууль батлагдсанаар улс төрийн хилс хэрэгт хэлмэгдэгсдэд нөхөн олговорын асуудал ингээд нэг мөр шийдэгдэж чадах уу?

1998 онд анх энэ хууль батлагдсан, 1998 оноос хойш гурав, дөрвөн удаа сунгаж байгаа. Өөрөөр хэлбэл, 20-иод жил хэлмэгдсэн хүмүүст нөхөн олговор олгоё гээд үе үеийн парламент энэ асуудлыг ярьдаг ийм л болчихоод байгаа юм л даа. 1930-40 онд хэлмэгдсэн тэр иргэдээ цагаатгая гэдэг асуудал. Гэтэл одоо болтол 20-иод жил болж байхад яагаад дуусдаггүй юм бэ? Энийг энэ хууль батлагдсанаар дуусах уу, дуусахгүй юу? Энийг бас хэлэлцэх эсэх нь яригдаж байхад асууж байсан. Энэ талаар хэрхэн яаж хуулийн төсөлд сууж өгөв? Нэгдүгээр асуулт.

Хоёрдугаарт нь, хэлмэгдсэн иргэдийн төрсөн үр хүүхдэд нь нас барсан бол 80 сая төгрөгийн нөхөн олговор олгох юм байна. Шоронд хоригдож шийтгүүлж байсан бол 40 сая төгрөгийн нөхөн олговор олгоё гэсэн тийм хэмжээ орж ирж байгаа юм байна. Энэ орж ирж байгаа хэмжээ маань бас өмнөх нөхөн олговор олгож байсан жишгүүдээс хэр зэрэг өөрчлөгдсөн бэ. Нэмэгдсэн үү, хасагдсан уу? Урьд нь орон сууц олгоно гээд явчихдаг байсан. Одоо бол орон сууц биш 80 сая төгрөг, 40 сая төгрөг олгохоор явж байгаа юм байна. Эргээд энэ чинь их байна, бага байна, урд талын хүмүүст орон сууц олгож байсан, тэгээд одоо багасчихлаа гээд хэл ам гарах эсхүл нөгөө талаасаа бид нар орон сууц авсан, тэр нь 30 саяын үнэтэй байсан, 50 саяын үнэтэй байсан, эргээд зөрүү 30 сая, 50 сая төгрөгийг авна гэдэг ч юм уу, иймэрхүү байдлаар зөрүү нэхээд дахиад л эх захгүй хөврөх ийм асуудал үүсэх вий.


Энэ дээр нь дахиад л улс төрчид нь улс төр хийгээд бид нар өгөх ёстой, нэмэх ёстой, бага өгчихсөн байна, илүү нэмэх ёстой гэдэг байдлаар ханддаг. Бид нар хэлмэгдэгсдээсээ уучлалт гуйна гээд үе үеийн Засгийн газар, үе үеийн төрийн тэргүүнүүд уучлалт гуйгаад Монголын төр эмгэнэл илэрхийлж байна, уучлалт гуйж байна гээд явдаг. Тэгээд сүүлдээ анх удаа гуйлаа, хамгийн сайн бөхийлөө, үнэн сэтгэлээсээ бөхийлөө, мэхийлээ гээд ингээд явдаг. Иймэрхүү байдлаар эх захгүй 20 жилийн улс төр энэ дээр явж л байгаа юм.


Одоо дахиад дараагийн хэлмэгдэгсдийн асуудал яригдана гээд удахгүй ороод ирж магадгүй. Тийм болохоор энэ асуудалдаа нэг мөр цэг тавьчихмаар байгаа юм. Ямар нэг хэл амгүйгээр, ямар нэгэн асуудалгүйгээр цэг тавьж л дуусгахгүй бол дуусашгүй нь. 1930-40 оны тэр арван жилийн хугацаанд болсон асуудлыг 1998 онд баталсан хууль маань 2018 он болчихсон явж байна. 20 жилийн хугацаанд дуусгаж болохгүй юу, нэг мөр дуусаж чадах уу? Энийг л нэг хариулж өгөөч.


М.Энхболд: -Мөнхбаатар, ажлын хэсгийн дарга хариулъя.


Л.Мөнхбаатар: -Холбогдох байгууллагуудын мэдээллээр ер нь улс төрийн хилс хэрэгт хэлмэгдсэн байх магадлалтай иргэдийн тоо 36660 орчим байна гэсэн ийм тоо байгаа юм. Үүнээс өнөөдрийн байдлаар цагаатгагдсан 31220 хүнийг цагаатгасан. Одоо 5440 хүний цагаатгалын материал шалгагдаагүй, цагаатгагдаагүй байгаа. Ингэхээр энэ 5440 хүний материалыг хянаж шалгаж цагаатгах асуудлыг хэрэгжүүлэх ёстой. Сая хууль санаачлагчид өргөн мэдүүлсэн гол агуулга нь бас энэ шүү дээ. 2011 оны 12 сарын 30-ны өдрөөр энэ цагаатгуулах тухай гомдол гаргах энэ хугацаа маань дуусчихсан байгаа юм. Их олон жил болж ирлээ шүү дээ, өмнөх парламентыг дамжаад энэ парламентад орж ирж байгаа юм.


Одоо энэ хууль батлагдсанаар хоёр жилийн хугацаанд буюу 2020 оны 12 сарын 31-ний өдрийг хүртэл цагаатгуулах тухай гомдлоо гаргах ийм боломжтой болж байгаа. Үүний дагуу энэ хугацаанд гомдлоо гаргаад хууль ёсныхоо эрх ашгаа хамгаалуулж чадахгүй байсан тэр хүмүүс гомдлоо гаргаж хамгаалуулах ийм бодит боломж бүрдэж байгаа юм гэдгийг хэлье.


М.Энхболд: -Баасанхүү гишүүн асуултаа тавья.
О.Баасанхүү: -Улс төрийн хилс хэрэг цагаатгаж нөхөн олговор олгох тухай хууль дээр ийм юм байна л даа, 3.1.1 дээр улс төрийн хилс хэрэг гэж тухайн үеийн Эрүүгийн хууль тогтоомжид заасан улс төрийн буюу төрийн эсрэг гэмт хэрэг Эрүүгийн хуульд шууд заагаагүй боловч намын эсрэг гэх хэргийг гүтгэлэг, бие махбодь, сэтгэл зүйн хүчирхийлэл, албадлага зэрэг хууль бус аргаар зохиомлоор бүрдүүлсэн хэрэг гэж байгаа юм. Тэгээд үйлчлэх хүрээ нь 1922 оноос хойш гэчихсэн байгаа юм. Тэгэхээр чинь 1940, 50 оныхон яах вэ? Хэдэн оноор энийг хязгаарлаад энэ тоог гаргасан юм бэ? 100-хан, 200-хан гээд байдаг. Яг үнэндээ бол тухайн үеийн гэдэг чинь, 1960 оны ч гэдэг юм уу, 70 оны ч гэдэг юм уу, Эрүүгийн хуулиар улс төрийн хилс хэрэгт хэлмэгдүүлээд маш олон хүмүүсийг цөлж байсан шүү дээ. Миний санаж байгаагаар нутаг зааж байсан. Тэр үеийн Эрүүгийн хуулиар нутаг заана гэж ярьдаг байсан. Маш олон хүмүүсийг сургууль соёлгүй болгож байсан. Тэр хүмүүсийг одоо бас харж үзэх үү? Нэгдүгээрт нь энийг мэдмээр байна.

Хоёрдугаарт нь, улс төрийн хилс хэрэгт хэлмэгдэгсдэд нөхөн олговор олгох тухай асуудал маань хэдэн оноос яг гар дээрээ хүмүүс маань авах вэ? Одоо авах гэсээр байтал хорвоогийн мөнх бусыг өндөр настай зарим хүмүүс маань үзүүлэх магадлалтай. Тэгэхээр тэр хүмүүсийг энэ хууль гарсан өдрөөс хойш хүчин төгөлдөр, амьд сэрүүн гэж үзэх үү эсхүл хэлэлцэж байх хугацаанаас жаахан наашлуулж хууль буцаан хэрэглэх тийм боломж байгаа юу?

Ядаж оноор нь үзмээр байна л даа. Энэ чинь хэдэн оноос өргөн баригдлаа даа, нэлээн олон жил яригдсан. Тэгэхээр тэр яригдсан оноос нь нөхөн авах байдлаар ярих боломж байна уу? Ядаж  урагшаа хоёр, гурван жилээр ингэж хууль буцаан хэрэглэгдэх боломж байна уу? Тэгэхгүй болохоор хууль батлагдах вий гэж бодоод, миний санаж байгаагаар бол 2012-2016 онд хичнээн олон хүн тэсэн ядан энэ хууль гараасай гэж хүсэж байгаад л дөрвөн жилийн дотор хорвоогийн мөнх бусыг үзүүлсэн байгаа юм. Тэгэхээр тэр хүмүүс бас энэ хуульд хамрагдах тэр бололцоог гаргах боломж байна уу гэдгийг би асуумаар байна. Баярлалаа.

М.Энхболд: -Санжмятав дарга хариулъя. Тэр орон сууцны оронд 80 сая, 40 сая болж байгаа гэдэг Бямбацогт гишүүний асуултад тодруулаад хэлээд өгчих.
Санжмятав гишүүн.

Я.Санжмятав: -Би Бямбацогт гишүүн, Баасанхүү гишүүн нарын асуултад нэмэлт тайлбар хийе. Бямбацогт гишүүнийх дээр, Үндэсний аюулгүй байдлын зөвлөлөөс 2014 оны 12 дугаар сарын 25-д зөвлөмж гарсан. Энэ зөвлөмжид эцсийн удаа хоёр жилийн хугацаатай сунгаач ээ гэсэн санал тавиад, түрүүчийн парламентад бас энэ асуудал орж ирээд Засгийн газраас зардлууд нэлээн өндөр тавигдсан, тооцоолол буруу гээд буцаагдсан. Энэ парламентад бас хоёр намын бүлэг, тэгээд манай Баасанхүү, Жавхлан гээд бүх гишүүд бас энэ хэлмэгдлийн асуудлыг эцэс болгоё гэдэг энэ саналтайгаар дэмжиж явж байгаад ажил хариуцаж байгаа хүний хувьд би гүн талархалтай байгаа. Тэгээд энэ эцсийн хэлэлцүүлгээр ороод шийдэгдэнэ.
Хэлмэгдэгсдийн төрсөн үр хүүхдүүдийн төрийн бус байгууллага байдаг. Энэ газруудаас удаа дараа ирж байсан саналуудаар бол цаазаар авахуулсан хүний үр хүүхдэд нь 100 сая, шоронд ороод хэлмэгдээд гараад ажил амьдралаа үргэлжлүүлээд үр хүүхэдтэй, эхнэр нөхөртэй болоод явчихсан ийм хүмүүст 50 саяыг өгөөд. Энэ бол нөхөн олговроос гадна хөрөнгийг нь хураасан ийм зүйлүүд байгаа. Эдийн засгийн нөхцөл хүнд байгаа ч гэсэн ингэж шийдээч ээ гэсэн ийм санал ирүүлсэн.
Засгийн газар бол харьцангуй багасгаач гэсэн санал ирсэн ч ажлын хэсэг дээр олон талаас нь ярьж энэ Хэлмэгдэгсдийн үр хүүхдүүд төрийн бус байгууллага, хэлмэгдсэн хүмүүсийг яг төрсөн хүүхдүүдтэй нь уулзаж ярилцаж байгаад бид 80, 40 гэсэн хувилбараар тооцоолол хийж оруулсан. Энэ бол одоогийн байдлаар харьцангуй хямд байгаа хоёр өрөө орон сууц, нэг өрөө орон сууцны мөнгөтэй дүйцэхүйц хэмжээний мөнгө байгаа учраас бид орон сууц гэлгүйгээр дүйцэхүйц мөнгөн хэлбэрээр нь зохицуулалт хийгээд тухайн хүмүүст нь шийдэх бололцоо байна гэж ингэж үзэж байгаа. Энэ хөрөнгийн асуудал шийдэгдээд төсөвт ороод ирэх юм бол барьчихсан олон барилгууд байгаа учраас би хувийн хэвшлийнхэн энэ хэлмэгдлийг арилгахад дэмжлэг үзүүлж магадгүй. 40, 80 сая төгрөгтэй энэ хүмүүсийг тодорхой хэмжээгээр дэмжлэг үзүүлээд нийтийг, компаниудыг хамруулсан энэ ажлыг ч гэсэн бас зохион байгуулаад үзье гэсэн ийм бодолтой байгаа.

Та Хууль зүйн сайдаар ажиллаж байсан учраас энэ асуудлаа эцэс болгоод өгөөч гэж байна. Үнэхээр хуульд заасан хугацаан дотор нь бид нар хоёр жилийн хугацаанд өргөдлүүдийг авъя. Өргөдлөө хоёр жилийн хугацаандаа өгчихсөн энэ хүмүүсийн хувьд дахиад нэг жил, жил гаруйн хугацаанд шалгагдах, эцсийн хариуг нь өгөх ийм бололцоо юмнууд бий гэж ингэж ойлгож байгаа.

Баасанхүү гишүүний асуултад хариулахад энэ хуульд заасан нэмэлт, өөрчлөлт оруулж байгаа энэ хууль дээр бол таны хэлж байгаа тэр зүйл байхгүй. Хуучин хууль дээр хэрэгжээд явна. Өргөдлөө өгснөөр энэ хүний эрх нээгдэж байгаа юм. Тэгээд прокурор, шүүх, тагнуулын архив бүх зүйлүүдээ үзээд тэгээд тэр хүн жилийн дараа байдаг юм уу, нөхөн олговроо авахад энэ бол нээлттэй. Тийм учраас хэрэв нөхцөл байдал өөрчлөгдсөн энэ нөхцөлд бол өөрийнх нь өв залгамжлагч гэдэг юм уу, өөрийнх нь гэрээслэлийн дагуу шилжүүлэх ийм бололцоо би. Энийг би хашилтад хэлж байгаа юм. Би тийм зүйл рүү орохгүй байгаасай гэж бодож байгаа.

Тийм учраас ямар нэгэн байдлаар өргөдөл өгөөд хорвоогийн мөнх бусыг үзээд ийм байдал нөхцөлүүд бий болох юм бол энэ хүчингүй болчих ийм зүйл дээр санаа зовох зүйл байхгүй. Одоогийн байдлаар 400 орчим хүний асуудал яг үүнд хамрагдана. Гадуур явж байгаа хүмүүсийн янз бүрийн асуудлуудаар одоо ач, зээтэй холбогдолтой асуудлууд гарах уу гээд ингээд дамжигдаад явах юм бол нэг хүний ард 100 хүн гээд ингээд бодоход та нар 300 мянган хүн. Тэрийг даах эдийн засгийн боломж нөхцөл байдлууд хүнд. Тийм учраас яг шархалсан өөрийнх нь төрсөн үр хүүхдийн тухай асуудал л. Тэд нарыг сурч боловсроход нь, ажилд ороход нь бэрхшээлүүд байсан болохоос биш Монголын нийгэм тэр болгон хатуу харгис ийм үйлдлүүдийг ач зээ нар дээр тэр болгон бас үзүүлээгүй гэдгийг бид нар нийгэм, хүмүүс, иргэд маань ойлгох байх аа гэж ийм бодлоор бид ажлын хэсэг дээрээ яриад оруулсан.

М.Энхболд: -Ундармаа гишүүн асуултаа тавья.
Б.Ундармаа: -Энэ хуулийн төслийг дэмжиж байна. Тэгээд Сонгинохайрхан дүүргийн 1 дүгээр хорооны иргэдээс өргөдөл ирж байна. Үнэндээ бас шоронд хоригдоод мөн тарчлаад гарсан эсхүл тэндээ нас барсан ийм байж байхад яагаад ингэж мөнгөн дүнг ялгавартай олгож байгаа юм бэ? Харин тэгж тарчилж зовсон нь илүү зовж зүдэрсэн байна гэж ингэж хэлж байна. Хугацааг хоёр жил гэдгийг бас ойлголоо. Хугацаагаа асуусан байсан. Тэгээд үүнд хариулж өгнө үү. Яагаад ийм ялгавартай байгаа юм бэ гэдгийг нь.
М.Энхболд: -Хэн хариулах вэ? Ялгавартай байгаад.

Лүндээжанцан, Байнгын хорооны дарга хариулна.

Д.Лүндээжанцан: -Шоронд байсан нь цаазлагдсанаасаа дор зовсон гэж ингэж ярьж болохгүй ээ. Түрүүн бас ийм хариулт өгсөн. Энэ хүмүүс бол үнэндээ зовж зүдэрч байсан нь үнэн. Гэхдээ бас нэг амьд үлдээд дараа нь гараад улс оронд ч гэсэн их зүйлийг хийж бүтээгээд гавьяа шагнал аваад ингээд л. Зарим нь бүр түүхэнд үлдсэн. Шоронд байж байгаад нас барсныг нь энэ тайлбар дээрээ цаазаар авагдсантайгаа ялгаа байхгүй. Ийм тайлбарыг өгөх хэрэгтэй гэж.

Энэ протоколд үлдэг. Ер нь энэ зүйтэй юм. Шоронд тарчилж байгаад өнгөрнө гэдэг чинь бол цаазаар авагдсантайгаа ялгаа байхгүй шүү дээ. Гарч ирээгүй л юм чинь. Энэ протоколд үлдэг гэж. Ер нь энэ үзэл баримтлалыг хэлэлцэх эсэх асуудал дээр Байнгын хороон дээр, мөн хэлэлцүүлэг дээр. Дараа нь нэгдүгээр хэлэлцүүлгийг хийх үед мөн энэ асуудлууд хоёр дахиад ингээд нийтдээ зургаан удаа яригдаж байгаа юм.
Нэг асуултаа манай зарим хүмүүс бол 3-4 удаа тавьж байгаа. Тэр нь яг цагаан дээр хараар хариулт нь хууль дээрээ бичигдчихсэн байгаа юм. Тийм учраас “лигал.мн” сайт дээр Улс төрийн хилс хэрэгт хэлмэгдэгсдийг цагаатгах тухай хууль байж байгаа. Тэгэхээр би иргэд, манай сонгогчид энэ “лигал.мн” гэдэг рүү ороод тэгээд “у” үсэг рүү орохоор хуулиуд дээрээс энийг сайн үзээд магадлаад. Ингэвэл бас энэ чирэгдэлгүй байхад бас хэрэгтэй юм гэдэг мэдээллийг өгөх нь зүйтэй юм. Дээр нь Цагаатгах ажлыг удирдан зохион байгуулах комиссын вэб сайт гэж байдаг байх, тийм үү. Тэр рүү орох ёстой гэдгийг бас хэлчих нь зүйтэй байх аа гэж ингэж бодож байна.

М.Энхболд: -Тэрбишдагва гишүүн асуултаа асууя.

Д.Тэрбишдагва: -Баярлалаа. Энэ орж ирж байгаа асуудлыг дэмжиж байгаа. Гэхдээ энэ дээр хэд хэдэн асуулт. Дараа нь санал хэлэх болов уу гэж бодож байна. Энэ үнэхээр аймшигтай зүйл болсон гэдгийг бүгдээрээ мэдэж байгаа. Би сүүлийн үед энэ асуудалтай холбогдуулаад хоёр жишээ хэлье л дээ. 1930-аад оны үед тэр үеийн Германд явсан арван хэдхэн настай сайхан залуучууд хүрч ирээд 30-аадхан залуучууд Монгол Улсыг соён гэгээрүүлж чадаж байсан. Дашдоржийн Нацагдорж, Наваан-Юндэн, Намхайцэрэн гуай, Намдаг гуай гээд. Ердөө гуравхан жилийн дотор 1926-29 оны дотор боловсрол эзэмшээд Монгол Улсыг 30-хан хүн соён гэгээрүүлж чадаж байсан. Тэгээд тэр хүмүүс бүгдээрээ хэлмэгдсэн. Тэр түүхийг детальж уншихаар үнэхээр ямар муухай аймшигтай юм өнөөдрийн энэ сэхээтнүүдийнхээ эсрэг юм хийж байсан бэ гэдгийн нэг жишээ байгаа юм.
Саяхан До.Цэнджавын Цэвдэг жаран гэдэг ном. Цэвдэг жаран гэдэг чинь айхтар үг байгаа биз. Тэр дээрээс би хамгийн сүүлийн жишээн дээр, тэр номыг уншиж үзээрэй гэж би хүсэж байгаа юм. Саяхан гарсан гурван 7 хоногийн өмнө гарсан байх. Тэр дээр бид ер нь бие биенийгээ яаж байсан юм бэ гэхээр аймшигтай зүйлүүд ингэж харагдаж байгаа юм л даа. Тэгэхээр би энэ болгоноос ингээд үзэж байхад дахиж битгий ийм юм гараасай гэдэг үүднээс энэ асуудал дээр соён гэгээрүүлэх асуудал маш чухал байгаа юм.
Германд дахиж Германы газар нутаг дээр нацизм битгий гараасай, фашизм битгий гараасай гэж хуучин эмнэлэг байсан газруудыг, шорон байсан газруудыг нь, бөөнөөр хорих байсан лагеруудыг бүгдийг нь үзэсгэлэн болгосон. Тэнд хүүхдүүдийг цэцэрлэг, сургуулиас нь авахуулаад ахмад үеийнхэн, гадна дотныхныг үзүүлж. Яг энэ чиглэлээр соён гэгээрүүлэх асуудлаар цаашдаа юу хийх вэ, энэ дээр яригдсан юм байна уу? Музей зэргийг байгуулахгүй юм уу, зүгээр ингээд яриад хэдэн хүний асуудал яриад өгөх юм уу? Үе үеэр дурсаж Монголчууд бие биенээ хэлмэгдүүлж болохгүй гэсэн ийм асуудал дээр ямархуу асуудал ярих вэ? Энийг цаашдаа.
Хэдэн ном бичээд гаргаж байгаа нь сайн боловч энийг зурагтай, хөрөгтэй нь дахин, дахин сурталчилж сургуулийнхаа программд оруулахгүй юм уу? Гуравхан сая монголчууд одоо ч гэсэн бие биенийгээ хэлмэгдүүлээд шорон, оронд оруулаад тамлан зовоож байгаа юмнууд зөндөө байгаа шүү дээ. Ингэж хэлмэгдүүлж болох юм уу бид нар. Энэ чиглэлээр надад нэг хариу өгөөч.

Хоёрдугаарт, хоёр жилийн хугацаа гэж байгаа юм. Энэ урьд өмнө нь хөөцөлдөж байсан хүмүүс маш их зовж их хугацаа алдаж хөөцөлдлөгөөтэй, хэлтэй боловсролтой, ах дүүстэй хүмүүс нь хөөцөлдсөн юм билээ. Сая надад бол ерөөсөө учраа олохгүй миний ах дүү нар тэгж хэлмэгдэж байсан гэнэ лээ, тэгээд би одоо хаана хандах вэ, надад туслах тийм байгууллага байна уу. Ядаж би үнэн худлааг нь мэдмээр байна гэсэн ийм саналууд их ирээд байгаа юм.
Би энэ ирж байгаа саналуудыг учраа мэдэхгүй хөдөө орон нутагт байж байхад л алга болчихсон, дайнд яваад алга болчихсон. Тэгж сураг сонсож байхад тийм хэлмэгдэлд орсон гэж байна лээ гэсэн ийм хүмүүс мэр сэр гараад байх юм. Яг энэ хоёр жилийнх нь хугацаанд энэ учраа олохгүй эцэг эхийгээ гэдэг юм уу, өвөө эмээгээ алдчихсан сураг тавиад хөөцөлдөж чадахгүй байгаа хүмүүст дэмжлэг туслалцаа үзүүлэх тийм боломж байна уу гэсэн энэ асуудлыг, ийм хоёр асуудалд хариулт авчихмаар байх юм. 1 минут тодруулга байгаа байх аа, дарга аа?
М.Энхболд: -Мөнхбаатар гишүүн хариулах уу.
Л.Мөнхбаатар: -Энэ хууль батлагдаад мөрдөгдөж эхэлснээр бол хоёр жилийн хугацаанд тэр хүмүүс маань өргөдөл буюу цагаатгуулах гомдлоо гаргах бүрэн боломжтой байгаа. Энд цагаатгуулах ажлыг зохион байгуулах энэ комисс маань ажиллаж байгаа. Ажлын алба нь ажиллаж байгаа. Энэ дээр бол төвөг чирэгдэлгүйгээр бас хүмүүст мэргэжлийн хувьд туслалцаа дэмжлэг үзүүлэх боломжтой байгаа. 
Нөгөөтэйгүүр Тагнуулын ерөнхий газрын Мөрдөн шалгах хэлтсийнхэн болоод архивын бусад хүмүүстэйгээ хамтраад, энэ ажлын албаныхантайгаа хамтраад аймгуудад бас ажиллаж байгаа. Аймгуудын тусгай архивуудад очиж ажиллаж тодорхой хэрэг материалууд тодрохгүй байгаа иргэдийн гомдол саналтай хэрэв материал бүрдүүлгүүд нь дутуу байгаа энэ зүйлүүд дээр ажиллаж байгаа юм. Ингээд одоогийн байдлаар 6 аймагт ажилласан. Цаашдаа бүх аймгуудаар энэ хоёр жилийн хугацаанд ажиллахад энд бас хүмүүсийн яг аймаг, орон нутагт нь очиж ажиллаж байгаа учраас энэ үед нь тухайн гомдол саналуудыг авах шийдвэрлэж өгөх ийм бүрэн боломжтой болно гэдгийг хэлье.

Ер нь хэлмэгдэл гэдэг бол Монголын өмнөх зууны маань хамгийн том хар толбо. 36 мянга орчим хүн хэлмэгдсэн. Тэдний үр хүүхдүүд нь бас давхар хэлмэгдсэн ийм л, бидний хувьд хүсэх зүйл биш. Тэгээд таны хэлж байгааг бас ойлгож байгаа. Цаашид энэ хэлмэгдлийг гаргахгүй байх талаар ямар арга хэмжээ авах вэ, соён гэгээрүүлэх талаар тодорхой ажлууд хийх ёстой гэсэн таны саналуудыг дэмжиж байгаа. Цагаатгах ажлыг зохион байгуулах комисс, ажлын алба энэ талаар тодорхой зүйлүүдийг төлөвлөж байгаа гэдгийг хэлье. Манайхан бас тодруулж хариулж болно.
Ер нь бас сүүлийн үед хэлмэгдлийг өөгшүүлэх, зөвтгөх, уриалах ийм зүйлүүд их гарч байгаа. Фейсбүүк, нийгмийн сүлжээгээр маш олон хүний зургуудыг тавиад цаазаар авъя, 200 хүний толгойг авъя ч гэдэг юм уу ийм зүйлүүдийг удаа дараа ярьцгаах болсон. Энэ бол монголчуудын маань хүсэх зүйл огт биш ээ. Тухайн цаг үед үнэхээр бүгд зөв ийм байх ёстой гэж үзээд л цаазалсан, хэлмэгдүүлсэн байдаг. Олон нийтийн дэмжлэг ч тухайн үед байж байж энэ зүйлүүд хийгдэж байсан. Тийм учраас энэ улс төрийн хэлмэгдэгсдийг цагаатгах, тэдэнд нөхөн олговор олгох тухай хуулийн 26.1-д их чухал заалт байгаа юм. Энийг би олон нийт, та бүгдэд бас хэлчихье гэж бодож байгаа юм. 26.1 дээр хориглох зүйл гээд. Үй олноор хоморголон хэлмэгдүүлэх, аймаглан устгах, алан хядахыг Монгол Улсын нутаг дэвсгэрт зөвтгөх, сурталчлах, шагшин магтахыг хориглоно гэж ингэж заасан байгаа юм. Энэ хуулийн заалтыг хүн бүр мэдэж байх ёстой. Үүн дээр сургамж авч ажиллах ёстой гэж бодож байгаагаа хэлье.
М.Энхболд: -Тэрбишдагва гишүүнд 1 минут нэмж өгье.

Д.Тэрбишдагва: -Энэ соён гэгээрүүлэх асуудлыг цаашдаа хэн хийх вэ? Засгийн газар хийх үү, хууль дээр орж ирсэн юм байна уу, Цагаатгах комисс хийх үү? Эндээ тодорхой том шийдвэр гаргамаар байгаа юм л даа. Ямар ч байсан энэ зүгээр энд тэнд нэг музейн асуудал биш. Ерөөсөө хэзээ ч хэлмэгдэж болохгүй гэтэл нь бид ойлгуулахгүй бол одоо өнөөдөр бид чинь бие биенийгээ бас хэлмэгдүүлээд байгаа шүү.
Цаашдаа ч хэлмэгдүүлэх асуудал их гарах шинж байна. Би дахиад хэлчихье. Хоёр их гүрний дунд байж байгаа тусгаар тогтносон 3-хан сая хүнтэй Монгол Улс бие биенийгээ хэлмэгдүүлж ерөөсөө болохгүй. Засаж сайжруулж хариуцлага ярих асуудал, хэлмэгдүүлэлтийн асуудал хоёр бол хоорондоо их ялгаатай. Хэлмэгдүүлж ерөөсөө болохгүй. Тийм учраас соён гэгээрүүлэх, хүүхдүүдийг багаас нь авахуулаад суурь хүмүүжилд нь, бие биентэйгээ найрсаг, бие биенийгээ үзэн яддаггүй ийм байдалд хүрэх үүднээс одоо энэ дээр цаашдаа яг тодорхой.
М.Энхболд: -Гишүүд асуулт асууж хариулт авч дууслаа.
Байнгын хорооны хамтарсан хурлын саналаар Улс төрийн хилс хэрэгт хэлмэгдэгсдийг цагаатгах, тэдэнд нөхөн олговор олгох тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

Санал хураалт.

52 гишүүн оролцож 84,6 хувийн саналаар санал дэмжигдэж хууль батлагдаж байна.
Энэ хэлмэгдсэн иргэдийн үр хүүхдэд улсаас тэтгэмж олгох тухай асуудлаар манай Улсын Их Хурал хэлэлцэж хууль гаргаж энэ иргэдийн үр хүүхдэд хохирлыг нөхөн барагдуулах ажлыг эцэс болгох ийм шийдвэрийг гаргалаа. Ер нь энэ хэлмэгдсэн хүмүүсийн үр хүүхэд, ар гэр, ар тал ямархуу хүнд хэцүү нөхцөл байдалтай үлдэж байсан талаар бид нар их ярьдаг. Энийг бас дахиж ийм хэлмэгдэл гаргахгүй байх тал дээр нь Монголын төр анхаарч ажиллах ёстой гэж ингэж бодож байна.

Би ч гэсэн, миний өвөг эцэг Гомбо гэдэг хүн байсан. Хоёр дүүгийнхээ хамт гурвуулаа лам хүн байсан. Гурвуулаа баригдаж 10 жил, 12 жил шоронд сууж ингэж хэлмэгдэж байсан. Ер нь хүмүүс өөрсдийнхөө өвөг эцэг, энэ ахмад хүмүүсийнхээ талаар олон түмэнд зөв бодитой ойлголтыг өгч байх ёстой юм билээ. Тэгэхгүй бол янз янзын яриа хөөрөө болоод бие биенийгээ элдэв хоёроор дуудах ийм ч юмнууд болдог.

Ингээд энэ хуулийг санаачилсан Санжмятав, Нямаагийн Энхболд, Сарангэрэл нарын гишүүд болон ажлын хэсэгт баяр хүргэе. Баярлалаа.

Дараагийн асуудалд оръё.

Хоёр. Нэмэгдлийн хэмжээ тогтоох тухай Улсын Их Хурлын тогтоолын төслийн анхны хэлэлцүүлгийг явуулъя.

Тогтоолын төслийн талаар Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн Билэгт танилцуулна.
Билэгт гишүүнийг индэрт урьж байна.

М.Билэгт: -Улсын Их Хурлын дарга, эрхэм гишүүд ээ, Монгол Улсын Засгийн газраас Улсын Их Хуралд 2018 оны 1 дүгээр сарын 5-ны өдөр өргөн мэдүүлсэн Нэмэгдлийн хэмжээ тогтоох тухай Монгол Улсын Их Хурлын тогтоолын төслийг Улсын Их Хурал 2018 оны 1 дүгээр сарын 11-ний өдрийн нэгдсэн хуралдаанаар хэлэлцэж анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ. Тус Байнгын хороо 2018 оны 01 дүгээр сарын 11-ний өдрийн хуралдаанаараа уг тогтоолын төслийн анхны хэлэлцүүлгийг хийлээ.

Байнгын хорооны хуралдаанаар тогтоолын төслийн анхны хэлэлцүүлгийг явуулах үед Байнгын хорооны гишүүдээс зарчмын зөрүүтэй санал гараагүй тул Монгол Улсын Их Хурлын чуулганы дэгийн тухай хуулийн 16 дугаар зүйлийн 16.3 дахь хэсэгт төслийн талаар зарчмын зөрүүтэй санал гараагүй, Байнгын хорооны хуралдаанд оролцсон гишүүдийн олонхи нь дэмжсэн бол төслийг анхны хэлэлцүүлгээр батлах боломжтой гэсэн санал, дүгнэлтийг гаргаж нэгдсэн хуралдаанд оролцсон гишүүдийн олонхи уг горимын саналыг дэмжсэн бол төслийг анхны хэлэлцүүлгээр баталж болох бөгөөд гэж заасны дагуу Улсын Их Хурлын гишүүн Билэгтээс гаргасан горимын саналыг хуралдаанд оролцсон гишүүдийн олонхи дэмжсэн болно.

Улсын Их Хурлын эрхэм гишүүд ээ, Нэмэгдлийн хэмжээ тогтоох тухай Монгол Улсын Их Хурлын тогтоолын төслийн анхны хэлэлцүүлгийг явуулсан талаархи  Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.

М.Энхболд: -Билэгт гишүүнд баярлалаа. Би ажлын хэсэг танилцуулъя. Хөдөлмөр, нийгмийн хамгааллын сайд Чинзориг, Хөдөлмөр, нийгмийн хамгааллын яамны Төрийн нарийн бичгийн дарга Өнөрбаяр, Хөдөлмөр, нийгмийн хамгааллын яамны Нийгмийн хамгааллын бодлогын хэлтсийн дарга Банзрагч нар чуулганы хуралдаанд хүрэлцэж ирсэн байна.

Байнгын хорооны санал, дүгнэлттэй холбогдуулж асуулт байна уу, гишүүдэд? Нэрээ өгчихье.

Б.Энх-Амгалан гишүүнээр тасаллаа.

Баасанхүү гишүүн асуултаа тавья.

О.Баасанхүү: -Баярлалаа. Монголд одоо мөнгө байна уу? Нэмэгдэл өгч байгаа, энээ тэрээг харахаар мөнгөтэй юм шиг. Төрийн албан хаагчдын 300 мянган төгрөг өгье, тэтгэвэр нь 120 тэрбумаа гаргаад нэмье. Одоо ингээд нэмэгдэл өгье. Сая хэлмэгдэгсдэд зориулаад бас 40 сая, 50 саяыг өгье гээд. Энийг харахаар бид асар их мөнгөтэй юм шиг. Гэтэл татвараа нэмчихсэнийг нь харахаар ямар ч мөнгөгүй юм шиг. Одоо цалингаас өөр тодорхой хэмжээний орлого олох юм бол 25 хувийн татвар авна гэж байна шүү дээ. Энэ чинь юу гэсэн үг вэ? Цалингаас гадуур орлого олох юм бол. 
Цалин нь өөрөө өндөрдүү цалин гэж нэрлээд байгаа. Өндөр ч биш л дээ, хөөрхий. Айлд чинь, 10 хүнтэй айлд ганцхан хүн ажилладаг юм. Тэр нь болохоор 14 хоног гэртээ ирэхгүй, 7 хоног гэртээ үзэгдсэн дүр үзүүлээд дахиад алга болчихдог. Тэгээд хөөрхий тэр цалинг нь 10 хүн хувааж иддэг. Яагаад гэвэл үлдсэн 9-д нь ажил олддоггүй байхгүй юу. Тэгээд тэр хүмүүсийн цалингаас нь 20 хувь, 25 хувийн татвар авна гээд байдаг. Архи, тамхины татвар нэмэх нэрийн доор ингээд ерөөсөө 9 төрлийн татвар нэртэй ийм аймшигтай юм хийлээ л дээ. Ингээд татвар нэмж байгаа юм бол мөнгөгүй юм шиг болчихоод байна л даа. Тэгэхээр одоо миний асуух гээд байгаа юм бол ингээд нэмэгдэл өгөх боломжтой, мөнгөтэй юм бол яагаад Нийгмийн хамгаалал, хөдөлмөрийн яам татвар нэмэхийг зөвшөөрөөд байгаа юм бэ? Мөнгө байж л байна шүү дээ.

Мөнгөгүй юм бол ингээд нэмэгдэл биш, ёстой нөгөө бусдын хэлдгээр бид нар дампуурах гэж байгаа юм гэж хэлээд гэдсээ, бүсээ чангалах хэмжээний явах болчихоод байна шүү дээ. Иймэрхүү нэг гараараа татвар нэмээд нөгөө гараараа тусламж үзүүлье гээд явж байгаа энэ бодлогыг би ойлгохгүй байна л даа. Тэгэхээр энэ яам ямар бодлогоор ийм зовлонтой юм оруулж ирээд байгаа юм бэ?

Тансаглах болохоороо. Би өнөөдрийн энэ нэмэгдэлтэй холбож ярьж байгаа юм биш. Өнөөдөр тансаглах болохоороо ерөнхийдөө янз бүрийн мөнгө олоод ирж чаддаг. Тэгсэн хирнээ татвар нэмэх болохоороо зүгээр л дахиад нөгөө муу ядарсан хүмүүсээсээ авъя гээд байдаг. Тийм учраас энэ дээр тодорхой шийдвэр гаргаж өгөөч ээ. Одоо энэ нэмэгдлийг гаргаснаар хэдий хэмжээний мөнгө улсын төсөвт шийдсэн байх ёстой вэ? Энд тодорхой хариулт өгөөч.

Цалинтай ээж гээд манайхан яриад байгаа. Тэгээд 200 мянган төгрөг өгье гэж байгаа. Тэгсэн хирнээ татвар нэмсэн байгаа тохиолдолд бол энэ чинь цалинтай ээж гэдэг чинь өөрөө цалингүй ээж болж хувирна л даа. Мөнгө авч байгаа юм шиг мөнгө авахгүй болно шүү дээ. Энэ татварын нэмэгдлийн энэ асуудлыг одоо эргэж харах боломж байна уу? Нийгмийн хамгаалал, хөдөлмөрийн яам энэ дээр ард түмнээ бодооч ээ.

Бид чинь зүүний чиглэлийн нам гээд байгаа. Бид нар ард түмнээ тамлан зовоож өнөөдөр улс орноо хөгжүүлнэ гэсэн нэрээр тансаглалыг дэмжиж болохгүй шүү дээ. Энэ дэд сайдуудаа болиод, төрийн нарийнаа болиод, орлогч нараа болиод, яамдаа багасгаад явчихаж болно шүү дээ. Тэгээд маш олон жипүүдээ болиод. Ялангуяа энэ АСЕМ-ыг өнөөдөр шалгах юм бол, 300 сая долларыг цацчихсан байгаа шүү дээ. Буруутай этгээдүүдээр нь мөнгийг нь төлүүлээд авах юм бол 50 тэрбумыг чинь татвар төлөхгүйгээр олох боломж байна л даа. Энэ дээр тодорхой хариулт надад өгөөч. Мөнгө байгаа юу? Байгаа бол эхний ээлжинд татвараасаа нэмэхээ болиоч ээ гэдэг ийм саналтай байна.

М.Энхболд: -Хариултыг хэн өгөх вэ.

Баатарбилэг гишүүн.

Ё.Баатарбилэг: -Их Хурлын тогтоолын төсөл Засгийн газраас өргөн мэдүүлсэн. Өнгөрсөн 2 сарын 2-нд баталсан Ахмад настанд төрөөс дэмжлэг урамшуулал олгох хууль баталсан байгаа. Тэр хуульд 1990-92 оны Уулсын Бага Хурлын гишүүн бөгөөд Ардын Их Хурлын депутатуудыг нэмж оруулсан. Энэ хүмүүст олгох тэр урамшуулал, нэмэгдлийнх нь төсөв нь 2018 оны төсөвт суучихсан байгаа. Хамгийн гол нь энэ хуулийн үйлчлэлийг нь тогтоолдоо өөрчлөлт орж байж энэ хууль хэрэгжих боломж нь нээгдэх учраас тогтоолд Бага Хурлын гишүүдийн асуудлыг ингэж нэмж оруулж ирж байгаа. Төсөвт мөнгө нь суучихсан.

М.Энхболд: -Баасанхүү гишүүнд 1 минут өгье.

О.Баасанхүү: -Бас Үндсэн хууль баталсан гээд билүү, 100 сая төгрөг өгч байсан санагдаад байна л даа. Үндсэн хууль батлалцсан анхны хүмүүс гээд, тухайн үедээ. Тэгээд юугаараа яг ийм онцлог байгаад байгаа юм бэ? Би ерөөсөө ойлгохгүй байгаа байхгүй юу. Их Хурлын, бид нар коммунизмаас салаад ардчилалд оръё гээд нийт ард түмнээрээ л шийдсэн шүү дээ. Тэгээд одоо юуг нь онцлоод тэр хүмүүст. Энэ доор нь Хөдөлмөрийн баатар, гавьяат гээд улс орондоо гавьяа байгуулсан хүмүүсийнхээ нэмэгдлийг бодох ёстой юм биш үү. 
Улсын Их Хурлын, Улсын Бага Хурлын гишүүн байсан гээд. Гишүүн байсан гэдгээр нь урамшуулал өгнө гэдэг нь ямар учиртай юм бэ? Тийм мөнгө нь хэдэн төгрөг төсөвлөөд байгаа юм бэ? Надад тэр төсвийнх нь тоог хэлээдэхээч. Тэр мөнгөө өнөөдөр төсвийн тодотгол хийгээд татвараа нэмдгээ больчих л доо. Сар болгон эд нар авна шүү дээ. Сар болгон авах 200 байдаг юм уу, 300 мянган төгрөгийг чинь өнөөдөр татвар нэмэлтээсээ болиулах арга хэмжээ авч болдоггүй юмуу? Яагаад ийм сонин шийдвэр гаргаад байгаа юм бэ? Тэгээд 100 сая төгрөг ямар ч үр дүнгүй байсан юм уу?
М.Энхболд: -Баатарбилэг гишүүн хариулъя. 300 биш шүү дээ, 150 мянга.
Ё.Баатарбилэг: -Ямар гавьяа байгуулчихаад ингээд байгаа юм бэ гэж. Сүүлийн 27 жил Монгол Улсад ардчилал, хүний эрх, эрх чөлөө цэцэглэн хөгжлөө гэж бид нар ингэж яриад, өнөөдөр та бас үг хэлэх эрх чөлөөгөөрөө хангагдаад, олон түмнээсээ шууд сонгогдоод төрийн түшээ болоод ингээд явж байгаа л даа. Энэний эх үндсийг тавьсан Үндсэн хуулийг баталсан 1990-92 оны Ардын Их Хурлын  депутатууд цөөхөн хүн үлдчихсэн байгаа юм билээ. Тэгээд энэ хүмүүсээ оруулъя. Үнэхээр шинэ Үндсэн хуулийн  үзэл баримтлал, 1990-92 оны нийгмийн ороо бусгаа цаг, энэ цаг үед Монголын төрийг бас төр шиг авч явж шинэ Үндсэн хуулийг батлалцсан ийм гавьяатай хүмүүс ээ гэж хууль санаачлагчдын зүгээс энэ асуудал орж ирсэн.
М.Энхболд: -Тэрбишдагва гишүүн асуултаа тавья.
Д.Тэрбишдагва: -Монгол төр хэлмэгдсэн хүмүүсээ харж үзэж байгаа талаар сая тогтоол гарлаа. Яг түүнтэй адилхан Монгол төр бас улс орныхоо төлөө их бүтээн байгуулалт хийж олон асуудал шийдэж төрдөө гавьяа байгуулсан хүмүүсээ урамшуулж шагнаж байгааг зөв гэж үзэж байгаа юм. Түүнтэй адилхан нэр нь үл мэдэгдэх баатрууд гэсэнтэй адилхан нэр нь үл дурдагддаг гавьяатууд байгаа юм. Чинзориг сайдаас энийг асуух гээд байгаа юм.
Нэр нь үл дурдагддаг гавьяатууд бол социализмын бүтээн байгуулалтын үед, мал аж ахуй, аж үйлдвэрийн бүтээн байгуулалт хийж байсан. Тэр үед ажилчин гэдэг нэртэй мөртлөө цалин бага авч байсан. Үнэхээр улс ардын аж ахуйг бүтээн байгуулж байсан тэр хүмүүсийн маань цалин тэтгэвэр тун бага болсон. Зах зээлийн нийгэмд шилжээд үйлдвэр аж ахуйн газаргүй болоод ажилгүйдэл, ядуурал бий болж, тэр жинхэнэ бүтээн байгуулагч нар маань өнөөдөр хөдөө орон нутагт бүтээн байгуулагч нарын маань тэтгэвэр, тэтгэмж бага байгаа юм.
Би гавьяатууд, энэ асуудалтай шууд холбоогүй мөртлөө шууд бусаар холбогдох энэ хүмүүсийнхээ асуудлыг яах вэ гэдгийг хэлэх гээд байгаа юм л даа. Өчигдөр Бат-Эрдэнэ гишүүн асууж байсан. Тэтгэврийн зөрүүг багасгах чиглэлээр. Тэгээд өчигдрийн хариултаас би Чинзориг сайдаас сонсоход уг нь хуучин яадаг вэ гэхээр 1 сая төгрөгийн тэтгэвэр авч байсан хүн 20 хувь нэмэгдэхээр 200 мянган төгрөг авчихдаг. 300 мянган төгрөгийн тэтгэвэр авч байсан хүн 20 хувь нэмэгдэхээр 60 мянган төгрөг. Тэгээд их нь их болоод бага нь ерөөсөө ялгаа нь улам л томсоод байсныг харин манай Чинзориг сайд энэ дээр олон жил энд ажилласны хувьд дэвшил гаргах гэж байгаа эхний алхам гэдгийг ойлгож байгаа.
Бат-Эрдэнэ гишүүний өчигдрийн асуултад та хариулахдаа бүгдийг нь адилхан болгох юм. 1 сая төгрөг авч байгаа хүн дээр бүгдэд нь 50 мянган төгрөгийн тэтгэврийн нэмэгдэл өгөх юм бол сая төгрөг авч байгаа хүн дээр 50 мянган төгрөг, 300 мянган төгрөг авч байгаа дээр 50 мянган төгрөг. Тийм учраас энэ их авч байгаа хүмүүсийнхийг нь төдөөс төдийн хооронд тийм бага шиг юм өгөөд доод бага тэтгэвэр авч байгаа хүмүүсээ жаахан дээш нь өгөх тийм ялгавартай зүйлийг хийж болох уу? Таны эхний ярьж байгаа бол нэг том алхам мөн гэж би бас баярлаж байгаа. Гэхдээ энийгээ арай нэг өөрөөр ингэж харж үзэхгүй бол, энэ нэр нь үл дурдагдаад байгаа гавьяатууд шүү дээ. Энэ хүмүүс чинь гавьяатынхаа шагналыг ч авахгүй, бүр дээрээс нь тэтгэвэр, тэтгэмж нь хамгийн багаар тогтоод байгаа учраас тэр үед хоёр, гурван удаа янз янзын тэтгэвэр тогтоочихсон. Эхний тэтгэвэр тогтоогдсон хүмүүс нь ингээд бас хэлмэгдээд яваад байгаа байхгүй юу. Бага тэтгэвэр тогтоогдсон хүмүүс бол бас хэлмэгдэж байгаа юм. 

Тийм учраас эд нарыгаа жаахан засаж сайжруулах чиглэлээр цаашдаа ямар арга хэмжээ авах вэ, Чинзориг сайд аа? Та энэ дээр тодорхой хариулт өгөөд. Энийг жаахан дээшлүүлэх. Мэдээж ялгаа байна. Гэхдээ ялгааг нь доод тэтгэврийн түвшин дэндүү доогуур байгаа учраас энийг жаахан дээшлүүлэх боломж дээр ямар алхам хийх вэ? Таны түрүүний хэлсэн алхмаа арай нэг жаахан дээшлүүлчих боломж байна уу гэж асуугаад байна л даа.

М.Энхболд: -Чинзориг сайд.
С.Чинзориг: -Баярлалаа. Тэрбишдагва гишүүний асуултад хариулъя. Тэгэхээр тэтгэврийн хэмжээ бага байгаа гэдэгтэй би санал нэг байгаа. Би өчигдөр хариулж байсан, нийт 380 мянган иргэд тэтгэвэр авч байгаа. Энэ 380 мянган иргэдийн маань дийлэнх олонхи буюу 60 хувь нь хамгийн бага тэтгэвэр авч байна. Нөгөө талаасаа 300 мянган тэтгэвэр авч байгаа ахмадуудаас 230 мянган ахмадууд нь тэтгэврийн зээлтэй байгаа. Энэ байдлаас харахад тэтгэврийг нэмэгдүүлэх зайлшгүй шаардлагатай байгаа гэдэгтэй би санал нэг байна. 

Хоёр юм л байгаа юм. Нэг дэх асуудал нь ер нь хөрөнгө санхүүгийн боломж байдаг бол бага тэтгэврийг нэлээн ахиу хэмжээгээр нэмэх ийм зайлшгүй шаардлагатай байгаа. Хоёр дахь асуудал нь тэтгэврийн зөрүү гэдэг зүйлийг бид бас зайлшгүй авах шаардлагатай байна. Сүүлийн жилүүдийн инфляцийн түвшин өндөр гарч байгаа учраас тэтгэврийн зөрүүтэй холбоотой асуудал үүсээд байгаа. Адил хэмжээний ажил, албан тушаал хашиж байсан иргэд маань тэтгэвэрт гарч байгаа оноос, хугацаанаасаа үл хамаараад ойролцоо ижил түвшний тэтгэвэр авдаг байх тухай асуудлыг бид тэтгэврийн зөрүү гэж ойлгож яриад байгаа юм.

Цаашдаа Нийгмийн даатгалын хуулийг бид нар хаврын чуулганаар багц хууль оруулахаар ажиллаж байгаа. Ер нь инфляцийн түвшинтэй уялдуулаад индексжүүлэн тэтгэврийг нэмэгдүүлдэг байх энэ тогтолцоогоо нэлээд өөрчилье гэсэн ийм чиглэлээр бид ажиллаж байгаа.

Өчигдөр би хэлсэн. Арилжааны банкуудтайгаа бас хамтарч ажиллаад тэтгэврийн зээлийн хүүг тодорхой хэмжээгээр 3 хувиар буулгасан. Хугацааг нь 6 сараар бага хүүтэй зээл өгч байсныг нь хугацааг нь нэмээд 1 жил болгосон. Дотор нь бас нөхцөлийг нь жаахан өөрчилж өгч байгаа. Тэтгэврийг нь 100 хувь тэтгэврийн зээлд нь суутган тооцож авчихаад ахмадууд маань сарынхаа амьдралын амин зуулгаа залгуулж чадахгүй болчихоод хүнд нөхцөлтэй байгаа учраас авч байгаа тэтгэврийнх нь 70 хувийг нь тэтгэврийн зээлд нь суутгаж тооцож байх. Тэтгэврийнхээ 30 хувийг нь өөрийнх нь гар дээр олгодог байхаар тэтгэврийн зээлийн нөхцөлийг бас нэлээн өөрчилж өгсөн. Ингэснээрээ тодорхой хэмжээгээр тэтгэврийнхээ 30 хувиар ахмадууд өөрийнхөө тухайн сарын амьдралаа залгуулаад явах ийм боломж нь бүрдэнэ гэсэн ийм чиглэлээр ажиллаж байгаа. 

Ер нь цаашдаа бид халамжийн тэтгэвэр, тэтгэмжийг ч гэсэн бас өөрчлөх зайлшгүй шаардлагатай байна. Одоогийн байгаа халамжийн тэтгэвэр маань амьжиргааны түвшингөөс доогуур хэмжээний тэтгэвэр авч байгаа. Тэгээд бие даан амьдрах чадваргүй ганц бие ахмадуудад, үр хүүхэдгүй ахмадуудад амьжиргааны түвшнөөс доогуур тэтгэвэр өгчихөөд тэгээд амьдралаа хэвийн хэмжээнд аваад яв гэж хэлэхэд үнэхээр хүнд байгаа юм.

Тийм учраас халамжийн хууль тогтоомжид өөрчлөлт оруулна. Дор хаяж ядаж халамжийн тэтгэврийг амьжиргааны түвшинтэй дүйцэхүйц хэмжээний, болдог бол хөдөлмөрийн хөлсний доод хэмжээнээс багагүй хэмжээний тэтгэвэр өгдөг байх ийм тогтолцоо руу орох зайлшгүй шаардлага байна. Ингэж байж бид бие даан амьдрах чадваргүй, үр хүүхэдгүй ахмадуудыг амьдралаа хүний гар харахгүйгээр хэвийн хэмжээнд аваад явчих гэж хэлэх бүрэн боломжтой болно гэж бид үзэж байгаа. Ингээд халамжийн болоод нийгмийн даатгалын тэтгэвэр, тэтгэмжтэй холбоотой асуудал, нэмэгдүүлэх, тэтгэврийн зөрүү арилгах, индексжүүлэн нэмэгдүүлдэг байх, хууль, эрх зүйн орчнуудаа боловсронгуй болгох гээд нэлээн ажиллаж байгаа. Хаврын чуулганд энэ асуудлуудыг оруулж ирэхээр бид бас тооцож төлөвлөж байгаа гэдгээ хэлье.
М.Энхболд: -Тэрбишдагва гишүүнд 1 минут нэмж өгье.

Д.Тэрбишдагва: -Баярлалаа, Чинзориг сайдад. Гэхдээ энэ бид нарын байгуулж байгаа нийгэм чинь шударга ёс, тэгш эрхийн нийгэм л дээ. Одоо тухайлбал, зарим өндөр албан тушаалын хүмүүс 36 сарын цалин аваад 200, 300 сая төгрөгийн цалин авчихаад дээрээс нь тэтгэвэр нь 1 сая төгрөгийн тэтгэвэр аваад байгаа байхгүй юу. Тэгтэл хөөрхий насаараа ажилласан хүмүүс 300-хан мянган төгрөгийн. Энэ бол шударга зарчим, тэгш эрхийн асуудал. Манай нийгмийн бүр эсрэг юм яваад байгаа учраас та энэ хуулиа оруулж ирэхдээ ямар ялгаа байна вэ гэдгийг нь тодорхой гаргаж ирж бид бас энэ дээр эргэж ярих ёстой.
Монголын ард түмэн бол бас нэг нь дэндүү тансаг. Магадгүй өндөр цалин, тэтгэвэр авч байгаа тэр хүмүүсийг чинь та нар хэрвээ ийм цалин, тэтгэвэр өгөхгүй байх юм бол энэ хүмүүс авлига, хээл хахуульд өртөх учраас өндөр тэтгэмж, өндөр цалин өгч бай гэсэн хүртэл тийм юм яригдаж байсан шүү дээ. Тийм учраас би энийг.

М.Энхболд: -Мөнхбаатар гишүүн.

Л.Мөнхбаатар: -Нэмэгдлийн хэмжээ тогтоох тухай Их Хурлын тогтоолын төслийг хэлэлцэж байна л даа. Ер нь Монгол Улсынхаа төлөө зүтгэж хөдөлмөр бүтээлээ бас төрдөө үнэлүүлсэн нийгэм, эдийн засаг, шинжлэх ухаан, боловсрол, соёл гээд бүхий л салбарт ажиллаж байгаа, тэднээсээ тодрон гарч түүнийгээ бас төрөөс тодорхой хэмжээнд үнэлүүлж баталгаажсан энэ хүмүүстээ төр өөрийн халамжийг үзүүлж байх ёстой. Яагаад вэ гэхээр тэр хүмүүсийг яах гэж Ардын уран зохиолч, ардын зураач, гавьяат, төрийн соёрхолт гэж өргөмжилж байгаа юм бэ. Түүнийг тэгж өргөмжилж байгаа учраас түүнд нь бас таарахуйц хэмжээний нэмэгдэл, халамжийг бас үзүүлж байх ёстой гэж би бодож байгаа юм.

Энэ нэмэгдлийн хэмжээг Засгийн газрын өргөн мэдүүлснээр Улсын Их Хурал тогтоодог л доо. Ингэхдээ ер нь энэ хуулийн 6.2-т зааснаар бол хөдөлмөрийн хөлсний доод хэмжээтэй уялдуулан нэмэгдүүлж болохоор заачихсан байгаад байгаа юм. Энэ тогтоол бол өмнө нь хууль ч тэр, тогтоол ч тэр 2008 онд 150 мянга, 200 мянган төгрөг гэдгийг тогтоосон юм билээ. Одоогоос 10 жилийн өмнө шүү дээ. Тэр үед хөдөлмөрийн хөлсний доод хэмжээ 2008 онд, 10 жилийн өмнө 108 мянга байсан. Одоо бол 240 мянга буюу хоёр дахин нэмэгдчихсэн. Мөн төгрөгийн ханш болоод худалдан авах чадвар гээд энэ олон зүйлийг тооцон үзвэл хоёр дахин нэмбэл нэмчихээр ийм бодит боломж харагдаад байгаа юм. Үүнийг би бас хэлэлцэх эсэх дээр хэлж байсан.
Энэ жилийн хувьд бол төсөв батлагдсан учраас Засгийн газрын хувьд хүндрэлтэй байж магадгүй. Ирэх оны төсөв дээр энэ нэмэгдлийн хэмжээг хөдөлмөрийн хөлсний доод хэмжээтэй уялдуулан нэмэгдүүлж оруулж ирэх нь зүйтэй гэдгийг би хууль санаачлагчид болон Засгийн газарт хэлье.

М.Энхболд: -Мөнхбаатар гишүүн санал хэллээ.

Б.Бат-Эрдэнэ гишүүн асуултаа тавья.

Б.Бат-Эрдэнэ: -Алдар цолтой ахмад настнуудад нэмэгдэл олгох, Нэмэгдлийн хэмжээ тогтоох тухай Их Хурлын тогтоолын төслийг дэмжиж байгаа. Ерөнхийдөө Чинзориг сайд ч түрүүн хэлчихлээ. Чинзориг сайд аа, та наашаа анхаарч байвал. Ахмад настны тэтгэвэртэй холбоотой асуудлыг Улсын Их Хурлаас анхаарахгүй бол болохгүй байгаа юм. Засгийн газар энэ дээр тооцоо, судалгаа гаргаад. Би өчигдөр хэлсэн. 2012-2016 оны дөрвөн жилийн бүрэн эрхийн хугацаанд 10-хан мянган төгрөгийн тэтгэврийн нэмэгдэл өгсөн.

Тийм учраас өнөөдрийн амьжиргааны түвшин, инфляцтай уялдуулаад ахмад настныхаа тэтгэврийн асуудлыг үе шаттайгаар анхаарахгүй бол болохгүй байна. Ялангуяа тэтгэврийн зөрүүтэй холбоотой юм ярьж байгаа юм. Тэтгэврийн зөрүү гэдэг бол яг адилхан ажил, албан тушаал хашиж байсан хоёр хүн тэтгэвэрт гарсан оноосоо хамаараад тэтгэврийн зөрүү нь хэт холдоод байгаа юм. Үүнтэй холбоотой асуудлыг л би өчигдөр голлож ярьсан. Өнөөгийн амьдрал амаргүй байгаатай холбоотойгоор Засгийн газар, танай яам бол өндөр тэтгэвэр авч байгаа хүмүүсийнхээ тэтгэврийг нэг удаа түр хүлээзнэх тухай асуудлыг би ярьсан. Тэрнээс биш өндөр тэтгэвэр авч байгаа учраас тэтгэврийг чинь нэмэхгүй гэдэг талаар би юм хэлээгүй.

Тийм учраас энэ ахмад настны тэтгэвэр, нийгмийн хамгаалалтай холбоотой асуудал дээр онцгой анхаарахгүй бол болохгүй байна. Та сая ярилаа. Халамжийн тэтгэврийг бид цогцоор нь бодлого болгож оруулж ирэхгүй бол болохгүй байна, амьжиргааны түвшинд хүрэхгүй ийм хэмжээний тэтгэмж, тэтгэврээр амьдралаа хэвийн явуулах ийм боломжгүй байгаа талаар танайхан анхаарч байгаа юм байна, судалгаа хийж байгаа юм байна.
Иргэд, олон хүмүүс бидэнд хандаж байгаа. Мессеж, утсаар харилцаж байгаа, захидал өргөдөл ирүүлж байгаа. Тийм учраас энэ халамжаас олгож байгаа халамжийн тэтгэвэр, халамжийн үйлчилгээтэй холбоотой асуудал дээр иргэд сонгогчдоос олон саналууд ирж байгаа. Ирж байгаа саналуудыг би багцлаад танай яам руу, таны нэр дээр хүргүүлж байгаа. Тийм учраас та тодорхой бодлого гаргахаар ингээд ажиллаж байгаа юм байна. Тэгэхээр энэ ажлаа шуурхайлаарай. Яг үнэндээ бодит байдал дээр бол харж хандах хүнгүй, ганц бие, түүнчлэн өвчин чинь хэлж ирдэггүй хийсч ирдэг. Тэгээд ийм тархины цус харвалтаас эхлээд зүрхний шигдээс, тархи, зүрх, судас цусны системийн өвчлөл их байна шүү дээ. Нас баралтын шалтгааны бараг эхэнд нь явж байгаа. Хүнд хэцүү байдалд орчихсон өрх бүл, гэр бүлүүд их байгаа. Тийм учраас энэ дээрээ анхаараарай гэдгийг хэлье. Ерөнхийдөө санал хэллээ, дарга аа. Баярлалаа. 

М.Энхболд: -Лүндээжанцан гишүүн асуултаа асууя.

Д.Лүндээжанцан: -Би ч гэсэн бас хоёр өдөр бүтэн сонсож сууж байна. Мөн татвартай холбоотой асуудлыг нэлээн хэдэн хоног зайгүй сонсож байна. Манай Нийгмийн бодлогын байнгын хороо, Төсвийн байнгын хорооны удирдлагууд цөмөөрөө байж байна. Ер нь энэ Валютын сантайгаа бас л нэлээн сайн ярьж, татвар үнэхээр нийгмийг туйлдуулах хэмжээнд яг хүрчихээд байна уу, үгүй юу. Уул нь бидэнд тайлбарлахдаа бол хүн амын татвар төлөгчдийн 4 хувь, 8 хувь гэж ярьсан. Тэгээд тэрэнд нь итгээд 4, 8 хувьд нь хүрч байгаа юм. Амьжиргаа нь бүрэн хүрэлцэх юм, татвар авахад. Үлдэж байгаа орлого нь бүрэн хүрэлцэх юм гэж байгаад л ингэсэн. Энийг эргэж харах боломж байдаг юм уу, үгүй юм уу гэдгийг манай хоёр Байнгын хороо бас анхааралдаа авмаар байна.

Хоёрдугаарт, тэтгэврийн асуудал бол мөнхийн сэдэв болчихоод байна. Энэ жил бид хуруу хумсаа хуйхалж байгаад энэ жил 100 гаруй тэрбум төгрөг тэтгэвэр дээр нэмэгдүүлэхээр нэмж тавьсан байгаа. 2019, 20 онд ямар үе шаттайгаар тэтгэврийг нэмэгдүүлэх юм бэ гэдэг бодлогоо одооноос маш сайн гаргах шаардлага байх шиг байна. Гурван асуудал тулчихаад байна шүү дээ. Мэдээж хэрэг цалингийн асуудал бол яригдана. Багш, эмч нарын цалин нэмэхээс аргагүй. Багш, эмч байтугай төсвийн ажил, соёл, урлаг гээд ингээд явж байна. Дээр нь тэтгэврийн асуудал, хүүхдийн мөнгөний асуудал. 60 хувийг 75, 80 болгоод тэгээд 100 болгох юм гэж би ойлгож эхний ээлжинд 60-тай байя гээд байна шүү дээ, тийм үү. Ирэх жил бол 70, 80 хүргээд тэгээд 100 хүргэх шаардлагатай. Ийм учраас манай эцэг эхчүүд, үр хүүхдүүд маань энийг бүлтийтлээ харж байгаа юм аа.

Тэтгэврийг 2019, 20  онд системтэйгээр энэ жилийнхийг оруулаад нэмэхэд ямар ч байсан бүрэн гүйцэд сэтгэл ханамжийн баталгаанд хүрэхгүй байлаа ч гэсэн тодорхой хэмжээний нэлээн том ахиц гаргах ёстой, өөр замгүй байгаа гэдгийг манай Засгийн газар ч гэсэн, гол нь манай хоёр Байнгын хороо энэ дээр бүр бодлого гаргаж чиглүүлж өгөх шаардлагатай байна гэсэн ийм саналтай байгаа юм. Түрүүн Бат-Эрдэнэ гишүүн яриад байна шүү дээ. Байнга л яриад байгаа. Үргэлжилж л, мань эр. Адилхан яг 30, 30 жил ажилласан хоёр химийн багш нэг нь таван жилийн өмнө тэтгэвэрт гарсан, нөгөө нь таван жилийн дараа гарсан. Тэтгэвэр нь бараг 500 мянгын зөрүүтэй болчихсон. 
Ингэж л болохгүй гээд яриад байгаа байхгүй юу. Тэгэхээр яахав, мөнгө, инфляцийн ханш, авч байсан цалингийн хэмжээ 5 жилийг дундчилдаг учраас янз бүрийн суурь асуудлууд гарах байх. Үүнийгээ засдаг индексжүүлэх гэдэг юм нь бас хэрэгжээд явдаг болох ёстой байх. Итгэлцүүр нь. Энд бид онцгой анхаарч ер нь нэг дуугаар, ойлголтоор хариулт өгдөг. Яг ингээд, ингээд энд очих юм, та нар 2019 онд ийм болох юм, 2020 онд ийм болох юм. Тэгээд ингээд бид тэтгэврийн зөрүүг арилгахын тулд ийм, ийм алхам хийх юм гэдэг ийм бүх зүйл нь тодорхой байх хэрэгтэй.

М.Энхболд: -Лүндээжанцан гишүүн үг хэллээ.

Б.Энх-Амгалан гишүүн.

Б.Энх-Амгалан: -Лүндээжанцан гишүүний саяын ярьж байгаа юман дээрээс би нэг юмыг нэмж асуумаар байгаа юм. Хэрвээ ийм байдлаар зохицуулагдвал тэтгэврийн насаа хэд болгож тогтоох вэ, яаж өөрчлөх вэ гэдэг юмыг асууя. Энийг тайлбарлаж өгөөч.
Төрөөс нэмэгдэл олгох тухай энэ асуудал хэлэлцэж байна л даа. Энэнтэй холбоотойгоор би оруулж ирсэн танилцуулга дээрээс хоёр, гурван зүйлийн ялгааг олж харах гээд байгаа юм. Монгол Улсын баатар, Хөдөлмөрийн баатар, Ардын цолтон, ахмад дайчин гээд 705 ахмад настанд сар болгон 200 мянган төгрөгийн нэмэлт. Гавьяат цолтон, төрийн шагналт, төрийн соёрхолт, улсын ударник, хувьсгалт тэмцлийн ахмад зүтгэлтэн нийт 1735 ахмад настанд 150 мянган төгрөгийн нэмэлт гэж байгаа юм. Тэгэхээр ахмад дайчин, хувьсгалт тэмцлийн ахмад зүтгэлтэн хоёрын ялгаа юу байна вэ? Нэг нь 200 авдаг, нэг нь 150 авдаг. Энэ хоёрын ялгааг надад хэлж өгөөч. Дээр нь, энэ хүмүүс чинь эргээд ахмадын орон сууцны хөнгөлөлт, тэгээд рашаан сувиллын хөнгөлөлт гэдэг юманд бас давхар хамрагдах уу, эсхүл бас тусгай зохицуулалт байх уу? Энэ хоёр дахь асуулт.

Гурав дахь нь, ахмад дайчин, дайнд оролцож байгаад амь үрэгдсэн, улсын ударник, хувьсгалт тэмцлийн ахмад зүтгэлтэн гээд энэ хүмүүсийн эхнэр, нөхөрт нь нэмэгдэл олгоно гээд заачихсан байна. Тэгэхээр энэ бас л төрийн шагналтай хүмүүст хамрагдах уу, эсхүл зөвхөн дайнд оролцоод амь үрэгдсэн хүний ар гэрт хамрагдах уу гэдгийг надад хэлж өгөөч.

Бас нэг зүйл байгаа юм. Түрүүн бас Баасанхүү гишүүн асууж байсан л даа. Улсын Бага Хурлын депутат, Бага Хурлын гишүүн гээд 1990 оны Үндсэн хуулийг баталсан хүмүүсийн талаар тэдэнд олгох асуудлыг л яриад байдаг. Гэтэл өмнө нь Үндсэн хууль баталсан тэр хүмүүс энд хамрагдах уу? Анхны Үндсэн хуулийг баталсан, дараагийн Үндсэн хуулийг баталсан. Монгол Улсын НҮБ-д элсүүлэхэд тэр хүмүүс энэ дотор  хамрагдах уу? Зөвхөн ардчилсан Үндсэн хуулийг л баталсан хүмүүс хамрагдах уу? Энийг надад хэлж өгөөч.
Дээр нь, байгалийн гамшиг, осол эсхүл гэнэтийн халдлага, гал түймэр, үер ус гээд хэцүү тийм хүнд нөхцөлд иргэний эр зориг гаргаад иргэдийг аварсан тийм тохиолдол байдаг. Амь насаараа дэнчин тавиад. Ийм хүмүүс энд хамрагдах уу? Шинжлэх ухааны маш том нээлт Монгол Улсад хэрэгтэй тийм зүйлийг нээсэн эрдэмтэн байдаг. Тэр эрдэмтэд энд хамрагдах уу? Ийм юмнуудыг надад хэлж өгөөч. Хэрвээ ударник хамрагдаж л байгаа бол би тийм эр зориг гаргасан, амь насаараа дэнчин тавьсан, тодорхой нээлт гаргасан ийм хүмүүс энд бас хамрагдах ёстой болов уу гэж ингэж бодож байна л даа. Тэгээд энэ дээр ажлын хэсгээс асууя. Хариулж өгнө үү.

М.Энхболд: -Баатарбилэг дарга хариулт өгье, Байнгын хороо.

Ё.Баатарбилэг: -Энх-Амгалан гишүүний асуултад хариулъя. Тэтгэврийн шинэчлэлийн асуудал манай Байнгын хороон дээр бас яригдаж байгаа. Засгийн газраас бас тэтгэврийн шинэчлэлийн асуудлаар тодорхой бодлого оруулж ирж ингэж явах байх. Өчигдөр Дэлхийн банкны нөхдүүдтэй Монголд ирж ажиллаж байгаа юм байна лээ, уулзсан. Ерөнхийдөө бас байр сууриа хэлсэн байгаа. Яг Монгол Улсын хүн амын дундаж наслалттай холбоотойгоор тэтгэврийн насыг нэмэгдүүлж байгаа нь өндөр хөгжилтэй орнуудынхтай жишиг ойртуулж байгаа гэж нэмэгдүүлж байгаа нь яг өнөөдөр цагаа олоогүй байгаа. Энийг эргэж харах ёстой гэдэг асуудлыг хэлсэн.
Сангийн сайд энэ 25-нд Валютын сангийнхантай уулзахдаа бас энэ асуудлаа ярих байх. Нэлээд ярвигтай зохицуулалттай байгаа юм билээ. Жишээлбэл, 7 сард төрсөн хүн 2018 оны 7 сард тэтгэвэрт гарах байсан хүн 2019 оны 7 сард гарахаар болчихож байгаа. Энэ жилийнх нь 6 сар нэмэгдээд, 2019 он гарангуут ахиад 6 сар нэмэгдээд нэг жилээр хохирох. Ийм мэтийн зохицуулалтын хүндрэл юмнууд байгаа. Дээр нь манай хүн амын наслалт ямар байгаа билээ гэдэг дээр эргэж харах ёстой.

Хоёрдугаар асуудал, хувьсгалт тэмцлийн ахмад зүтгэлтэн гэдэг маань 1921 оны Ардын хувьсгалд орж байсан, одоо бараг дууссан даа. 1921 оны анхны 400 партизаныг хэлж байгаа. Ахмад дайчин гэдэг нь 1939, 45 оны Халх гол чөлөөлөх дайнд оролцсон хүмүүсийг хэлж байгаа. Ийм ялгаатай. Эхнэр, нөхөрт олгож байгаа тэр зохицуулалтын талаар Хөдөлмөр, нийгмийн хамгааллын яамны ажлын хэсгийн нөхдүүд хариулаарай.

Өмнөх Үндсэн хууль баталсан хүмүүсийн асуудал энэ юугаар зохицуулагдаагүй, тусгагдаагүй. Үнэхээр шинжлэх ухааны нээлт хийсэн болон иргэний эр зориг гаргасан гээд хүмүүс салбар, салбараар тоочвол маш олон хүмүүс байгаа. Яг энэ хуулийг нь хэлэлцэж байхад би Онц бөгөөд бүрэн эрхт элчин сайд гэдэг цолтой насаараа гадаадад явчихсан цөөхөн хэдэн хүн байдаг юм. Ерөнхийлөгчөөс зарлигаар цол авдаг, яг адилхан ийм. Тэр хүмүүс чинь гавьяат цол авдаггүй байхгүй юу. Насаараа л дипломат албанд зүтгэж байгаад хамгийн том цол нь Онц бөгөөд бүрэн эрхт элчин сайд гээд. Тэгээд ирдэг, энд ирээд ахуй амьдрал гээд, хөрөнгө зоорь хураасан юм байдаггүй. 
Ингээд хэдэн өвгөчүүд зайлуул байж байдаг. Энэ хүмүүсийг тусгачихвал яадаг юм бэ. Ерөнхийлөгчийн зарилгаар олгож байгаа, наадах чинь цол шүү дээ. Алдар цолтон юм бол наадах чинь цол шүү дээ гэдэг асуудлыг яриад бас ороогүй. Тэгэхээр бүх асуудлуудыг тухайн хуулиар юм уу, энэ тогтоолоор шийдэх боломж байхгүй, тухайн үед нэлээд яригдаж байгаад ингээд өнгөрсөн. Яахав, нийгэм, эдийн засаг сайжраад ингээд хууль, эрх зүйн орчныхоо шинэчлэлийг хийгээд энэ асуудлууд яваандаа тусгагдаад явах боломжтой болох байх аа гэсэн ийм байр суурьтай байгаа.
Ажлын хэсэг эхнэр, нөхөрт олгох гэж байгаа асуудал ямархуу байх вэ, тэр зохицуулалт дээр нь нэмэлт тайлбар өгчихгүй юу.
М.Энхболд: -82 дугаар микрофон, Өнөрбаяр дарга.
Г.Өнөрбаяр: -Энх-Амгалан гишүүний асуултад хариулъя. Алдар цолтой ахмад настанд төрөөс нэмэгдэл, хөнгөлөлт олгох тухай хуулийн 3.1.3 дээр энэ асуудлыг маш тодорхой зааж өгсөн байгаа. Ахмад дайчин гэдэг энэ ойлголтод бол 1939 оны Халх голын тулалдаан, 1945 оны чөлөөлөх дайн, 1940-48 оны баруун хилийн тулгаралтад биечлэн оролцож байсан хүмүүс болон түүнчлэн энэ дайнд оролцоод амь үрэгдсэн хүмүүсийн ар гэрийн эхнэр, нөхрийг ахмад дайчин гэдэг ойлголтод хамруулан үзнэ гэж хууль дээр зааж өгсөн. Тийм учраас хуулийн энэ зохицуулалтын дагуу бид нар асуудлыг өргөн барьсан байгаа. Анхаарал тавьсанд баярлалаа.

М.Энхболд: -Гишүүд асуулт асууж, хариулт авч дууслаа.

Байнгын хороо Нэмэгдэл тогтоох тухай Улсын Их Хурлын тогтоолын төслийг анхны хэлэлцүүлгээр нь батлах горимын санал гаргасан юм байна.

Горимын саналыг дэмжье гэсэн санал хураалт явуулъя.

54 гишүүн оролцож 70,4 хувийн саналаар санал дэмжигдлээ.
Байнгын хорооны анхны хэлэлцүлгээр батлах горимын санал дэмжигдсэн тул “Нэмэгдлийн хэмжээ тогтоох тухай” Улсын Их Хурлын тогтоолын төслийг бүхэлд нь баталъя гэсэн саналын томьёоллоор санал хураалт явуулъя.

55 гишүүн оролцож 67,3 хувийн саналаар санал дэмжигдлээ.
Тогтоолын төсөл батлагдаж байна. Би эцсийн найруулга сонсгоё. 

Монгол Улсын Их Хурлын тогтоол. 

Нэмэгдлийн хэмжээ тогтоох тухай

Алдар цолтон, ахмад настанд төрөөс нэмэгдэл, хөнгөлөлт олгох тухай хуулийн 6 дугаар зүйлийн 6.1 дэх хэсгийг үндэслэн Монгол Улсын Их Хурлаас ТОГТООХ нь:

1.Монгол Улсын баатар, хөдөлмөрийн баатар, ахмад дайчин, ардын цолтон, ахмад настанд олгох нэмэгдлийн хэмжээг 200 мянган төгрөгөөр, Монгол Улсын төрийн шагналт, төрийн соёрхолт, гавьяат цолтон, улсын ударник, хувьсгалт тэмцлийн ахмад зүтгэлтэн, Монгол Улсын Үндсэн хуулийг хэлэлцсэн баталсан /1990-1992 он/ Ардын Их Хурлын депутат, Улсын Бага Хурлын гишүүн, ахмад настанд олгох нэмэгдлийн хэмжээг 100 мянган төгрөгөөр тус тус тогтоосугай.

2.Энэ тогтоолыг хэрэгжүүлэхэд шаардагдах хөрөнгийг жил бүрийн улсын төсөвт тусгаж байхыг Монгол Улсын Засгийн газар /Хүрэлсүх/-т даалгасугай.

3.Энэ тогтоолыг баталсантай холбогдуулан төрөөс олгох нэмэгдлийн хэмжээ тогтоох тухай Монгол Улсын баатар, хөдөлмөрийн баатар, алдар цолтон, ахмад настан, гавьяат цолтон, ахмад настанд төрөөс олгох нэмэгдлийн хэмжээ /Улсын Их Хурлын 2008 оны 5 дугаар сарын 16-ны өдрийн 33 дугаар тогтоолыг хүчингүй болсонд тооцсугай/.
4.Монгол Улсын Үндсэн хуулийг хэлэлцсэн баталсан /1990-1992 он/ Ардын Их Хурлын депутат, Улсын Бага Хурлын гишүүн, ахмад настанд алдар цолтон, ахмад настанд төрөөс нэмэгдэл, хөнгөлөлт олгох тухай хуулийн 10.2-т заасан хугацаанаас эхлэн нэмэгдлийг олгосугай гэсэн ийм тогтоол байна.
Эцсийн найруулга дээр саналтай гишүүн байна уу?

Пүрэвдорж гишүүнд яма санал байна вэ?

Б.Пүрэвдорж: -Сая энэ тогтоолтой холбоотойгоор тэтгэврийн асуудал бас нэлээн яригдах шиг боллоо л доо. Тэгэхээр энэ дээр бас яг 1995 оноос өмнө тэтгэвэрт гарсан хүмүүс, одоо тэтгэвэрт гарч байгаа хүмүүсийн хооронд тэтгэврийн асар их зөрүү гараад байгаа. Энийг яаж зохицуулсан бэ гэхээр Нийгмийн даатгалын тухай хуулиудыг хэрэгжүүлэх журмын тухай хууль гэж хараад энэ хуулийн дагуу жил болгон Засгийн газар тэр тэтгэврийн итгэлцүүрийг шинэчлэн тогтоох ёстой. Тэгэхээр 2012 онд гарсан энэ хуулийн дагуу 2014 онд 2 сарын 18-нд 15 дугаар тогтоол гарсан. Үүгээр бол нэлээн дорвитой нэмэгдсэн, сайн шинэчилсэн.
2015 онд нь дахиад тэр итгэлцүүрийг дахиж тогтоох тухай тушаал гараад тэр нь бас шинэчилсэн боловч дорвитой нэмэгдүүлээгүй. Үүнээс хойш энэ хуулийг хэрэгжүүлэх Засгийн газрын шийдвэр ерөөсөө гарахгүй байгаа. Тэгэхээр Чинзориг сайд аа, энэ дээр хэрвээ энэ итгэлцүүрийг жил болгон Засгийн газар тогтоогоод явчих юм бол энэ тэтгэврийн зөрүү арилаад итгэлцүүр хэрэгжээд тэтгэврийн зөрүү багасаад явах байхгүй юу. 
Та утсаараа битгий оролдоод байгаач, би танд юм яриад байна. Тэгээд манай энэ Алтай сумын Өлзийбүрэн гэдэг хүн байнга надад хэлдэг юм, надад. Бямбацогт хэлэхгүй байна л даа. Бямбацогт хурал хуй хийдэггүй болохоор мэдэхгүй байх шиг байна. Тэгэхээр ер нь энэ хөдөөгийн хүмүүсийн ярьдаг, ялангуяа тэтгэвэрт гарсан хүмүүсийн ярьдаг гол зүйл бол энэ итгэлцүүрийг л жил болгон шинэчлээд явчих юм бол ямар ч асуудалгүйгээр энэ тэтгэврийн зөрүү жил болгон багасаад явчихвал хамаагүй илүү дээр гэж яриад байгаа юм л даа. Тэгэхээр Засгийн газрын хийх ёстой энэ ажлаа энэ жил дотроо багтаагаад заавал хийгээрэй. Тэр шинэ хууль батлахаасаа өмнө тэр итгэлцүүрээ дахиж шинэчлэн тогтоох ажлыг заавал хийгээрэй гэж Алтай сумаас Өлзийбүрэн гэдэг хүн танд захиад байна шүү. Баярлалаа.
М.Энхболд: -Оюунхорол гишүүн. Яг энэ тогтоолын эцсийн найруулгатай холбоотой санал байвал хэлэх ёстой.
Д.Оюунхорол: -Тогтоолын эцсийн найруулгыг зарчмын хувьд дэмжиж байна. Тогтоол гарах үед Улсын Их Хурлын гишүүдээс тэтгэврийн асуудлаар маш олон санал гарсан. Тэгэхээр энэ асуудлаар Чинзориг сайд маань бас их тодорхой, бодитой ажлыг хийж оруулж ирээсэй гэж хүсэж байна.
Нэгдүгээрт, 1990 онд залуугаараа дөрвөн хүүхэдтэй гэж, ер нь хөдөлмөрлөх эрхээ хасуулж адлагдаж албан ёсоор, хүчээр тэтгэвэрт гарсан ийм олон ээж нар байдаг юм. Тийм учраас энэ эхчүүд бол үр хүүхдээ өсгөх, хүмүүжүүлэх ажлыг их хариуцлагатай хийсэн. Хамгийн бага тэтгэврийг авдаг, одоо ч авсаар байгаа. Тэгээд энэ эхчүүд бол уулзалт бүхэн дээр хот, хөдөөгүй дөрвөн хүүхэд гаргасныхаа улмаас 1990 онд тэтгэвэрт гарч хөдөлмөрлөх эрхээ хасуулсан, адлагдсан энэ эхчүүдийн эрхийг хамгаалж энэ тэтгэврийг нэмэгдүүлэх асуудлыг шийдвэрлэж өгөөч ээ гэж байнга хүсдэг юм. Тийм учраас энэ үр хүүхдээ өсгөж хүмүүжүүлсэн, Монгол Улсын хүн ам зүйн бодлогыг дэмжсэн, төрд ямар ч гай дарамт болоогүй ажил, амьдралаа аваад явж байгаа энэ хэдэн ахмадуудын тэтгэврийг нэмэх асуудлыг онцгойлон анхаараад тэтгэврийн итгэлцүүр боддог аргачлалаа өөрчлөөд ингэж оруулж ирээч ээ.

Ер нь энэ ахмадуудын 60 хувь нь бага тэтгэвэр авч байгаа. Тэгэхээр энэ бага тэтгэвэртэй ахмадуудын тэтгэврийн зөрүүг нэмэгдүүлэхдээ их авч байгаа хүмүүсийнхийгээ нэг удаадаа ихээр нэмэхгүйгээр бага авч байгаа хүмүүсийнхийг арай илүү нэмээд нэг, хоёр удаагийн ийм үйлдэл хийчих юм бол энэ тэтгэврийн зөрүүг арилгах асуудал арай ойртох тийм боломж бүрдэнэ. Тийм учраас энэ асуудлыг шийдэх чиглэлээр Нийгмийн хамгаалал, хөдөлмөрийн яам их зоригтой, дорвитой арга хэмжээ авч цөөхөн хэдэн эхчүүдийн сэтгэлийг нэг амрааж өгөөч ээ гэж хүсэж байна.
М.Энхболд: -Б.Энх-Амгалан гишүүн.

Б.Энх-Амгалан: -Энэ тогтоол дээр ороогүй гурван зүйл байгаа. Энэний дараагийн юун даар Чинзориг сайд та маш сайн анхаараад энэ нэмэгдэл энэ тэр дээрээ оруулж өгөөч ээ гэж хүсэж байгаа юм. Үе үеийн Үндсэн хуулийг баталсан тэр хүмүүсийг оруулж өгөөч ээ. Анхны Үндсэн хуулийг баталсан хүн амьд байгаа. Тэр ахмад дайчин амьд байгаа юм чинь тэр хүмүүс амьд байгаа. Дараагийн Үндсэн хуулийг шинэчилж баталсан хүмүүс амьд байгаа. Тэгэхээр зөвхөн 1992 оны Үндсэн хуулийг баталсан хүмүүст олгоно, бусдад нь олгохгүй гэдэг юмыг өөрчлөх хэрэгтэй гэж ингэж бодож байна.

Хоёр дахь асуудал, Монгол Улсын хөгжил цэцэглэлт, түүх, соёл, зан заншил, уламжлал, энэ Монголын нэр хүндийг дэлхийд өсгөх чиглэлд томоохон нээлт хийсэн ийм эрдэмтэн судлаачид энэ хүмүүсийн алдар гавьяаг үнэлж бас нэмэгдэл олгож байх ёстой гэж ингэж бодож байна.

Гурав дахь асуудал, Монгол Улсыг төлөөлж төрийн даалгавраар гадаадад үүрэг гүйцэтгэж байгаад ирсэн хүмүүс байж болно. Цэргийн үүрэг гүйцэтгэж байгаад ирсэн. Магадгүй гадаадад цэргийн үүрэг гүйцэтгэж байгаад бас тодорхой хэмжээгээр эрсдэлд ороод ирсэн хүмүүс байж болно. Амьдрал баян. Мөн түүнчлэн дипломат албанд олон жил зүтгээд тэгээд тэр олон жил зүтгээд дипломат албанаасаа ирээд буучихсан Онц бөгөөд бүрэн эрхт элчин сайд, олон улсын байгууллагад олон жил ажиллаад ирсэн энэ Монголын нэр хүндийг олон улсад өргөж яваад ирсэн энэ хүмүүсийг бас өтөл насанд нь харах, нэмэгдэл олгох ийм юм байх ёстой.

Дараагийн асуудал юу вэ гэхээр иргэний эр зориг гаргаад гал ус, терроризм, халдлага, янз янзын тийм юмыг таслан зогсоох зорилгоор зориг гаргаж орсон ийм хүмүүсийг бас энэ нэмэгдэлд хамруулах тал дээр дараа дараагийн юман дээрээ анхаарч өгөөч ээ гэж хүсэж байна. Баярлалаа.

М.Энхболд: -Эцсийн найруулга сонслоо. Эцсийн найруулга дээр гурван гишүүн санал хэлсэн. Гэхдээ энэ бол яг энэ тогтоолтой холбогдол байхгүй. Гэхдээ Чинзориг сайд Засгийн газар бас энийг нь анхаарч үзнэ биз ээ.
Энэ тогтоол ингээд батлагдаж байгаа. Энэ тогтоол батлагдсанаар би түрүүн тоо буруу хэлэгдсэн байна. Энийг дахиад бас.
1.Монгол Улсын баатар, хөдөлмөрийн баатар, ахмад дайчин, ардын цолтон ийм ахмад настай хүмүүс сард 200 мянган төгрөг, Монгол Улсын төрийн шагналт, төрийн соёрхолт, гавьяат цолтон, улсын ударник, хувьсгалт тэмцлийн ахмад зүтгэлтэн, Монгол Улсын Үндсэн хуулийг хэлэлцэж баталсан /1990-1992 он/ Ардын Их Хурлын депутат, Улсын Бага Хурлын гишүүдэд сард 150 мянган төгрөгийн ийм нэмэгдэл олгох ийм шийдвэр гаргаж байна.
Их Хурлын гишүүд ээ, маргааш 1 дүгээр сарын 13-ны өдөр. 1 дүгээр сарын 13-ны өдрийн өмнө бас энэ шинэ Үндсэн хуулийг баталсан, Ардын Их Хурлын депутат, Улсын Бага Хурлын гишүүдэд нэмэгдэл олгох тухай энэ шийдвэрийг Улсын Их Хурал гаргалаа. Энэ Ардын Их Хурлын депутат, Улсын Бага Хурлын гишүүн 238 хүн бол энэ алдар цолтны нэмэгдэлд өнөөдрөөс эхлээд хамрагдаж байгаа юм. 

Үнэхээр энэ 1992 оны Үндсэн хууль бол бас ардчилал, хүний эрх, эрх чөлөө, шударга ёсыг эрхэм дээд эрмэлзлээ болгож улс орныхоо бүрэн эрхт байдал, тусгаар тогтнолыг хуулиар баталгаажуулсан ийм чухал баримт бичиг. Тийм учраас энэ баримт бичгийг оролцож санал бодлоо хэлж баталсан ийм хүмүүсээ төр харж үзэж анхаарч байх ёстой гэдэг дээр Их Хурал санал нэгтэй байгаа гэж ингэж бодож байна.

Дараагийн асуудалдаа оръё.

Гурав. Агаарын тухай хуульд нэмэлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн эцсийн хэлэлцүүлгийг явуулъя.

Эцсийн хэлэлцүүлэгт бэлтгэсэн талаар Байгаль орчин, хүнс, хөдөө аж ахуй болон Төсвийн байнгын хорооны хамтарсан хурлын танилцуулга гарсан. Энэ танилцуулгыг Сүхбат гишүүн танилцуулна. 

Сүхбат гишүүн таныг индэрт урьж байна.

А.Сүхбат: -Улсын Их Хурлын дарга, эрхэм гишүүд ээ, Монгол Улсын Засгийн газраас 2018 оны 1 дүгээр сарын 4-ний өдөр Улсын Их Хуралд өргөн мэдүүлсэн Агаарын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай, Агаарын бохирдлын төлбөрийн тухай хуульд өөрчлөлт оруулах тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслийн анхны хэлэлцүүлгийг Улсын Их Хурлын чуулганы 2018 оны 1 дүгээр сарын 11-ний өдрийн нэгдсэн хуралдаанаар явуулж эцсийн хэлэлцүүлэгт бэлтгүүлэхээр Төсвийн болон Байгаль орчин, хүнс, хөдөө аж ахуйн байнгын хороонд шилжүүлсэн билээ.
Хуулийн төслүүдийн эцсийн хэлэлцүүлгийг тус Байнгын хороод 2018 оны 1 дүгээр сарын 11-ний өдөр хамтарсан хуралдаанаараа хийлээ. Нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төсөлд нэмж тусган төслүүдийн эцсийн хувилбарыг бэлтгэн Байнгын хорооны хамтарсан хуралдаанаар хэлэлцүүллээ.

Нэгдсэн хуралдаанаар анхны хэлэлцүүлэг хийх үед дэмжигдсэн саналуудыг төслүүдэд нэмж тусгаснаар Засгийн газраас өргөн мэдүүлсэн төслүүдэд дараахь өөрчлөлтүүд орлоо. Үүнд:

1.Засгийн газрын тусгай сангийн тухай хуульд нэмэлт оруулах тухай, Агаарын бохирдлын төлбөрийн тухай хуульд өөрчлөлт оруулах тухай хуулийг Төсвийн тухай хуулийн 6.2.5 дахь заалтыг үндэслэн 2019 оны 1 дүгээр сарын 1-ний өдрөөс эхлэн дагаж мөрдөхөөр тогтлоо.
2.Агаарын бохирдлын эсрэг сангийн эх үүсвэрийг зарцуулах асуудлыг тусгасан заалтад уул уурхайн орчны бохирдлыг арилгах, хүн амд үзүүлж буй сөрөг нөлөөллөөс урьдчилан сэргийлэхэд шаардлагатай ажлыг санхүүжүүлэх, дэмжлэг үзүүлэх асуудлыг төсөлд нэмж тусгахаар шийдвэрлэлээ.
3.Нийслэлийн агаарын бохирдол ихэсч иргэдийн эрүүл мэндэд сөрөг нөлөө үзүүлж байгаатай холбоотойгоор Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулиудыг 2018 оны 1 дүгээр сарын 20-ны өдрөөс эхлэн дагаж мөрдөх, мөн үндэсний үйлдвэрлэгчдийг дэмжих зорилгоор импортоор оруулж байгаа агаарын тоосонцор шүүх амны хаалтыг гаалийн болон нэмэгдсэн өртгийн албан татвараас чөлөөлөх шаардлагагүй гэж үзэн төслөөс хассан болно.

Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3 дахь заалтыг үндэслэн Агаарын тухай хуульд нэмэлт, өөрчлөлт оруулах тухай хуулийг 2019 оны 1 дүгээрс арын 1-ний өдрөөс эхлэн дагаж мөрдөх асуудлаар хуралдаанд оролцсон гишүүдийн дийлэнх олонхи буюу 66,7 хувь нь дахин санал хураалгах шаардлагатай гэж үзэж санал хураалгахад хамтарсан хуралдаанд оролцсон гишүүдийн дийлэнх олонхи буюу 71,4 хувь нь дэмжсэн болно.
Хуулийн төслүүдийн эцсийн хувилбар болон Агаарын тухай хуульд нэмэлт, өөрчлөлт оруулах тухай хуулийн төслийн талаархи зарчмын зөрүүтэй саналын томьёоллыг та бүхэнд тараасан болно.

Улсын Их Хурлын эрхэм гишүүд ээ, Агаарын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Агаарын бохирдлын төлбөрийн тухай хуульд өөрчлөлт оруулах тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төслүүдийг эцсийн хэлэлцүүлэгт бэлтгэсэн талаархи Төсвийн болон Байгаль орчин, хүнс, хөдөө аж ахуйн байнгын хорооны танилцуулгыг хэлэлцэн хуулийн төслүүдийг баталж өгнө үү. Анхаарал тавьсанд баярлалаа.
М.Энхболд: -Сүхбат гишүүнд баярлалаа.
Ажлын хэсгийг танилцуулъя. Байгаль орчин, аялал жуулчлалын сайд Цэрэнбат, Байгаль орчин, аялал жуулчлалын дэд сайд Батбаяр, Байгаль орчин, аялал жуулчлалын яамны Хүрээлэн буй орчин байгалийн нөөцийн удирдлагын газрын дарга Нямдаваа, мөн яамны хуулийн хэлтсийн дарга Раднаабазар, Барилга, хот байгуулалтын яамны Инженерийн дэд бүтцийн бодлогын хэрэгжилтийг зохицуулах газрын дарга Болорчулуун, Эрчим хүчний дэд сайд Гантулга, Эрчим хүчний яамны Хөрөнгө оруулалтын хэлтсийн дарга Ерөн-Өлзий, Нийслэлийн Засаг даргын Тамгын газраас Нийслэлийн засаг даргын орлогч Батбаясгалан, Нийслэлийн Агаарын бохирдлыг бууруулах газрын дарга Галымбек, Гаалийн ерөнхий газрын дэд дарга Батхишиг, Гаалийн ерөнхий газрын Татвар, орлогын хэлтсийн дарга Эрдэнэчимэг, Сангийн яамны Төсвийн зарлагын хэлтсийн дарга Хуягцогт нарын ажлын хэсэг хүрэлцэж ирсэн байна.
Байнгын хорооны танилцуулгаас гишүүдэд асуулт байна уу?
Баатарбилэг гишүүнээр тасаллаа. Баатарбилэг гишүүн асуултаа асууя.

Ё.Баатарбилэг: -Их Хурлын тогтоол гарсан, Агаарын бохирдлыг бууруулахтай холбогдуулан авах хэмжээний тухай гээд. Өнөөдөр агаарын бохирдлын асуудал зөвхөн Их Хурлын тогтоол гарснаар бүх асуудал ингээд шийдэгдэнэ гэж байхгүй ээ. Агаарын бохирдлын асуудал бол энд сууж байгаа 76 Их Хурлын гишүүний асуудал, Монгол төрийн асуудал, Монгол Улсын Ерөнхийлөгчийн ч асуудал. Энэ дээр бүгдээрээ нэг зүгт харж нэг зорилготой, нэг бодлоготой ингэж явах ёстой гэж бодож байгаа. Тэгэхээр энд Их Хурлаас ажлын хэсэг гарчихсан гээд зөвхөн ажлын хэсгийн арван хоёр гишүүний асуудал юм шиг хандаж бас болохгүй. Энэ тогтоолыг бүх Их Хурлын гишүүд маань бас нухацтай харж судалж, тэгээд энэ тал дээр нэлээд анхаарч энэ тогтоолынхоо талаар үзэл баримтлалын талаар бас ард иргэдэд зөв ойлголт өгөх, өөрсдөө энэ тогтоолын хэрэгжилтэд хяналт тавих тал дээр Их Хурлын гишүүдийг бас онцгой анхаарч ажиллаасай гэж бас хүсч уриалж байна.
Ялангуяа энэ танхимд сууж байгаа олон удаа сонгогдсон Улсын Их Хурлын гишүүд, үе үеийн Засгийн газар, танхимд ажиллаж байсан сайдууд маань энэ дээр онцгой анхаараарай. Энэ бол зүгээр яг одоо энэ Засгийн газарт ажиллаж байгаа, энэ Засгийн газрын хэдхэн сайд, энэ Засгийн газрын ажил юм шиг хандаж бас болохгүй. Энэ бол Монголын төр цогцоороо бүхлээрээ хөдөлж байж шийдэх асуудал шүү гэдгийг нэгдүгээрт хэлж уриалах байна.

Байгаль орчны сайд, Засгийн газраас асууя. Энэ тогтоолын төслийн 2-т орсон байж байгаа. Шинээр нийслэлийн болон төвлөрсөн суурин газрын агаарын бохирдлыг бууруулах, утааг багасгах асуудлыг төрийн захиргааны бүтэц, зохион байгуулалтыг оновчтой болгох, тэгээд шаардлагатай тохиолдолд асуудлыг хариуцсан байгууллага байгуулах эсэх асуудлыг судлах, шийдвэрлэх. Агаарын бохирдлыг бууруулж байгаа асуудлыг хариуцлагын тогтолцоог цогц тодорхой тусгасан шинэ хуулийн төсөл оруулж ир гэсэн ийм заалт байж байгаа. Тэгэхээр одоо энэ бол яахав, эхний ээлжинд нэн даруй авах арга хэмжээний хүрээнд гэж орж ирж байгаа. 
Шинэ хуулийн төсөл орж ирэх үү? Яг цэвэр агаарын тухай гэдэг шиг эсхүл энэ орж ирж байгаа хоёр, гурван хуулийнхаа хэлэлцэгдэж байгаа төслөөр ингээд энэ тогтоолын 2 дугаархыг амыг хаах гэж байна уу гэдэг ийм асуулт байна. Дараа нь шаардлагатай бол тодруулъя.
М.Энхболд: -Ажлын хэсгийн ахлагч хэнээс асуучихав? Цэрэнбат сайд хариулах уу.

Цэрэнбат сайд.

Н.Цэрэнбат: -Агаарын тухай болон Агаарын бохирдлын төлбөрийн тухай хууль, Засгийн газрын тусгай сангийн тухай хууль, Гааль, НӨАТ-ын тухай хуулиуд дээр яригдаж байгаа. Сая Их Хурлаас өгсөн таны хэлсэн тодруулга дээр болохоор энэ хуулиудаа хэрэгжүүлнэ. Энэ хуулиуд дээр байгаа тусгайлсан бүтэц байгуулж ажиллахыг аймаг, нийслэлийн засаг даргад үүрэг өгсөн байгаа. Өнгөрсөн Засгийн газрын хуралдаанаар улсын байцаагчийн эрх өгөгдсөн байгаа. Ингээд өнгөрсөн хугацаанд хэрэгжээд эхэлсэн байгаа Зөрчлийн тухай хууль дээр иргэн, аж ахуйн нэгжийн санкцыг хэрэгжүүлэх эрх үүсээд ингээд явж байгаа гэдгийг хэлье.

М.Энхболд: :-Гишүүд асуулт асууж хариулт авч дууслаа.
Зарчмын зөрүүтэй санал байгаа.

Би зочин танилцуулчихъя.

Улсын Их Хурлын гишүүн Баасанхүүгийн урилгаар Орхон аймгийн Насан туршийн боловсролын төвийн багш нар Улсын Их Хурлын үйл ажиллагаа, Төрийн ордонтой танилцаж байгаа юм байна. Багш, сурган хүмүүжүүлэгч та бүхэнд ажлын амжилт, сайн сайхныг хүсэн ерөөе.

Төсвийн болон Байгаль орчин, хүнс, хөдөө аж ахуйн байнгын хорооны дэмжсэн санал байна. 

Агаарын тухай хуульд нэмэлт, өөрчлөлт оруулах тухай хуулийн төслийн талаар гарсан ийм зарчмын зөрүүтэй санал.

1.Төслийн 3 д угаар зүйлийг доор дурдсанаар өөрчлөн найруулах:


“3 дугаар зүйл.Энэ хуулийг 2019 оны 01 дүгээр сарын 01-ний өдрөөс эхлэн дагаж мөрдөнө.” 




Төсийн болон Хөдөө аж ахуйн байнгын хороо


Үг хэлж болно. Гурав, гурван хүн үг хэлж болно. 

-Тогтохсүрэн гишүүнээр тасаллаа.

Оюунхорол гишүүн үг хэлнэ.

Д.Оюунхорол: -Энэ асуудлыг өчигдрийн нэгдсэн чуулганаар хэлэлцэхэд бид нар бас тодорхой саналуудыг хэлсэн. Ер нь агаар орчны бохирдлын асуудал чинь гамшгийн хэмжээнд хүрчихсэн гээд нийгэм ийм их бухимдалтай байхад энэ Агаарын тухай хуульд нэмэлт, өөрчлөлт оруулах тухай хуулийн хэрэгжилтийг 2019 оны 1 дүгээр сарын 1-ээс хэрэгжүүлнэ гэж хойш нь тавьж байгаа нь буруу юм. Энийг арай жаахан нааш нь татаад бэлтгэл ажлаа хангаад энэ асуудлаа Агаарын бохирдлын эсрэг сангаа байгуулаад эндээ хөрөнгө мөнгө татах, санхүүгээ бүрдүүлэх, энэнийхээ сурталчилгааг зөв хийгээд явах юм бол энэ бас дараа дараагийн үйл ажиллагаа явуулахад манай Байгаль орчин, аялал жуулчлалын яам, нөгөө талаас нь улсын хэмжээнд тулгамдсан байгаа агаар орчны бохирдлыг бууруулахад хувь нэмэр оруулах ёстой гэж үзсэн.

Тийм учраас яагаад хугацааг ингээд хойш нь тавьсан? Өчигдөр Улсын Их Хурлын нэгдсэн чуулганы нэгдүгээр хэлэлцүүлэг дээр хугацааг 2019 оны 1 дүгээр сарын 1 гэдэг хугацаа унасан шүү дээ, санал нь. Тэгээд өнөөдөр энэ асуудлыг шууд ингэж оруулж ирж байгаа нь буруу юм. Бид нар энэ тулгамдсан асуудлаа шийдэхийн тулд нэлээн зоримог, зорилтот арга хэмжээнүүдийг авч хэрэгжүүлэх шаардлагатай. Тэр тусмаа Улаанбаатар хотын төвлөрлийг сааруулах, дагавар хотыг бий болгох, дэд бүтцийг бий болгох, гэр хорооллын энэ асуудлуудаа бас тодорхой зорилт тавиад энэ сангаасаа хөрөнгө хуримтлуулаад энэ ажлуудыг зоригтой эхлүүлэх шаардлагатай байгаа юм.

Бид нар мэдээж түүхий нүүрсний хэрэглээг үе шаттайгаар бууруулна. Өнөөдөр өвлийн энэ хүйтэнд шийдвэр гаргаад ер нь нүүрсний хэрэглээг бууруулна шүү гэж засгаас ч тийм шийдвэр гаргах цаг хугацаа нь болоогүй ээ. Агаарын бохирдолтой тэмцэхийн тулд бид нар тодорхой үе шаттай арга хэмжээнүүдийг тал талаас нь авч хэрэгжүүлж байгаа. Хэрэгжүүлсээр ч ирсэн, цаашдаа ч тэгж хэрэгжүүлнэ. Гэхдээ ер нь түүхий нүүрсний хэрэглээг бууруулахын тулд төр өөрөө бодлогоороо зөв шийдвэр гаргаж энэ гэр хорооллыг орон сууцжуулах, дэд бүтцийг нь сайжруулах, Улаанбаатар хотын тэлэлтийг зогсоох, Улаанбаатар хотыг дэмжсэн олон бодлого, арга хэмжээнүүдээ авч явуулж байж дараа нь энэ асуудлаа ярих ёстой. Тийм учраас энэ дээр нэлээн зоригтой, дорвитой арга хэмжээг аваач ээ.
Хоёрдугаарт нь, агаарын бохирдлыг бууруулахад нөлөөлж байгаа автомашины утааг сааруулах энэ арга хэмжээг авч хэрэгжүүлэхийн тулд мөн л бас энийг яаралтай авч хэрэгжүүлэх арга хэмжээндээ аваад явж байгаа. Хуульдаа энийгээ бас оруулаад явах шаардлагатай. Хуучин автомашинуудыг, буруу рультэй автомашинууд өнөөдөр хугацаа нь дуусчихсан, норм норматив нь дуусчихсан автомашинууд Монгол Улсын хил гаалиар маш ихээр орж ирж байгаа. Энэ бол өнөөдөр нэг талаас нь харахад хүмүүсийн хэрэглээ, нөгөө талаас нь харахад агаар орчны бохирдлыг бууруулахад бидэнд замын түгжрэлийг бий болгоход маш их хэмжээгээр нөлөөлж байгаа бодит үнэн.
Тийм учраас энэ арга хэмжээтэйгээ яаж тэмцэх юм бэ? Энэний төлөө ямар бодлого, арга хэмжээ авч явуулах юм бэ гэдэг юмаа энэ үеэрээ ярих ёстой байсан. Тэгэхээр юмнуудаа арай зоримог, шийдмэг арга хэмжээнүүд авах юмнуудаа бас зоригтой оруулж ирэхгүй байна, ярихгүй байна. Тийм учраас энийгээ онцгой анхаараад цаашдаа энэ агаар орчны бохирдлыг бууруулахын тулд ийм зоригтой шийдвэр, арга хэмжээнүүдийг авна гэдгээ Засгийн газар тодорхой бодлого гаргаж ярих хэрэгтэй байна. Зүгээр нэг ийм хууль гаргаад тэгээд энийгээ 2019 оны 1 сарын 1-ээс хэрэгжинэ гэж байгаа юм бол энэ хуулийг өнөөдөр оруулж ирж ийм асуудал ярих ч шаардлага бараг байхгүй байсан шүү дээ. Ийм л юмыг бид нар яриад байхаар энэ нийгэм чинь бас бухимдахаас өөр аргагүй байгаа байхгүй юу. Тийм учраас энэ асуудлуудыг бас жаахан бодлоготой яриач ээ гэж хэлмээр байна.

М.Энхболд: -Оюунхорол гишүүн үг хэллээ.
Би зочин танилцуулаадахъя. Улсын Их Хурлын гишүүн Ж.Бат-Эрдэнийн урилгаар Булган аймгийн Хангал сумын Хялганат тосгоны ерөнхий боловсролын сургуулийн багш нар Улсын Их Хурлын үйл ажиллагаа, Төрийн ордонтой танилцаж байгаа юм байна. Багш, сурган хүмүүжүүлэгч та бүхэнд ажлын амжилт, сайн сайхныг хүсэн ерөөе.
Дэлгэрсайхан гишүүн үг хэлье.

Б.Дэлгэрсайхан: -Та бүхнийхээ энэ өдрийн амар амгаланг айлтгая. Би бас Оюунхорол гишүүнтэй санал нэг байгаа юм. Өчигдөр ярьсан юм. Одоо бас л ялгаагүй дахиад Цэвэр агаар сан гэдэг шиг нэрээ өөрчлөөд Агаарын бохирдлын эсрэг сан ингээд нэг юмтай боллоо л доо. Тэгээд энэ нь хэдэн төгрөгтэй байх юм, үүгээр юу хийх юм бэ гэдэг асуудал байгаа юм. Нэгэнт ийм хууль ярьж байгаа юм чинь томхон юм ярья гэж өчигдрөөс хойш яриад байгаа юм.
Нэгдүгээрт, дагуул хотоо яах юм бэ? Дагуул хот байгуулж байж энэ гэрт амьдарч байгаа хүмүүсийг дагуул хот руу гаргаж төвлөрүүлэх, байр оронтой болгох. Хоёрдугаарт, газрын хэрэглээг амьдралд бодитой нэвтрүүлэх. Энэ бол утаагүй болох хамгийн чухал зүйл. Ийм том зургаар нь шийдэх ийм хууль оруулж ирвэл яасан юм бэ? Тэгэхгүй, ингээд сан байгуулна, тэгээд тэр нь 2019 оноос хэрэгжинэ гээд. Мөн л ялгаагүй хуучин, урьдахаа давтсан л ийм юм болох гээд байгаа учраас тав, арван жилийг харсан ийм алсыг харсан том тийм л юм хиймээр байна.

Одооноос энэ дагуул хотуудын дэд бүтцийг яаж хийх юм бэ, цахилгааныг нь яаж шийдэх юм бэ гэж ингэж шийдэхгүй бол. Тэгээд ингээд өчигдөр, уржигдрын ярьж байгаа цахилгаанаар халаадаг зуух гэж яриад байгаа юм. Энэ дахиад л бизнес болоод хувирна шүү дээ. Нөгөө цахилгааных шугам нь дийлэхгүй. Тэгээд энийг яаж цаашдаа халаах юм бэ? Энэ цахилгаанаар халаадаг зуух гээд баахан юм авчирдаг, энийг нь худалдаж авах чадвартай хүн байхгүй. Мөн л галаа түлдгээрээ л түлнэ шүү дээ. Энийгээ нэгмөсөн цогц томоор нь харж шийдээч ээ. Ийм боломж бололцоо байхгүй юм уу? Ялангуяа ажлын хэсгээс оруулж ирж байгаа энэ хуулийн төслөө жаахан том цар хүрээтэй болгож өгөөч ээ. Төвлөрлийг сааруулахад хамгийн чухал юм бол хөдөө, орон нутгийг дэмжих асуудал шүү дээ.

Хөдөө, орон нутагт тэр байр орон, боломж нөхцөлийг нь бүрдүүлээд өгвөл наашаа хүн болгон нүүгээд энэ хортой нөхцөл рүү орж ирж амьдраад байхыг хүсэхгүй шүү дээ. Тэгэхээр энэ дээр яам ямар бодлого явуулах юм бэ, нийслэл ямар бодлого явуулах юм бэ. Тэрнээс нийслэл бол захиргааны журмаар Улаанбаатар хотод шилжиж ирэхийг хориглоно гээд нэг ийм юм гаргасан сураг байгаа юм. Ингэлээ гээд хүмүүс шилжиж ирэхгүй, зогсоно гэсэн ойлголт байхгүй шүү дээ. Ирээд буудгаараа буугаад тэгээд бичиг баримтгүй баахан иргэд гэр байр дахиад л үүснэ гэсэн үг. Тийм учраас нэгмөсөн цогц арга хэмжээ авах арга байна уу?


Ялангуяа Засгийн газар одоо энэ оруулж ирж байгаа хуулиа нэгмөсөн бүр томоор нь дагуул хотоо тэгж байгуулна, энэ жилдээ ийм дэд бүтцийг нь хийж өгнө, тэгээд цаашаа хувийн хэвшил ингээд аваад явна гэдэг ийм л юмыг хийж тав, арван жилийг харсан ийм хууль хийж өгөхгүй бол ирэх жил энэ утаа байдгаараа байгаад тэгээд бид нөгөө ярьсан юмаа яг давтаад ярьдаг ийм байдалтай л болох юм байна. Тийм учраас ажлын хэсэг энийгээ арай өөр хэлбэрээр оруулж ирэх арга байна уу гэдэг ийм саналтай байна.

М.Энхболд: -Баасанхүү гишүүн үг хэлнэ.
О.Баасанхүү: -2019 оноос хэрэгжих гэж байгаа юм бол 2019 оныхоо 10 сард баталбал яасан юм бэ? Тэртэй тэргүй утаа ингээд ний нуугүй хэлэхэд одоо хавар болно, зун болно. Утаа арилна. Тэгээд дахиад утаа ярих улирал эхлэхээр ийм хууль гаргасан шүү дээ гэж ярих гэж байгаа юм уу? Монголд нүглийн нүдийг гурилаар хуурав гэдэг шиг энэ шаардаад байгаа хүмүүсийн амыг таглая гэсэн юм шиг ийм утгагүй хууль оруулахаа боль оо. Одоо зүгээр яршиг, аливаа хууль чинь гарсан өдрөөсөө яагаад хэрэгжиж болдоггүй юм бэ? Батлагдсан өдрөөс хэрэгжье гээд явна биз дээ. Тэгээд хууль нь хүчин төгөлдөр болсонтой адил хэрвээ сан байдаг юм бол сангийн мөнгөө олъё ч гэдэг юм уу, ингээд явахад юу саад болоод байгаа юм бэ? Энэ дээр маш тодорхой хариулт өгөөч гэмээр байна.

Хоёрдугаарт нь, зуух нь орж ирэхгүй байгаа юм уу? Нөгөө шахааны зуухаа ярих гээд үнэ тохирохгүй, тийм учраас хуулиа юу ч гэсэн хойшоо болгочихъё гээд байгаа юм уу? Одоо бүр онигоо гарчихаад байна шүү дээ, яндангүй зуух тараана гээд. Утаа гарахгүй юм чинь яндангаар яах юм бэ гээд байна шүү дээ. Тийм учраас утаагүй зуух биш яндангүй зуух тараана гэдэг тийм хошин ч юм шиг. Манай монголчууд их наргианч ард түмэн л дээ. Тийм бүр хэлц үг гарчихаад байна, цаана чинь. Тийм учаас одоо яндангүй зуух л тараадаггүй юм бол. Энэ зуух тараана гэдэг нэрээр утаа үйлдвэрлэхгүй шүү. Би энийг хатуу хэлээд байгаа.

Үнэхээр яндантай л байх юм бол утаатай байгаа. Тэгээд тэр утаагаа хэн үнэрлэж үнэхээр тестэд орсон юм бэ? Манай зуух тараах гэж байгаа сайд өөрөө үнэрлэж тест хийсэн юм уу? Ийм ойлгомжгүй байж болохгүй ээ. Би бол утаа үйлдвэрлэгч сайдтай байхыг хүсэхгүй байна. Байгаль орчныг хамгаалах сайдтай байхыг хүсэж байна. 
Байгаль орчин буюу орчны бохирдлын эсрэг явах хэрэгтэй. Өөрөөр хэлбэл, энэ орчны бохирдлын хамгийн том асуудал утаа гэж яриад байна. Одоо нэг сар л тэсчихье л дээ, тэгээд боллоо гэсэн юм шиг байдлаар битгий яв аа. Тэгвэл энэ хууль, энэ тогтоолыг батлаад хэрэггүй. Яршиг зүгээр, сонгуулийн өмнө нэг их мундаг ажил  хийсэн юм шиг яриад энэ хууль удахгүй гоё болно, дахиад дөрвөн жил 65-уулаа өгвөл утаанаас арилна гээд сурталчилгаагаа хийхгүй юу. Ийм л арга хэмжээ рүү та нар ингэж юмыг шахаад байна шүү дээ.
Би юу гэж ойлгож байгаа вэ гэвэл ажил хэрэгч байгаач ээ, та нар юмаа өнөөдөр энэ утаанаас арилъя гээд 18 жил ярьсан. Одоо хариуцлага тооцооч. Хариуцлага тооцохын тулд хууль бусаар 100 тэрбумаар зуух тараачихсан хүмүүсээ шоронд хийгээч. Шоронгийн чинь хаалга хүлээгээд байна шүү дээ, 100 тэрбумыг залгиад идчихсэн хүмүүсийг өнөөдөр Төрийн ордонд биш шоронд байлгаач гэж хүмүүс гуйгаад байна шүү дээ.

Дээрээс нь өнөөдөр дахиад зуух тараах гээд байгаа залилангийн гэмт хэрэг хийх гээд байгаа нөхдүүдтэй эртхэн шиг хариуцлага тооцооч. Энийгээ болиулаач, огцруулаач. Иймэрхүү юм сэтгэж байгаа хүмүүсийг бушуухан огцруулаач. Тэгэхгүй бол өнөөдөр утаагаар улс төр хийх сонирхолгүй байна. Харин утаагаар бизнес хийх сонирхолтой байна гэж би яриад байна шүү дээ. Зөв улс төр хийвэл хамаа алга. 

Гэтэл өнөөдөр зүгээр л яаж баяжих вэ гэдэг зоосны нүхээр гараад байна. Тэгээд тэрийгээ бас 2019 оны 1 сарын 1-ээс гэдэг чинь 2019 оны 12 сарын 31-нд баталъя даа, энэ хуулиа. Тэр нь хамгийн зөв хувилбар байна гэж би хараад байна. Тэгэхээр ингэж идэж ууж ханаж цадахгүй байгаа энэ хүмүүс өөрсдөө сайн дураараа огцрох хэрэгтэй, болих хэрэгтэй. Энэ чинь хүний зовлонгоор жаргал хийж байна гэдэг шиг утаагаар өнөөдөр бизнес хийе гэж ярьж байж болохгүй шүү дээ. Тийм учраас зуух тараахыг нэгдүгээрт эрс эсэргүүцэх хэрэгтэй. 

Хоёрдугаарт нь, ямар нэгэн агаарын юм ярихаа бүгдээрээ больцгооё. Тэгээд утаанаас салах тэр алхмаа хийхийн тулд мөнгө хэрэгтэй. Мөнгө хэрэгтэй юм бол сан байгуулах хэрэгтэй. Сан байгуулъя гэж байгаа бол эртхэн шиг тэр сангийнхаа ажлаа эхлүүл. Тэгэхгүй бол бүтэн жил зүгээр сууя гэдэг ийм хууль ярьж байхаасаа бид жаахан санаа зовж.

М.Энхболд: -Дэмжээгүй байр сууринаас гурван хүн үг хэлчихлээ. Одоо дэмжсэн байр сууринаас.
Дэмжсэн байр сууринаас үг хэлж байгаа хүмүүс Нийгмийн бодлого, Байгаль орчны хорооныхон бас учрыг нь сайн тайлбарлахгүй бол. Гишүүд зөвхөн сан байгуулах тухай яриад байна гэж байна. Энэ чинь давхар бас гааль, НӨАТ гээд юмнууд байгаа шүү дээ. 

Б.Энх-Амгалан гишүүн үг хэлье.

Б.Энх-Амгалан: -Энэ удаагийн хуулийг дэмжиж байгаа юм. Дэмжихээс ч өөр арга байхгүй. Утаагаар нийгэм даяараа 8 настай балчраасаа 80 настай буурлаа хүртэл жирийн иргэнээсээ төрийн тэргүүнээ хүртэл улс төр хийж байна л даа. Энэ арван жилийн өмнө ч байсан, дөрвөн жилийн өмнө ч байсан. Өнөөдөр ч байгаа утаа шүү дээ. Тэгээд зөвхөн яг энэ үед утаа бүр их болоод байгаа юм шиг яриад байх юм, нийгэмд тэгээд сурталчлаад байх юм.

Яг үнэнийг хэлэхэд тэр 206 тэрбум төгрөг чинь 2010-16 оны хооронд л болсон шүү дээ. Тэрний 147 тэрбум нь 2012-16 оны үед зардагдсан шүү дээ. Яг энэ 2012-16 оны үед тараагдсан зуух чинь 175 мянган зуух тараачихсан шүү дээ. Тэгээд одоо болохоор яг энэ жил утаа бий болоод, энд байгаа хүмүүс л хийхгүй зуух тараах гээд байгаа юм шиг яриад байх юм. Яг тулчихсан нөхцөл байдлаа л бид нар авч байгаа юм. 2019 оны 1 сарын 1-ээс хэрэгжих гэж байгаа асуудал энэ бас биш шүү дээ. Энэ чинь хуульдаа заагдсан хугацаа нь 2019 оны 1 сарын 1-ээс энэ сангийн үйл ажиллагааны чиглэлээр явах юмаа л ингэж зааж байгаа болохоос биш 2018 онд ч гэсэн, одоо ч гэсэн энэ утаанаас бууруулах асуудал Засгийн газрын хийх ажил. Яг төлөвлөгдсөн төлөвлөгөөнийхөө дагуу 114 ажил хийгдэх ёстой юмаараа л хийгдээд явна гэж ингэж тооцож байгаа юм.
Энэ дээр дөрвөн санал би хэлээд байгаа юм л даа. Тэр утаагүй түлш байгуулна гээд мөнгийг нь идчихсэн, автобусны дизелийг хийн түлшээр солино гээд мөнгийг нь идчихсэн, тэр олон бүрээс, зуух тараагаад мөнгийг нь идчихсэн тэр хүмүүстэйгээ эхлээд хариуцлага тооц гэдэг асуудлуудыг яриад байгаа юм. Энийг тэр хэвлэл, мэдээллийнхээ хэрэгслээр тэр, тэр тэгсэн байна гээд зарлаад өг. Тэгвэл наадуул чинь ийм юм болсон байна гэдгийг мэдэх юм шиг байгаа юм. Энүүгээр улс төр хийхээ болих хэрэгтэй.
Хоёр дахь асуудал, 100 мянган автомашин байгаа шүү дээ. 400 мянган автомашины чинь 100 мянга нь техникийн стандартын шаардлага хангахгүй удаан жилийн насжилттай утаа тортог гаргадаг, хорт хий гаргадаг ийм л машин байгаа шүү дээ. Энийг яаж цэгцлэх юм бэ гэдгийг бас тодорхой болгох хэрэгтэй байгаа юм.
Гуравдугаарт, ил задгай хог хаягдлаа яах юм бэ, овоолгуудаа яах юм бэ? Хогны үйлдвэрийг яаж байгуулах юм бэ? Хогны үйлдвэр байгуулна гэхээр дарж булах асуудал ярьдаг эсхүл шатаах асуудал ярьдаг. Хогийг ангилан ялгаж хогны үйлдвэрийг байгуулж монголчууд одоо энэ хогноосоо салах цаг болсон. Энийг бас ярих ёстой. Энэ агаар орчны бохирдолд нөлөөлдөг. Тоосонцроос бууруулна гээд нэг настай цэцэг авчирч тарьж болохгүй. Тоосонцроос бууруулж байгаа бол Улаанбаатар хотыг ногоон болгох ёстой гэдэг асуудал яригдах ёстой.

Бид нар түлшний асуудал ярьж байгаа юм. Утааны түлшний асуудал хэдэн оны үед яагаад ингээд замхраад алга болсон юм бэ, тэр 17,8 тэрбум төгрөгөөр юу хийсэн юм бэ гэдэг асуудлыг эргэж мөшгих, шалгах ёстой. Бид нар түлшээ солих асуудал ярьж байгаа бол дулааны эх үүсвэрээ солих асуудлыг ярих ёстой. Газаар халаах асуудал, цахилгаанаар халаах асуудал, дэд бүтэцжүүлэх асуудлуудыг ярих ёстой. Хамгийн чухал зүйл бол гурван зүйл байгаа шүү дээ. Урт хугацаандаа утаанаас салах энэ хөрсний бохирдол, агаарын бохирдлоос салах ажил юу вэ. Энэ бол Улаанбаатар хотыг задлах бодлого, бүсчилсэн хөгжлийг дэмжих бодлого. Дунд хугацаандаа бид нар юу хийх вэ. Дэд бүтэцжүүлэх асуудал, түлшнийхээ хэлбэрийг өөрчлөх асуудал, орон сууцжуулах асуудал. Ойрын хугацаандаа юу хийх вэ гэдэг асуудал дээр энэ ойрын хугацаанд цахилгаанаар халаах уу, газаар халаах уу, түлшнийхээ хэрэглээг яаж солих вэ гэдэг асуудлууд яригдаж байгаа юм.

Энэ зүйлүүдээ их бодитойгоор авч үзэхгүй бол энэ нөхдүүд эргээд зуух тараах гэж байна гээд. Тэр дунд нь манайхан зуух гэдэг юм битгий яриарай. Бид нар эдний алдааг давтаж болохгүй шүү. Өмнө хийсэн хүмүүсийн алдааг давтаж дахиж зуух тараана гэж ярьж болохгүй. Энэ асуудлуудыг ингэж цогцоор нь оруулж ирээд бүрэн утгаар нь шийдээд тэр дээр тавигдсан мөнгүүдээ.

М.Энхболд: -С.Жавхлан гишүүн.

С.Жавхлан: -За, ингээд бушуу туулай борвиндоо баастай гэж. Хавар, зун, намар гээд гурван улирал байж байгаа шүү дээ. Тэгээд ийм улирлууд байж байхад энэ асуудлаа яг урьдчилаад өмнө нь ярьдаггүй, хэлэлцдэггүй. Тэгж, тэгж байгаад яг энэ утаа дуусах үеэр бүгд хашгираад орилоод ингээд хэлэлцээд ирдэг.

Түрүүчийн, саяын энэ гишүүдийн яриад байгаа утаа, зуух гээд баахан шахаа наймаа хийгээд арилжаа болгосон тэр хүмүүсийн тайланг сонсмоор байна. Тэр тайланг ил болгож Монгол түмэнд ил болгооч. Баахан л юм хийсэн гээд хүмүүс яриад байдаг, энэ чинь утаа жил болгон улам нэмэгдсэн л болохоос биш буурсан юм байхгүй байна шүү дээ. Тэгээд энэ өчнөөн олон сонгогдсон гишүүд бол ичих хэрэгтэй. Олон удаа сонгогдсон. Бүлэгтээ олонхи байгаа гишүүд ичих ёстой, намууд ичих ёстой.
Ардчилсан намын нөхдүүд та нар ардчилал авчирсан гээд 27 жил болж байна. Энэ 25, 27 жилийн өмнө харин утаа байхгүй байсан шүү. Энэ ардчиллын чинь буянгаар сайхан эдлээд ингээд хэлмэгдээд сууж байна. Одоо энэ Улаанбаатар хот дэлхийд утаагаараа цойлж байна, ядуурлаараа цойлж байна. Тэгсэн мөртлөө Монгол Улс баялгаараа хамгийн тэргүүнд байна гэж яригдаад байдаг. Тэгээд би хавар хэлсэн байдаг, утааныхаа асуудлыг яриач ээ гээд. За бүр, намар бас дахиад сануулж хэлсэн байдаг юм. Сонгуулийн чинь үеэр бас хэлсэн байдаг юм. Энэ өвөлжилтийнхөө бэлтгэлийг яриач, утаагаа яриач гээд зөндөө хэлээд байдаг. Одоо энэ утааг хаврын салхи аваад явах нь л дээ. Тэгээд мартчихна, араас нь. 
Манай төрийн байгуулагуудад 7, 14 хоног гэдэг ийм хүний юмыг аягүй хойшлуулдаг, хүний зав иддэг, цаг хугацаа хумсалдаг нэг ийм муухай араншин байна, муухай дүрэм байна. Нэг айлын эхнэр нөхөртөө цай чанаж ууцгаая, хүүхдүүд маань цангаад байна чи усанд яваад ирээч гэсэн чинь, гурилд яваад ирээч гэсэн чинь нөхөр нь би 7-14 хоногийн дараа бодож байгаад хариу өгье, эргээд өөрт чинь хариу өгье гээд суугаад байвал тэр айл өлсөж өлбөрч үхэх үү? Яг өнөөдрийн Монголын төрийн энэ хэлэлцэж байгаа энэ зүйлүүд, явж байгаа энэ зүйлүүд бол дандаа ийм гацалтын байдалтай явж байна. 

Гэтэл гадна түмэн олон чинь цаг хором болгоныг тоолж зовж байна шүү дээ. Өрөнд баригдчихсан. Ийм сэтгэлгүй, яасан ханаж цаддаггүй. Тэгээд хумсалсаар хумсалсаар хулгайч, хуурсаар хуурсаар худалч гэж. Та бүхнийг эцэг эх чинь яаж хүмүүжүүлсэн байна вэ. Хуурсаар хуурсаар Улсын Их Хурлын гишүүн, хумсалсаар хумсалсаар оффшор данстан. Тэгээд үнэхээр хамтаараа буруугаа хүлээж чаддаг байх хэрэгтэй. Буруудвал бүгдээрээ бурууддаг, зөвдвөл бүгдээрээ зөвддөг байх хэрэгтэй. Ингэж байж дорвитой шийдвэр гарна.
М.Энхболд: -Тогтохсүрэн гишүүн.

Д.Тогтохсүрэн: -Баярлалаа. Гишүүдийн ойлголт өөр, өөр болоод яваад байгаа юм. Би энэ хуулийн төслийг дэмжиж байгаа юм. Агаарын тухай хуулийг яагаад 2019 оны 1 сарын 1 болгож байна вэ гэхээр сан байгуулж байгаа учраас Төсвийн тухай хуультайгаа зөрчилдөөд байгаа юм. Төсвийн тухай хуулийн 6.2-оор төсөвтэй холбоотой асуудал байвал тэр асуудлыг дараа оны 1 сарын 1-ээс хэрэгжүүлнэ гэсэн хуулийн заалттай байхгүй юу. Бид 2018 оныхоо төсвийг баталчихсан. 2018 оныхоо төсөв дээр 34 тэрбум төгрөг тавиад өгчихсөн. Гэтэл тэрийг чинь сан руу аваачаад төвлөрүүлэх гэхээр хууль зүйн хувьд болохгүй байгаа учраас энэ асуудлаар манай Төсвийн байнгын хороо, Байгаль орчны байнгын хорооныхон олон дахиж ярьж байгаад зөвхөн сантай холбоотой заалт чинь л 2019 оны 1 сарын 1-ээс байгаа юм.

Нөгөө Агаарын төлбөрийн тухай хууль, гаалийн болон нэмэгдсэн өртгийн албан татвараас чөлөөлөх тухай асуудлууд чинь одоо энэ 1 сарын 20-оос байгаа юм. Тийм учраас Төсвийн тухай хуультайгаа зөрчилдөж байга учраас л Байнгын хороо 2019 оны 1 сарын 1 болгоод байгаа юм. Төсвийн тухай хууль бол бид нарын хамгийн гол суурь хууль. Энэ хуулиараа бид нар 2018 оны төсвөө баталчихсан. Одоо хэрэв энийг ердийн журмаар хэрэгжүүлж эхлэх юм бол нөгөө сан байгуулагдаад ахиад төсөвтөө тодотгол хийх юм уу, төсөв хөндөгдөх шаардлага үүсэж байгаа учраас л 2019 оны 1 сарын 1 байгаа юм.
Энийг хольж ярихгүйгээр зөвхөн цахилгаан халаагуур оруулах, агаар цэвэршүүлэгч оруулах хууль чинь 1 сарын 20-оос хэрэгжээд явах юм. Ганцхан сан байгуулах асуудал нь 2019 оны 1 сарын 1 гэдгийг сайн ойлгож аваач ээ гэдэг ийм үүднээс нь би тайлбарлах гэсэн юм. Баярлалаа.

М.Энхболд: -Гишүүд үг хэллээ.

Одоо санал хураана. Түрүүн зарчмын зөрүүтэй саналын томьёоллоо би уншчихсан шүү дээ. Сая Тогтохсүрэн гишүүн тайлбарлалаа.


Наадах чинь татвар чөлөөлөлт нь өнөөдрөөс эхлэх гэж байгаа шүү дээ. Сан нь л 2019 оноос.


Санал хураалт
58 гишүүн оролцож 58,6 хувийн саналаар санал дэмжигдлээ.


Ингээд зарчмын зөрүүтэй саналын томьёоллуудаар санал хурааж дууслаа.

Би зочин танилцуулъя. Улсын Их Хурлын гишүүн Гантулгын урилгаар Хэнтий аймгийн Онцгой байдлын газрын албан хаагчид болон уяачид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхныг хүсэн ерөөе.

Одоо Байнгын хорооны гаргасан хамтарсан саналын дагуу Агаарын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

58 гишүүн оролцож 63,8 хувийн саналаар санал дэмжигдлээ.


Энэ хуулийг дагаж өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.


 58 гишүүн оролцож 65,5 хувийн саналаар санал дэмжигдлээ.




Агаарын бохирдлын төлбөрийн тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.


58 гишүүн оролцож 65,5 хувийн саналаар санал дэмжигдлээ.


Гаалийн албан татвараас чөлөөлөх тухай хуулийн төслийг бүхэлд нь баталъя гэсэн санал хураалт явуулъя.


58 гишүүн оролцож 69 хувийн саналаар санал дэмжигдлээ.


Нэмэгдсэн өртгийн албан татвараас чөлөөлөх тухай хуулийн төслийг бүхэлд нь баталъя гэсэн санал хураалт явуулъя.


58 гишүүн оролцож 69 хувийн саналаар санал дэмжигдлээ.


Ингээд хуулийн төслүүд батлагдлаа. Ажлын хэсэгт баярлалаа. 
Дараагийн асуудалд оръё.

Дөрөв. Төв банкны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн эцсийн хэлэлцүүлгийг явуулъя.
Төслийг эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулга гарсан. Энэ танилцуулгыг Улсын Их Хурлын гишүүн Баттөмөр танилцуулна.

Баттөмөр гишүүнийг индэрт урьж байна.

Б.Баттөмөр: -Улсын Их Хурлын дарга, эрхэм гишүүд ээ, 
Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл, түүнтэй хамт өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Төрийн болон орон нутгийн өмч хөрөнгөөр бараа, ажил, үйлчилгээ худалдан авах тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг 2018 оны 1 дүгээр сарын 4-ний өдрийн Улсын Их Хурлын нэгдсэн чуулганаар хийж төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн.
Эдийн засгийн байнгын хороо дээрх хуулийн төслүүдийг эцсийн хэлэлцүүлэгт бэлтгэсэн тухай асуудлыг 2018 оны 01 дүгээр сарын 10-ны өдрийн хуралдаанаар хэлэлцээд нэгдсэн хуралдааны анхны хэлэлцүүлгээр олонхийн дэмжлэг авсан саналуудыг төслүүдэд тусган үг хэллэг, найруулгын засвар хийж, эцсийн хувилбарын төслүүдийг бэлтгэлээ.  

Мөнгөний бодлогын болон Банкны хяналт шалгалтын хорооны талаархи буюу төслийн 1 дүгээр зүйлийн 6, 7 дахь заалтуудыг, мөн  Монголбанкны үндсэн зорилтыг өөрчлөн найруулах, “төрийн” гэсэн үгийг хасах, хянан шалгагч нарын бүрэн эрхийг хүчингүй болгох, Улсын Их Хурлаас Монголбанкинд зөвлөмж, чиглэл өгөхийг хориглох, төрийн мөнгөний бодлогын хэрэгжилтийн талаар Улсын Их Хуралд 6 сар тутамд танилцуулах, Монголбанкны удирдлагын эрх зүйн баталгааг нэмэгдүүлсэн заалтуудыг төслөөс хасах саналуудыг төсөлд тусгалаа. Түүнчлэн хуулийг 2018 оны 04 дүгээр сарын 01-ний өдрөөс эхлэн мөрдөх, төслийн 1 дүгээр зүйлийн 2 дахь заалт, 3 дугаар зүйлийн 7 дахь заалтуудыг тодорхой болгож, өөрчлөн найруулах зэрэг саналуудыг төсөлд нэг бүрчлэн тусгалаа. 

Нэгдсэн хуралдааны анхны хэлэлцүүлгийн үеэр хуралдаан даргалагчаас төслийн зарим зүйл, заалтыг гүйцээн боловсруулах чиглэл өгсний дагуу төслийн 1 дүгээр зүйлийн 3 дахь заалт буюу макро зохистой бодлогыг хэрэгжүүлэх арга хэрэгслийг тодорхой болгох, төслийн 3 дугаар зүйлийн 14 дэх заалт буюу Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгчийн цалингийн хэмжээг тогтоох итгэлцүүрийг Монгол Улсын Их Хурал батлах, мөн зүйлийн 4 дэх заалтыг хасч, төрийн мөнгөний бодлогыг Улсын Их Хурал жил бүр батлах одоогийн хуулийн зохицуулалтыг хэвээр нь үлдээх, төслийн 1 дүгээр зүйлийн 6 дахь хэсгийн Мөнгөний бодлогын хорооны хараат бус 4 гишүүнийг “Монголбанкны Ерөнхийлөгч нэр дэвшүүлж” гэснийг “Улсын Их Хурлын Эдийн засгийн байнгын хороо нэр дэвшүүлж” гэж өөрчлөх, мөн зүйлийн 9 дэх заалтын “Засгийн газраас Монголбанкинд зөвлөмж, чиглэл өгөхийг хориглоно.” гэснийг “Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар гэрээ, хэлэлцээр байгуулахыг хориглоно.” гэж өөрчлөн найруулах саналын томьёолол боловсруулж хэлэлцүүлэхэд Байнгын хорооны хуралдаанд оролцсон гишүүдийн олонхи дэмжлээ.    


Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл, түүнтэй хамт өргөн мэдүүлсэн бусад хуулийн төслүүдийн эцсийн хувилбарын төслүүд болон эцсийн хэлэлцүүлгийн үеэр санал хураалгах зарчмын зөрүүтэй саналын томьёоллыг Та бүхэнд тараасан. 

Улсын Их Хурлын эрхэм гишүүд ээ,

 
Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төсөл, түүнтэй хамт өргөн мэдүүлсэн Төрийн албаны тухай хуульд нэмэлт оруулах тухай, Улсын тэмдэгтийн хураамжийн тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслүүдийг эцсийн хэлэлцүүлэгт бэлтгэсэн талаархи Эдийн засгийн байнгын хорооны танилцуулга болон зарчмын зөрүүтэй саналуудыг хэлэлцэн шийдвэрлэж, хуулийн төслүүдийг баталж өгөхийг Та бүхнээс хүсье. Анхаарал тавьсанд баярлалаа.


М.Энхболд: -Баттөмөр гишүүнд баярлалаа.


Ажлын хэсгийг танилцуулъя. Монголбанкны Ерөнхийлөгч Баяртсайхан, Монголбанкны Дэд ерөнхийлөгч Лхагвасүрэн, Монголбанкны Хууль, эрх зүйн газрын захирал Ганбат, Хууль, эрх зүйн хэлтсийн захирал Эрдэнэхуяг, Хууль, эрх зүйн газрын мэргэжилтэн Нинжбадгар нар хүрэлцэж ирсэн байна.

Байнгын хорооны танилцуулгатай холбогдуулаад асуулттай гишүүд байвал нэрсээ өгье.

Билэгт гишүүнээр тасаллаа.
Эрдэнэбат гишүүн асуултаа тавья.
Д.Эрдэнэбат: -Хариулт өгөх билүү?
М.Энхболд: -Асуулт шүү дээ, хариулна.

Д.Эрдэнэбат: -Түрүүний хэлэлцүүлэг дээр Монголбанкны ерөнхийлөгч болон дэд ерөнхийлөгч, тэргүүн дэд ерөнхийлөгч нарын цалингийн асуудал дээр жаахан маргаантай сэдэв үүссэн. Энийг эцсийн байдлаар яаж томьёолоод оруулж ирэв? Энийг нэг сонсчихмоор байх юм. Монголбанкны ерөнхийлөгчийн цалин хөлс бол миний логикоор бол Монголбанкны өөрийнх нь бие даасан асуудал байх ёстой. Удирдах зөвлөлөөрөө энэ асуудлаа шийдээд цаашаа явах ёстой гэдэг томьёоллоор оруулж болох нь уу, үгүй юу гэж би асуусан л даа. Тэгээд энийг заавал Их Хурал юм уу, нэг эсхүл бусад банкуудын цалингийн жишигтэй дүйцүүлнэ гэсэн ийм хоёр хэлбэр байхаар. Би бол зарчмын хувьд хоёулаа буруу гэж хараад байсан юм.
Тэгээд анхны үлдсэн хувилбараараа бол Их Хурал тогтооно гэдгээр л орчих шиг болох юм. Тийм учраас би энэ байр суурь дээрээ одоо болтол хэвээрээ л байгаа. Ер нь Монголбанкны удирдлагын цалин хөлсийг Монголбанк өөрийнхөө ашигт үйл ажиллагаа, эдийн засгийн нөхцөл байдлаасаа хамааруулаад тогтоох ёстой л доо. Энэ зарчим хадгалагдаж үлдэж чадаж байна уу, чадахгүй байна уу гэдэг дээр бүрэн хариулт авмаар байна.

М.Энхболд: -Баттөмөр гишүүн хариулах уу?
Баттөмөр гишүүн.

Б.Баттөмөр: -Эрдэнэбат гишүүний асуултад хариулъя. Монголбанк өөрийнхөө тодорхой үйл ажиллагааны ашгаас нөөцийн санд 40-өөс доошгүй хувийг нь үлдээгээд тэр нөөцийн сангаасаа цалинжиж явдаг ийм хуультай. Үлдэж байгаа тэр хэсэг нь төсөвт шилждэг. Бид нар их олон талаар ярилаа, энэ асуудлыг. Ер нь цаашдаа дэлхийн бусад жишиг, манай Их Хурлын гишүүдээс тавьж байгаа саналыг үндэслээд ер нь Монголбанкинд нь өгчихье гэсэн ийм хувилбараар нэлээн сайн ярьсан. Тэгээд ер нь эдийн засгийн байнгын хорооны гишүүд олон дахин ярилцсаны эцэст ерөөсөө тодорхой итгэлцүүр хийж өгье. Энд бол төрийн өмчтэй Хөгжлийн банк байна, төрийн өмчтэй Төрийн банк байгаа.
Эдгээр банкуудын ерөнхий жишгийг авч үзээд энэ дээр тодорхой итгэлцүүр тавьж өгөөд. Одоо юу гэх юм бэ, Төрийн банкны захирал 10 сая төгрөгийн цалинтай байлаа гэхэд 0,5 гэдэг ч юм уу, ингээд хагасаар нь цалинжина гэдэг шиг ийм итгэлцүүрийг тавьж өгөөд Монголбанкны ерөнхийлөгчийн хувьд бол ингээд явчихъя гэсэн ийм саналаар бид нар санал хураалгасан юм. Тэгээд үндсэндээ гишүүд энийг дэмжихгүй байгаа юм.

 Юу вэ гэхээр ерөөсөө Монгол Улсын Их Хурал бол Монголбанк, Монголбанкны тэргүүн дэд ерөнхийлөгч, дэд ерөнхийлөгч нарыг томилдог. Томилдог субъектынхаа цалинг Их Хурал тогтоох нь зүйтэй. Ийм учраас энэ итгэлцүүрийг Монголбанкны ерөнхийлөгч, дэд ерөнхийлөгч, тэргүүн дэд ерөнхийлөгч гэдэг утгаар нь энэ хуульд нь хийж өгье гэдэг санал Эдийн засгийн байнгын хорооны олонхийн саналыг авсан юм. Ингээд энэ хэлбэрээр оруулж ирж байгаа юм.

М.Энхболд: -Б.Жавхлан гишүүн асуулт асууя.

Б.Жавхлан: -Манай Төв банкны хууль бол манай эдийн засгийн гол суурь хуулиудын нэг. Энэ удаагийн нэмэлт, өөрчлөлтөөр орж ирсэн хамгийн гол юм маань Улсын Их Хурал дээр, Улсын Их Хурал хайхарсангүй юу, нэг л зөв явж чадсангүй гэж бодогдоод байгаа юм. Яагаад вэ гэхээр Төв банкны тэр зорилго дотор үнийн тогтвортой байдал, төгрөгийн тогтвортой байдал хоёрыг ялгаж салгаж уг нь зааглаж өгөх ёстой байсан юм. Гэтэл үүрэг функц нь байхгүй, хийж гүйцэтгэж чадахгүй юмыг нь Төв банкин дээр үлдээгээд Засгийн газар энэ дээр ямар ч үүрэг, хариуцлагагүйгээр хуулийн зохицуулалт нь дахиад цаашаагаа ингээд үргэлжлэх нь ээ. Тэр нь юу вэ гэхээр валютын бодлогын асуудал байгаа юм. 
Энэ төгрөгийн тогтвортой байдал гэдэг маань өөрөө эдийн засгийн агуулга нь ерөөсөө л валютын бодлого л доо. Гэтэл Төв банк өөрийнхөө үүрэг функцээрээ бол валютын бодлогыг явуулж чадах тийм чадамж байхгүй. Төв банк юу хийдэг вэ гэхээр зөвхөн валютын нөөцийн удирдлагын менежментийг л хийдэг. Энэ валютын бодлого, валютын ханш гэдэг чинь өөрөө гадаад худалдаа, төлбөрийн тэнцэлтэй шууд холбоотой. Эдгээрийн тусгал нь байж байдаг. Гэтэл энэ төлбөрийн тэнцэл, валютын урсгал, гадаад худалдаатай Төв банк яагаад ч ажиллаж чадахгүй.

Засгийн газар ингээд өөрөөсөө галаа холдуулаад Төв банк руугаа аваачаад чихчихээр дахиад л хэдэн жил явах юм бэ, маш том ийм бодлогын орон зай дахиад л эзгүй үлдлээ. Валютын зохицуулалтын тухай хууль гэж бас нэг ийм эдийн засгийн суурь хууль байдаг. Тэр дээр энэ валютын бодлогын талаар Засгийн газар, Монголбанк хоёрын эрх, үүргийг нь маш тодорхой зааглаад өгчихсөн байж байдаг. 
Валютын тухай хуулийн 7 дугаар зүйлийн 1 дээр ингэж байгаа юм, Засгийн газрын бүрэн эрх гэдэг дотор. Засгийн газар валютын зохицуулалтын талаар дараахь бүрэн эрийг хэрэгжүүлнэ гээд. 1/гадаад валютын эх үүсвэрийг нэмэгдүүлэх, төлбөрийн тэнцлийг сайжруулах арга хэмжээг авах гээд Засгийн газарт маш тодорхой ийм үүрэгжүүлчихсэн. Монголбанкны эрх, үүрэг нь болохоор улсын хэмжээнд валютын гүйлгээг зохицуулах, валютын нөөцийг нэмэгдүүлэх талаар арга хэмжээ авч ажиллана гээд. Ингээд маш тодорхой заачихсан ийм байдаг.
Гэтэл яг энэ суурь хууль болох Төв банкны хууль дээрээ бид ингээд бодлогоо буруу томьёолчихсон яваад ирсэн. Цаашдаа энэ бол яг хэвээрээ хадгалагдах ийм харамсалтай зүйл болж байна. Тэгэхээр маш том бодлогын орон зай Монголын төрд дахиад л эзгүй доголон хэлбэрээр энэ үргэлжлэх болж байна. Энийг гишүүд маань бас оюун санаандаа тунгааж авч үлдээрэй. Дараа өөр хууль дээр Засгийн газрын эрх, үүрэг ийм хуулиуд дээр зохицуулалтууд гарч ирэх байх. Тэр дээр тэр үед нь энийг эргэж хараарай гэж хэлэх гэсэн юм. Тэгээд ажлын хэсгийн дарга энэ дээр бас ямар бодолтой байдаг юм бол, сонсъё.

М.Энхболд: -Би зочин танилцуулъя. Дараа нь хариулъя.

Улсын Их Хурлын Мөнхцэцэгийн урилгаар Архангай аймгийн Өндөр-Улаан сумын ерөнхий боловсролын сургуулийг 1994 онд төгссөн төгсөгчдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, эрүүл энх, сайн сайхныг хүсэн ерөөе.
Баттөмөр гишүүн хариулах уу, ажлын хэсэг?
Б.Баттөмөр: -Жавхлан гишүүн маш чухал асуудал хөндөж байна. Энэ Төв банкны тухай хууль 1996 онд анх батлагдсан байсан. Одоо 22 дахь жилдээ энэ Төв банкны холбоотой харилцааг зохицуулж ирж байна. Энэ хугацаанд ололт амжилт байлаа, бас алдаа дутагдал байлаа. Тухайн үед 1 доллар 400 төгрөгтэй тэнцэж байсан бол өнөөдөр 2430 орчим төгрөгтэй тэнцэж байна. Тэгэхээр энэ хугацаанд Төв банк төгрөгийн тогтвортой байдлыг хангах үүргээ гүйцэтгэж ирсэн гэдгийг би хэлэхийг хүсэж байгаа.
Бид нар энэ хэлэлцүүлгийн явц дунд энэ асуудлаар их олон удаа ярьсан. Төв банкнаас оруулж ирсэн хуулийн төсөлд үнийн тогтвортой байдлыг хангана гэж оруулж ирсэн. Яг ингээд сая Жавхлан гишүүний хэлж байгаа төгрөгийн тогтвортой байдлыг дангаараа Монголбанк хангаж чадахгүй гэдэгтэй би санал нэг байгаа. Тэгэхдээ өнөөдөр мөнгөний бодлогоороо дамжуулж төгрөгийн тогтвортой байдлыг хангах үүрэг бол Монголбанкинд байгаа.

Бас төгрөгийн тогтвортой байдлыг цаашид хангах бас нэг чухал субъект бол Монгол Улсын Засгийн газар. Бид нар бол энэ төлбөрийн тэнцэл гэдэг юмыг бага ярьж байгаа юм. Уг нь бол Монгол Улсын Ерөнхий сайд, Сангийн сайд Монгол Улсын Их Хурлын Төсвийн байнгын хорооны дарга, эдийн засгийн чиглэлийн ажил хашиж байгаа хүн болгоны ширээн дээр 7 хоног тутамд биш ч гэсэн нэг сарын хугацаанд төлбөрийн тэнцлийн тэр баланс байж байх ёстой.
Энэ дээрээ үндэслэж энэ төгрөгийг цаашид тогтвортой байхаас, энэ дээр боловсрогдож бодлого нь цаашдаа явж байх ёстой байгаа юм. Ийм учраас би ямар саналтай байна вэ гэхээр нэгэнт бид мөнгөний бодлогоороо төгрөгийн тогтвортой байдлыг хангах гэдэг тэр утгаар орж байгаа гэж ойлгож байгаа. Цаашдаа Засгийн газрын тухай хуульд, Валютыг зохицуулалтын тухай хуульд, Төлбөр тооцооны тухай хуульд болон Засгийн газрын төлбөрийн тэнцлийг хангах, гадаад худалдааг ашигтай болгох энэ үүргийг нь их тодорхой болгож өгөх ийм шаардлага байгаа гэж ингэж үзэж байгаа. Энэ чиглэлд бид нар цаашдаа ажиллана.
М.Энхболд: -Оюунчимэг гишүүн асуултаа асууя.

М.Оюунчимэг: -Төв банкны тухай хууль бол өөрөө хамгийн чухал. Энэ өөрөө бас онцгой объект. Тэгээд анх орж ирж байхдаа удирдах зөвлөл гээд удирдах зөвлөлийнхөө доор долоон хүнтэй, гурван ерөнхийлөгч, дөрвөн төлөөллийн хүн гээд ингээд бүтэц орж ирсэн. Одоо энэ эцсийн хэлэлцүүлэг дээр энэ бүтэц өөрөө байхгүй болчихоод хуучнаараа ч гэдэг юм уу, Монголбанк долоон хүнтэй захирлуудын зөвлөл нь гэж байгаад байгаа юм. Тэгэхээр энэ удирдах зөвлөл гэж орж ирсэн бүтэц дотор нь валютын нөөцийн удирдлага зэрэг бол цуг ороод явж байсан шүү дээ. Валютын нөөцийн удирдлага ороод явж байсан. Энэ дотор нь эрсдлийн сан, зохицуулалт хийх бүх нөөцүүд явж байсан л даа.

Энэ Монголбанкны хамгийн гол зүйл бас Монгол Улсын дотоодын хэрэглээ, бүх аюулгүй байдал маань валютын нөөцтэй холбоотой учраас валютын нөөцийн удирдлагыг зохистой байх тал дээр, оновчтой байх тал дээр гадаадад аль банкинд хэдий хэмжээний ямар валютаар мөнгө байршуулах вэ гэх мэт энэ чухал юмнуудыг удирддаг валютын нөөцийн удирдлагаа яаж удирдах юм бэ? Өөрсдөө удирдаад явах нь хир оновчтой вэ? Гадаад улс орнуудтай, гадаад орчиндоо зохицоод өөрсдөө бас гадаад харилцаанд оролцоод ингээд яваад байх нь зохимж нь хаана байх вэ?
Энийг жишээ нь, хааш нь оруулчихаад байгаа юм бэ? Захирлуудын зөвлөл рүүгээ орчихож байгаа юм уу? Захирлын зөвлөл гэдэг нь өөрөө хаана байгаад байна вэ? Яагаад гэвэл анх орж ирж байсан удирдах зөвлөл гэдгийг тэр чигээр нь бүгдийг нь аваад хаячихлаа шүү дээ, бид нар. Тэгэхээр хаана энэ нь явж байна вэ гэдэг дээр тодорхой хариулт өгөхгүй юу. Хамгийн гол зүйл бол Монголбанкныхад валютын нөөцийн зохистой удирдлага байгаа шүү дээ.

Өмнө нь бас бид нар мэддэг. Алдаа алдаж байсан, гадны банкинд валют байршуулаад тэр банк нь дампуураад алдаж байсан тохиолдлууд байдаг. Энэ юу юм бэ гэхээр тухайн Монголбанкны ерөнхийлөгчийн хэт эрх мэдэл юм уу, ганцаарчилсан тоглолт юм уу, ийм юмнуудаас болоод алдаж байсан тохиолдол алт диллерээс эхлээд байгаа, тийм ээ. Тэгэхээр энэ зохистой удирдлага тал дээр бид нар хаана нь энийг оруулаад, хаана нь валютын удирдлагаа хянаад явах юм бэ? Аль банкинд яаж байршуулж байна, хэдээр байршуулж байна вэ, ямар валютаар байршуулж байна вэ гэдгийг хянах нөхцөл нь юу байна вэ гэдэг дээр эхлээд тодорхой хариулт нэгд авмаар байна.

Хоёр дахь зүйл нь, Төв банк бол төсвөөс цалинждаггүй, үйлдвэрлэл, үйлчилгээ явуулж баялаг бүтээдэггүй. Энэ бол мөнгө гадаадад үйлдвэрлэдэг ийм газар шүү дээ. Цаас хэвлэдэг. Тэгэхээр ийм байгууллага маань өөрөө төсвөө хянаад хүмүүсээ цалинжуулаад тэрийгээ өөрсдөө тогтоогоод явах нь хир оновчтой вэ? Энэ дээр жишээ нь гурван ерөнхийлөгчөөс гадна хэн хяналт тавих вэ? Энэ дээр Төв банкныхаа хуульд бид нар ямар зүйлийг тодорхой, бодитоор оруулж өгсөн бэ?  

Энэ хоёр зүйл байгаа юм. Нэг нь валютын нөөцийн удирдлага, нөгөө тал нь цалин, төсвөө өөрсдөө батлаад өөрсдөө хянаад ингээд яваад байх нь хир оновчтой вэ? Энэ дээр хяналт нь хаанаа байх вэ гэдэг дээр би энэ шинэ хууль дээр тодорхой ямар заалт орж байгаа вэ гэдэг дээр хариулт авмаар байна.
М.Энхболд: -Хариулт өгье. Баттөмөр гишүүн.

Б.Баттөмөр: -Монголбанкнаас бид хамтарч боловсруулсан Засгийн газраас авсан санал Улсын Их Хурлын гишүүдийн өргөн барьсан төсөлд. Уг төсөлд бол Удирдах зөвлөл, Мөнгөний бодлогын хороо, Хяналт шалгалтын хороо, Хяналтын зөвлөл гээд үндсэндээ дөрвөн хороо, зөвлөл байхаар ийм төсөл оруулж ирсэн юм. Энийг бид ажлын хэсэг дээр ярьж байгаад олон зүйл байх нь бас тийм оновчтой биш юм гээд удирдах зөвлөл гэдгийг нь хассан юм. Тэгэхдээ удирдах зөвлөлийн байгуулах эрх нь Монголбанкны ерөнхийлөгчид хуулиараа нээлттэй байгаа.

Тийм учраас энэ хуулийн төсөлд юу вэ гэхээр Мөнгөний бодлогын хороо, Хяналт шалгалтын хороо, урьд нь байсан Хяналтын зөвлөл. Дотоодын үйл ажиллагааг нь хянадаг хяналтын зөвлөл гээд ийм гурван байгууллага нь байж байгаа юм. Монголбанкны ерөнхийлөгч, дэд ерөнхийлөгч Монголбанкинд валютын ханштай холбоотой асуудал, валютын нөөцтэй холбоотой асуудал үндсэн чиг үүрэгт нь байгаа юм л даа. Тэгэхээр Монголбанк энийгээ өөрөө цаашдаа хэрэгжүүлээд явах боломжтой гэж ингэж үзэж байгаа.
Ер нь нэг хүнээс хамааралтай, нэг хүнд хэтэрхий их онц эрх эдэлдэг энэ зүйлийг нь л хааж өгч байгаа юм. Ялангуяа Мөнгөний бодлогын хороон дээр маш тодорхой ажиллах үүргийг нь тодорхой зааж өгсөн байгаа. Банкны харилцах харилцааных нь юун дээр Хяналт шалгалтын хороон дээр нь маш тодорхой зааж өгсөн байгаа. Ийм зохицуулалтуудыг хийсэн юм.

Төв банк бол төсвөөс цалинждаггүй. Өөрийнхөө үйл ажиллагааны зардлаас, ашгаасаа тодорхой саналаа төвлөрүүлж ажилладаг. Энэ, дэлхийн жишиг нь ийм юм. Энийг татаж төвлөрүүлээд дахиад төсөвт хийгээд ингээд яваад байх нь бас тийм оновчтой биш юм байна. Өнгөрсөн ардчилал, зах зээлийн нийгэмд шилжсэн 27 жилийн хугацаанд яг л ийм замаар явж ирсэн. Яг энэ замаараа ингээд явахад цаашдаа ямар нэгэн буруу зүйл алга гэж ингэж үзсэн юм.

Тэгээд манай Монголбанкны нөхдүүд Оюунчимэг гишүүний асуулт дээр нэмж хариулж болно.

М.Энхболд: -Оюунчимэг гишүүнд 1 минут нэмж өгье.
М.Оюунчимэг: -Олон улсын жишгээр ингэж явж байгаа гэдэг бол тодорхой л доо. Гэхдээ сая бүтэц нь өөрчлөгдөхөөр одоо Эрсдлийн хороо гэж байдаг шүү дээ. Тэр хороо маань өөрөө байхгүй болчихсон. Тэгэхээр хяналт нь хаанаа оччихоод байгаа юм бэ гэж би асуугаад байгаа юм л даа. Ерөнхийлөгч, гурван захирал нөгөө долоон хүн дээрээ ингэж оччихож байна уу эсхүл ерөнхийлөгч өөрөө мэдээд явчихаад байгаа юм уу гээд. Тэр хяналт нь хаана, ямар валютаар ямар банкинд хадгалах вэ гээд эрсдлийн хороо байхгүй байгаа тохиолдолд хэн яаж хянаад явах вэ гэдгийг би бас асуугаад байгаа юм. Валютын нөөц гэдэг бол өөрөө аягүй чухал учраас, нэгд.

Хоёр дахь нь болохоор ер нь олон улсын стандартаараа ингээд явах юм уу эсхүл валютын нөөцөө дотооддоо өөрсдөө удирдаад явчихаад байх бүрэн бололцоо байгаа. Хуучин ч ингэж явж ирсэн. Тэгэхээр энэ хуульдаа ингээд заагаад явчих нь бололцоотой гэж үзээд байгаа юм уу гэдэг дээр би хариулт хүсээд байгаа юм л даа.

М.Энхболд: -Хэн хариулах вэ? Ажлын хэсэг хариулах уу, Баттөмөр гишүүн хариулах уу.

80 дугаар микрофон, Баяртсайхан ерөнхийлөгч.

Н.Баяртсайхан: -Монголбанкинд одоо захирлуудын зөвлөл гэж үйл ажиллагаа явуулдаг. Захирлуудын зөвлөл дээр валютын нөөцийн бүтэц, тэрийг хэрхэн яаж цаашид удирдах вэ гэдэг асуудал бол жил болгон ярилцаж шийдвэр гаргаад ингээд явж байдаг юм. Энэ гаргасан шийдвэрийн хэрэгжилтэд Монголбанкны Хяналтын зөвлөл гэж Улсын Их Хурлаас томилж явуулсан долоон хүн байгаа. Энэ долоон хүн бол хяналт тавьж байгаа. Энэ журам цаашдаа хэрэгжээд Монголбанкны Хяналтын зөвлөлийн хяналтан дор валютын нөөцийн удирдлага ингээд явна гэж ойлгож байна.

Одоо ингээд өнөөдөр хэлэлцүүлэг хийгдэж байгаа Төв банкны тухай хуулиар хэдийгээр бид нарын оруулж ирсэн удирдлагын зөвлөл гэдэг энэ хэсгийг хассан боловч Монголбанкны ерөнхийлөгч нь дэргэдээ зөвлөх эрх бүхий зөвлөл байгуулан ажиллаж болно гэсэн заалтыг оруулсан байгаа. Энэ хуулийн заалтыг ашиглаж Монголбанкны захирлуудын зөвлөл одоогийн бүтцээрээ цаашид үйл ажиллагаагаа явуулах. Энэ зөвлөл дээрээ Монголбанкны амьдрал, үйл ажиллагаатай холбоотой, тэр дотроо гадаад валютын нөөцийн удирдлагатай холбоотой олон асуудлуудыг хамтын удирдлагын зарчмаар хэлэлцэж шийдвэр гаргаад явах, тэрэнд нь Улсын Их Хурлаас томилогдсон тэр Хяналтын зөвлөлийн гишүүд хяналтаа тавиад ингээд ажиллах бололцоотой гэж үзэж байна. Түүнээс гадна Монголбанкны бүтцэд дотоод аудитын газар үйл ажиллагаа явуулдаг. Дотоод аудитын газар гэж бий. Дотоод аудитын газар бас давхар хяналт хийж ингэж ажилладаг юм. Баярлалаа.

Жил болгон Үндэсний аудитын газраас аудитын хяналт шалгалтыг Монголбанкны үйл ажиллагаанд оруулж байгаа. Тэгэхээр Үндэсний аудитын газар ч гэсэн улсын валютын нөөцийн удирдлага, энэ байдалд бас хяналт шалгалт хийнэ. Түүнээс гадна бид олон улсын хэмжээний хөндлөнгийн аудитын компаниар бас аудит хийлгэдэг. Тэгэхээр Монголбанкны үйл ажиллагаа бол ийм олон давхар хяналттай байгаа гэдэгт та бүгд итгэж болно. Үндэсний аудитын газар, хөндлөнгийн аудитын компани, Улсын Их Хурлаас томилогдсон Хяналтын зөвлөл. Дээр нь Монголбанкны өөрийнх нь бүтцэд байдаг дотоод аудитын газар гээд дөрөв, таван хяналт шалгалтын дор үйл ажиллагаагаа явуулдаг юм.

М.Энхболд: -Тэрбишдагва гишүүн асуултаа асууя.

Д.Тэрбишдагва: -Баярлалаа. Энэ Монголбанкны тухай хуулийг оруулж ирээд ажлын хэсэг сайн ажилласан. Их ажилласан, их ч олон зүйлүүдийг хийсэн. Бас баяр хүргэж байгаа юм. Энэ гол зорилго нь бол Монголбанкны удирдлагуудын нэг гар дор хэтэрхий төвлөрүүлснээс болж өнгөрсөн жилүүдэд Монголбанкинд асар их алдаа гарч дураараа дургиж дунд чөмгөөрөө жиргэснийг таслан зогсоох бас нэг зорилго байсан.
Энэ дээр ерөнхийдөө сайн боловч сэтгэл зовнисон хоёр, гурван зүйл байгаа юм. Нэгдүгээрт, асуултаас өмнө үнийн тогтвортой байдлын талаар манай Жавхлан гишүүнтэй санал нэг байгаа. Өнгөрсөн жилүүдэд удирдлагаас нь болоод дураараа дургиснаас болоод үнийн тогтвортой байдал нэрээр баахан мөнгө зарчихсан, урсгачихсан. Одоо хүртэл тэр шалгалтын үр дүн гараагүй байгаад байгаа. Тэрнээс болж үнийн тогтвортой байдлыг Монголбанк тодорхой хэмжээгээр хариуцах ёстой, энэ дээр анхаарах ёстой гэдгийг хассанд нь туйлын харамсаж байгаа юм. Энэ гол юман дээр ерөөсөө анхаараагүй.
Ер нь хэдэн жилийн өмнө би Европын Төв банкны ерөнхийлөгч хэлж байсан үгийг одоо эргээд санаж байна л даа. Танай Төв банкны гол зорилго юу вэ гэсэн чинь инфляц, инфляци гээд гурван давхар инфляц гэж ярьж байсан юм, нэлээн олон жилийн өмнө. Тэгэхээр сүүлийн үед инфляцаас гадна үнийн тогтвортой байдал дээр онцгойлон анхаарч байгаа. Янз янзын хямралаас болоод ингэж байгаа. Тэгэхээр миний асуулт бол үнийн тогтвортой байдлын асуудал цаашдаа маш чухал. Энэ төгрөгийн тогтвортой байдал мэдээж Монгол Улсын Засгийн газар өөрийнхөө бүтээн байгуулалтынхаа бодлого зэрэгтэйгээ холбогдуулаад нэлээн асуудлыг шийдэх боловч үнийн тогтвортой байдалд бол Монголбанк заавал оролцож, заавал анхаарах ёстой ийм гол сэдэв мөн л дөө. Энийг жаахан орхигдуулсанд харамсаж байна. 

Инфляцийн талаар цаашдаа Төв банкнуудын бодлого чинь, Баяртсайхан ерөнхийлөгч өө. Энэ нэг номерын асуудал мөн болчихоод байна уу, инфляц, үнийн тогтвортой байдал хоёрын уялдаа холбоог яаж хангаж өгөх юм бэ гэдэг нэг тийм асуудал байгаа юм. Ер нь урьд өмнө хийж байсан бас нэг хэд хэдэн зүйл дээр бид урдах ерөнхийлөгчөөсөө болоод Их Хурал өөрсдийнхөө тавьсан Монголбанкны удирдлагад итгэхгүй юм шиг, цалин хөлсийг нь эд нар өөрсдөө тогтоогоод явж болох ёстой шүү дээ. Яагаад гэвэл Монголбанкны ерөнхийлөгч гэдэг хүн бол дэлхийн том банкируудтай уулзаж томоохон гэрээ хэлэлцээрийг хийх юм бол хэдэн арван, хэдэн зуун сая долларын асуудлыг зөв шийдэх эрх байдаг. 
Тийм үр дүнтэй үйл ажиллагаа явуулсныхаа төлөө үр ашигтай байх юм бол тодорхой хэмжээгээр цалин хөлс, урамшуулал аваад явах ёстой л доо. Бид тамын тогооны үлгэр шиг болоод байгаа юм л даа. Нэг нь жаахан илүү цалин авах юм бол Далай ламын хэлдгээр гудамжинд монголчууд жагсаж байсан чинь бид их ядарч байна гээд, яаж байна вэ гэсэн чинь энэ хэдэн баячууд дээр байгаад байна, энэ баячуудын амьдралыг бид нарынх шиг болгоод өгөөч гэдэгтэй адилхан жаахан цалин авч байгаа хүмүүсийнхээ хэмжээнд хүртэл нь яаж дээшлүүлэв гэж бодохын оронд. Одоо ингээд хэдэн уурхайд ажиллаж байгаа хүмүүс 1 сая 500 мянган төгрөг, 2 сая төгрөгийн цалин авангуут. Гэр орноо орхиод хөөрхий хэдэн сар ажиллаад авангуут тэрнээс нь татвар авна. Тийм хэмжээний цалин нэмэх бодлогыг төр өөрөө явуулж, Засгийн газар өөрөө явуулахын оронд.
М.Энхболд: -1 минут нэмж өгье. 
Д.Тэрбишдагва: -Хоёрт нь, энэ санал дээр чинь байна шүү. Томилгоотой холбоотой асуудал дээр хараат бус гишүүдийг Монголбанкны ерөнхийлөгч өөрөө оруулж ирж болно шүү дээ. Тэгээд би Нарантуяа гишүүний ярилцлагыг хараад байхад ерөөсөө өөрийнхөө хүмүүсийн лоббиг оруулаад байна гэж. Энийг чинь бид Их Хурлаар, Байнгын хороогоор оруулаад оруулах уу, оруулахгүй юу гэдгийг шийднэ шүү дээ.

Олон жил туршлагатай хүмүүс ажил төрөл хийхгүй төрд ажиллаж байсан хүмүүсийг Монголбанкны ерөнхийлөгч олоод та ийм юм хийгээд өгөөч гэж болно шүү дээ. Одоо Эдийн засгийн байнгын хороо олох юм байна л даа. Энд тэндээс хүн хайх юм байна. Энэ чинь банкны ерөнхийлөгч гэдэг хүн чинь банкныхаа салбарт чухал хүн гэдгийгээ олж ирээд бид нараар хэлэлцүүлэхийн оронд Байнгын хороо хүн томилдог асуудал гэх мэтийн юмыг хэд хэдэн зүйл дээр анхаармаар байгаад байгаа юм. Бусад асуудлыг нэлээн сайн судалж, сайн ч ажилласан гэж ингэж бодож байгаа.
М.Энхболд: -Баттөмөр гишүүн хариулъя.
Б.Баттөмөр: -Тэрбишдагва гишүүний асуултад хариулъя. Тэрбишдагва дарга бас зөв асуудлуудыг хөндөж байна гэж ингэж ойлгож байна. Үнийн тогтвортой байдлыг төгрөгийн тогтвортой байдлаар сольсноороо үнийн тогтвортой байдлыг хангах үүргээсээ чөлөөлөгдөж байгаа юм биш ээ. Дэлхийн болон бусад орнуудын жишиг юу вэ гэхээр Монголбанкны хоёр үндсэн үүрэг л байгаа. Үндэснийхээ мөнгөн тэмдэгтийн тогтвортой байдлыг хангах, тэгээд инфляцтай тэмцдэг ийм хоёр үндсэн гол чиглэл байгаа шүү дээ. Энэ хоёр чиглэлийн үүрэг нь хоёулаа байгаа. 
Урьд 22 жилийн хугацаанд мөрдөгдөж ирсэн энэ хуульд юу вэ гэхээр төгрөгийн тогтвортой байдлыг хангах энэ үүргийг нь үнийн тогтвортой байдлаар хангах нь өнөөдөр бас боломжгүй юм. Тийм учраас төгрөгийн тогтвортой байдал гэдэг дээрээ гол зорилтыг нь тавьж өгье. Инфляцтай тэмцэх үүрэг нь тэртэй тэргүй Монголбанкинд.

М.Энхболд: -Б.Бат-Эрдэнэ гишүүн асуултаа асууя.

Б.Бат-Эрдэнэ: -Баярлалаа. Ер нь банктай холбоотой хуулиудыг өөрчлөөд тодорхой үр дүн гарах байх аа. Төв банк бол өмнө нь мөрдөж байсан хуулиар хараат бусаар ажиллах ийм байдал нь зарим талаар нь тодорхой болгож өгөөгүй байсан ийм дутагдал байгаа юм байна даа гэж. Яагаад гэвэл 2012-16 оны бүрэн эрхийн хугацаад Монголбанкинд асар их зөрчил дутагдал, бодлогын алдаа гарлаа шүү дээ. Тэрний үр дагаврыг нь хэн үүрч байгаа вэ гэхээр улс орон, ард түмэн бид нар нийтээрээ үүрч байгаа.
Бид өмнөх дөрвөн жилд энэ танхимд асуудлыг яриад л байсан, шүүмжлээд л байсан. Даанч хууль, эрх зүйн талаасаа тодорхой болоогүй болоод тэр юм уу эсхүл ажил хариуцаж байсан хүмүүсийн хариуцлага, ёс зүйтэй холбоотой юм уу. Тэгээд бид нарын зөв шүүмжлэл, саналыг аваагүй л дээ. Тухайлбал, олон Сайн нэртэй хөтөлбөрүүд хэрэгжиж явсан, Үнэ тогтворжуулах хөтөлбөр хэрэгжүүлсэн. Тэр нь тодорхой үр дүн гараагүй. Дээрээс нь асар их зээл, бонд олгосон, дотоодод. Арилжааны банкуудад их давуу байдал олгосон. Тэгээд би өчигдөр хэлсэн шүү дээ, арилжааны банкууд гэдэг бол ихэнх нь гадаад эзэнтэй байдаг юм байна. Томхон хувьцааг нь энэ Их Хуралд сууж байгаа хүмүүс эзэмшдэг юм байна.

Өнөөдөр ч гэсэн өөрсөддөө хэрэгтэй ийм шийдвэрүүдийг гаргаад л Засгийн газар, Монголбанкаар дамжуулаад ингээд хичнээн тэрбум төгрөгийн дэмжлэг аваад байна гээд ингээд яриад байх юм байна шүү дээ. Цаашилбал том компаниуд ялгаа байхгүй. Том компанийн эзэд энд сууж байгаад л татварын хэдэн тэрбум төгрөгийн хөнгөлөлт эдлээд л ингээд яваад байдаг. Тэгсэн хирнээ иргэдэд, олон түмэнд татварын хэд хэдэн төрлийн татвар тавиад байдаг. Ийм байж таарахгүй л дээ. Тэгэхээр миний түрүүний Монголбанктай холбоотой энэ гажуудлуудыг хааж өгөх чиглэлээр энэ хуулийн өөрчлөлтүүдийг би бүрэн хийсэн байх гэж ингэж бодож байгаа юм.
Энэ хуулийн анхны хэлэлцүүлгийн үеэр би та нарын материалуудтай танилцаж байхад Монголбанк Засгийн газрын хараат бус байдлаар ажиллах тэр боломжийг нь нээсэн шинэ нэмэлт хэд хэдэн заалтууд оруулсан байсан. Тэгээд энэ хэлэлцүүлгийн явцад энэ нь хасагдчихсан уу? Эсхүл энэ зарчмаараа батлагдсан уу гэдгийг би асууя гэж ингэж бодож байна.
Одоо ингээд бодлогын алдаатай холбоотой гарсан гажуудал чинь бид нарын яриад байгаа, би 2 их наяд гаруй төгрөгийн алдагдал Монголбанк хүлээсэн гэж ярьж байсан. Энэ чинь нэмэгдээд та түрүүний Их Хурлын чуулган дээр хэлэхдээ 3 их наяд төгрөгийн алдагдалд хүрчихээд байгаа гэж ярьж байгаа. Тэгэхээр ийм байж таарахгүй байна л даа. Одоо Төв банкны тухай хуульд өөрчлөлт орсноор бид нарын ярьж байгаа энэ асуудлуудыг хэн ажиллаж байгаа хүнээс үл хамаараад хууль, эрх зүйн талаас нь бүрэн хэмжээнд шинэчилж сайжруулж хаалт, зохицуулалтыг нь хийж чадсан байна уу? Тэр дээр итгэлтэй байна уу? Би Баттөмөр гишүүнийг ажлын хэсгийг ахлаад сайн ажиллалаа гэж ингэж ойлгож байгаа. Энэ асуудлыг дэмжиж байгаа.

М.Энхболд: -Баттөмөр гишүүн хариулъя.

Б.Баттөмөр: -Засгийн газраас болон бусад газруудаас Монголбанк хараат бус ажиллах эрх зүйн орчин нь өнгөрсөн 20 жилийн хугацаанд байсан. Харамсалтай нь хуулиа хэрэгжүүлээгүй. Сая Бат-Эрдэнэ гишүүний асууж байгаа 3,1 их наяд төгрөгийн алдагдал гарсан. Энэний 1,2 их наяд төгрөг нь юу вэ гэвэл дотоодын форвард, своп хэлцлээс ашиггүй хийсний алдагдал. 243 тэрбум төгрөг нь ханшийн тэгшитгэлээс гарсан алдаа юм билээ. 678 тэрбум төгрөг нь Хятадын своп хэлцлийн болон дотоодын банкуудтай хийсэн гэрээнээс үүссэн алдагдал. Ингээд энэ алдагдлууд 3,1 их наяд төгрөг хүрчихэж байгаа юм. Тэгэхээр энэ хуульд юу вэ гэхээр урьд нь байсан хараат бус ажиллах тэр заалтууд нь хэвээрээ байгаа. 

Тэнд Нямдорж гишүүн санал гаргаад Засгийн газартай хуульд зааснаас бусад хэлбэрээр хамтарч ажиллах, үр ашигтай, ашиггүй гэрээ байгуулах. Энийг хориглож өгсөн заалтуудыг оруулсан байгаа. Тэрнээс гадна бас хуульд нэмж оруулсан нэг заалт нь банк болон бусад аж ахуйн нэгж бусдад давуу байдал үүсгэхгүй гэж. Өнгөрсөн хугацаанд бас тодорхой банкуудад давуу байдлаас үүсгэсэн ийм жишээ байна. Энэ болгоныг бид хааж өгсөн гэж ингэж үзэж байгаа. Тухайлбал, Сайн нэртэй хөтөлбөрүүдийг хэрэгжүүлснээс 478 тэрбум төгрөгийн алдагдал Монголбанк хүлээчихсэн байгаа. Энэ болгоныг хааж өгөх заалтууд орсон гэж ингэж бодож байна. Ажлын хэсэгт орж ажилласан Монголбанкныхан бас нэмж хариулж болно.
М.Энхболд: -Билэгт гишүүн асуултаа тавья.

М.Билэгт: -Төв банкны үүрэг бол Монгол Улсын сан хөмрөг, мөнгө санхүүгийн бодлогыг зохицуулах, Монголын ард түмний өмнө сан хөмрөгийнх нь арслантай авдрынх нь харуул байх ёстой. Уг нь үүрэг нь энэ. Гэтэл төгрөгийн тогтвортой байдлыг Монголбанк дангаараа хариуцах үүрэг хүлээх нь бэрхшээлтэй, энэ бол асуудал гэсэн ийм асуудлыг хөндөөд байгаа байхгүй юу. Тэгээд энэ Төв банкны тухай хуульд өөрчлөлт оруулахаар өргөн барихдаа Төв банкны зорилго нь үнийн тогтвортой байдлыг хангах гэж оруулж ирсэн. Тэгвэл Монгол Улсын төгрөгийн тогтвортой байдлыг хангах төрийн байгууллага нь ямар байгууллага байх юм бэ? Ямар байгууллагууд байж байж энэ төгрөгийн тогтвортой байдал хангагдаж болох юм бэ? 
Өнгөрсөн 2012-16 онд Монголбанкны ерөнхийлөгчийн алдаатай бодлогоос болж монгол төгрөгийн ханш 70 хувь хүртлээ унаж. Энэнээс болоод өнөөдөр ард түмэн маань тэр авч байгаа хэдэн төгрөг нь хаанаа ч хүрэхгүй болсон, амьдрал нь хүндэрсэн энэ л нөхцөл байдал бий болсон шүү дээ. Тэгэхээр нэгдүгээрт, юу гэж асуух гэж байна вэ гэхээр ер нь төгрөгийн тогтвортой байдлыг энэ өмнөх дөрвөн жилд болсон тэр алдааг яаж засах ёстой юм бэ? Тэгвэл ямар байгууллагууд байж байж засах ёстой юм бэ гэдэг талаар та нар тодорхой хариулт өгөөч гэж байгаа юм.

Хоёрдугаарт, төрийн албанд төрийн өндөр албан тушаалд цалинг нь харж биш, үнэхээр тэр хүн өөрөө би төр түмнийхээ төлөө өөрийнхөө оюун ухаан, хүч чадлыг дайчилъя гэсэн ийм зорилготой хүнийг уг нь сонгох ёстой шүү дээ. Тэгэхээр цалин яриад гоншгоноод ингээд ийм байдалтай төрийн албан хаагчид байдаг. Энэ бол сүүлийн 27 жилд иргэдэд маань буруу ойлголт төрүүлсэн нийгмийн алдаа л даа. 27 жилийн өмнө боловсон хүчнийг сонгохдоо өмнөх 70 жилд бол тухайн салбарыг хэн удирдаж авч явж чадах вэ, тухайн салбартаа хэн чадвартай байна вэ гэдэг боловсон хүчний нөөцийг бүртгээд харин тэр унасан салбарыг, муу байгаа сумыг, тухайн аймгийг, хамт олныг удирдахад энэ л чадаж босгож ирэх нь ээ гэсэн хүнийг даалгавар өгч томилдог байсан.
Энэ зарчим сүүлийн 27 жил энэ зах зээлд шилжсэнээрээ бүр эсрэгээрээ алдагдаад би энэ төрийн өндөр албан тушаалд очъё гэж өөрөө жинхэнээсээ зүтгэж байгаа, тэрэнд очихын тулд элдэв арга хийж байгаа энэ хүн томилогддог болсноос болж өнөөдөр төрийн алба хүчгүйдэж төрийн алба доройтож Монголын төр суларсан байгаа чинь энэнээс хамааралтай шүү дээ гэдгийг л би хэлэх гээд байна л даа.

Уг нь Монголбанкны дэд ерөнхийлөгч, ерөнхийлөгч, Монголбанкны ерөнхийлөгчийг Монгол Улсын Их Хурал томилж байгаа юм чинь яагаад Монголбанкны, эд нар чинь төрийн өндөр албан тушаалтнуудын жагсаалтад бас орчихсон явдаг учраас Улсын Их Хурал томилох, цалинг тогтоох нь буруу биш ээ гэж би бодож байгаа юм л даа. Эд нар чинь бага цалинтай болчихоод ажил хийж чадахгүй нь ээ гээд байна. Гэтэл бид ямар алдаанд орчихоод байгаа вэ гэхээр ерөөсөө төрийн өмчит компаниудын удирдлага гэдэг бол өндөр, өндөр цалин авч байдаг. Тэгсэн мөртлөө тэр төрийн өмчит компани ашиггүй ажиллаад алдагдалд оруулсан байх нь хамаа байхгүй, ямар нэгэн цалингийн торгууль байхгүй тухайн хүнд хариуцлага байхгүй, тэр их алдагдалд оруулсан улсад хохирсон өр зээлийг нь төлүүлж хариуцлага тооцдоггүй ийм л байдал бий болсноос болж ард иргэд төрдөө итгэх итгэлгүй, төрийн өндөр албан тушаалтнууд гэж үнэхээр, зөвхөн ард түмний өмчийг идэх гэсэн хүмүүс очдог болжээ гэж ингэж л урам нь хугарчихаад байгаа шүү дээ.
М.Энхболд: -Баттөмөр гишүүн хариулт өгье.

Б.Баттөмөр: -Билэгт гишүүн төгрөгийн тогтвортой байдлыг хэн хангах юм бэ гэж. Монголбанкны тухай хуулиараа бид нар мөнгөний бодлогоор дамжуулж төгрөгийн тогтвортой байдлыг Монголбанк хариуцна гэдгийг хуульчлаад өгчихөж байна. Одоо Засгийн газар төсвийн бодлогоороо дамжуулж монгол төгрөгийн тогтвортой байдлыг хангах чиглэлийг хуульд байгаа боловч хэрэгжихдээ муу байгаа, энийг засгийн тэр хуулиудад нь нэмж оруулж тодорхой болгож өгөх шаардлагатай гэж ингэж үзэж байгаа. Энийг үргэлжлүүлээд хийнэ гэж бодож байгаа.
Цалинг харах биш ээ гэж байгаа. Үнэхээр Монголбанкны ерөнхийлөгч, дэд ерөнхийлөгч, тэргүүн дэд ерөнхийлөгч ажилтнаасаа 3-4 дахин бага цалин авч байгаа. Монголбанкны ерөнхийлөгч бол 1,1 сая орчим төгрөгийн цалин авч байгаа. 400 орчим долларын цалинтай. Бусад жишгүүдийг харах юм бол 400 долларын цалин авчихсан л явж байгаа хүн л дээ. Тэгэхээр манай Монголбанкны ерөнхийлөгч, дэд ерөнхийлөгчид энэ цалингаа голохгүй байгаа. Байнгын хорооны хурал дээр бид нар маш тодорхой ярьсан.

Бид юу гэж үзэж байгаа вэ гэхээр цаашдаа Улсын Их Хурлаас цалинг нэмэх биш монголчуудын амьдрал хүнд байгаа үед бид нар жишгээрээ ингээд явъя. Гэхдээ энд урамшуулал байх ёстой юм. Тухайлбал, 2017 онд Монголбанк маш сайн ажилласан. Валютын нөөц 3 тэрбум доллар болсон. Монгол Улсад түүхэндээ анх удаа хамгийн их, 20 тонн алтыг худалдаж авлаа. Төгрөгийн ханш бас тогтвортой байна. Ийм учраас энэ үр дүнг, ажлыг нь үнэлээд үр дүнгийн шагналыг өгч байх ёстой юм гэсэн ийм саналтай байгаа юм.

Гурав дахь асуудал бол юу вэ гэхээр томилгоо суларсан гээд Билэгт гишүүн ярьж байна. Үүнтэй санал нэг байна. Бид нар хаана, хаанаа анхаарах ёстой. Ардчилсан нийгмийн бас нэг сул тал нь мэдлэг муутай, чадвар муутай, ёс зүй муутай хүмүүс засаглаж болоод байгаа юм. Томилогдож болоод байгаа. Энэ сул тал юм. Энийг бид нар Монгол орны нөхцөлд төрийн зохицуулалтыг зөв хэрэглэж энэ томилгоон дээрээ хүнийг энэ чухал ажилд томилохдоо олон талаас нь бодож томилох ёстой гэдэг дээр тантай санал нэг байна. Баярлалаа.

М.Энхболд: -Гишүүд асуулт асууж хариулт авч дууслаа.

Одоо Байнгын хорооны саналаар зарчмын зөрүүтэй саналаар санал хураана.

1.Төслийн 1 дүгээр зүйлийн 3 дахь заалтын “хэрэгжүүлнэ.” гэсний өмнө “энэ хуулийн 11 дүгээр зүйлийн 1 дэх хэсэгт заасан хэрэгслийг ашиглан” гэж нэмэх.
Санал гаргасан: Эдийн засгийн байнгын хороо

Пүрэвдорж гишүүн үг хэлье.

Б.Пүрэвдорж: -Энэ хууль нэлээн урт хугацаанд хэлэлцэгдээд бас батлах шатандаа явж байна. Тэгэхээр ажлын хэсгийн ахлагч Баттөмөр гишүүн зарим асуултад хариулахад бас хэцүү байх шиг байгаа юм. Өөрөөр хэлбэл, өөрийнх нь үзэл санаа, баримталж байгаа тэр бодлогоос нь өөр, өөр заалтууд орж ирж байгаа. Тэр дээрээ хариулаад явахад хүнд байгаа нь харагдаж байгаа юм. Гэхдээ энэ хууль бол хэлэлцүүлгийн явцад нэлээн гайгүй болсон. Энэ хууль өөрөө хамгийн гол зүйл бол төрийн мөнгөний бодлого гэдгийг мөнгөний бодлого гэж оруулж ирж, өөрөөр хэлбэл, хуулийнхаа зорилт нь шинэчлэн өөрчлөгдөж байгаа учраас энэ хууль өөрөө шинэчилсэн найруулгаар орох ёстой юм. Ер нь зарчмын хувьд. Лүндээ гишүүн энэ дээр сайн мэдэх байх.

Ер нь энэ хуулиар ерөнхийлөгч, тэргүүн дэд ерөнхийлөгч, дэд ерөнхийлөгч нар ажлаасаа буусан тохиолдолд хоёр жилийн туршид амьдралын түвшинг бууруулахгүй гэдэг тэр заалтыг хассан. Яагаад гэвэл Их Хурлын гишүүд ийм зүйл байж болохгүй гэж санал нэгдээд энийг хассан байгаа. Хоёрдугаарт нь, Монголбанкны албан хаагчид албан үүргээ гүйцэтгэсний төлөө эрүүгийн хариуцлага хүлээхгүй гэдгийг Хууль зүйн байнгын хороо, түүний гишүүд санал нэгтэйгээр энийг буцаасан.

Гуравдугаар асуудал бол хамтын удирдлагын зарчим байгаа. Өөрөөр хэлбэл, Монголбанкны үе үеийн удирдлага бол ерөнхийлөгч нь бие даасан шийдвэр гаргадаг. Тэрнийхээ харицлагыг хүлээгээд явдаг энэ зарчмыг хамтын удирдлага руу шилжүүлэхээр оруулж ирсэн байгаа. Үүнийг нь Их Хурлын гишүүн Д.Эрдэнэбат санал гаргаж өөрөөр хэлбэл, хамтын шийдвэрийг нь ерөнхийлөгч нь гарын үсэг зурж баталгаажуулдаг болж байгаа. Ингэснээр ерөнхийлөгч нь өөрөө хариуцлагаа хүлээж явах тэр нөхцөл бий болж байна гэсэн үг. Ер нь энэ хэлэлцүүлгийн явцад энэ хууль бас гайгүй түвшинд очсон гэдгийг энд хэлэх нь зүйтэй байх аа. Мэдээж хэлэлцүүлгийн явцад нэлээн шүүмжилсэн. Энэ шүүмжилсний үр дүнд бас тодорхой өөрчлөлтүүд хийгдсэн гэдгийг энд хэлэх нь зүйтэй.
Энэ дээр хамгийн сүүлд нь зарчмын хувьд нэг зүйлийг хэлэх нь зүйтэй. Өнөөдөр Монголбанк бол зөвхөн мөнгөний бодлого хэрэгжүүлдэг, инфляцийг хэвийн түвшинд байлгах тэр гол үндсэн зорилгоо л хийх ёстой. Харин арилжааны банкуудад хяналт тавих тэр үүргийг нь Санхүүгийн зохицуулах хороо бусад төрийн байгууллага хянадаг. Өөрөөр хэлбэл, энэ нэг гараараа мөнгөний бодлогоо явуулаад нөгөө гараараа банкуудаа хянаад явахаар энэ төгрөгийн тогтвортой байдал, дээрээс нь энэ мөнгөний бодлого бол тодорхой хэмжээгээр Монголбанкнаас хэтэрхий хараат байх тийм боломж бий болж байгаа.

Тийм учраас цаашдаа энэ Төв банкны хууль дээр хяналтыг нь өөр субъект руу шилжүүлэх. Өөрөөр хэлбэл, арилжааны банкуудыг Төв банкны мөнгөний бодлого явуулж байгаа хэрэгсэл болгохгүйгээр асуудлыг шийдвэрлэх тэр тал руу нь явах нь зүйтэй шүү гэдэг ийм санал байна. Баярлалаа.

М.Энхболд: -Гишүүд үг хэллээ.

Санал хураая.

54 гишүүн оролцож 85,2 хувийн саналаар санал дэмжигдлээ.
Ер нь яг энэ санал хураах гэж байгаа асуудалтайгаа холбогдуулсан санал хэлэх ёстой юм шүү дээ, дэгээрээ бол. Сая “хэрэгжүүлнэ.” гэсний өмнө “энэ хуулийн 11 дүгээр зүйлийн 1 дэх хэсэгт заасан хэрэгслийг ашиглан” болгож байгаатай холбоотойгоор Пүрэвдорж гишүүний үгэнд ерөөсөө үг гарсангүй.
2.Төслийн 1 дүгээр зүйлийн 6 дахь заалтыг өөрчлөн найруулах зарчмын зөрүүтэй саналын “Монголбанкны Ерөнхийлөгч нэр дэвшүүлж,” гэснийг “Улсын Их Хурлын Эдийн засгийн байнгын хороо нэр дэвшүүлж,” гэж өөрчлөн, “4/сүүлийн таван жилд улс төрийн албан тушаал хашиж байгаагүй.” гэснийг хасах. 


Саналыг Эдийн засгийн байнгын хороо гаргасан
Хоёр санал давхар явж байна гэж ойлгож.

Тэрбишдагва, Нарантуяа нар үг хэлнэ.

-Тэрбишдагва гишүүний микрофоныг өгье.

Д.Тэрбишдагва: -Энэ бол надад зөв санал биш санагдаад байгаа юм. Бодвол Нарантуяа гишүүн миний эсрэг санал хэлэх байх. Яагаад гэвэл Нарантуяа гишүүн энэ саналыг их дэмждэг хүн шиг байгаа юм. Би таны ярилцлагаас харсан учраас би тэгж хэлээд байна л даа.

Тийм учраас бид Улсын Их Хурал томилдог албан тушаалтандаа итгэж шахаж шаардаж, бас итгэж ажиллаж байх ёстой. Тэгэхээр мөнгөний бодлогын хорооны хараат бус дөрвөн гишүүнийг Их Хурлын Эдийн засгийн байнгын хороо Монголбанкны жинхэнэ мөнгөний бодлого энэ тэрийг мэддэг тэр хүнийг бид олох уу эсхүл Монголбанкны ерөнхийлөгч өөрөө төр, нийгмийн зүтгэлтэн, эрдэмтэн судлаачид, их сургуулийн ланжгар, ланжгар багш нар байж байна, профессор докторууд. Тэгээд яг мөнгөний бодлогоор санхүүгийн, Сангийн сайд байсан хүмүүс, энэ Улсын Их Хуралд Төсөв, Эдийн засгийн байнгын хороон дээр олон жил ажилласан хүмүүсээ харж байгаад эд нар нээрэн миний мөнгөний бодлогод тус болох ёстой хүн байна шүү гэдгийг өөрөө оруулж ирснийг нь Эдийн засгийн байнгын хороон дээр энэ хүн болно, болохгүй гэж оруулаад шалгаад. 
Болохгүйг нь бид нар унагааж болно шүү дээ. Тэгээд Их Хурал дээр оруулж ирдэг энэ зарчмаас байхаас биш. Зүгээр Эдийн засгийн байнгын хороо дөрвөн хүнийг энд тэндээс хайх юм байна л даа. Энэ бол өөрөө зөв зарчим биш шүү. Бид хүнд ажил өгсөн бол тэр хүндээ итгэсэн шиг итгэж хариуцуулсан шиг хариуцуулж, дэмжсэн шиг дэмжиж хариуцлагагүй байгааг нь хариуцлага тооцож ажиллаж байх ёстой. Тийм учраас би энэ дээр энэ их зөв санал биш гэж бодож байгаа, энийг.
М.Энхболд: -Нарантуяа гишүүн үг хэлнэ.
З.Нарантуяа: -Монголбанкны Мөнгөний бодлогын зөвлөлийг дөрвөн гишүүнийг нь хэн нэр дэвшүүлэх вэ гэдэг дээр нэлээн олон хувилбар ажлын хэсгүүд дээр ч яригдаад. Анхны орж ирснээрээ бол Монголбанкны ерөнхийлөгч өөрөө нэр дэвшүүлье гээд дараа нь Улсын Их Хурал болоод, одоо Эдийн засгийн байнгын хороо болоод явж байгаа юм л даа.  Би бол Эдийн засгийн байнгын хороог нь ч, энэ гурван хувилбарыг гурвууланг нь дэмжээгүй юм. Тэрбишдагва гишүүн бас буруу зөрүү ойлгочихсон юм шиг байна.
Ер нь Мөнгөний бодлогын зөвлөл дээр бодлогын хүү ярина гэдэг нь, энэ бодлогын хүү тогтоох чинь тооцоолол судалгаа загварчлал дээр гардаг байхгүй юу. Миний тооцооллоор энэ оны мөнгөний бодлого ийм байвал зохилтой байна гэдгийг дандаа ардаа тодорхой судалгаа хийчихсэн, загварчлалд оруулаад тооцооллоо гаргачихсан хувилбаруудаа тэр Мөнгөний бодлогын зөвлөлийн гишүүд ярих юм. Минийхээр бол 4 хувь байхаар гарч байна, нөгөө нэг гишүүнийхээр 5 хувь гарахаар байна. Ямар хүчин зүйлийг ямар нөлөөлөлтэй гэж тооцов гэдэг ийм том загвар дээр ярьдаг ажил байхгүй юу. Зүгээр гудманд явж байгаа тооцлолгүй, датагүй, загварчлалгүй хүн орж ирээд ямар ч профессор хүн байсан энэ бол 5 хувь байх ёстой гэж хэлж чадахгүй.

Тийм учраас миний санал юу байсан бэ гэхээр энэ мөнгөний бодлогын тооцоололд оролцдог ажил үүргээрээ холбоотой Санхүүгийн зохицуулах хороо, Сангийн яам, Засгийн газрын хөгжлийн асуудал хариуцсан судалгааны институц, тэгээд мэргэжлийн байгууллагын хувьд Эдийн засгийн байнгын хороо сайн судлаачаа оруулаад юм уу, ийм дөрвөн байдлаар. Гэхдээ Монголбанкны ерөнхийлөгч санал болгодоггүй, энэ институцууд нь өөрсдөө нэр дэвшүүлээд Их Хурал томилдог байвал одоо энэ яг олон улсынхаа стандарт, шаардлагад тэнцэж Төв банкны хараат бус мөнгөний бодлого чинь яг энд гарах учиртай юм байхгүй юу. Валютын сангийн судалгааны paper-ийг би Баттөмөр даргад өгсөн, тийм ээ. Яг энэ үндсэн зарчмаараа л ажилламаар байгаа юм.
Дээр нь нэр дэвшүүлж байгаа хүн, томилж байгаа хүн хоёр ерөөсөө салангид байх ёстой гэсэн хатуу зарчим байгаа шүү дээ. Яагаад Монголбанкны ерөнхийлөгчийг тэр олон коллегальный шийдвэр гаргадаг бие даасан хараат бус субъектуудыг тэнд оруулах гээд байгаа юм бэ гэхээр өөрөө томилохоороо өөрийнхөө доод талын ерөнхийлөгч нар, холбогдох ажилтнууд, өөрийнх нь шийдвэрийг дагах хүмүүсээ оролцуулчихаад нэг хүнээс хамааралтай болоод байгаа учраас энэ институцийнх нь хувьд хараат бус бие даасан өөрийн бодлогоо гаргах энэ юмыг нь л хийлгэх гээд байгаа байхгүй юу.
Энийг маань Тэрбишдагва гишүүн жаахан буруугаар ойлгоод байх шиг байна. Энийг бас манай гишүүд авч үзвэл хуулийг жинхэнэ утгаар нь Монголбанкыг хараат бус шийдвэр гаргах тэр бие даасан байдлыг нь гаргахад тустай юм гэж би энэ саналыг хэлж байгаа. Сөрөг хүчний байр суурь энд ерөөсөө хамаагүй шүү. Мэргэжлийн хүний хувьд л энийг хэлж байгаа юм.
М.Энхболд: -Гишүүд үг хэллээ.

Тэрбишдагва, Нарантуяа гишүүн гээд нэрээ аваад тасалчихсан. Тэгээд нэгнийхээ үгийг сонсоод ингээд залгаад байвал энэ чинь.

Саналаа хураая.
53 гишүүн оролцож 54,7 хувийн саналаар санал дэмжигдлээ.
3.Төслийн 1 дүгээр зүйлийн 9 дэх заалтын “6.Засгийн газраас Монголбанкинд зөвлөмж, чиглэл өгөхийг хориглоно.” гэснийг “6.Засгийн газраас аливаа хэлбэрээр Монголбанкинд чиглэл өгөх, хуульд зааснаас бусад асуудлаар гэрээ, хэлцэл байгуулахыг хориглоно.” гэж өөрчлөн найруулах.
Санал гаргасан: Эдийн засгийн байнгын хороо

Санал хураалт.
53 гишүүн оролцож 67,9 хувийн саналаар санал дэмжигдлээ.
4.Төслийн 3 дугаар зүйлийн 4 дэх заалтыг хасах. 
Санал гаргасан: Эдийн засгийн байнгын хороо

53 гишүүн оролцож 64,2 хувийн саналаар санал дэмжигдлээ.
5.Төслийн 3 дугаар зүйлийн 14 дэх заалтыг доор дурдсанаар өөрчлөн найруулах: 

“14/26 дугаар зүйлийн 5 дахь хэсэг:

5.Монголбанкны Ерөнхийлөгч, Тэргүүн дэд ерөнхийлөгч, Дэд ерөнхийлөгчийн цалингийн хэмжээг тогтоох итгэлцүүрийг Улсын Их Хурал батална.”

 

Санал гаргасан: Эдийн засгийн байнгын хороо


Тэрбишдагва гишүүн үг хэлье.


Д.Тэрбишдагва: -Түрүүний санал Золжаргал хүн шиг гараад ирвэл яах вэ гэснээр л унагаачихлаа л даа. Ер нь нэг хүний ажиллагаанаас болоод цаашдаа тэр хүнээс айсан хууль гаргана гэдэг бол өөрөө хууль биш шүү.

Бид итгэж тавьсан ерөнхийлөгчдөө итгээд дээрээс нь Эдийн засгийн байнгын хороо Улсын Их Хурлаар оруулж ирж байгаа хүнийг шалгаж шахаад болохгүй байвал шалгаж орж ирдэг. Харин ч оруулж ирсэн хүнийг энэ дээр нь сайн шалгаж байх нь уг нь зөв байсан юм. Гэхдээ одоо яахав, нэгэнтээ уначихлаа.


Энэ дээр дахиад хэлж байхад Монголбанкны ерөнхийлөгч, тэргүүн дэд ерөнхийлөгч, дэд ерөнхийлөгчийн цалингийн хэмжээг итгэлцүүрээр Улсын Их Хурал батална гээд байгаа юм. Улсын Их Хурал чинь цалин баталдаг байгууллага гэдгийг би ерөөсөө ойлгохгүй байгаад байгаа юм. Энэ Төв банк өөрөө үйл ажиллагаагаа явуулаад үр дүнтэй ажиллаж байгаа, үгүй нь Улсын Их Хурал шалгадаг, томилдог байж байхад ингээд итгэлцүүр мэтгэлцүүр. Тэгээд Их Хурал батална гээд Их Хурал цалинг нь батална гэнгүүт одоо баахан юм ярина. Бусдууд тийм цалин авсан гээд. Тэгээд нийт нийгэмд төчнөөн сая төгрөг авлаа гээд. Тэгээд манайхан чинь сайн ажил хийж байгаа хүнд сайн цалин өгөөд сайн ажиллуулаад. 
Монголбанк сайн ажиллах юм бол ард түмний амьдрал сайжиртал нь ажиллавал, инфляцийг нь тогтвортой байлгатал ажиллавал, үнийн тогтвортой болтол ажиллавал гэдгийг нь шахаж шаардаад сайн ажиллаж байгаагийн хэмжээгээр цалинг нь өгөх юм бол болохоор байна шүү дээ. Саяын өнгөрсөн жилүүдэд ганцхан жилийн дотор 1 тэрбум долларын нөөцтэй байсан Монголбанкыг 3 тэрбум  гаруй болгож байгаа чинь, энэ чинь ажлын амжилт биш юм уу? 
Амжилтыг нь дээдлэхгүй бол тэгээд жаахан амжилт гаргасан хүмүүсээ, жаахан өндөр цалинтэй хүмүүсээ бүгдийг нь доош нь болгож байдаг. Доош нь бага байгаа цалинтай хүмүүсийг нь дээш нь болгоё л доо. Өглөө би хэлсэн, 300 мянган төгрөгийн тэтгэвэртэй байж байгаа хүмүүсээ 500, 600 мянга болгоё гэдэг асуудлаа ярих болохоос биш ажил хийгээд. Өнөөдөр 1 тэрбум долларын нөөцтэй байсан бол хэн ч ярихгүй шүү дээ. 2 тэрбум долларын нөөцтэй болтол нь оруулаад ирж ажиллаж байгаа хүмүүсийг яагаад төр шагнаж болдоггүй, яагаад тэд нар өөрсдөө энийгээ яриад бид нар үр дүн гарлаа шүү, залуучуудаа. 2 тэрбум, 3 тэрбумынхаа нөөцийг 6 тэрбум болгоё гэснийг нь олж өгөхгүй. Тэгээд Их Хурал дээр ирээд ингээд Их Хурал одоо цалин баталдаг байгууллага болох гээд байна шүү. Энэ бол буруу шүү. 
М.Энхболд: -Энэ цалингийн асуудлаар Аюурсайхан гишүүний санал бий, ажлын хэсгийн санал бий, хууль санаачлагчийн санал бий. Ард нь оллон саналууд байгаа шүү. Тэгэхээр ярьж, ярьж Байнгын хороон дээр итгэлцүүр гэдэг дээр нь л тогтсон байгаа шүү.
Саналаа хураая.

54 гишүүн оролцож 66,7 хувийн саналаар санал дэмжигдлээ.
Зарчмын зөрүүтэй саналуудаар санал хурааж дууслаа.

Байнгын хорооны саналаар Төв банк /Монголбанк/-ны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

Санал хураалт.

55 гишүүн оролцож 69,1 хувийн саналаар санал дэмжигдлээ. Хууль батлагдаж байна.
Хамт өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

55 гишүүн оролцож 70,9 хувийн саналаар санал дэмжигдлээ.

Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

55 гишүүн санал өгч 69,1 хувийн саналаар санал дэмжигдлээ. 


Төрийн болон орон нутгийн өмчийн хөрөнгөөр бараа, ажил, үйлчилгээ худалдаж авах тухай хуульд нэмэлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.

55 гишүүн санал өгч 65,5 хувийн саналаар санал дэмжигдлээ. 

Ингээд хуулийн төслүүд батлагдлаа. Гишүүд, ажлын хэсэгт баярлалаа.

13.00 болж байна. Засварлах уу.

Үдийн завсарлага. 15 цагаас чуулган үргэлжилнэ. Үдээс өмнөх хуралдаан ингээд завсарлаж байна.

М.Энхболд: -Үдээс хойшхи чуулганы нэгдсэн хуралдааны ажиллагаагаа эхэлье. 
Мэндчилгээ байна. 1 дүгээр сарын 10-ны өдөр Улсын Их Хурлын гишүүн Тэмүүлэн, 1 дүгээр сарын 14-ний өдөр Улсын Их Хурлын гишүүн Цогтбаатар нар төрсөн байна. Төрсөн өдөр нь тохиолдож байгаа Их Хурлын гишүүн Тэмүүлэн, Цогтбаатар нарт төрсөн өдрийн мэнд хүргэж ажилд нь амжилт, эрүүл энх, сайн сайхныг хүсэн ерөөе.

Хэлэлцэх асуудалдаа оръё.

Одоо Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг явуулъя.
Төслийн талаархи Эдийн засгийн байнгын хорооны санал, дүгнэлтийг Улсын Их Хурлын гишүүн Баттөмөр танилцуулна.

Баттөмөр гишүүнийг индэрт урьж байна.

Б.Баттөмөр: - Улсын Их Хурлын дарга, эрхэм гишүүд ээ,
Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг Эдийн засгийн байнгын хороо Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсгийг үндэслэн 2018 оны 1 дүгээр сарын 10-ны өдрийн хуралдаанаар хийлээ.

Тогтоолын төсөлд Төв банк (Монголбанк)-ны тухай хуульд нэмэлт, өөрчлөлт оруулах тухай хууль баталсантай холбогдуулан уг хуульд заасан дүрэм, журам, заавар, аргачлалыг 2018 оны 6 дугаар сарын 1-ний дотор батлах, хууль хэрэгжүүлэхтэй холбогдсон зохион байгуулалтын бэлтгэл ажлыг хангахыг Монголбанкинд даалгасан зохицуулалтыг тусгасан болно.


Хэлэлцүүлгийн явцад Байнгын хорооны гишүүдээс зарчмын зөрүүтэй санал гаргаагүй тул Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3 дахь хэсгийг үндэслэн тогтоолын төслийг анхны хэлэлцүүлгээр батлах горимын саналыг хуралдаанд оролцсон гишүүдийн олонхи дэмжлээ. Тогтоолын төслийг Та бүхэнд тараасан.


Улсын Их Хурлын эрхэм гишүүд ээ,


Төв банк /Монголбанк/-ны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа.


М.Энхболд: -Баттөмөр гишүүнд баярлалаа. Ажлын хэсэг өмнөх асуудал дээр танилцуулсан ажлын хэсэг хэвээрээ байгаа.


Байнгын хорооны дүгнэлтээс асуулт байна уу, гишүүдэд?


-Кнопоо дарчихъя.


Пүрэвдорж гишүүнээр тасаллаа.

Билэгт гишүүн.


М.Билэгт: -2016 оны Улсын Их Хурлын сонгуулиар Монголын ард түмэн МАН-д бас итгэл үзүүлж 65 суудал өгсөн. Энэ хугацаанд МАН энэ төрийг барих жил гаруй хугацаанд сонгогчдынхоо итгэлийг тодорхой хэмжээнд бас биелүүлж ажиллаж байгаа гэж бодож байна. Энэ нь нэгдүгээрт өнөөдөр улс орны эдийн засаг маш хүнд байдалд орсон байсныг, дампуурлын ирмэг дээр ирсэн байсныг зогсоож өнөөдөр эдийн засаг тодорхой хэмжээнд эерэг үзүүлэлттэй болж ногоон гэрэл нь аслаа гэж бид үзэж байгаа.

2012-16 онд Монголбанкны алдаатай бодлогоос болж улс оронд эдийн засгийн хямрал үүсэх гол нөхцөл бүрдсэн гэж бид үздэг. Тэгэхээр энэ алдааг засахын тулд хууль, эрх зүйн орчныг сайжруулах гэж Монголбанкны хуулийг бид баталж гаргалаа. Манай Монголбанкныханд би юу гэж хэлэх гэж байна вэ гэхээр Монголбанкны нэг жил гаруй хугацаанд ажиллахдаа өнөөдөр тодорхой хэмжээнд үр дүнд хүргэчихээд байна.

Гэхдээ энэ үр дүн бол ард түмний амьдралд наалдаж өгөх ёстой. Ард түмний амьдралд наалдаж өгөх. Цаашдаа энэ үр дүнгээ баталгаажуулж иргэдийн амьдралд нөлөөлөхүйц хэмжээд аваачихын төлөө ажиллаж байж тэр үр дүн нь иргэдийн амьдралд нөлөөлж байж үр дүн нь бодитоор харагдах юм. Тийм учраас та бүхэн валютын нөөц тодорхой хэмжээнд нэмэгдсэн, боломжтой болсон гэж үзэж байгаа. Тэгэхээр өнөөдөр төгрөгийн ханшийг өсгөхийн тулд, сайжруулахын тулд ажиллах хэрэгтэй байна.

Доллар өнөөдөр 2400-н хэдтэй байгаа. Тэгэхээр валютын ханшийг 1800 руу, 1900 рүү оруулахын төлөө ажилламаар байна. Яагаад гэвэл жишээ нь энэ хугацаанд долларын ханш өссөнөөс болоод Монголын ер нь хүн амын гурван хүн тутмын нэг нь ядуу, 142 мянган төгрөгөөс доош орлоготой байна гэсэн судалгаа байгаа. Гэтэл 142 мянган төгрөг нь дөрвөн жилийн өмнө 109 доллар болж байсан бол өнөөдөр 57 доллар л болсон байгаа. Тэгэхээр эргээд төгрөгийн ханшаа чангатгахын тулд тэгж байж энэ ард иргэдийн маань амьдрал бас тодорхой хэмжээнд үр өгөөжөө өгөх хэмжээнд болно. Тэгэхээр Монголбанкныхаас нэг асуух юм байна л даа.


Ер нь цаашдаа валютын ханшийг бас буулгаж төгрөгийн ханшийг чангалах боломж байгаа юу? Тийм чиглэл барьж байгаа юу гэдгийг тодорхой хариултыг өгөөч ээ гэдгийг хэлэх гэж байна.


М.Энхболд: -81 дүгээр микрофон, Лхагвасүрэн дэд ерөнхийлөгч хариулна.


Б.Лхагвасүрэн: -Билэгт гишүүний асуултад хариулъя. Монголбанкны нөөц маань 3 тэрбум долларт хүрсэн байгаа. Энэ маань өөрөө манай импортын бараг зургаан сарын нөөцтэй тэнцэхээр болсон. Хуучин  гурван сарын нөөцтэй дөнгөн данган байсан бол одоо ингээд ямар ч байсан гадаад худалдааныхаа хувьд ийм нөөцтэй болсон.

Ерөнхийдөө бид хэд төлбөрийн баланс болон худалдааны балансыг их сайн ажиглаж явдаг. Манай худалдааны тэнцэл маань 1,9 тэрбум долларын ашигтай гарсан. Төлбөрийн тэнцэл маань бас энэ ондоо 2017 онд анх удаагаа бас ашигтай гарсан байгаа, 270 гаруй сая доллараар. Тэгэхээр ерөнхийдөө худалдааны тэнцэл болон төлбөрийн тэнцлээрээ энэнээс цааш төгрөг маань өөрөө ханшаа алдах ийм эдийн засгийн нөхцөл байхгүй гэж харагдаж байгаа. Энэ үүднээсээ мэдээж төгрөгийн ханш маань өөрөө цаашаа сулрах юу байхгүй. Эдийн засгийнхаа энэ суурь шалтгаанаар бол чангарах хандлага ерөнхийдөө байгаа. Энэ дээр нь Монголбанк ерөнхийдөө хариуцлагатай ажиллаад явж байгаа гэж хэлэх байна. 

М.Энхболд: -Билэгт гишүүнд 1 минут өгье.

М.Билэгт: -Монголбанкныханд зориудаар захиж хэлэхэд одоо Цагаан сар болох гэж байна, монголчуудын үндэсний гол баяр. Гэтэл Цагаан сараар хүссэн хүсээгүй монголчууд маань Хятад руу ч юм уу, ойрхон газрууд руу явж бараа бүтээгдэхүүн авах гээд явдаг. Энэ нөхцөлийг далимдуулаад зохиомлоор валютын ханшийг өсгөдөг. Энэ дээр бүр онцгой анхаарч энэ Цагаан сараар наана нь валютын ханш өсөхгүй байх энэ л юман дээрээ анхаараарай гэдгийг захимаар байна.

М.Энхболд: -Пүрэвдорж гишүүн асуулт асууна.

Б.Пүрэвдорж: -Төв банкны тухай хуулиар Монголбанк захиргааны хэм хэмжээ, акт боловсруулж батлуулахдаа Хууль зүйн яамаар хянуулахгүй, дээрээс нь Их Хуралд танилцуулахгүйгээр хуулийн заалт оруулж ирснийг нь Хууль зүйн байнгын хороо буцаасан байгаа. Энэ бол асар том эрх мэдлийг авах гэсэн үг л дээ. Ер нь хуульчдын, эрх зүйчдийн судалснаар бол нийтдээ Монгол Улсын хуулиудад анализ хийхэд бүрэн эрх нь үүргээсээ арав дахин илүү байдаг гэсэн ийм судалгаа байдаг юм билээ. Ер нь Монгол Улсын хуулиуд тодорхой хэмжээгээр гайгүй хэмжээнд гардаг. Харин үүнийг дагалдаж гардаг дүрэм, журам нь тухайн байгууллагын дарга нар өөрсдөө хуулиас давсан эрх мэдлүүдийг авдаг ийм тохиолдлууд асар их байгаа. 

Тийм учраас бид нар Хууль зүйн байнгын хороогоор хэлэлцээд захиргааны хэм хэмжээ, актыг Хууль зүйн яамандаа хянуулах ёстой, дээрээс нь Их Хуралдаа танилцуулах ёстой гэдэг тэр анхны хуульдаа байсан тэр заалтыг нь үлдээсэн. Тэгэхээр цаашдаа бас та бүхэн яг энэ өөрсдийнхөө эрх мэдлийг хэтрүүлсэн тийм дүрэм, журам гаргаад түүгээрээ далимдуулаад арилжааны банк болон бусад санхүүгийн байгууллагууд руу эрхээ хэтрүүлж очдог, хуулиас давсан ажиллагаа явуулдаг ийм байх юм бол энэ та бүхний ажил, нэр хүндэд нэлээн ноцтойгоор нөлөөлөх болно шүү. Тийм учраас энэ гаргаж байгаа захиргааны актдаа нэлээн үүргээ илүү хэрэгжүүлсэн, бүрэн эрхээ багасгасан ийм актуудыг гаргаарай гэж бас та бүхэнд зөвлөх байна.


М.Энхболд: -Пүрэвдорж гишүүн санал хэлчихлээ. Байнгын хорооноос тодруулга авах юм уу.

Баттөмөр гишүүн.


Б.Баттөмөр: -Пүрэвдорж гишүүний асуултад хариулъя. Хуулийнхаа хүрээнд зохицуулж дотоод журмаа гаргаарай. Хуулиасаа давсан журам гаргаж болохгүй шүү, гарсан журмаа хянуулах газруудаараа хянуулаарай гэсэн ийм зөвлөмжийг Пүрэвдорж гишүүн өгч байна гэж ингэж ойлголоо. Энийг манай Монголбанкныхан анхаарах хэрэгтэй.

М.Энхболд: -Асуулт асууж хариулт авч дууслаа.


Байнгын хороо тогтоолын төслийг анхны хэлэлцүүлгээр нь батлах санал оруулж ирсэн юм байна. Анхны хэлэлцүүлгээр н баталъя гэсэн горимын санал хураалт явуулъя.


Санал хураалт.

56 гишүүн оролцож 71,4 хувийн саналаар санал дэмжигдлээ.

Гишүүдийн олонхи анхны хэлэлцүүлгээр нь батлах горимын саналыг дэмжсэн тул Төв банкны тухай хуульд нэмэлт, өөрчлөлт оруулах тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төслийг бүхэлд нь баталъя гэсэн санал хураалт явуулъя.


Санал хураалт


56 гишүүн оролцож 69,6 хувийн саналаар санал дэмжигдлээ. Тогтоолын төсөл батлагдаж байна.

Эцсийн найруулга танилцуулъя.
Төв банк /Монголбанк/-ны тухай хуульд нэмэлт, 
өөрчлөлт оруулах тухай хуулийг хэрэгжүүлэх зарим 
арга хэмжээний тухай
 
Монгол Улсын Их Хурлын чуулганы хуралдааны дэгийн тухай хуулийн 24 дүгээр зүйлийн 24.6 дахь хэсгийг үндэслэн Монгол Улсын Их Хурлаас ТОГТООХ нь:

1.Төв банк /Монголбанк/-ны тухай хуульд нэмэлт, өөрчлөлт оруулах тухай хууль баталсантай холбогдуулан дараахь арга хэмжээг авч хэрэгжүүлэхийг Монголбанк /Н.Баяртсайхан/-нд даалгасугай:

1/Төв банк /Монголбанк/-ны тухай хуульд нэмэлт, өөрчлөлт оруулах тухай хуульд заасан дүрэм, журам, заавар, аргачлалыг 2018 оны 06 дугаар сарын 01-ний дотор шинээр болон шинэчлэн батлах; 
2/хууль хэрэгжүүлэхтэй холбогдсон зохион байгуулалтын бэлтгэл ажлыг хангах. 

2.Энэ тогтоолын хэрэгжилтэд хяналт тавьж ажиллахыг Монгол Улсын Их Хурлын Эдийн засгийн байнгын хороо /Д.Дамба-Очир/-нд үүрэг болгосугай.

Эцсийн найруулга дээр саналтай гишүүн байна уу?

Алга байна.
Эцсийн найруулга сонслоо.

Дараагийн асуудалд оръё.
Зургаа. Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслийн анхны хэлэлцүүлгийг явуулъя.
Энэ төслийн талаар Нийгмийн бодлого, боловсрол, соёл, шинжлэх ухааны байнгын хороо санал, дүгнэлт гаргасан. Санал, дүгнэлтийг Улсын Их Хурлын гишүүн Гантулга танилцуулна.
Гантулга гишүүнийг индэрт урьж байна.

Д.Гантулга: -Улсын Их Хурлын дарга, эрхэм гишүүд ээ,
Монгол Улсын Засгийн газраас 2016 оны 12 дугаар сарын 27-ны өдөр Улсын Их Хуралд өргөн мэдүүлсэн Донорын тухай хуулийн шинэчилсэн найруулга болон хамт өргөн мэдүүлсэн бусад хуулийн төслүүдийн хэлэлцэх эсэх тухай асуудлыг Улсын Их Хурлын 2017 оны 1 дүгээр сарын 19-ний өдрийн нэгдсэн хуралдаанаар хэлэлцэж төслүүдийг анхны хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.

Тус Байнгын хороо 2018 оны 1 дүгээр сарын 9, 11-ний хуралдаанаараа хуулийн төслүүдийн анхны хэлэлцүүлгийг хийлээ.

Дээрх хуулийн төслүүдийг Байнгын хорооны болон нэгдсэн хуралдааны хэлэлцүүлэг бэлтгэх үүрэг бүхий ажлын хэсгийг Улсын Их Хурлын гишүүн Гантулга ахалж, Улсын Их Хурлын гишүүн Билэгт, Ганболд, Мөнхцэцэг, Сарангэрэл нарын бүрэлдэхүүнтэй ажилласан болно.

Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Л.Энх-Амгалан энэ хууль батлагдсанаар гадаадын улс оронд эрхтэн шилжүүлэн суулгах хүний тоо цөөрөх эсэх, Монголдоо хийлгэвэл эдийн засаг, санхүүгийн хувьд ямар давуу талтай байх тухай, эрхтэн шилжүүлэн суулгах үйл ажиллагааг зохицуулах албыг хэрхэн байгуулах талаар, Улсын Их Хурлын гишүүн Оюунчимэг мэс заслын дараахь асаргаа сувилгаа, хяналтыг хэрхэн хийж байгаа, гадаад улсад эрхтэн шилжүүлэн суулгасан хүмүүсийг эмчийн хяналтанд бүрэн авч байгаа эсэх талаар, Улсын Их Хурлын гишүүн Чинзориг хамтын амьдрал бүхий гэр бүлийн гишүүн гэдэгт хамтран амьдрагч хамаарах эсэх, тээгч эрхтэй холбоотой асуудлыг Донорын тухай хуулиар биш нөхөн үржихүйн эрүүл мэндийн тухай бие даасан хуулиар зохицуулах нь зүйтэй эсэх талаар ажлын хэсгээс асуулт асууж хариултаа авлаа.

Байнгын хорооны хуралдаанаар ажлын хэсэг болон Улсын Их Хурлын гишүүдээс гаргасан зарчмын зөрүүтэй саналын томьёолол тус бүрээр санал хураасан бөгөөд хуулийн төслүүдийн анхны хэлэлцүүлгийг явуулсан талаархи тус Байнгын хорооны санал, дүгнэлт болон зарчмын зөрүүтэй саналын томьёоллыг олонхийн санал авсан, аваагүйгээр нь бүлэглэн та бүхэнд тараасан болно.

Улсын Их Хурлын гишүүн Мөнхцэцэг, Саранчимэг нарын гаргасан зарчмын зөрүүтэй саналын томьёоллыг Байнгын хорооны хуралдаанд оролцсон гишүүдийн олонхи дэмжээгүй тул уг асуудлаар цөөнх болсон болно.
Улсын Их Хурлын эрхэм гишүүд ээ, Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаархи Нийгмийн бодлого, боловсрол, соёл, шинжлэх ухааны байнгын хорооны санал, дүгнэлт, зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: -Гантулга гишүүнд баярлалаа. 

Ажлын хэсгийг танилцуулъя. Эрүүл мэндийн яамны Эмнэлгийн тусламжийн газрын дарга Буянжаргал, Эрүүл мэндийн яамны Эмнэлгийн тусламжийн газрын мэргэжилтэн Бархас, Улсын нэгдүгээр төв эмнэлгийн ерөнхий захирал Бямбадорж, Цус сэлбэлтийн үндэсний төвийн ерөнхий захирал Эрдэнэбаяр, Эрүүл мэндийн яамны Ерөнхий мэс засалч, Улсын нэгдүгээр төв эмнэлгийн элэг шилжүүлэн суулгах багийн ахлагч, Монгол Улсын хүний гавьяат эмч Сэргэлэн, Улсын нэгдүгээр төв эмнэлгийн  Цус, эмгэг судлал, чөмөг шилжүүлэн суулгах төвийн дарга, Монгол Улсын хүний гавьяат эмч Оюундэлгэр, Эрхтэн шилжүүлэн суулгах Монголын холбооны ерөнхий нарийн бичгийн дарга,  Монгол Улсын хүний гавьяат эмч Батчулуун нарын ажлын хэсэг хүрэлцэж ирсэн байна.
Байнгын хорооны дүгнэлтээс асуулттай гишүүд байна уу?

Амарзаяа гишүүнээр тасаллаа.

Л.Энх-Амгалан гишүүн асуулт тавья.

Л.Энх-Амгалан: -Баярлалаа. Энэ бол их чухал хууль гэж харж байгаа. Нийгэмд бас нэлээн хүлээлт үүсчихсэн ийм хууль байгаа юм. Үндсэндээ Монгол Улсад эрхтэн шилжүүлэх мэс заслын эмчилгээ хөгжөөд 2006 оноос хийлгэснээс хойш өнөөдөр ямар ч байсан 160 хүнд элэг шилжүүлсэн, бөөр шилжүүлсэн ийм мэс засал хийсэн. Тэгээд энэ мэс заслын амжилттай хувиар манай улс чинь бас их дээгүүр явж байгаа юм билээ. Тэгэхээр өнөөдөр Монголд эрх зүйн орчныг нь зөв, аятайхан болгоод өгчих юм бол олон зуун мянган хүний амь амьдралыг аврах ийм сайхан боломжууд нь бас байна. Манай эмч нар маань бэлтгэгдсэн байна, техник, тоног төхөөрөмжүүд маань байна. Тийм учраас энэ хууль бол нэлээн чухал хууль байгаа юм, нэгд нь.
Хоёрдугаарт нь, өнгөрсөн хугацаанд Монгол Улсад нийт 160 хүн элэг, бөөр шилжүүлсэн. Гадаадад элэг, эрхтэн шилжүүлсэн, бөөр шилжүүлсэн энэ хүмүүс чинь үндсэндээ 300 гаруй хүн байна гэсэн ийм тооцоо судалгаа байгаад байгаа, тийм ээ. Тэгээд энэ чинь нийт 60-аад сая доллар буюу монгол төгрөгөөр ярихад 120-130-аад тэрбум төгрөгийг өнөөдөр хилийн чанадад үрчихсэн байгаа байхгүй юу.

Хэрэв бид нар цаашдаа энэ элэг шилжүүлэх, эрхтэн шилжүүлэх, бөөр шилжүүлэх энэ мэс заслуудыг Монголдоо хийх юм бол өнөөдөр гадаадад хийгдэж байгаа энэ мэс заслын өртгөөс үндсэндээ энэ чинь даруй тав, арав дахин бага хэмжээнд хийх бололцоотой. 16-25 сая төгрөгийн зардал гаргаад олон зуун хүмүүсийн амь, амьдралыг аврах ийм сайхан бололцоо гарч ирж байна гэж үзэж байгаа юм.

Хамгийн гол нь одоо иргэдийн дунд байгаа нэг болгоомжлол бол донорын асуудал, донорын зөвшөөрлийн асуудал. Хууль бус эрхтэн наймаалцах асуудлууд гарч ирэх вий дээ гэсэн ийм л их болгоомжлолууд байгаад байдаг юм билээ. Энэ асуудлуудыг бид нар хаах ёстой гэж Байнгын хороон дээр нэлээн ярьсан. Тэгээд олон улсад хоёр хувилбар байдаг. Хоёр хувилбарынх нь хамгийн, монголчуудын сэтгэл, соёл, уламжлалд тохирсон, ямар ч байсан ар гэрийнх нь зөвшөөрөл, өөрийнх нь зөвшөөрлүүдийг авсан тохиолдолд энэ эрхтнийг нь авч цаашдаа ашиглах энэ бололцоог бас энэ хуулиар олгож өгч байгаа гэж ойлгож байгаа.
Нөгөө талаараа бид нарын хамгийн том бас нэг анхаарал хандуулж байгаа зүйлс бол одоо энэ хуулийг бид нар баталчих юм бол эрхтэн шилжүүлэх, суулгалтыг зохицуулах ийм алба бий болох юм байна. Энэ чиг үүрэгтэй алба болно. Одоо бол зөвхөн дандаа эмч нар маань өөрсдөө энэ донорынхоо араас хөөцөлддөг нэг ийм зовлон байгаад байдаг. Тэгэхээр энэ алба байгуулагдсанаар тодорхойгүй их олон асуултуудын зохицуулалтууд тодорхой хариултаа олсон ийм чухал алхам болох юм байна.

Хамгийн гол нь Байнгын хороон дээр нэлээн асуудал дагуулсан, нэлээн маргаан дагуулсан. Хэрэв зөвшөөрөл өгөөгүй бол тэр эрхтнийг нь аваад донор болгочих ийм тохиолдлууд гарах юм байна. Энэ бол Монголын уламжлал, соёлд таараагүй ийм асуудал байна гэж бид нар их ярьсан. Тэгээд эцсийн хэлэлцүүлэг дээрээ бид нар энийгээ дахиж харъя гэсэн. Энэ асуудал маань яг ямархуу хувилбараар орж зөв шийдэгдэж чадсан бэ гэдгийг би нэгдүгээрт тодруулахыг хүсэж байгаа юм.

Хоёрдугаарт нь, өнөөдөр Монгол Улсад жилд бараг 16181 хүн гэнэтийн тохиолдлоор хорвоогийн мөнх бусыг үзүүлж байгаа юм билээ. Тэгээд эмнэлэгт 4551, осол гэмтлээр 2421, ингээд гэнэт зүрх судасны өвчнөөр 5000-5500 гээд ингээд хорвоогийн мөнх бусыг үзүүлдэг. Тэгэхээр 16181 хүнийг цаашдаа бас донор болгох энэ боломжуудыг нь, олон хүнд эргээд цаашдаа донор авахаар элэг шилжүүлэх, бөөр шилжүүлэх, эрхтэн шилжүүлэх шаардлагатай байгаа энэ хүмүүст амьдрал бэлэглэх ийм том боломжуудыг олгох энэ хуулийн зохицуулалтууд маань энүүгээр бас нээгдэж өгч байгаа биз.

М.Энхболд: -Энх-Амгалан гишүүн бараг үг хэлчихлээ. 

Гантулга гишүүн хариулах уу? 

Ажлын хэсгийн ахлагч Гантулга.

Д.Гантулга: -Энх-Амгалан гишүүн бол анх Байнгын хороон дээр ажлын хэсэг байгуулагдахаас авахуулаад энэ хуулийн төслийг маш их дэмжиж ажилласан гишүүдийн нэг. Маш их мэдээлэлтэй байгаа. Сая нэлээн тодорхой саналуудыг хэллээ. Үндсэндээ бид нарын хуулийн шинэчилсэн найруулгаар хийгдэж байгаа гол асуудал бол татгалзаагүй бол донор болгох бололцоотой болгох нэг олон улсын жишиг. 

Нөгөө нь зөвшөөрсөн тохиолдолд гэдэг ийм хоёр үндсэн агуулга дээр нэлээн маргасан. Тэгээд бид нар ярилцаад ажлын хэсэг Байнгын хороон дээр нэг талыг нь авч явах нь зөв юм байна. Хүний эрхийг дээдэлсэн, бие даасан, өвчтнөөс бөгөөд донороос өмнө нь амьд сэрүүн байхад нь өөрийн зөвшөөрсөн хуудас байсан тохиолдолд, хожим нь гэр бүлийнхнийх нь зөвшөөрөл байсан тохиолдолд гэдэг энэ хоёр тохиолдол дээр буюу зөвхөн зөвшөөрсөн тохиолдолд гэдгээр нь авахаар болсон. Ингээд opting-in буюу олон улсын түвшиндөө бол хүний эрхийг дээдэлсэн гэж илүү хүнлэг энэ хэлбэрийг нь сонгож бид нар авахаар болсон.
Сая гадаадад эмчлүүлж байгаа, дотоодод байгаатай холбоотой тоо баримтуудыг нэлээн хэлсэн. Ер нь энэ хууль батлагдснаар Монгол Улсад зөвхөн амьд донорын тухай асуудал биш тархины үхэлтэй донорын тухай асуудал яригдаж эхэлнэ. Цаашлаад олон мянган иргэдээ хамгаалах, эмчлэх, амьгүй донороос эд эрхтэн авснаараа цаашдаа амьд хүнд дахиад нэг бөөрийг нь аваад дахиад нэг хүнийг эрсдэлд оруулах ийм байдлыг бууруулах. Энэ тал дээрээ энэ хууль, эдийн засгийн бөгөөд нийгмийн эрүүл мэнд, нийгэмд маш олон талаараа хэрэгцээтэй ийм хууль болох юм. Ийм учраас энэ хуулийг нэлээн олон талаас нь бид ярилцаж opting-in системийг нь авсан байгаа.
М.Энхболд: -Оюундарь гишүүн асуулт асууя.
Н.Оюундарь: -Энэ Донорын тухай хуулийн шинэчилсэн найруулга явагдаж байна. Энэ бол үнэхээр нийгэмд зайлшгүй шаардлагатай ийм чухал хууль. Энэ багийг бас ахлаад явж байгаа нэгдүгээр эмнэлгийн багийн хамт олонд үнэхээр чин сэтгэлээсээ баярлаж талархаж байгаагаа хэлмээр байна. Ерөөсөө энэ нь өөрөө зөвхөн 160 гаруй хүнд амь бэлэглээд зогсохгүй 160 гаруй өрхөд жаргал авчирч байгаа ийм сайхан үйл явдал болж байгаа юм. Тэгээд та нарын энэ буянтай ажилдаа бас энэ Донорын хууль, ялангуяа эрх зүйн зохицуулалт талаасаа маш их нэмэр болно гэдэгт итгэлтэй байна. Нөгөө талаасаа бас Монгол Улсын эдийн засагт ч гэсэн энэ бол нэлээн томоохон ач холбогдолтой хууль болно. Яагаад вэ гэхээр заавал гадагшаа явж элэг, бөөрөө солиулах тэр шаардлага байхгүй болж, энийг дотооддоо хийх боломж бололцоо нь улам ихсэнэ гэж ойлгож байна.

Энэ хуулийн 14 дүгээр зүйлийн 14.1 дээр 25 нас хүрсэн хүн маань эд, эс эрхтнээ өгөх зөвшөөрлөө бичгээр гаргасан тохиолдолд донороос эрүүл мэндэд учруулахгүй эмнэлгийн нөхцөлд эд, эрхтэнг авна гэж заасан байж байгаа юм. Тэгсэн мөртлөө 16 дугаар зүйл дээр нь 16.2 дахь хэсэгт 18 нас хүрсэн реципиент буюу өөрийнх нь зөвшөөрлийг тус тус бичгээр авсны үндсэн дээр гүйцэтгэнэ гэж байна. Энэ нь өөрөө бид нарын ойлголтоор нэгдүгээрт донор хүн бол 25 нас хүрсэн байх ёстой юм байна. Реципиент нь буюу хүлээн авагч  хүн маань заавал 18 нас хүрсэн байх ёстой юм байна гэсэн ойлголт төрж байна. Тэгэхээр магадгүй амьдрал өөрөө баян юм чинь 18 нас хүрээгүй тохиолдолд эд эрхтэн шилжүүлэх, хүлээн авагч болох тийм боломж бололцоо бас гарч болно. Ийм тохиолдолд яах вэ гэдэг асуудал байж байна.

Нөгөө талаар дэлхийн эрүүл мэндийн практик, Дэлхийн эрүүл мэндийн байгууллагаас зөвшөөрч байгаа нь бол зөвшөөрлийн хуудсаар ч зөвшөөрч болно эсхүл үл зөвшөөрөх маягтайгаар эд эрхтнээ шилжүүлэхгүй гэсэн тэр үл зөвшөөрөх хуудсаар ч гэсэн болно гэсэн байна. Манай Монгол бол зөвшөөрлийн хуудсыг нь сонгосон гэж ойлгож байна.

Хоёр дахь асуудал маань бол ерөнхийдөө кадавраас 16 мянга гаруй хүмүүс амь насаа золгүйгээр алдаж байгаа юм байна. Тэгэхээр энэ кадавраас эд эрхтэнг шилжүүлэх ийм боломж бололцоо нээгдэж байна. Тэгж байгаа тохиолдолд ар гэрийнхнээс нь ямар ийм зөвшөөрлийн бичгүүдийг авах вэ гэдэг асуудал байж байгаа юм. 

Гурав дахь асуулт маань бол зохицуулах алба гэж байна. Зохицуулах албыг оруулж өгсөн байна л даа. Энэ зохицуулах албанаас гаргасан дүрэм, журам маань өөрөө маш биеэ даасан зайлшгүй байх шаардлагатай. Яагаад гэвэл энэ чинь өөрөө зохицуулах, хүний амь нас, эрүүл мэндийн асуудал ярьж байгаа учраас зохицуулах алба маань ерөөсөө энэ хүнтэй холбоотой, энэ донортой холбоотой, тэр реципиенттэй холбоотой бүх л мэдээлэл нь маш нууцлагдмал байх ёстой. Тийм болохоор энэ зохицуулах албыг хараат бус байдлыг хэрхэн яаж хангаж байна вэ гэдэг асуудал байна.
Дөрөв дэх асуудал маань мэдээж энэ дээр нөхөн үржихүйн талаар бас орсон байж байгаа. Тээгч эхийн зохицуулалт болон бусад зохицуулалт, зөвхөн тодорхойлолт төдий байж байна. Ер нь нөхөн үржихүйн асуудал гэдэг маань өөрөө тусдаа биеэ даасан хуулиар зохицуулах зайлшгүй шаардлагатай ийм эрх зүйн зохицуулалт бий болох ёстой. Яагаад вэ гэхээр энэ Донорын хуулийн өөрийнх нь үзэл баримтлал нь өөрөө эд, эс, цусны донорын асуудал ярьж байгаа. Гэтэл нөхөн үржихүйн асуудал дээр бид нар энд хүн төрүүлэх асуудлыг бас ярьж байгаа юм.
М.Энхболд: -Гантулга гишүүн.

Д.Гантулга: -Реципиенттэй холбоотой, донортой холбоотой насны зөрүү байна гэдэг дээр хоёр гурван тайлбарыг Оюундарь гишүүнд бас өгье. Нэгд нь, донор маань бид нар энд дотроо хоёр янзаар ойлгож үзэж байгаа юм. Нэг нь юу гэж үзээд байна вэ гэхээр амьд донор байгаа. Нөгөө нь тархины үхэлтэй донорын тухай асуудал бас яригдаж байгаа. Энэ хоёр маань бас тусдаа зохицуулалтаар явж байгаа. 
Та анзаарч харах юм бол 14.2 дээр бас 14 нас хүрсэн тэгээд эцэг, эх, асран хамгаалагчийн зөвшөөрөлтэй хүүхдээс ясны чөмөг, хөвөн цус авах бололцоотой гэж бас оруулсан байгаа юм. Тэгэхээр амьд донорын хувьд 14-өөс эхлээд олон улсын бөгөөд энэ биологийнх нь хөгжлийн явцаас хамаараад энэ ясны хэмийг авах ийм бололцоотой хамгийн боломжит нас гэж ингэж үзэж байгаа. Ихэвчлэн үүнийг өөрт нь донор болгож ашигладаг ийм үндсэн агуулгатай байгаа. 14.1 болоод 13.2 дээр бол 25 нас гэж заасан. Энэ хоёр, гурван шаардлага байгаа юм. Нэгд бол зөвшөөрсөн бичгээ өгсөн амьгүй донорын тухайд яригдах энэ ганцхан тохиолдол нь 25 наснаас дээш гэж ингэж яригдахаар энэ хуулийн зохицуулалт дээр орж ирсэн гэдгийг бас хэлье.

Реципентийн хувьд бол энд 18 нас хүрсэн бол өөрийнх нь, хүрээгүй бол асран хамгаалагч, гэр бүлийнх нь зөвшөөрлөөр энэ реципиент болох асуудлыг. Тэгээд эмчийн хяналт зохицуулах албаны зөвшөөрөл дунд өөрсдийнх нь өгч байгаа шалгуур, зааврын хүрээнд болгоно гэж ингэж үзсэн. 

Зохицуулах албыг 9 дүгээр зүйл дээр нь бүрэн эрх, хараат бус байдлыг хэрхэн хангах вэ гэдэг дээр. Ер нь реципиент бөгөөд донор, цаашлаад эмч, эмнэлгийн ажилтнууд маань хоорондоо харилцан хамааралтай ажиллах боловч зохицуулах алба зохицуулна. Гэхдээ донор, реципиент хоёр жишээлбэл аль, алиныгаа мэдэхгүй байх зохицуулалтыг хүртэл хийж өгсөн байгаа. Тэгэхээр энэ бол аюулгүй байдал талаасаа тэгээд ямар нэгэн ашиг сонирхлын зөрчилд орохгүй байх талаасаа. Тэгээд үндсэн энэ хуулийн эдийн засгийн ямар нэгэн сонирхолгүй, авлагагүйгээр сайн дурын үндсэн дээр донорын үйл ажиллагаа явна гэсэн энэ хуулийн үндсэн суурь зарчмууд нь ийм байгаа учраас энэ асуудлууд ингэж орсон.
Тээгч эхтэй холбоотой асуудлыг та өөрөө маш сайн мэдэж байгаа. Энэ дээр нөхөн үржихүйн хуулийн асуудал дээр нэлээн дэлгэрүүлж хуулийн зохицуулалтаар явна гэж бид үзэж байгаа учраас энэ хуулийн анх Засгийн газраас өргөн барьсан үндсэн үзэл баримтлалыг хэвээр үлдээгээд үүнийг дэлгэрүүлж цааш нь нөхөн үржихүйн хуулиар илүү дэлгэрэнгүй зохицуулах нь зүйтэй гэж ингэж үзээд энэ хуулийн төслийг бэлдсэн байгаа.

М.Энхболд: -Ундармаа гишүүн асуулт асууя.

Б.Ундармаа: -Баярлалаа. Өнөөдөр эрхтэн шилжүүлэх, энэ баг хамт олон нэгдүгээр эмнэлгийн хамт олон энд хүрэлцэн ирсэн байна. Та нарт үнэхээр талархаж байна. Та нар өнөөдөр Монгол Улсаас тэр дундаа төрөөс сургалтын зардал ч аваагүй бүгд өөрсдийнхөө итгэл, сэтгэл, маш их энэ олон жилийнхээ чармайлтаар өнөөдрийн энэ амжилтанд хүрсэн. Энэ амжилтыг бас том амжилт гэж хэлж болно. Магадгүй бас үсрэнгүй амжилт ч хийж энэ анагаах ухааны салбарт Монгол Улсдаа л хэлж болно.
Энэ хууль бол маш их хүлээлттэй байгаа хууль. Цаг үеэ олсон ийм хууль. Тэгээд нэг асуулт байна. 13.2-т бас заасан байгаа. Би дэд ажлын хэсгээс асууж байна. Эрхтнээ өгөхгүй байх тухай тэр хуудсыг харьяа эмнэлэгтээ өгөх гэсэн ийм заалтыг та нар тодорхой оруулж ирсэн байна. Энийг тайлбарлаж өгнө үү. Тэгээд ач холбогдол нь юу юм бэ, одоо мөрдөгдөж байгаа хуульдаа энэ заалтууд нь ямар байсан юм бэ?

М.Энхболд: -Ажлын хэсэг, хэн хариулах вэ?

82 дугаар микрофон. Сэргэлэн эмч хариулъя.

О.Сэргэлэн: -Элэг шилжүүлэн суулгах багийн ахлагч Сэргэлэн. Энэ заалт хуучин Донорын хуульд зүгээр ерөөсөө л эрхтэн авна гэсэн байдлаар л тодорхойлогдсон болохоос биш яг ямар тохиолдолд яаж авах вэ гэдэг нь нарийн заагдаагүй байсан юм. 2000 он, 2012 оны хуульдаа. Энэ удаад бол 25 нас хүрсэн Монгол Улсын иргэн эрхтнээ бэлэглэнэ, өөрөө эрсдэлд ордог юм уу, ямар нэгэн тийм золгүй байдал тохиолдоход би эрхтнээ бэлэглэнэ гэж зөвшөөрсөн хуудсыг бөглөх ийм заалт орж ирж байгаа юм. Тэгээд энийгээ ямар нэгэн эрүүл мэндийн даатгал юм уу эсхүл жолооны үнэмлэх дээрээ тэмдэглэгдэх маягаар тэр нь баталгаажиж явна. Ийм гэрээслэл үлдээчихсэн тухайн хүнээс эрхтнийг нь авч болно гэсэн ийм заалт орж байгаа.
15.3 дээр амьгүй донороос эс, эрхтэн авахдаа хэрвээ энэ заалтад зөвшөөрлөө өгөөгүй хүн нас барсан байх тохиолдолд заавал ар гэр, эцэг эх, хамаатан саднаас нь зөвшөөрөл авч байж тухайн хүний эрхтнийг авна гэсэн ийм хүний эрхийг эрхэмлэх зорилгоор энэ хоёр заалт зэрэг давхар орж ирсэн байгаа юм. Тэгээд энэ хуулийн гол ач холбогдол нь ерөөсөө л эрхтний наймаа, янз бүрийн хууль бус үйл ажиллагааг хаах зорилготойгоор. Тэгээд амьгүй донорын олдоцыг нэмэгдүүлэх, амьд донороо хамгаалах ийм зорилготой л орж ирсэн хууль юм.
М.Энхболд: -Хариулах уу?

Билэгт гишүүн.

М.Билэгт: -Донорын хууль өмнө нь 2000 онд батлагдаж байсан, дараа нь 2012 онд нэмэлт, өөрчлөлт оруулж байсан. Өнөөдрийн энэ батлагдах гээд орж ирж байгаа өргөн барьсан нэмэлт, өөрчлөлт орж байгаа энэ хуулиас өмнө өмнөх хуулиудын үед ямар нэгэн донорын чиглэлээр дагнаж ажиллах тийм алба байгаагүй. Тэгэхээр энэ хуульд онцлог нь юу байна вэ гэхээр донорын үйл ажиллагааг байгуулах удирдлагын тогтолцоо бий болно. Ер нь бүхэл бүтэн мэдээллийн санг зохицуулж байх, эрхтний хуваарилалт, хяналтын асуудлыг цогцоор нь зохицуулж байх ийм алба бий болгох юм, нэгдүгээрт.
Хоёрдугаарт, өмнөх хуулиуд дээр бол opting-in юм уу, opting-out юм уу гэдэг энэ хоёр зааг нь байхгүй байсан. Тэгэхээр энэ хуулиар бол дэлхийн улс орнуудад бол ерөөсөө л хоёр чиглэл байдаг юм байна, Донорынх нь хууль. Opting-out, энэ нь эрр зүйн нийгмийн өмнө хүлээсэн үүрэгт нь үндэслээд амьд байхдаа татгалзаагүй гэдэг зөвшөөрлийг өгөгүй л бол шууд донор болдог ийм зарчим юм байна. Opting-in нь бол тодорхой зөвшөөрөл өгсөн байх буюу хувь хүний эрх дээр үндэслэж өвчтнөөс буюу ар гэрээс нь зөвшөөрөл авсан байж байж авах ийм хоёр чиглэл дээр байдаг юм байна. 
Манайх бол энэ хуулиараа хувь хүний эрх дээр нь үндэслэж хувь хүн эрүүл байх, амьд байхдаа тодорхой хэмжээнд зөвшөөрсөн юм уу эсхүл ар гэрийнхэн нь зөвшөөрсөн тохиолдолд авна гэсэн энэ opting-in чиглэлийг барина гэсэн энэ чиглэлийг оруулж ирж байгаа юм. Ингэснээрээ цаашдаа энэ хууль батлагдсанаар ер нь хууль, эрх зүйн орчин нь улам сайжирч орж ирж байгаа юм гэдэг нэмэлт тайлбарыг өгье.
М.Энхболд: -Би зочин танилцуулъя. Улсын Их Хурлын гишүүн Билэгтийн урилгаар Баянхонгор аймгийн Бууцагаан сумын ерөнхий боловсролын сургуулийн багш, ажилчдын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт, сайн сайхныг хүсэн ерөөе.
Баделхан гишүүн асуулт асууя.
Х.Баделхан: -Баярлалаа. Энэ чухал хуулийн төсөл орж ирж байгаа л даа. Хуулийн төслийг дэмжиж байгаа. Ер нь манай эмнэлгийн байгууллагууд, эмч нар бол хагалгааг маш сайн амжилттай хийдэг болсон. Бөөрний хагалгаа, элэгний хагалгаа. Саяхан манай нутгаас нэг 50 настай хүн 18 настай хүүхэддээ бөөрөө өгөөд хагалгаа амжилттай болоод бас талархаж явсан. Хагалгааг сайхан амжилттай хийж байгаа.
Энэ хуулийн төсөл ч гэсэн батлагдаад хэрэгжээд бас зохих хэмжээний үр дүнгээ өгнө гэдэгт итгэлтэй байгаа. Нэг асуулт байна. Ямар нэг эрхтэн авлаа, өглөө гэхэд дундаа үнэ ханшны асуудал заавал яригдана шүү дээ. Энийг ямар журмаар яаж зохицуулдаг юм бол? Зах зээлийн үнээр зохицуулах юм уу эсхүл тодорхой хэмжээний жишиг, үнэ тогтоох юм уу, тийм асуудал байна уу? Эсхүл хоорондоо тохирох юм уу, гэсэн асуудал заавал гарна л даа. Энийг асуух гэсэн юм.
М.Энхболд: -Хэн хариулах вэ? Ажлын хэсэг хариулах уу?

Ажлын хэсгийн ахлагч Гантулга гишүүн.

Д.Гантулга: -Баделхан гишүүний асууж байгаа асуулт ер нь нийгэмд байгаа бас нэг энэ Донорын хуулийг дагаад гарч болзошгүй асуудлыг л энэ хууль өөрөө зохицуулах гэж гарч байгаа юм. Ер нь ямар нэгэн эд эрхтнийг үнэлэх үнэлгээ тогтоох, ашиг хонжоо олох зорилгоор эрхтэн шилжүүлэн суулгах, эмчилгээ хийх ямар ч зохицуулалт хийхгүй ээ. Тэр бүгдийг харин энэ хуулиар хориглож байгаа.
Цаашлаад амьд донороос жишээлэхэд зөвхөн гэр бүлийн гэж хэлж байгаа. Гэр бүлийн гэдэг дотор нь садан төрлийн, ах дүү, гэр бүлийн болсон хүнийх нь ах, дүү, амраг садан гэж ийм хүмүүсээс л зөвхөн эд эрхтнийг амьд ахуйд нь шилжүүлнэ. Кадаврын буюу тархины үхэлтэй донороос шилжүүлэх асуудлыг хэнээс авч байгаа, хэнд өгч байгааг зөвхөн зохицуулах алба л мэдэж зуучилж бүртгэж зохион байгуулна. Тэгэхээр тэрийг ямар нэгэн байдлаар донор болсон болон реципиент мэдээлэл авах.
Тэр битгий хэл, донор, реципиентийн ар гэрийнхэн ямар нэгэн байдлаар санхүүгийн хэлбэрээр харилцаа тогтоосон байхыг хүртэл хориглосон ийм заалтыг энэ заалтад оруулж өгсөн. Тэгэхээр энэ бол ямар нэгэн санхүүгийн ашиг сонирхлын үүднээс хийгдэхгүй гэж ойлгож болно.

М.Энхболд: -Амарзаяа гишүүн асуултаа тавина.

Н.Амарзаяа: -Энэ хуулийг үзэл баримтлалын хувьд дэмжиж байгаа юм. Анхны хэлэлцэх эсэх дээр бас байр сууриа илэрхийлж байсан. Анхны хэлэлцүүлэгт ороод бас нэг асуулт байна. Ер нь манай гишүүд маань ч бас хэллээ. Хуучин эмч нарын нуруун дээр, эмнэлгийн нуруун дээр ачаалал байдаг байсан бол бүтэц, зохион байгуулалтын зөв тогтолцоог бий болгоод зохицуулах алба байгуулаад удирдлагын тогтолцоог нь хуульчилж өгч байгаа нь энэ хуулийн гол онцлог гэж байна. Үүнийг бас бүрэн дэмжиж байна.
Тэгээд яг үүнтэй холбоотойгоор тэр дундаа цусны аюулгүй байдлыг хангах цогц үйл ажиллагааны удирдлагын тогтолцоо гээд 5.1, 2 байгаа юм л даа. Эрүүл мэндийн төв байгууллага гэж байгаа юм. Дээрээс нь нэмээд нутгийн өөрөө удирдах байгууллага, Засаг дарга, Улаан загалмайн нийгэмлэгүүдээс хамаарсан, дээрээс нь нэмээд хүний эс, эд эрхтнийг шилжүүлэн суулгах үйл ажиллагааны удирдлагын тогтолцоон дээр нь нэмээд бас бүх зохицуулах нэгж, төрийн захиргааны төв байгууллага гээд маш олон ийм байгууллагууд орж энэ удирдлагын тогтолцоог бүрдүүлэхээр хууль шинэчлэн найруулсан байна л даа.

Энэ дээр ямар асуудлыг хөндөж бас болгоомжилж байгаа вэ гэхээр нэгдүгээрт, манай улсад аливаа салбар дундын асуудлуудын хооронд хуулийн заалтад тодорхой тусгахгүй бол бодит тийм асуудал яг энэ хууль хэрэгжээд явахад тулгардаг, бодит байдалтай нийцдэггүй. Магадгүй асуудал буюу хариуцлага үүсвэл нэг, нэгэн рүүгээ чихдэг ийм нөхцөл байдал бас үүсэж байдаг.
Нөгөө талаараа дэлхийн хэмжээнд аливаа донорын асуудал магадгүй гэмт хэргийн тийм бүлэглэл шинжтэй холбогдох магадлал бас өндөр хэмжээнд байдаг. Тийм болохоор энэ асуудлыг бас хууль, эрх зүйн орчинд тусгахдаа удирдлагын тогтолцоонд нь тэр дундаа цагдаа, хууль хяналтын байгууллагатай хамтран ажиллах, удирдах, бүртгэх, хянах энэ тогтолцоогоо хэрхэн ямар түвшинд шийдэж өгч байгаа вэ? Нэг ёсондоо удирдлагын тогтолцоонд энэ асуудлыг би нэгтгэж өгөх ёстой гэсэн давхар саналын ийм байр сууриа илэрхийлье.

М.Энхбол: -Гантулга гишүүн.

Д.Гантулга: -Амарзаяа гишүүний асуултад хариулъя. 5 дугаар зүйл дээр ерөнхий удирдлага, зохион байгуулалттай холбоотой үндсэн тайлбар нь явж байгаа юм. Тэгээд тэр дээр цогцоор нь оруулаад ар талынх нь 6 дугаар зүйлээс авахуулаад Засгийн газрын яг чиг үүрэг нь 6.1.14 дээр гамшгийн үед яаж ажиллах вэ гэдэг нь Засгийн газрын үүрэг дээр орж ирээд. 
7.1.5 дээр бол эрүүл мэндийн асуудал эрхэлсэн байгууллагууд нь яаж орох вэ гэдэг дээрээ тайлбар нь ороод. Тэгээд орон нутгийн удирдлагууд нь бол 8.1, 8.1.2 гэсэн энэ үндсэн тухай бүрд нь яг таны хэлснээр тухайлсан заалтуудыг нь чиг болгон дээр нь нарийвчлан зааж өгөөд гамшгийн үед Засгийн газар яаж ажиллах вэ, үүнийг зохион байгуулах ажлыг эрүүл мэндийн асуудал эрхэлсэн байгууллага яаж ажиллах вэ, орон нутаг үүнийг удирдлага, зохион байгуулалтыг нь хэрхэн хангах вэ гэдгийг тухайн заалт болгоноороо нарийвчлан зааж өгөөд оруулсан байгаа.
М.Энхболд: -Амарзаяа гишүүнд 1 минут нэмж өгье.
Н.Амарзаяа: -Миний асуугаад байгаа зүйл нь юу вэ гэхээр Засгийн газрын түвшинд аймаг, орон нутгийн удирдлагын түвшинд Улаан загалмай гэх мэтчилэн хамарч байгаа бүх хүрээг хамраад тэрийг би судалсан, уншсан. Яг хариултынхаа гол эзнийг олохгүй байна л даа. Тэгэхээр юу вэ гэхээр удирдлагын тогтолцоонд цагдаа, хууль хяналтын байгууллагууд энэ яг донорын үйл ажиллагааны удирдлага, зохион байгуулалтын үед хэрвээ алдаа гарвал, одоо яг зөвшөөрөөд тухайн хүндээ эрхтнээ шилжүүлсэн, тэр нь өөр хүн дээр очоод суучихсан байх юм уу, ар гэрээс нь гомдол гарсан тохиолдолд юм уу. Энд цагдаа, хууль хяналтын байгууллагатай яг энэ удирдах түвшиндөө, хяналтын түвшиндөө энэ хянах тогтолцоогоо хамтад нь шийдэж өгөх нь зүйтэй. Энийг шийдсэн энэ заалт хэдийн хэддүгээр заалтад байгаа вэ гэсэн ийм асуудал байгаа юм.
М.Энхболд: -Гантулга гишүүн тодруулгад хариулъя.

Д.Гантулга: -25 дугаар зүйл дээр хууль зөрчигчдөд хүлээлгэх хариуцлага гээд бүтэн заалт байгаа. Энэ дээр одоо жишээлэхэд 25.1 дээр бол энэ хуулийг зөрчсөн төрийн албан тушаалтны үйлдсэн гэмт хэргийн шинжгүй бол Төрийн албаны тухай хуулиар, 25.2 дээр энэ хуулийг зөрчсөн хүнд хуулийн этгээд нь Эрүүгийн хуулийн эсхүл Зөрчлийн тухай хуульд заасан бол Эрүүгийн хууль, Зөрчлийн хуулиараа ингэж хариуцлага хүлээхээр. 
Дээрээс нь зохицуулах алба гэж байгуулна гээд байгаа. Зохицуулах алба бол энийг бүртгэх, хуваарилах, нийлүүлэх, зохион байгуулах энэ бүх ажил дээр хяналт тавих гэсэн бас чиг үүргийг 23.1 дээр бас давхар хариуцаж ингэж ажиллаж байгаа. Ийм учраас үндсэндээ хариуцлага, зохион байгуулалтынх нь асуудал 23, 25 дугаар зүйлүүд дээр суусан. 
М.Энхболд: -Гишүүд асуулт асууж хариулт авч дууслаа.

Байнгын хороо зарчмын зөрүүтэй саналын томьёоллоор санал хураах ийм санал гаргасан байна. Зарчмын зөрүүтэй саналын томьёоллуудаар санал хураая.
Нийгмийн бодлого, боловсрол, соёл, шинжлэх ухааны байнгын хорооны дэмжсэн зарчмын зөрүүтэй саналууд:

1. Төслийн 1 дүгээр зүйлийн “зорилго” гэснийг “зорилт” гэж өөрчилж, 2.1 дэх хэсгийн “Үндсэн хууль” гэсний дараа “Монголын улаан загалмай нийгэмлэгийн эрх зүйн байдлын тухай хууль,” гэж нэмэх.
Санал гаргасан Улсын Их Хурлын гишүүн Гантулга, Билэгт, Ганболд, Мөнхцэцэг, Сарангэрэл /цаашид ажлын хэсэг гэнэ/
-Баасанхүү гишүүн үг хэлье.
О.Баасанхүү: -Энэ хуулийн зорилго, зорилтын тухай одоо ингээд батлах   гээд байж байгаа юм. Тэгэхээр би эрхэм гишүүдийг нэг зүйлд анхаараасай гэж хүсэж байна. Энэ хууль бол маш буруу явж байгаа. Би буруу гэдгийг юугаар нотолж хэлэх гэж байгаа вэ гэвэл хуулийн 13 дээр байгаа байх. 25 насанд хүрсэн хүн өөрийнхөө эд эрхтний аль нэг хэсгийг өгмөөргүй байна гэсэн бичиг өгөх юм билээ. Өгмөөргүй байна. Миний яриад байгаа юм болохоор өгмөөр байна гэсэн бичиг өгөх ёстой байтал. Өөрөөр хэлбэл, миний яриад байгаа юм байна шүү дээ, дэлхийн хаана ч. Би зорилго, зорилтоо орохдоо аливаа донор бол өөрийнхөө хүмүүнлэгийн, энэрэнгүй сэтгэлээр тодорхой зүйлээ бусаддаа хандивлая гэдэг бичиг өгдөг. Тэрнээс биш миний энэ тодорхой зүйлийг.
Гантулга аа, чи дуугүй бай тэгэх үү. Хуулиа уншаагүй байж. Би чамд тодорхой ярьж байна шүү дээ. Чи юмаа сонс, ойлгосон уу. Би энэ дээр хүний эд эрхтний наймаа явчих вий, янз бүрийн юм болчих вий гээд. Дэлхий дээр тэгж ярих юм бол цусны донор, эд эрхтний донор гээд хоёр тусдаа хууль байдаг. Та нар өнөөдөр эд эрхтний донор, цусны донороо хольчихоод. 
Цусны донор бол хүмүүнлэгийн бөгөөд нэг цус нь гурван хүний амьд, юу яадаг гэдгээрээ энэ бол зөв хууль. Эд эрхтний гэдэг дээр бид нар их болгоомжтой хандах ёстой. Өнөөдөр үр хүүхэд байхгүй байгаа хүмүүс өндгөн эсээр үр хүүхэд гаргана гэдэг чинь өөрөө жишээлбэл, донорын нэг хэлбэр гэж ярьдаг. Яг түүнтэй адилхан элэг, цөс, бөөр гээд тархины үхжилттэй хүн өнөөдөр ямар бичгээр юуг нотлох юм бэ? 25 насанд хүрсэн хүн өнөөдөр өөрөө бичгээрээ юмаа баталгаажуулах тухай яриад байна шүү дээ. Ийм учраас энэ зорилго, зорилтоо өнөөдөр та нар зөв тодорхойлолгүйгээр шууд ингээд энэ хууль руу орж байгаа чинь их ноцтой юм явж байна шүү гэж би хэлэх гээд байгаа юм. 
Монголд 1990 онд өчнөөн олон хүүхдүүд тэгж ярих юм бол гудамжны гэж ярьж байсан хүүхдүүд гэнэт алга болчихсон, өнөөдөр 70 гаруй хүүхдүүд олдохгүй байж байгаа. Тэрийг хэн ч өнөөдөр нотлоогүй байна. 70 гаруй хүүхдүүдийн 50-иад нь өнөөдөр сураггүй алга болчихсон байж байна гэж байхад энэ дээр ямар ч юм байхгүй. Тэгж ярих юм бол хилээр өчнөөн олон хүмүүс өнөөдөр бусдын тээгч эх гэсэн нэрээр очоод хүний наймаанд оролцоод явж байгаа юм. Тэгэхээр энэ хуулийг их болгоомжтой гаргах ёстой гэж би яриад байгаа юм.
Зорилго нь юу юм бэ, зорилт нь юу юм бэ гэдгийг нь тодорхой гаргаж байж тавих ёстой болохоос биш өнөөдөр юу гэдэг юм бэ, холилдчихсон хууль дээрээ. Гаднын оронд байдаг, би мэдэж байна. Шашны болон өөрийн бас итгэл үнэмшлээрээ миний эд, эрхтэн, би нэгэнт үхэх нь тодорхой бол бусдад энэ эд, эрхтнээс тодорхой зүйлийг өгөхийг зөвшөөрч байна гэж бичиг өгөх ёстой. Тэгэхэд ам, амандаа та нар юу вэ гэвэл өгөхгүй байхыг зөвшөөрч байна гэсэн бичиг аваагүй бол болох гээд байгаа юм шиг ийм ойлголт өнөөдөр яваад байна. Тийм учраас энэ хуулийг өнөөдөр та нар ингэж салхины хурдаар шийдэж болохгүй ээ. Энэ маш ноцтой асуудал явж байна шүү гэдгийг би онцолж хэлж байна.
Ийм учраас энийг та нар өнөөдөр маш сайн бодооч ээ. Яагаад гэхээр гурван асуудал яваад байна шүү дээ. Цусны донор бол ойлгоё. Энэ бол хүндэт доктор байтугай бүр төрийн одон медалиар шагнах ёстой. Эд, эрхтний донор гэж ярьж байгаа. Дээрээс нь эд, эрхтний донороосоо гадна нөхөн үржихүйн донор гэж бас нэг юм явж байгаа. Энэ гурав чинь өнөөдөр холилдчихсон хуулийн дотор яваад байна. Энэ чинь маш аюултай юм байна гэдгийг би онцолж хэлээд байна шүү дээ. Тийм учраас зорилго, зорилтоо тодорхойлохдоо ядаж энэ гурваа ялгасан зорилго, зорилтыг оруулж ирээч ээ гэсэн байр сууриа би үзэл бодлоо илэрхийлж байна. Баярлалаа.
М.Энхболд: -Баатарбилэг гишүүн.
Ё.Баатарбилэг: -Баасанхүү гишүүний асуултад хариулъя. Хууль гэрлийн хурдаар яваагүй. Хууль Засгийн газраас 2016 оны 12 сард өргөн барьсан хуулийн төсөл манай Байнгын хороон дээр ажлын хэсэг гараад жил гаруй нэлээд нухацтай ажиллаад ингээд шат шатаараа хэлэлцэгдээд ном журмынхаа дагуу явж байгаа гэдгийг нэгдүгээрт хэлье.
Хоёрдугаарт, таны яриад байгаа 13.2-т заасан Монгол Улсын 25 насанд хүрсэн иргэн гээд, зөвшөөрлөө илэрхийлсэн байх ёстой байтал илэрхийлээгүй байна. Илэрхийлэхгүй бол гэдгээр орж ирсэн байна. Хүмүүнлэгийн зарчмаа барих ёстой гэж. Бид яг тэр хүмүүнлэгийн зарчмыг нь барьсан opting-in буюу зөвшөөрлөө илэрхийлсэн тохиолдолд гэдэг Америк, Холбооны Герман, Дани, Канад гээд өндөр хөгжилтэй орнуудад баримталдаг яг түүгээр нь оруулж ирсэн байгаа. Та бас андуурч харсан байж магадгүй. Энэ дээр тийм тайлбар хэлчихье. Тэгээд зөвшөөрсөн шийдвэрээ жолооны үнэмлэх, эрүүл мэндийн даатгалын гэрчилгээ, цахим картдаа тэмдэглүүлж болно гэсэн ийм заалт байгаа. Тэгэхээр энийг та зөв ойлгоорой гэж хэлье. 
Ер нь Донорын хууль маань өнөөдөр яг цаг үеэ олж гарч байгаа гэж бид үзэж байгаа. Яг таны ярьсан эд, эрхтний хууль бус наймаа цэцэглэхээс сэргийлж сүүлийн үед сэтгэл хэрдхийлгэсэн олон асуудлууд байгаа. Энэнтэй холбоотойгоор манай нийгмийн захиалгаар яг цаг үеэ олж гарч байгаа хууль гэдгийг хэлье.

М.Энхболд: -Гишүүд үг хэллээ. Санал хураая.

Санал хураалт.

56 гишүүн оролцож 66,1 хувийн саналаар санал дэмжигдлээ.

2.Төслийн 3.1.2 дахь заалтын “амьд донор” гэж” гэсний дараа “өөрийн болон” гэж нэмэх.






Санал гаргасан ажлын хэсэг

Санал хураалт.


56 гишүүн оролцож 75,0 хувийн саналаар санал дэмжигдлээ.

3.Төслийн 3.1.19 дэх заалтыг доор дурдсанаар өөрчлөн найруулах:

“3.1.19.“эс, эд, эрхтэн шилжүүлэн суулгах үйл ажиллагааг зохицуулах алба” /цаашид “зохицуулах алба” гэх/ гэж эс, эд, эрхтэнг бүртгэх, хуваарилах, нийлүүлэх, тээвэрлэх, хадгалах, хянах чиг үүрэг бүхий албыг;”.






Санал гаргасан ажлын хэсэг
-Баасанхүү, Б.Энх-Амгалан нар үг хэлнэ.

О.Баасанхүү: -Энэ маш эмзэг хууль учраас би байн байн яриад байгаа юм. Эмзэг хууль дээр битгий та бүхэн эмзэглээрэй гэж би бас хүсэж байна. Энийг бид нар долоо хэмжиж нэг огтолж ярих ёстой юм. Яагаад гэвэл, жишээлбэл, би бөөрөө өгмөөргүй байна, би элгээ өгмөөргүй байна, би цусаа өгмөөргүй байна гэсэн бичгийг нь өнөөдөр зөвшөөрлөө өгөөгүй, зөвшөөрсөн, зөвшөөрөөгүй гэж үзэх гээд байгаа юм шиг яриад байгаа юм. Би бол өгмөөргүй байна биш өгмөөр байна гэсэн бичгийг нь өгч байж энэ асуудал явах ёстой. Тэрнээс өгмөөргүй байна гэж ярих тэдэнд тийм бололцоо ч байхгүй, боломж ч байхгүй. Тэгээд 25 нас гэдэг энэ нас бол ноцтой шүү гэдгийг би бас онцолж хэлж байгаа юм.
Хоёрдугаарт нь, энэ дээр байна л даа. 3.1.19 дээр эс, эд, эрхтэн гэж байгаа. Энэ чинь гурван өөр юм явж байгаа байхгүй юу. Эс шилжүүлэх, эд эрхтэн шилжүүлэх, эрхтэн шилжүүлэх гээд. Тэгээд гурвууланг нь нэг зохицуулах албаар зохицуулна гэж яваад байгаа байхгүй юу. Тэгвэл өнөөдөр цусны төвийг юу гэж ойлгох юм бэ. Цусны төв гээд манайд байж байгаа. Цус чинь эд гэж явж байгаа биз дээ? Эс биш эд гэж явж байгаа. Тэгвэл жишээлбэл, үр суулгахыг юу гэж нэрлэх юм бэ? Эс гэж ярьж байгаа биз дээ. Бөөр, элэг шилжүүлэхийг юу гэх юм бэ? Тэгэхээр энэ болгоныг зохицуулдаг нэг алба байна гэдэг чинь өөрөө дахиад нэг хуульд хүчээр юм оруулаад байна, нэг юманд оруулаад байна. Энэ чинь өөр, өөр хуулиар өөр, өөр онцлогтой, өөр, өөр зохицуулалттай, өөр, өөр эрүүгийн хариуцлагатай байх ёстой юмыг нэг дор оруулчихаад байна. Жишээлбэл, би хэлээд байна шүү дээ. Цусны донорыг бид нар хөхиүлэн дэмжиж сурталчилж ярих ёстой юм.
Гэтэл өнөөдөр эрхтний донорыг яах ёстой вэ гэдгээ бид бодох ёстой юм. Хамаатан хамаатандаа өгч байгаа бол нэг өөр хэрэг. Гэтэл та нар өнөөдөр нэг зүйлийг бодоод үз. Жишээлбэл, бөөр солиход өнөөдөр цус нь таарахгүй болонгуут дэлүүг нь авдаг. Дэлүү авснаас болонгуут хүмүүс ямар асуудал үүсдэг вэ гэвэл дэлүү яагаад авч байгаа вэ гэвэл цусыг нь тааруулах гэж хийж байгаа ажил. Тэгэнгүүт өнөөдөр энийг юу гэж тайлбарладаг вэ гэхээр эрхтэн таарахгүй байсан байна, тэгвэл энэ албаныхан өнөөдөр асуудал үүсэж байна гэж ярих уу? Тэгэхээр энэ болгон чинь өөрөө ерөнхий хуулиар явчихаад байгаа учраас нарийвчилсан, эрхтний зохицуулалт, эсийн зохицуулалтыг тус тусдаа албууд нь өөр, өөрийн мэргэжлийн хүмүүс байх ёстой юм. Тэрнээс биш өнөөдөр ингээд хүн болгон эмч юм шиг явж болохгүй гэж би хэлмээр байна.
М.Энхболд: -Б.Энх-Амгалан гишүүн.
Б.Энх-Амгалан: -Эс, эд, эрхтэн шилжүүлэн суулгах, эс, эд, эрхтэнг бүртгэх, хуваарилах, тээвэрлэх, хадгалах, нийлүүлэх, хянах чиг үүрэг бүхий гээд байна л даа. Тэгэхээр Монгол Улсын гэрээ, олон улстай байгуулсан гэрээний дагуу эмчилгээний зориулалтаар баталгаажсан эд, эрхтэнг экспортлох, импортлох, улсын хилээр нэвтрүүлэх, хяналт тавих тэгээд энэ донор бэлгийн эс ашиглаж хүний үр хөврөлийг шилжүүлэн суулгах, тээгч эхэд үзүүлэх тусламж үзүүлэх энэ асуудлыг Засгийн газрын гишүүн батална гэж байгаа юм. Энэ баталж байгаа журмыг хаана хянах вэ гэдэг асуудал энэ дээр яаж тусгагдаж байна вэ? Давхар ямар байгууллага энийг хянаж байна? Засгийн газрын гишүүн нь яг энэ журмуудыг үнэн зөв баталж байна уу, олон улсын стандартаа барьж байна уу, хууль, журам зөрчөөгүй байна уу гэдгийг хянадаг байгууллага юу вэ?
Хоёрдугаарт, одоо энэ эд, эрхтнийг оруулахад бас нэг юм байна л даа. Магадлан итгэмжлэгдсэн тусгай зөвшөөрөл бүхий эрүүл мэндийн байгууллага нь цус, цусан бүтээгдэхүүн, донорын эс, эд, эрхтэнг зохих журмын дагуу авч шинжилж хадгалж тээвэрлэнэ. Энэ магадлан итгэмжлэгдсэн гэдэг ийм юманд бас тийм дуртай биш байдаг юм. Энийг хэн ч авчихаж чадна. Тэгээд хувийн байгууллага, хувийн эмнэлэг ийм магадлан итгэмжилсэн зөвшөөрөл авчихаад эд эрхтэн, эс экспортлоод импортлоод ингээд байх нөхцөл байдал руу энэ хууль чинь оруулчихаж байгаа юм биш биз дээ гэдэг ийм нөхцөл байдал энэ дээр байна. Тэгээд энэ чиг үүрэг бүхий алба нь ямар бүрэлдэхүүнтэй байх юм бэ, ямар, ямар мэргэжлийн байгууллага байх юм бэ, энийг яаж хянаж байх юм бэ гэдэг энэ нөхцөл байдлуудыг энэ дээр бас тусгаж өгмөөр байгаа юм. 
Тээгч эхийн тухай ярьж байна л даа. Тэгэхээр тээгч эхийн хамгаалах тухай ярьж байгаа болохоос биш тээгч эх эрүүл мэндэд тавигдах шаардлага, тэрний насны онцлог, хэдэн настай, ямар хүн, яах ёстой вэ гэдэг ийм шаардлагууд нь энэ дээр бас тусаж өгөөгүй юм шиг. Мөн түүнчлэн тээгч эх донорын эсийг аваад үр тогтоод тэгээд тэрийгээ хэрвээ гадаадад гаргана гээд гадагшаа дотогшоо явбал энийг ямар хуулиар зохицуулах юм бэ? Тэгээд тэндээ эндчихлээ, осолдчихлоо гэвэл энэ чинь юу болох юм бэ? Ийм нөхцөл байдлуудыг яаж тусгасан юм бэ гэдэг юмыг энэ дээр бас жаахан анхаараарай гэж хэлмээр байгаа юм.

М.Энхболд: -Үг хэлэх үү?

Гантулга гишүүн.

Д.Гантулга: -Маш анхааралтай хандах ёстой гэдгийг маш сайн ойлгож байгаа. Баасанхүү гишүүн, Энх-Амгалан гишүүний үг хэлсэнтэй холбогдуулаад үг хэлж байгаа учраас ерөнхийдөө би ингэж л тайлбарламаар байна л даа. Эс, эд, эрхтэн гэдэг маань тусдаа асуудал учраас хуулийн заалтад нь нэгбүрчлэн бичиж оруулж энэ бүгдийг нь анхаарч асуудлыг зохион байгуулж зохицуулж ингэж байх ёстой юм гэдгийг нь оруулахын тулд тус бүрд нь энэ үгчилж оруулж байгаа юм. Хэрвээ нийлүүлж хавтгайруулсан зүйлгүй гэж. Гэхдээ энэ дотроо ялгаатай гэдгийг нь. 
Жишээлбэл, 20.2 дээр ямар заалт заасан бэ гэвэл Монгол Улс олон улсын гэрээ, хэлэлцээрийн дагуу зөвхөн эмчилгээний зориулалтаар баталгаажсан эд, эрхтэнг импортолж. Эд, эрхтэнг экспортлох тухай асуудал энэ дээр хуулийн заалт дээр нэг ч үг байхгүй. Цус, цусан бүтээгдэхүүнийг экспортолж болно гэж. Зөвхөн цусыг, сийвэнг нь гаргах бололцоотой гэж ингэж оруулж ирсэн. 20.2 дээр тусдаа байна. Би яг тэрийг сая уншлаа шүү дээ, гишүүн ээ. 
Монгол Улсын улсын гэрээ, хэлэлцээрийн дагуу зөвхөн эмчилгээний зориулалтаар баталгаажсан эд, эрхтэнг импортолж гэж байгаа. Тэгээд таслал, цус, цусан бүтээгдэхүүнийг экспортолж гэж ингэж оруулсан. Цус, цусан бүтээгдэхүүнийг экспортолж, импортолж болно. Яг энэ хуулийн хэллэг, агуулга дээр асуудал байвал бид нар хоёр дахь хэлэлцүүлэг дээр дахиж энийг. Үндсэн агуулга бол тэгж орж ирсэн. 

Хоёрт нь, магадлан итгэмжлэгдсэн тусгай зөвшөөрөл бүхий гэж хэрвээ оруулахгүй бол үндсэндээ нээлттэй болчих юм бол бүр боломжгүй болчих гээд байсан юм. Тийм учраас ингэж оруулахаас бас өөр арга байгаагүй ээ.

18.6 дээр үр хөврөлийг эцэг, эхээс нь бусад хүмүүс ашиглахыг хориглоно гэсэн заалт байгаа нь саяын тээгч эхтэй холбоотой болгоомжлолуудыг хориход чиглэсэн заалт. Энэ дээр бол маш олон зохицуулалтууд хийх ёстой учраас нөхөн үржихүйн тухай хуулийг араас нь оруулж ирэх ёстой. Гэхдээ энэ хуулиар бүхэлд нь бүгдийг нь зохицуулахад бас бололцоо их хумигдмал байна гэж харсан учраас бид нар тээгч эхтэй холбоотой асуудлыг дэлгэрэнгүйгээр оруулаагүй юм. Хэрвээ тэгэх юм бол энэ дээр бүхэл бүтэн хоёр бүлэг, тээгч эх, тээлгэгч эх гээд ингээд олон зохион байгуулалтыг хийгээд энэ хууль бол бараг дахин шинэ хуулийн хэмжээнд очих гээд байсан юм гэдгийг бас хэлье.
М.Энхболд: -Гишүүд үг хэллээ. Одоо санал хураана. 
Зөвшөөрөл авна гэж хуульд туссан гээд байхад Баасанхүү гишүүн авахгүй гэж тусгах ёстой гэж яриад байх юм. Би ойлгохгүй байна.
Санал хураалт.

56 гишүүн оролцож 62,5 хувийн саналаар санал дэмжигдлээ.

Дараагийн санал
4.Төслийн 3.1.20 дахь заалтын “урьдчилан сэргийлэх” гэсний дараа “, хяналт хийх” гэж, 4.1.1 дэх заалтын “хүний эрхийг дээдлэх” гэсний өмнө “хууль” гэж тус тус нэмэх.








Санал гаргасан ажлын хэсэг

Санал хураалт


56 гишүүн оролцож 69,6 хувийн саналаар санал дэмжигдлээ. 
3 дугаарх дээр би хэлье гэж бодож байсан. 3 дугаарх дээр хуваарилах гэдэг үгийг Баатарбилэг дарга даа, ер нь анхаарчихаарай. Хуваарилах гэдэг үг чинь, 3 дугаарх дээр, шаардлагатай газар нийлүүлэх гэх юм уу, нэг тиймэрхүү үг санагдсан.
5.Төслийн 5 дугаар зүйлийн “ажиллагааг удирдан зохион байгуулах” гэснийг “ажиллагааны” гэж, 5.1 дэх хэсэг болон 9.1.1 дэх заалтын “Эрүүл мэндийн тухай хуулийн 15.1-д заасан” гэснийг “эрүүл мэндийн тусламж, үйлчилгээ үзүүлэх” гэж тус тус өөрчлөх.
 






Санал гаргасан ажлын хэсэг

56 гишүүн оролцож 62,5 хувийн саналаар санал дэмжигдлээ.
6.Төслийн 5.2 дахь хэсгийн “Хүний” гэснийг “Донорын” гэж, “нэгж/ алба” гэснийг “алба” гэж, “эрүүл мэндийн байгууллагын” гэснийг “эрүүл мэндийн тусламж, үйлчилгээ үзүүлэх байгууллагын” гэж тус тус өөрчлөх.








Санал гаргасан ажлын хэсэг

Санал хураалт


56 гишүүн оролцож 64,3 хувийн саналаар санал дэмжигдлээ.
7.Төслийн 6.1.1 дэх заалтын “хүний” гэснийг “донорын” гэж, “хэрэгжилтэд хяналт тавих” гэснийг “биелэлтийг хангах” гэж өөрчилж, 6.1.2 дахь заалтын “Донорын үйл ажиллагааны асуудлаар өөрийн бүрэн эрхийн хүрээнд” гэснийг хасч, “хэлэлцээр хийх” гэснийг “хэлэлцээр байгуулах, төсөл, хөтөлбөр хэрэгжүүлэх” гэж өөрчлөх.








Санал гаргасан ажлын хэсэг

Санал хураалт


56 гишүүн оролцож 62,5 хувийн саналаар санал дэмжигдлээ.
8.Төслийн 7 дугаар зүйлийн “чиг үүрэг” гэснийг “эрх, үүрэг” гэж, 7.1 дэх хэсгийн “бүрэн эрхийг хэрэгжүүлнэ” гэснийг “эрх, үүрэгтэй” гэж тус тус өөрчлөх.








Санал гаргасан ажлын хэсэг

Санал хураалт

56 гишүүн оролцож 67,9 хувийн саналаар санал дэмжигдлээ.
9.Төслийн 7.1.1 дэх заалтын “зохион байгуулах” гэснийг “хангах” гэж, 7.1.2 дахь заалтын “бодлогын төслийг” гэснийг “бодлого” гэж тус тус өөрчлөх.








Санал гаргасан ажлын хэсэг


56 гишүүн оролцож 73,2 хувийн саналаар санал дэмжигдлээ.

10.Төслийн 7 дугаар зүйлд доор дурдсан агуулгатай 7.1.4 дэх заалт нэмэх:

       “7.1.4.эс, эд, эрхтэн шилжүүлэн суулгах үйл ажиллагааг зохицуулах алба байгуулах;”







Санал гаргасан ажлын хэсэг

Санал хураалт


56 гишүүн оролцож 69,6 хувийн саналаар санал дэмжигдлээ.
11.Төслийн 7.1.4, 7.1.5 дахь заалтыг нэгтгэж, “7.1.5” гэж дугаарлан, доор дурдсанаар өөрчлөн найруулах:

“7.1.5.цусны аюулгүй байдал, эс, эд, эрхтэн шилжүүлэн суулгах цогц үйл ажиллагааг зохион байгуулах, холбогдох журам, заавар, стандартыг боловсруулж, эрх бүхий байгууллагаар батлуулах;” 








Санал гаргасан ажлын хэсэг
-Оюун-Эрдэнэ гишүүний микрофоныг өгье. 

Л.Оюун-Эрдэнэ: -Яг алба гэдэг нь юу гэсэн үг юм бол? Энийг нэг тодруулж өгөөч. Энэ айхтар мэргэжлийн ч хууль юм. Тэгээд үг, үсгээ маш сайн харахгүй бол их түгшүүртэй кноп дараад л байна даа, яалт ч үгүй. Дараа, дараагийн хэлэлцүүлэг дээрээ их анхаарах ёстой байх. Тэгээд энэ хуулийн хэллэгт Нямдорж гуай энэ тэр бол сайн мэдэх байх. Хуулийн уут гэж нэг ойлголт бас олон улсад байдаг юм билээ. Нэг үг, үсэг, цэг таслал нь уут болчихдог. Өнөөдөр жишээлбэл, бид нар Банкны хууль дээр цалинг нь нэмж болохгүй, тийм учраас урамшуулал гээд томьёолчихъё гэдэг нь уут. Цаашаа энэ хөврөөд явчихдаг. 
Улс төрийн намууд дээр ч гэсэн хандив авч болно гээд л тэгээд явж байгаад улс төрийн намууд нь бараг тэр хандиваасаа болоод авлигын нэгд бичигдээд явж байх жишээтэй ч юм уу. Тэгэхээр энэ хүний ийм эрхтэнтэй холбоотой ийм үг, үсэг бүхний цаана айхтар агуулгууд явж байх шиг байна. Тэгээд хальтраад, одоо жишээлбэл эрхтэн бэлэглэнэ гэдэг томьёолол орж байна. Сая эд, эрхтэн шилжүүлэх алба, газар, зохицуулах гээд явж байна. 
Энэ маань ингээд нэг хальтарч байгаад хуулийн уут үүсээд тэгээд энэ ядуу иргэд маань амьдрахын тулд эрхтнээ зардаг ийм жишиг рүү хальтарчих вий дээ. Энийг маш сайн анхаарч хоёр дахь хэлэлцүүлэг дээр бүлгээр ч юм уу, бас уулзаж ярилцаж хуульчид маань хамтдаа мэргэжлийн дэмжлэг үзүүлж байж л батлах ёстой. Би эмнэлгийн хүн биш. Гэхдээ яг хүний эрх талаасаа санал өгөхөд нэг л итгэл үнэмшил төрж өгөхгүй тийм үг, үсгүүд хөврөөд байх юм даа. 
М.Энхболд: -Санал хураалт


56 гишүүн оролцож 64,3 хувийн саналаар санал дэмжигдлээ.

12.Төслийн 7.1.6 дахь заалтын “таниулах” гэснийг “зөвшөөрлийн” гэж өөрчилж, 7.1.7 дахь заалтыг хасах.








Санал гаргасан ажлын хэсэг

Санал хураалт

56 гишүүн оролцож 58,9 хувийн саналаар санал дэмжигдлээ.
13.Төслийн 7.1.8 дахь заалтын болон 8 дугаар зүйлийн “бүрэн эрх” гэснийг “эрх, үүрэг” гэж, 8.1 дэх хэсгийн “бүрэн эрхийг хэрэгжүүлнэ” гэснийг “эрх, үүрэгтэй” гэж тус тус өөрчилж, 8.1.4 дэх заалт нэмэх:

       “8.1.4.хууль тогтоомжид заасан бусад эрх, үүрэг.” 
-Ц.Мөнх-Оргил гишүүн үг хэлнэ. 

Ц.Мөнх-Оргил: -Баярлалаа. Энэ донорын үйл ажиллагаатай холбогдуулаад нутгийн өөрөө удирдах байгууллага, Засаг даргын бүрэн эрх дээр хууль тогтоомжид заасан бусад эрх, үүрэг гэдгийг нэмж оруулж байгаа юм байна л даа. Бусад хууль дээр ийм уут байдаг л даа. Бид нар яахав, энд тэнд бид нарын хараагүй, үзээгүй нэмж хууль гарч ирээд, шинэ журам, заавар гарч ирээд эрх, үүрэг нь орхигдуулчихаж магадгүй гээд том уут хийгээд үлдээчихдэг. Гэтэл яг энэ хууль дээр ингэж уут үлдээх хэрэг надад харагдахгүй л байх юм. 
Нутгийн өөрөө удирдах байгуулага, Засаг дарга донорын үйл ажиллагааны талаар тийм их өргөн хэмжээний үйл ажиллагаа явуулахгүй. Явуулах үйл ажиллагааг нь 8.1, 8.1.2, 8.1.3-аар заачихаад байгаа байхгүй юу. Энүүгээр нь хадгалаад үлдвэл яасан юм бэ? Ийм том уут гаргаж өгөх хэрэг байхгүй санагдаад байх юм. Гарцаагүй өөр юм нэмэх шаардлагатай байгаа бол тэрийгээ эндээ тусгаад оруулчихъя л даа. Хуулийнхаа онцлогийг л бодоод байна л даа. Харьцангуй шинэ юм, нэг талаас. 
Хоёрдугаарт, бас эмзэг сэдэв юм. Гуравдугаарт, яг энэ чиглэлээр нарийвчилсан гарсан хууль, тогтоомж, практик байхгүйг нь харгалзаж үзээд жаахан хумих талдаа. Ялангуяа нутгийн өөрөө удирдах байгууллага, Засаг даргын бүрэн эрхийг энэ асуудлаар хумьсан чиг барих нь зөв юм болов уу гэж бодоод. Би 8.1.4-ийг хасах саналтай байна.

Одоо бөөнөөр нь хураалгачих гээд байна л даа, 13 дугаар санал дээр. Тэгэхээр 13-аа бөөнөөр нь дэмжчихээд эцсийн хэлэлцүүлэг дээр 8.1.4-ийг авч үлдэх үү, үгүй юу гэдгийг ажлын хэсэг дахиж нэг хараад шийдвэр, саналаа оруулаад ирээч ээ гэсэн саналтай байна.
М.Энхболд: -Би зочин танилцуулъя. Улсын Их Хурлын гишүүн Эрдэнэбатын урилгаар Сэлэнгэ аймгийн багш нарын төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Багш, сурган хүмүүжүүлэгч та бүхэнд ажлын амжилт, сайн сайхныг хүсэн ерөөе.
Санал хураалт


56 гишүүн оролцож 58,9 хувийн саналаар санал дэмжигдлээ.

Эцсийн хэлэлцүүлэг дээр 8.1.4-ийн талаар Байнгын хороо анхаарч үзээрэй.
14.Төслийн 8.1.2, 8.1.3 дахь заалтыг нэгтгэж, “8.1.2” гэж дугаарлан, доор дурдсанаар өөрчлөн найруулах:

“8.1.2.харьяа нутаг дэвсгэрийн аж ахуйн нэгж, байгууллагад гамшгийн үеийн цус, цусан бүтээгдэхүүний нөөц бүрдүүлэх, нөхөн сэлбэх, шаардлагатай санхүүжилтийг шийдвэрлэх, аж ахуйн нэгж, байгууллага, иргэдийг татан оролцуулах ажлыг удирдан зохион байгуулах;” 







Санал гаргасан ажлын хэсэг
-Б.Энх-Амгалан гишүүн үг хэлье.

Б.Энх-Амгалан: -Энэ бас ингээд гамшгийн үед харьяа нутаг дэвсгэрийн аж ахуйн нэгж байгууллагыг цусны нөөц бүрдүүлэн, нөхөн сэлбэ гээд, санхүүжилт гарга гээд шахах нь л дээ. Тэгээд дээрээс нь энэ иргэдийг энд нь татан оролцуул гээд. Татан оролцуулна гэдэг чинь хүч хэрэглэнэ л гэсэн үг шүү дээ. Тэгэхээр энийг хасвал яасан юм бэ? Энэ чинь цусаа өгөх, өгөхгүй тухай хүний эрхийн асуудал, сайн дураараа өгнө. Түүнээс энд татан оролцуулж өгдөг асуудал байхгүй гэж хууль дээр чинь орж байгаа шүү дээ. Тэгээд энэ яг гамшгийн үе болох юм бол онцгой байдал, тэр улсынхаа нөөцөд байдаг юмнуудаас татан төвлөрүүлнэ үү гэхээс тухайн нутаг дэвсгэрийн байгууллагуудыг энэний санхүүжилтийг гарга, иргэдийг татан оролцуул гэсэн ийм нөхцөл байдлыг хуулиар зааж өгч болохгүй байх аа. Тэгэхээр би 8.1.2-ыг хасах саналтай байна. Ингэж болохгүй гэж бодож байна. 
Энэ чинь яг үг, үсэг нь өөрөө шаардлагатай санхүүжилтийг нь шийдвэрлэх, тэгээд аж ахуйн нэгж, байгууллага, иргэдийг татан оролцуулах ажлыг зохион байгуулна гэж байгаа юм. Энэ маань өөрөө албадлагын хэлбэр рүү орчих гээд байгаа учраас энийг хасаад, энэ чинь сайн дурын үндсэн дээр хийдэг ажил. Тэрийг цусны нөөцийг бүрдүүлэх асуудал бол улсын албаны нөөцөндөө бүрдүүлэх газарт нь байх ёстой. Тийм учраас нутаг дэвсгэрийн иргэдийг тэгж гамшгийн үед татан оролцуулах нь буруу байх аа гэж бодож байчна. Энийг хасах саналтай байна. Энэ дээр ажлын хэсэг тайлбар өгөөч.
М.Энхболд: -Баатарбилэг гишүүн үг хэлье.

Ё.Баатарбилэг: -8.1.2 дээр тухайн нутаг дэвсгэрийн хэмжээний гамшгийн үеийн нөхцөл байдлыг зохицуулах заалт байгаа л даа. Тэгэхээр санхүүжилтийн асуудал дээр угаасаа Гамшгийн тухай хуулиараа ч гэсэн Засаг даргын хүлээдэг үүргээрээ ч гэсэн гамшгийн үед угаасаа тийм нөөц дайчлах, санхүүжилт дайчлах ийм үүрэгтэй, эрх үүсчихдэг. Энд иргэдийг татан оролцуулах гэдгийг иргэдийг оролцохыг уриалах гэдэг тал руу нь зохион байгуулалтын талаас. Тэрнээс, татан оролцуулах гэдэг нь томьёолол нь буруу болсон байна. Энийг ажлын хэсэг хоёр дахь хэлэлцүүлэг дээрээ анхаараад найруулгыг нь өөрчлөөд оруулж ирэх боломжтой гэсэн ийм санал байна.
М.Энхболд: -Санал хураая.

54 гишүүн оролцож 57,4 хувийн саналаар санал дэмжигдлээ.
Энэ дээр Байнгын хороо эцсийн хэлэлцүүлэг дээр үг, үсгийн хувьд анхаарна биз ээ.

15.Төслийн 9.1.1 дэх заалтыг доор дурдсанаар өөрчлөн найруулах:
     “9.1.1.Эрүүл мэндийн тусламж, үйлчилгээ үзүүлэх байгууллага хоорондын үйл ажиллагааны уялдааг хангах, мэргэжил арга зүйн туслалцаа үзүүлэх, хяналт тавих;”







Санал гаргасан ажлын хэсэг
-Мөнх-Оргил гишүүн үг хэлье.

Ц.Мөнх-Оргил: -Энэ уул нь өргөн барьсан хуулийн төсөл нь илүү ойлгомжтой бөгөөд зөв байсан юм болов уу гээд надад бодогдоод байх юм. Одоо ажлын хэсгээс оруулж ирсэн санал дээр өргөн барьснаас хоёр зарчмын өөрчлөлт оруулсан байгаа юм л даа. 9.1.1. Шинээр байгуулагдах гэж байгаа зохицуулах алба, нэгж маань өргөн барьсан төслөөрөө бол эмнэлгийн байгууллагуудыг мэргэжил, арга зүйн удирдлагаар хангах байсан байхгүй юу. Тэгсэн чинь энийг нь өргөжүүлээд нэгдүгээрт эрүүл мэндийн байгууллагуудын үйл ажиллагааны уялдааг хангаад тэгээд дээрээс нь мэргэжил, арга зүйн туслалцаа үзүүлээд 3 дээр нь бүр хяналт тавина гээд. 
Ингээд нэг мэргэжил, арга зүйн удирдлагаар хангах байсан үүрэг дээр нь хяналт тавьдаг, дээр нь үйл ажиллагааны уялдааг нь хангадаг том функц нэмээд оруулаад ирж байгаа байхгүй юу. Тэгээд одоо хуулийн ерөнхий үзэл санаагаар бол энэ байгууллага чинь мэргэжлийн удирдлагаар хангахаас илүүтэйгээр жагсаалт гаргаж байдаг тэр реципиентүүдийнхээ доноруудынхаа жагсаалт, тэрийг нь нийлүүлдэг, нууцыг нь хадгалж байдаг энэ л техникийн ажил хийх ёстой байгууллага байтал ингээд ерөөсөө уялдуулан зохицуулах, хяналт тавих үүрэг ноогдуулчихаж байгаа чинь миний бодлоор бол арай ихэдсэн байна гэж харагдаад байна.
Мэргэжлийн хяналтын үйл ажиллагаа явуулах байгууллага чинь эрүүл мэндийн хяналтын алба чинь өөрөө энэ ажлаа хийгээд явж байх бололцоо нь бүрэн байгаа гэж хараад байна шүү дээ. Энийг та хэд хараач. Анх хуулийн төсөл өргөн барьсан үзэл санаатайгаа энэ чинь нийцэж байгаа юм уу? Тэгээд энэ шинээр байгуулагдах, өөр шинээр байгуулагдах гэж байгаа, бид нарт өмнө нь ерөөсөө ийм туршлага байхгүй цоо шинэ энэ байгууллагад ийм өргөн цар хүрээний эрх үүрэг олгож болж байгаа юм уу? Энийг би хувьдаа дэмжих бололцоогүй байна. Дэмжигдээд гараад ирэх юм бол ажлын хэсэг энийг эцсийн хэлэлцүүлэг дээр мэргэжлийн хүмүүстэй зөвлөлдөж үзэж яримаар байна. Энэ байгууллагын эрх үүрэг шал өөр болоод явчихна шүү гэж харагдаад байна.
М.Энхболд: -Гантулга гишүүн үг хэлнэ. Дараа нь Нямдорж гишүүн, дараа нь Раднаасэд гишүүн.

Д.Гантулга: -Энэ амьгүй донорын тухай, ер нь донортой холбоотой асуудал бол аль ч эрүүл мэндийн байгууллага, тусламж үйлчилгээ үзүүлэх газар дээр энэ донорын асуудал яригдаж болох юм. Гэтэл элэг шилжүүлэх, бөөр шилжүүлэн суулгах хагалгаа хийх боллоо гэж үзэхэд жишээлбэл, анхан шатны эмнэлэгт, хоёрдугаар шатлалын эмнэлэг дээр энэ хийгдэх бололцоогүй байгаа. Энэ гурав дахь шатны бөгөөд төвийн гол, гол эмнэлэгүүд рүү л ирж таарна. Энэ болох бүх процесс, горимыг мэргэжлийн багаас. Одоо жишээлбэл, элэг шилжүүлэх хагалгаа болох боллоо гэхэд элэгний багийнхан очиж түүнийг хянах, зохион байгуулах, арга зүйгээр хангах, тээвэрлэх гээд энэ бүх зүйл маш нарийн горим, анагаахынхаа энэ зохион байгуулалт, зохицуулалтаар явна. Нэг талдаа.
Нөгөө талдаа юу гэж харагдаж байгаа вэ гэхээр энэ алба бол цоо шинээр бас байгуулагдаж байгаа гэж бид нар ойлгож болохгүй. Донорын хууль 2000 онд анх батлагдсан. 2012 онд дахин шинэчлэн найруулга хийгдсэн. Одоо 2018 он. Нийтдээ 18 жил энэ донорын үйл ажиллагааны тухай бид ярьж байгаа. Монгол Улсын хэмжээнд одоо 200 гаруй хүнд элэг, бөөр, чөмөг шилжүүлэн суулгах хагалгааг амжилттай хийж хэрэгжүүлсэн энэ бүгдийг зохион байгуулж зохицуулах ажлыг зохицуулах алба гэдэг нэргүй байсан ч энэ эрүүл мэндийн сайдын тушаал, заавар, стандарт гаргасан тэр журмаар зохион байгуулж зохицуулах ажлыг хийж хэрэгжүүлсээр өнөөг хүрсэн байгаа. 
Одоо бүр орон тоо нь байгаа, санхүүжилт нь байгаа. Энэ албаны удирдлага, зохион байгуулалт нь нэлээн нарийн зохион байгуулалтад оруулъя гэдэг энэ агуулгаар орж ирж байгаа учраас шинэ юм бөгөөд цоо шинээр орж ирж байгаа. Тэгээд энэ нь бас харж анхааръя гэдэг байдлаар биш. Энэ нь яг зайлшгүй л хийж хэрэгжүүлэх, хянах тэр ажлуудыг зохион байгуулахаас өөр аргагүй ийм алба юм гэдгийг хэлэхгүй бол бас болохгүй байна. Тэгээд энийг дэмжихгүй бол бас. Анхны орж ирсэн найруулга нэлээн өөрчлөгдсөн. Жишээлбэл, эш татсан 15.1 нь гэхэд ар талдаа дахиад өөрчлөгдөж байгаа юм.

М.Энхболд: -Нямдорж гишүүн үг хэлнэ.
Ц.Нямдорж: -Энэ юмаа жаахан зөв гаргахгүй бол болохгүй шүү. Сая 9.1.1-ийн өөрчилсөн найруулалт бол донорын биш эрүүл мэндийн тусламж үйлчилгээ үзүүлэх байгууллагын үйл ажиллагааг бүхэлд нь зохицуулах ийм бичлэгтэй юм явж байна шүү дээ. Энэ чинь бодвол санаа нь нөгөө донор болно, суулгадаг барьдаг ажиллагааг уялдуулан зохицуулна гэж хэлэх гээд байгаа биз дээ? Ингээд буруу биччихсэн байх юм. Энэний өмнө нэг санал хураалт явагдчихлаа. Хурал даргын бүрэн эрх дотор. 
Харьяа нутаг дэвсгэрийн аж ахуйн нэгж, байгууллагад цусан бүтээгдэхүүний нөөц бүрдүүлэх гэж байгаа юм. Энэ чинь болохоор тэр эмнэлгийн байгууллага дээрээ л нөөц бүрдүүлдэг юм байгаа биз. Аж ахуйн нэгж, байгууллага болгон дээр цусны нөөц бүрдүүлнэ гэж ямар юм байдаг юм бэ. Тийм биз? Тэгэхээр Гантулга гишүүн ажлын хэсэг, Баатарбилэг дарга та нар энэ юмаа их сайн уншиж байж хуулийн зөв үгээр зөв байранд нь тавихгүй бол болохооргүй байна шүү. Энийгээ та нар нэг хараад. 
Яг саяын энэ хураах гээд байгаа томьёоллынхоо хувьд бол донорын үйл ажиллагааг уялдуулан зохицуулна гэдэг хэлбэрээр бичсэн нь дээр. Тэгээд огт хамаагүй юм хүртэл энэ хууль дотор чинь явж байх юм. Та нар хуулиа дахиад нэг сайн уншаарай. Донорыг үндэс угсаа, хэл, арьсны өнгөөр нь ялгаварлан гадуурхахыг хориглоно гээд 9.2 дээр явж байх юм. Энэ ер нь ямар хэрэгтэй юм бэ, жишээ нь. Тэгээд би та бүхэнд энэ ерөнхий юмыг чинь дэмжиж байна. Энэ гарах ёстой хууль. Дахиж үг, үсэг бүрээр нь уншиж зөвхөн донор шилжүүлэн суулгах ажиллагаа гэдэгтэйгээ холбож энэ бичилтүүдээ хийгээрэй. Энийг л хэлэх гэсэн юм.

Тэгээд энэ хураах гэж байгаа томьёоллыг нь Мөнх-Оргил юу гэж бодоод байна? Одоо яг биччихсэн байгаа нь бас олигтой юм биш л байна. Ер нь эд нарын санаа бол донор болон шилжүүлэн суулгах ажиллагааг явуулж байгаа байгууллагуудын үйл ажиллагааг уялдуулан зохицуулах гэдэг утгаар энэ томьёоллыг оруулж ирсэн юм байна. Энэ утгаар хураалгах гэж байгаа бол би дэмжинэ. Ингээд биччих ээ. Хууль гэдэг юм чинь нэг үг, нэг таслал хоёроос л бүх юм нь орвонгоор нь өөр болдог эд шүү дээ.
М.Энхболд: -Раднаасэд гишүүн үг хэлнэ.
Ш.Раднаасэд: -Би бол бүр өөр байр суурьтай байна. Энэ хууль батлаад, хууль дотор заавал нэг байгууллагыг албажуулаад хуульчлаад яваад байдаг. Одоо энэ зохицуулах алба гээд Эрүүл мэндийн сайдын дэргэд байгуулагдах юм байна. Тэгээд энэ дотор зохицуулах шинж чанартай найман үүрэг хэрэгжүүлэх юм байна. Ерөөсөө ингэж хуулиар энэ байгууллагын бүтцийг бий болгож баталдгийг нь болимоор байгаа байхгүй юу. Тэгээд дараа нь татан буулгаж ч болдоггүй, өөрчилж ч болдоггүй, нийлүүлж нэгтгэж ч болдоггүй. Заавал нөгөө хуульдаа очиж гар хүрдэг. Энэ 9 дүгээр зүйлийг би ер нь байх шаардлагагүй юм болов уу гэж хараад байгаа юм. 
Хоёрдугаарт, олон улсын гэрээ хэлэлцээрийн дагуу эмчилгээний зориулалтаар эд, эрхтэн импортолж болно гэж одоо өөрчлөгдөх юм байна. Тэгсэн мөртлөө энэ хуулийн 2 дугаар зүйлийн 2-ыг хараарай. Энэ Монгол хүний асуудал шүү. Гэрээнд өөрөөр заасан бол олон улсын гэрээний заалтыг дагаж мөрдөнө гээд байгаа юм. Энэ бол бүх хуулиуд дээр бичигддэг бичлэг л дээ. Гэхдээ яг энэ Донорын хууль дээр энийг бичих шаардлага байна уу, үгүй юу? 
Ямар нэгэн байдлаар олон улсын гэрээ гэдэг тодорхойлолт Монгол хүний эд, эрхтэн экспортлох энэ нөхцөлийг энэ хууль чинь өөрөө бүрдүүлчих юм биш биз? Гаднаас импортоор оруулж ирж байгаа цус, цусан бүтээгдэхүүнтэй холбоотой юман дээр хяналтаа хэр сайн тавьж чадах юм бэ? Одоо нөгөө эдгээж чаддаггүй ДОХ-ын вирустай ч гэдэг юмуу, янз бүрийн халдварт өвчинтэй янз бүрийн тийм цус, цусан бүтээгдэхүүн орж ирээд энэ улс даяар нь тараачих ийм нөхцөлийг бүрдүүлчих вий дээ. 

Түрүүн Оюун-Эрдэнэ гишүүн хэлж байна, түгшүүртэй байна гэж. Энэ кноп дээр чинь түдгэлзье гэдэг кноп байхгүй учраас ний нуугүй хэлэхэд бүх хүний хувьд түгшүүртэй байгаа юм. Ажлын хэсэг энэ зүйлүүд дээр харж тохиолдол болгон дээр юм хийхгүй бол энэ аюултай шүү. Одоо гэр бүлийн хүчирхийлэлтэй холбоотой асуудлаар манай Байнгын хорооноос гарсан ажлын хэсэг Эрээн, Замын-Үүдээр явсан. Тэгээд гарахдаа жирэмсэн гараад орж ирэхдээ жирэмсэн биш орж ирдэг ч гэдэг юм уу, ийм тохиолдлууд бас байдаг. Жишээлбэл, хилээр гараад. Энийг юу гэж ойлгох вэ?

Хариуцлагын юмыг нь Эрүүгийн хууль дээр зарим нэг өөрчлөлт юмнууд бас хийхгүй бол одоо санаж байгаагаар бол Эрүүгийн хууль дээр тодорхой зүйл байхгүй л байгаа. Өөрийнх нь зөвшөөрөлгүйгээр, зөвшөөрөөгүй тохиолдолд эд, эрхтэнд нь хүрэх ёсгүй, гэр бүлийнх нь гэдэг тэр агуулгаар өөрчлөлт хийж байгаа юм байна. Тэр нь зөв байх. Яг тийм байдлаар хорьж өгөхгүй бол эд, эрхтэн экспортолдог ийм улс болчих вий дээ, бурхан минь. Баярлалаа.
М.Энхболд: -Баатарбилэг гишүүн үг хэлье. Зарчмын зөрүүтэй саналаар Их Хурлын гишүүд л үг хэлнэ.

Ё.Баатарбилэг: -Би гишүүдэд ямар хувилбар тарчихаад байгаа бол гээд бас жаахан гайхаад сууж байна. Түрүүний хэлсэн, Нямдорж даргын хэлснээр үнэхээр 9.1.1 дээр ажлын хэсэг, Байнгын хороо дараагийн хэлэлцүүлэг дээр анхаарах юм байна. Энэ эрүүл мэндийн гээд ерөнхий том агуулгаар орчихсон. Тэгэхээр донорын үйл ажиллагаатай холбоотой гэдгийг бид найруулга дээрээ анхааръя. Ажлын хэсэг энэ дээрээ бас тэмдэглээд аваарай. 9.2 гээд тэрийг бүхэлд нь хасчихсан шүү дээ. Донорын үндэс, угсаа. Энэ Засгийн газраас орж ирсэн юун дээрээ тэгж орж ирсэн юм билээ. Ажлын хэсэг дээр хассан, энэ угаасаа байж болохгүй гээд хасагдчихсан байгаа.
Сая Раднаасэд даргын ярьж байгаа дээр Монгол Улсын олон улсын гэрээ хэлэлцээрийн дагуу зөвхөн эмчилгээний зориулалтаар баталгаажсан эд, эрхтэнг импортлох, цус, цусан бүтээгэхүүнийг экспортлох, импортолж болно гэсэн ийм заалт байгаа юм л даа. Тэрнээс өөр юугаар зохицуулна гэсэн тийм юм харагдахгүй л байна. Тэгэхээр, энэ доторхи нарийн юунуудыг нь дараагийн ажлын хэсгийн юун дээрээ анхаараад, гишүүдийн саналыг аваад тусгаад явъя. Баярлалаа.
М.Энхболд: -Санал хураалт.

53 гишүүн оролцож 62,3 хувийн саналаар санал дэмжигдлээ.
Гишүүд саяын санал хураасантай болон өмнө нь бас хураасан саналуудтай холбогдуулж нэлээд олон саналуудыг хэллээ шүү. Гантулга гишүүн, Баатарбилэг дарга хоёр эцсийн хэлэлцүүлэг дээр гишүүдийн хэлж байгаа найруулгын болон агуулгын шинж чанартай ийм саналуудыг анхаарч үзээрэй.
16.Төслийн 9.1.2 дахь заалтын “үндэсний” гэснийг “нэгдсэн” гэж, “судалгаа” гэснийг “мэдээллийн сан байгуулах, тандалт” гэж тус тус өөрчлөх.
 






Санал гаргасан ажлын хэсэг
Санал хураалт


53 гишүүн оролцож 58,5 хувийн саналаар санал дэмжигдлээ.
17.Төслийн 9.1.2 дахь заалтыг төсөлд давхардуулан дугаарласан тул 2 дахь “9.1.2” гэсэн заалтыг “9.1.3” гэж дугаарлан, “хуваарилах” гэсний дараа “, нийлүүлэх, хадгалах, тээвэрлэх, хянах” гэж нэмэх.








Санал гаргасан ажлын хэсэг

Санал хураалт

53 гишүүн оролцож 58,5 хувийн саналаар санал дэмжигдлээ.

Дараагийн санал

18.Төслийн 9.1.3 дахь заалтын “амьгүй донорын бүртгэл хийх,” гэснийг хасах гэсэн саналыг дэмжье гэсэн санал хураалт явуулъя.
 






Санал гаргасан ажлын хэсэг
Санал хураалт


53 гишүүн оролцож 54,7 хувийн саналаар санал дэмжигдлээ.
-Гишүүд орж ирээрэй. Хуваарилах гэдэг үг хэр зохимжтой байгаа юм бэ?   Түрүүн би нэг хэлсэн, нэг л.

Дараагийн санал.
19.Төслийн 9.1.4, 9.1.5, 9.1.8 дахь заалтыг тус тус хасах.
 






Санал гаргасан ажлын хэсэг

Санал хураалт
Бүлгийн дарга нар хаачсан бэ, ирцээ бүрдүүлээрэй. Өнөөдөр энэ хуулийг дуусгачихмаар байна шүү. Тэгвэл дараагийн 7 хоногт Байнгын хороогоор ярих.

53 гишүүн оролцож 60,4 хувийн саналаар санал дэмжигдлээ.



20.Төслийн 9.1.6, 9.1.7 дахь заалтыг нэгтгэж, “9.1.5” гэж дугаарлан, доор дурдсанаар өөрчлөн найруулах:


“9.1.5.эс, эд, эрхтэн шилжүүлэн суулгах үйл ажиллагаатай холбоотой байгууллага, хувь хүний нууцыг хамгаалах, иргэн, хуулийн этгээдээс ирүүлсэн өргөдөл, гомдлыг шийдвэрлэх, хууль зөрчсөн үйлдлийн талаархи мэдээллийг холбогдох хууль хяналтын байгууллагад шилжүүлэх.” 
 






Санал гаргасан ажлын хэсэг

Б.Энх-Амгалан гишүүн үг хэлнэ.

Б.Энх-Амгалан: -Энэ 9 дүгээр зүйл өөрөө тэр чигтээ зохицуулах нэгж албаны эрх, үүргийг тодорхойлсон ийм хуулийн зохицуулалт байгаа юм л даа. Тэгээд энэ 9.1.5. эс, эд эрхтэн шилжүүлэн суулгах үйл ажиллагаатай холбоотой байгууллага, хувь хүний нууцыг хамгаалах, иргэн, хуулийн этгээдээс ирүүлсэн өргөдөл, гомдлыг шийдвэрлэх, хууль зөрчсөн үйлдлийн талаархи мэдээллийг холбогдох хууль хяналтын байгууллагад шилжүүлэх гээд байгаа юм. Тэгсэн, энэ зохицуулах нэгж албаны өөрийнх нь эрх үүрэг болохоор ажлын уялдаа холбоог зохицуулах, удирдлагаар хангах, мэргэжил, арга зүйгээр хангах, заавар журам биелүүлж гүйцэтгэх гээд ийм юмнууд, мэдээллийн сан ажиллуулах гээд эд нарын өөрийнх нь ажил байгаа юм.
Гэтэл өөрийнхөө ажил дээр энэ хүмүүс яаж хувь хүний нууц эрхийг хамгаалах юм бэ, яаж өргөдөл, гомдлыг шийдэх. Эд нарын хийдэг ажил нь байна шүү дээ. Тэгээд хууль зөрчсөн талаархи мэдээллийг яагаад эд нар өөрөө өөрийгөө барьж өгч байгаа биш, хуулийн байгууллагад өгөх юм бэ? Энэ чинь хөндлөнгийн байгууллага хянадаг, хөндлөнгийн байгууллага шалгадаг, хөндлөнгийн байгууллага тэрийг нь үздэг, хууль зөрчиж байна уу, үгүй юу гэдгийг шалгадаг байхгүй бол энэ байгууллага өөрөө хуулийн байгууллага, энэ нэгж өөрөө хуулийн байгууллагад мэдээллийг дамжуулдаг, шилжүүлдэг, шийдвэрлэдэг ийм байж болохгүй байна л даа. Энэ заалтыг яамаар юм бэ дээ. 
1.6, 7 хоёр чинь хоёулаа хасагдчихлаа, 4 нь хасагдчихлаа. Тэгээд нэгтгээд ийм болгочихоор наадах чинь өөрөө зөрчилтэй болчих гээд байдаг. Энийг ажлын хэсэг дээр анхаараач. Одоо уначихаараа энэ чинь гурван заалт нь гурвуулаа уначих гээд байдаг. Цаашаа явчихаараа энэ чинь зөрчилтэй болчих гээд байна. Энэ дээр яах вэ, таминь дараагийнхаа юун дээр ажлын хэсэг сайн бодооч. Тэгэхгүй бол төслийн нэгж алба нь өөрөө өөрийгөө хянах гээд, өөрөө өөрийгөө хуулийн байгууллагад өгөх гээд, өөрөө өөрийнхөө ажлыг шийдвэрлэх гээд байна л даа.

М.Энхболд: -Мөнх-Оргил гишүүн үг хэлнэ.

Ц.Мөнх-Оргил: -9.1.4, 9.1.5, 9.1.8-ыг хасаж байгаад энд орсон санаануудыг нь дээшээ 9.1.2, 9.1.3-таа хуваагаад суулгачихаж байгаа юм байна л даа. Тэгээд яахав, зүгээр утга нь алдагдахгүй байгаа юм. Уншигдаад дараа нь хэрэглээд явахад хүнд болоод явчихаж байгаа юм. Сая Энх-Амгалан гишүүний хэлээд байгаа тэр байгаа байхгүй юу. Энэ байгууллагууд, ялангуяа шинээр байгуулагдаж байгаа байгууллагуудын эрх, үүргийг бүр хуулийн нэг заалтад салгаж өгмөөр байгаа юм. Жишээ нь, энэ маш чухал үүрэгтэй байгууллага нь, энэ байгууллагын нэг чухал үүрэг нь нэгдсэн мэдээллийн сан ажиллуулах байгаа. Энэ чинь өөрөө аягүй том функц байхгүй юу. Нэгдсэн мэдээллийн сантай байна гэдэг чинь. Тэгээд энэ 9.1.4 дээрээ тусад нь оруулаад ирчихсэн юмыг бусад асуудалтайгаа хольчихоод ач холбогдол алдагдаад байгаа юм.
Дараа нь мэдээ тайлангаа улсын хэмжээнд нэгтгээд холбогдох байгууллагуудад хүргүүлнэ гэдэг чинь бас аягүй том функц байхгүй юу. Ялангуяа энэ 9.1-ийн энэ заалтууд чинь шинэ байгууллагуудын үүрэг функцуудыг зааж өгч байгаа учраас энэ дээр цаас харамлах хэрэггүй ээ. Өгүүлбэр болгон нь, заалт болгон нь ойлгомжтой. Үүний цаана энэ байгууллага ийм ажил хийх юм байна, ийм үүрэг функцтэй юм байна гэж ойлготол нь салгаж өгмөөр байгаа юм. Магадгүй 14, 15 функц болж байгаа бол 14, 15 фукцээр нь салгаад өг л дөө. 
Энд цаг хайрлах хэрэггүй шүү дээ. Энийг бид нар 8 байсныг 5 болголоо гээд энэ хууль илүү ойлгомжтой болж байвал болж байна. Гэтэл 8 байсныг 5 болгосноороо утга санаа нь бүрхэгдээд байна. Тийм учраас ажлын хэсэг, би Энх-Амгалан гишүүний саналыг дэмжиж байгаа юм. Эцсийн хэлэлцүүлэг дээрээ эдгээрийгээ задлаад ойлгомжтой болгоод оруулаад ирэх нь, хэрэглэхэд дараа нь хэрэгтэй. Үйл ажиллагаанд нь хэрэгтэй.
М.Энхболд: -Гишүүд үг хэллээ.

Санал хураалт

49 гишүүн оролцож 69,4 хувийн саналаар санал дэмжигдлээ.
21.Төслийн 9.2 дахь хэсгийн дугаарыг “12.2” гэж өөрчилж, 9.3 дахь хэсгийн “холбогдох” гэсний дараа “хууль хяналтын”  гэж нэмж, “тэдгээрийг” гэснийг хасах.
 






Санал гаргасан ажлын хэсэг

Санал хураалт

49 гишүүн оролцож 65,3 хувийн саналаар санал дэмжигдлээ.





22.Төслийн 10.1.1 дэх заалтын “урьдчилан сэргийлэх зорилгоор холбогдох” гэснийг “сэргийлэх” гэж өөрчилж, 10.1.2 дахь заалтын “Эрүүл мэндийн тухай хуулийн” гэсний дараа “15.1.5, 15.1.7” гэж нэмж, “тархины үхлийг тогтоох комиссыг ажиллуулах ба донорын үйл ажиллагаанд оролцох” гэснийг “тархины үхэл тодорхойлох мэргэжлийн багийг ажиллуулах” гэж өөрчлөх.
 






Санал гаргасан ажлын хэсэг

Санал хураалт


49 гишүүн оролцож 69,4 хувийн саналаар санал дэмжигдлээ.

23.Төслийн 10.1.4 дэх заалтыг төсөлд давхардуулан дугаарласан тул 2 дахь “10.1.4” гэсэн заалтыг “10.1.5“ гэж дугаарлан, доор дурдсанаар өөрчлөн найруулах:


“10.1.5.тухайн эрүүл мэндийн байгууллагад донорын эс, эд, эрхтэн авах ажилбарыг гүйцэтгэх боломжгүй тохиолдолд амьгүй донорын эрчимт эмчилгээг үргэлжлүүлэх, зөөвөрлөх бэлэн байдлыг хангуулах талаар зохицуулах албатай хамтран ажиллах;” 
 






Санал гаргасан ажлын хэсэг

Санал хураалт. 
Энэ давхардан дугаарласан байна гээд байгаа чинь анх өргөн мэдүүлэхдээ давхардаж дугаарлаад ирсэн юм уу, хэлэлцүүлгийн үед тийм болчихоод байгаа юм уу? Бүрдэл шалгаж байхдаа тэрийгээ шалгадаггүй юм уу.

49 гишүүн оролцож 67,3 хувийн саналаар санал дэмжигдлээ.


24.Төслийн 10.2.3 дахь заалтыг хасах.
 






Санал гаргасан ажлын хэсэг

Санал хураалт

49 гишүүн оролцож 67,3 хувийн саналаар санал дэмжигдлээ. 

25.Төслийн Гуравдугаар бүлгийн “ЭРҮҮЛ МЭНДИЙН АЖИЛТАНД” гэснийг “ЭРҮҮЛ МЭНДИЙН БАЙГУУЛЛАГА, АЖИЛТАНД” гэж өөрчлөх.
 






Санал гаргасан ажлын хэсэг

Санал хураалт

49 гишүүн оролцож 67,3 хувийн саналаар санал дэмжигдлээ.

26.Төслийн 12.1 дэх хэсгийн “эрхтнээ өгөхдөө” гэсний дараа “ашгийн төлөө бус,” гэж нэмж, 12.3.2 дахь заалтын “тогтоосон”  гэснийг “баталсан” гэж өөрчлөх.
 






Санал гаргасан ажлын хэсэг

Санал хураалт

49 гишүүн 69,4 хувийн саналаар санал дэмжигдлээ.



27.Төслийн 13.2 дахь хэсгийг доор дурдсанаар өөрчлөн найруулах:

“13.2. 25 насанд хүрсэн Монгол Улсын иргэн эрхтнээ бусдад шилжүүлэн суулгахыг зөвшөөрсөн шийдвэрээ жолооны үнэмлэх болон эрүүл мэндийн даатгалын гэрчилгээ, цахим картад тэмдэглүүлж болно.” 







Санал гаргасан ажлын хэсэг

Б.Энх-Амгалан, Билэгт гишүүн үг хэлье. 
Б.Энх-Амгалан: -Энэ жолооны үнэмлэх, эрүүл мэндийн даатгал хоёр чинь Монголд ямар ч хүчин төгөлдөр баримт юм бэ дээ? Гадаад улсад бол жолооны үнэмлэх гэдэг бол их олон, тэр хүний тухай мэдээллийг агуулдаг. Манайд бол машин унах эрхийг л агуулж байгаа шүү дээ. B, C, D ангиллын машин унах эрхийг зөвхөн агуулж байгаа байхгүй юу. Тэгээд тэрийг хаячихдаг, гээчихдэг, үрэгдүүлчихдэг, янз, янз болдог. 
Гэтэл тэр хүн автомашин унаж явж байгаад аваарь осолд ороод түр зуур ухаан алдаад үнэмлэх дээр нь тэмдэглэгээ хийгээд энэ хүн зөвшөөрсөн юм гээд дараа нь сэрсэн хойно нь ийм юм яривал яах вэ? Тэгэхээр энэ юу болж байна вэ гэхээр жолооны үнэмлэх болоод эрүүл мэндийн даатгал дээр тэмдэглэгээ хийдэг биш, тухайн хүн зөвшөөрснөө өөрөө бичгээр илэрхийлээд нотариатаар батлуулдаг юм уу, ах дүүсээрээ зөвшөөрдөг юм уу, ингэж байж дараа нь юм өгөхгүй бол, энэ дээр тэмдэглэх ямар хэрэгтэй юм бэ? 
Би энийг хасмаар санагдаад ерөөсөө болохгүй юм. Жолооны үнэмлэх дээр нь эрхтнээ өгсөн гэж тэмдэглэж яах юм бэ? Эрүүл мэндийн даатгал дээр нь эрхтнээ өгсөн гэж тэмдэглэж яах юм бэ? Энэ өөрөө тийм өөр юм болчих гээд байна гэж би хараад байна  л даа. Нэг л жаахан хэцүү юм гарчих гээд байх юм. Энийг хасаж болохгүй юу, ажлын хэсэг ээ? Эсхүл энийг шал өөр ямар утгаар оруулж ирсэн юм бол, ерөөсөө ойлгодоггүй. Энэ чинь яг л осолд орсны дараа эвгүй юм болчих гээд байгаа юм шиг хар төрөөд болохгүй юм. Яг мэдэхгүй болохоор. Та нар энийг учрыг нь олоодохооч.
М.Энхболд: -Билэгт гишүүн үг хэлнэ.
М.Билэгт: -Энэ Донорын хууль олон улсын хэмжээнд хоёр янз байдаг юм байна л даа. Эсхүл opting-out, эсхүл opting-in гээд. opting-out нь болохоор өргөн барьсан хувилбараараа түрүүн Баасанхүү гишүүний яриад байсан, та нар нийгмийн өмнө хүлээсэн үүрэг гэдгээр явж байгаа юм байна. Татгалзаагүй л бол ингэх нь ээ гэдэг юм хэлж байсан. Тэгэхээр яг зарчмын зөрүүтэй энэ саналаар манай энэ хуулийн ерөнхий чиглэл нь болохоор иргэний эрх чөлөө, эрх дээр үндэслэж хүний бие даасан байдал дээр нь үндэслэж зөвшөөрсөн бол гэдэг заалт чинь харин энд өөрчлөгдөж орж ирж байгаа юм биш шүү гэдгийг хэлэх гэсэн юм. 
Энэ бол ерөөсөө олон улсын хэмжээнд жишээ нь бид нарын сайн мэддэг Япон, Герман, Англи, Америк гээд хүний эрх, эрх чөлөөг дээдэлсэн бид нарын мэддэг Солонгос гээд энэ орнууд дээр яг энэ opting-in гэсэн энэ чиглэлээр явдаг юм байна. Тэгэхээр бид хэрэв амьд, ахуйдаа зөвшөөрсөн бол гэдэг үгийг энэ заалтаараа өөрчилж оруулж ирж байгаа юм шүү гэдгийг хэлэх гэж байна л даа.
Тэгээд бид ямар нэг байдлаар аль нэг юман дээр нь энэ зөвшөөрсөн гэдгийг нь тодорхой хэмжээнд тэмдэглэх хэрэгтэй байдаг. Тэгэхээр энд өргөн барьсан юугаар бол иргэний үнэмлэх дээр гэж байсныг ер нь олон улсын хэмжээнд яадаг вэ гэхээр энийг жолооны үнэмлэх дээр нь юм уу, аль нэг бичиг баримтаар нь тэмдэглэдэг юм байна. Тэгэхээр бид ямар ч гэсэн энэ дээр иргэний үнэмлэх дээр гэж биш, жолооны үнэмлэх болон эрүүл мэндийн даатгалын дэвтэр, гэрчилгээн дээр нь тэмдэглэж болох юм гэдгийг л оруулж өгсөн юм.
М.Энхболд: -Нямдорж гишүүн үг хэлнэ.

Ц.Нямдорж: -Цаад санаа нь юу байдаг юм, энэ саналаа татчихмаар л байх юм. Муухан уншигдаад байна шүү дээ, энэ чинь. Эрхтэн шилжүүлэх зарлалын самбар шиг юм байж болохгүй биз дээ, энэ чинь? Ер нь та нар иймэрхүү юм бичиж байхдаа хүнд яаж уншигдах нь вэ, яаж ойлгогдох нь вэ, яаж мушгих нь вэ, олон талаас нь бодож байх хэрэгтэй шүү дээ. Тэгээд жолооны үнэмлэх гэдэг чинь нэг жижигхэн л юм байгаа шүү дээ, бид нарт. Тэр дээр чинь хаана нь энийг тэмдэглэх юм бэ, тийм ээ? 
Нарийндаа хүрэх юм бол энэ чинь амь нас, элдэв юмтай холбоотой учраас гарын үсэг зурж байж, нотариатаар батлуулах маягийн эд байна шүү дээ. Нотариат чинь тамга нь наад жолооны үнэмлэхээс чинь  том юм байгаа шүү дээ, аягүй бол. Энийгээ сайн бодмоор байна. Энэ болимоор байна. Тухайн, тухайн үедээ шийдээд, шийдээд явдаг л юм байгаа биз. Заавал ингэж жолооны үнэмлэх, даатгалын дэвтэртэй элдэв зардал тарааж яах нь вэ дээ. Зөв байх хэрэгтэй байна. Энэ болохгүй ээ.
М.Энхболд: -Гурван хүн үг хэлсэн байгаа. 

Гантулга гишүүн, Мөнх-Оргил гишүүн, Баатарбилэг гишүүн. Ингээд зургаан хүн үг хэлье.
Д.Гантулга: -Энэ хуулийн заалт бол түрүүнээс хойш Баасанхүү гишүүний санаа нь зовоод маш олон гишүүдийн сэтгэл эмзэглэж хэлээд байсан гол үндсэн заалт. Хэрвээ энэ зөвшөөрсөн гэдэг бичгээ үйлдсэн, дараа нь амьгүй донорын тухай яригдаж байгаа энэ заалт юм. Энэ нь амьд сэрүүн ахуйдаа би зөвшөөрөх үү, зөвшөөрөхгүй юу гэдэг тухайн үедээ нотариатаар батлуулах энэ агуулгатай үг ярианы тухай биш юм. 25 нас хүрснээс хойш Монгол Улсын иргэн би донор болж амь эрсдсэнийхээ дараа гэдэг юм уу, тархины үхэлтэй болсны дараа хэрвээ миний эд, эрхтэн анагаах ухаан, эмнэл зүйн шинжээрээ өөр хүнд донор болох ийм бололцоотой эд, эрхтэн байвал би зөвшөөрч байна гэдэг ийм бичгээ гаргаад тэрийгээ батлуулаад. 
Энэ батлуулах процесс зэрэг бол нэлээн өргөн, бүр зөвшөөрсөн тухай хуудас гэж ийм олон улсын хуудас байгаа юм. Татгалзах хуудас, зөвшөөрсөн гээд. Тэр зөвшөөрсөн хуудсыг нь эрүүл мэндийн асуудал эрхэлсэн сайдын батлах журам, зааврын дагуу баталгаажуулаад тэгж баталгаажуулсныг нь жолооны үнэмлэх болон эрүүл мэндийн даатгалын гэрчилгээ, цахим картанд тэмдэглэгээ хийж л үлдээх тухай асуудлыг ярьж байгаа юм. Тэр нь дараа нь энэ тэмдэглэгээтэй иргэнийг дахиж нягталж хараад зохицуулах албанд мэдэгдээд, зохицуулах алба нь тэр бусад дүрэм, зааврынхаа дагуу энэ хүсэлтээ бичгээр гаргаж өгсөн, зөвшөөрсөн энэ бичиг баримт бүх юмыг нь нягталж үзээд энэ бол зөвшөөрсөн юм байна гэж ингэж үзэгдсэн тохиолдолд дараагийн зохицуулалтууд явагдах ийм нарийн журамтай. Тэрнээс энэ бол зүгээр нэг тэмдэглэгээ хийчихсэн байна гээд. 
Донорын тухай яригдаж эхлэх болгонд зохицуулах алба руу мэдээлэл очиж тэр тухай бүрт дахиад түүний гаргасан олон журам, заавар стандартынхаа дагуу энэ асуудал яригдаж явна. Тийм учраас энийг хэтэрхий болгоомжлолын нүдээр харж нөгөө талдаа энэ бол амьгүй донорын тухай яригдаж байгаа энэ заалт. Тэгээд тэр донорын хувь хүний эрхийг нь дээдэлсэн хамгийн гол үндсэн заалт. Энэ хуулийн хамгийн гол амин сүнс, гол агуулга энд явж байгаа гэдэг энэ агуулгуудыг бас манайхан хараасай гэж ингэж хүсэж байна.

М.Энхболд: -Мөнх-Оргил гишүүн үг хэлнэ.
Ц.Мөнх-Оргил: -Зарчмын зөрүүтэй саналын томьёоллын 27 дугаар саналыг аваад хаячихаар одоо өргөн барьсан хуулийн заалт нь хэвээр үлдчих гээд байгаа юм. Тэр нь ерөөсөө зөвшөөрөлгүйгээр шууд авах заалт нь үлдчих гээд байгаа байхгүй юу. Тэгэхээр Баасанхүү гишүүний яриад, бид нар биш гишүүн ээ, энэ чинь эсрэгээрээ болчихсон гэж тайлбарлаж байсан чинь буцаагаад нөгөөхөөр нь болчих гээд байна л даа. Тийм учраас би ийм саналтай байна, гишүүд ээ. Зарчмын хувьд энэ ажлын хэсгийнхээ саналыг дэмжчихье. 
Өөрөөр хэлбэл, зөвшөөрөлгүйгээр байх юм уу, зөвшөөрөлтэй байх юм уу гэдэг дээр зөвшөөрөлтэй гэдэг зарчмаа дэмжчихье. Найруулга дээрээ эргээд ярья. Ялангуяа 25 нас яагаад хүрэх босго тавьж байгаа юм бэ? Энийг нэг тайлбарлаж өгмөөр байгаа юм. 18, 25, 16 гээд энэ чинь эрх зүйн чадамжийн асуудлууд энд яригдаж байна шүү дээ. Тэгээд энэ 25 нь өөрөө донор болох онцлогтой холбоотой юм уу эсхүл та хэд маань бодож байгаад жаахан нас сүүдэр гүйцсэн нь дээр дээ гээд ингээд 25-ыг олоод ирэв үү, нэгдүгээрт.
Хоёрдугаарт, энийг заавал жолооны үнэмлэх дээр тавина гэх юм бол жолооны үнэмлэх дахиж хэвлэх асуудал гарна. Шинэ загвар батлах ажил гарна. Тэгэхээр тэр загвар батлагдтал цахим тэмдэглэгээн дээрээ тэмдэглээд явж байх нь зүйтэй. Тэртэй тэргүй одоо энэ чинь зөвшөөрөлгүйгээр хийдэг байсныг зөвшөөрөлтэй болгож байгаа учраас хэн зөвшөөрлөө өгч байна гэдэг чинь бүгдээрээ тэр албанд очоод бүртгэгдчих байхгүй юу. Цөөхөн хүний асуудал яригдана. Тэгэхээр тэр цөөхөн хүнийхээ асуудлыг нэгдсэн сүлжээндээ оруулаад бүртгэлдээ л оруулчих. 
Дараа нь жолооны үнэмлэхээ нэг янзлах үедээ энэ хууль нэлээн хэрэгжээд хүмүүсийн дадал туршил болоод ирснийх нь дараа нэмэлт, өөрчлөлт оруулаад тэгээд ёстой иргэний үнэмлэх нь байна уу, жолооны үнэмлэх нь байна уу, эрүүл мэндийн даатгалын дэвтэр дээр нь байна уу, тэр тэмдэглэгээ хийх юмыг нь нэмээд оруулчих. Ийм ойлголттойгоор дэмжээд явж болж байна. Өөрөөр бол дэмжих бололцоогүй байна. Энэ эвгүй уншигдаад байна.
М.Энхболд: -Баатарбилэг гишүүн үг хэлнэ.
Ё.Баатарбилэг: -Гишүүдийн маань болгоомжилж байгаа нь зөв өө, зөв. Гэхдээ Мөнх-Оргил гишүүний саяын хэлж байгаагаар зөвшөөрөлгүй явж ирснийг нь зөвшөөрчихөөр болохгүй байна гэж. Ингээд зөвшөөрөөгүй бол болохгүй гэдэг юм байгаа байхгүй юу. Цаад талд нь. Тэгэхээр бүр хорьчихож байгаа юм. Өөрөө зөвшөөрсөн байвал энэ амьгүй донорын асуудал. Би амьд сэрүүндээ эрхтнээ буян болоод ингээд миний эрхтнээс хэрэгтэй юм байвал авч болно гэдгээ зөвшөөрч байгаа хэрэг. Тийм зөвшөөрөлгүй бол харин бүр хорьчихож байгаа байхгүй юу. Тэгэхээр энэ нь өөрөө бүр яг тэр өндөр хөгжсөн, хүний эрхийг дээдэлсэн орнуудад энэ нь мөрдөддөг нь тийм агуулгатай. Тэрнээс таны саяын ярьж байгаагаар бол тийм юу байхгүй. Яг хуулийнхаа юугаар.

Нөгөө талаараа, яг тэр зөвшөөрлөө бүр хуудас бөглөөд байгаа шүү дээ. Тэгээд угаасаа мэдээллийн сандаа орчихно. Тэгээд мэдээллийн санд орчихоод яагаад жолооны үнэмлэх, цахим карт гээд байгаа вэ гэхээр аль боломжтойдоо ямар ч байсан тэмдэглэгээгээ хийлгэж болно гэж байгаа юм. Хийлгэж болно. Яагаад жолооны үнэмлэх гэж байгаа гээд. Автотээврийн осол аваарь, янз бүрийн юманд ордог. Эрхтнийг нь маш богино хугацаанд хурдан шилжүүлэх ийм асуудлууд гардаг гээд. Энэ мэргэжлийн донор, эмч нар нь л яриад энэ асуудлыг ярьсан юм л даа. Тэгээд жолоо. Тийм агуулгаар ингэж тэмдэглэгээ хийж болно гэж. 
Тэрнээс тэртэй тэргүй мэдээллийн сандаа орчихно. 25 нас гэдэг асуудлыг болохоор 18-тай хүүхэд насанд хүрлээ гэж бодсон ч гэсэн бас өөрийгөө бүрэн төлөөлөх чадвар гэдэг талаасаа. Ер нь бас нэлээн тийм хариуцлагатай шийдвэр гаргах гэж байгаа учраас энийг бас 25 нас гэж босго байх ёстой, зарим улсуудын юу нь тийм нас байдаг юм байна гэдэг олон улсын туршлага. Тэгээд Монгол хүний онцлог. Энэ болгоноос харгалзаад энэ насыг тавьсан гэдгийг ажлын хэсэг тайлбарласан шүү. Энэ заалт бол энүүгээрээ явах нь зүйтэй.


М.Энхболд: -Зургаан гишүүн үг хэллээ. Гишүүд үг хэлж дууслаа.
Санал хураалт
50 гишүүн оролцож 66,0 хувийн саналаар санал дэмжигдлээ. 

Энэ асуудал дээр зургаан гишүүн үг хэллээ. Саяын гишүүдийн хэлсэн саналыг бас анхаарч үзэж үг, үсэг, найруулгын хувьд нь эцсийн хэлэлцүүлэг дээр зохицуулж орж ирээрэй. Ажлын хэсэг, Байнгын хороонд чиглэл болгож байна.
28.Төслийн 13 дугаар зүйлд доор дурдсан агуулгатай 13.3 дахь хэсэг нэмэх:

“13.3.Энэ хуулийн 13.2-т заасан тэмдэглэгээ хийх журмыг боловсрол, зам тээврийн болон эрүүл мэндийн асуудал эрхэлсэн Засгийн газрын гишүүд хамтран батална.” 







      Санал гаргасан ажлын хэсэг

-Баасанхүү гишүүн, Ж.Бат-Эрдэнэ гишүүн үг хэлнэ.

О.Баасанхүү: -Одоо тэгээд журмыг гурван сайд батлах гээд. Тэгээд тэр журмын дагуу түрүүний хэлдгээр жолооны үнэмлэх дээр тэмдэглэх гээд яваад байгаа байхгүй юу. Сая дэмжчихсэн юм чинь одоо энийг тэгээд яг энэ шугамаараа явъя гэсэн маягаар явах юм бол түрүүн бид нарын яриад байсан юм чинь одоо утгагүй болчихоод байна шүү дээ. Наад зах нь жолооны үнэмлэхээ дахиж хэвлэх үү гэдгээс авахуулаад. 
Ер нь яг ний нуугүй хэлэхэд амьтай ч байна уу, амьгүй ч байна уу аливаа донорыг өнөөдөр хүмүүнлэгийн буюу хувь хүнийхээ хувьд энэ ертөнц, дэлхий дээр бий болчихоод, би үхсэн ч гэсэн миний эд эрхтэн хэн нэгэнд хэрэгтэй бол сайн дураараа би энийгээ бусдад тус болбол өгье гэсэн санаа байх ёстой болохоос биш ямар нэгэн эмнэлгийн ажилтан бөөр хэрэгтэй юм байна, энэ хүнийг би аврахын тулд энийг нь авчихъя ч гэдэг юм уу. Эсхүл юу гэдэг юм бэ, энэ хүн тэртэй тэргүй дуусчихсан юм чинь, дууссан учраас энэ эд, эрхтнүүдийг нь тэр тэмдэглэл байгаа юм билээ, тэрийг нь авчихъя ч гэдэг юмуу. Ингэж явж болохгүй байх аа. 

Тэр утгаараа бид нар өнөөдөр миний хэлэх гэж байгаа гол санаа болохоор 13.2-ыг яаж засахаасаа хамаарч байгаад 13.3 руу орсон нь зөв байх. Тэгэхгүй болохоор 13.3 дээр журам батална гэж байгаа бол 13.2 яг л хуучнаараа дэмжигдсэн юм чинь, тэгвэл засаад ч хэрэггүй болоод явчихаж байгаа байхгүй юу. Тийм учраас энийг та нар маань бодолцооч ээ гэсэн ийм санаагаар санал хураахдаа анхаараач ээ гэж хэлмээр байна.

М.Энхболд: -Ж.Бат-Эрдэнэ гишүүн.

Ж.Бат-Эрдэнэ: -Боловсрол, зам, тээврийн болон эрүүл мэндийн асуудал эрхэлсэн Засгийн газрын гишүүд хамтран батална гэж байна. Түрүүн бид нар бас нэлээн тойрч ярьсан. Явж, явж энэ үнэмлэх дээр тэмдэглэгээ хийх гээд байна л даа. Нэгдүгээрт, үнэмлэх маань өөрөө олон улсын Венийн конвенциор батлагдсан конвенцийн дагуу явж байгаа. Энэ конвенцийн дагуу ийм, ийм зүйлүүдийг энэ үнэмлэх дээр байлгана гээд заалт байгаа шүү дээ. Зайлшгүй тусгах ёстой гэсэн тийм жишиг. Тэгэхээр энэний дагуу бас үзэж хараарай, ажлын хэсэг дээр. Зөрчилдөх илүү дутуу юм байх вий дээ гэсэн ийм байдлаар.
Нөгөөтэйгүүр заавал жолооны үнэмлэх дээр гээд. Жолооны үнэмлэх бол тухайн жолоочтойгоо болоод иргэнтэйгээ хамт явж байдаг болохоор газар дээр нь шийдэх асуудал болохоор жолооны үнэмлэхийг нь үзэх гээд байна шүү дээ, та нар. Энэ чинь буцаагаад сая Энх-Амгалан гишүүн будилж байна. Энэ чинь заавал тухайн газар дээр нь шийдээд энэ хүнийг шууд донор болгоно гээд газар дээр нь шийдчих гээд байгаа асуудал байгаад байна шүү дээ. Үгүй шүү дээ, энэ чинь та нар дээр очоод, эмнэлэг дээр очоод үзэж хараад өчнөөн процессын дараа явагдаад хийгдэх асуудал шүү дээ. 
Тийм болохоор заавал тэр газар дээр нь үздэг бичиг баримт дээр нь суулгах гэж зөрөөд байдаг нь ямар учиртай юм бэ гээд байгаа байхгүй юу. Энийг тэр цахим руугаа очоод эмнэлэг дээр аваачаад, кнопоо дарж байгаад цахим руугаа орж үзээд зөвшөөрсөн, зөвшөөрөөгүйг нь хараад цаашаа явж болохгүй юм уу? Хүнд ийм ойлголтыг төрүүлээд байгаа байхгүй юу, наадах чинь. Газар дээр нь үздэг, бичиг баримтаар нь тэмдэглэгээг нь харах гээд байна шүү дээ. Тэгэхээр ажлын хэсэг дээр энийг бас нэг хараарай.

М.Энхболд: -Гантулга гишүүн үг хэлнэ.
Д.Гантулга: -Гишүүдийнхээ хэлж байгаа саналыг бид  нар ажлын хэсэг дээр маш сайн тусгаж авна. Энэ дээр сая бидний баталсан 13.2 дээр бол тэмдэглүүлж болно гэдэг нэг заалт байгаа. Хоёрт, энэ бол бүх жолооны үнэмлэх солих тухай асуудал биш ээ. Жишээлбэл, өнөөдрийн байдлаар Монгол Улсын хэмжээнд зургаахан тархины үхэлтэй донорын тухай асуудал л яригдаж байгаа юм. Өнөөдрийг хүртэлх бүх цаг хугацаанд. Цаашдаа ч энэ тийм олон болох магадлал маш багатай. Зөвшөөрлөө өгч би донор болъё гэх хүмүүсийн тоо дэлхийн нийтлэг хандлагаараа маш бага тоотой яригддаг. Тэр яригдаж байгаа цөөн тооны хүний асуудал дээр би энэ донор болъё гэдэг энэ хүсэлтээ цахим нэгдсэн мэдээллийн сандаа бүртгүүлээд дээр нь би жолооны үнэмлэхтээ тэмдэглүүлье гэвэл энэ цөөхөн хэдэн хүний тухай асуудал дээр.

Энэ дээр яагаад Зам тээврийн сайд, Боловрол, Эрүүл мэндийн сайд орж байгаад энэ журмыг нь хамтарч батлах болчихов оо гэхээр жолооны үнэмлэхийг угаасаа 2001 оны 4 сарын 11-нд Дэд бүтцийн сайд, Боловсрол, шинжлэх ухааны сайд нар хамтарч баталж байсан. Одоо донорын асуудал ярьж байгаа учраас Эрүүл мэндийн сайд эрхэлсэн энэ гурав дээр тухайлсан нэг журам гаргахад энэ төвөгтэй бөгөөд маш олон хүний тухай асуудал яриагүй болж таарч байгаа. Энэ бол цөөн хүмүүсийн асуудал дээр яригдаж байгааг манайхан бас бодоорой гэж хүсье.
М.Энхболд: -Саналаа хураах уу.

Санал хураалт
48 гишүүн оролцож 56,2 хувийн саналаар санал дэмжигдлээ.

29.Төслийн 13.3 дахь хэсгийн “зөвшөөрөхгүй тухай таниулах хуудсаар гаргасан шийдвэрийг хэзээ ч” гэснийг “зөвшөөрсөн шийдвэрээ иргэн” гэж, 14.1 дэх хэсгийн “нөхцөлийг” гэснийг “шаардлагыг” гэж тус тус өөрчилж, “түүний эрүүл мэндэд аюул учруулахгүйгээр” гэснийг хасах.


Санал гаргасан ажлын хэсэг
Б.Энх-Амгалан гишүүн үг хэлье.
Б.Энх-Амгалан: -13.3-ыг 14.1-тэй нэгтгэж байгаа юм л даа. 14.1 дээр юу байна вэ гэхээр 25 насанд хүрсэн эд, эс, эрхтнээ өгөх зөвшөөрлийг бичгээр гаргасан донороос түүний эрүүл мэндэд аюул учруулахгүйгээр эмнэлгийн нөхцөлд эс, эд, эрхтэнг авна гэдгийн эрүүл мэндэд аюул учруулахгүйгээр гэдгийг нь авч хаяна гээд байгаа юм. Хэрвээ эд, эрхтнийг нь авч байгаад эрүүл мэнд, амь, насанд нь аюул учирчихвал яах вэ гэдэг заалт алга болчих гээд байгаа учраас хэрвээ эрүүл мэнд гэдэг үг байж болдоггүй юм бол амь насанд нь аюул учруулахгүйгээр гэдэг үг заавал баймаар санагдаад байгаа юм. Тэгж байж, энэ чинь эрхтнийг нь авч байгаа, дээр нь эрүүл мэндэд аюул учруулахгүйгээр гэдэг үгийг авчих гээд байгаа учраас амь насанд нь аюул учруулахгүй ч гэдэг юм уу, өөр үг энэ дотор баймаар санагдаад байгаа юм. Тэгэхээр энийг энэ дотор яаж оруулж болох вэ гэдгийг ажлын хэсэг ямар утгаар оруулсан бэ гэдгээ тайлбарлаж өгөөч.
М.Энхболд: -Тайлбар ч хийхгүй л дээ. Ажлын хэсгийн дарга үг хэлэх үү?
Гантулга гишүүн. Дараа нь Нямдорж гишүүн.

Д.Гантулга: -Энэ дээр ажлын хэсэг анхааръя. Гэхдээ 14.1 биш 13 дээрээ үргэлжлүүлж орох байж л дээ. Энэ бол амьгүй донорын тухай асуудал ярьж байгаа юм. Амьгүй донорыг ярьж байгаа учраас энд түүний эрүүл мэндэд аюул учруулахгүйгээр гэж тэмдэглэл хийх бололцоогүй гэж ажлын хэсэг дээр үзсэн юм. Яагаад гэвэл тархины үхэлтэй донорын тухай асуудал чинь 25 нас хүрсэн, зөвшөөрлөө бичгээр өгчихсөн, тэгээд тархины үхэлтэй нь тогтоогдоод тэгээд донор болж байгаа эрхтний тухай асуудал ярьж байгаа учраас. Харин энэ дээр 14 маань өөрөө амьд донорын тухай асуудал гэдэг дээр 14.1 болоод ороод ирж. Тэгэхээр энүүгээр нь баталж өгөөч ээ, дараа нь найруулга дээр ажлын хэсэг дээр дугаарыг нь өөрчилье.
М.Энхболд: -Нямдорж гишүүн үг хэлнэ.

Ц.Нямдорж: -Энэ амьгүй донороос эс, эд, эрхтэн авах гэсэн гарчигтай зүйл юм байна л даа. Тэгээд одоо байгаа орж ирсэн томьёолол нь тархины үхлийг тодорхойлох Монгол Улсын стандартын дагуу амьгүй донор болохыг энэ хуулийн 10.1.2-т заасан комисс тогтооно гэсэн нэг ийм сонин бичлэгтэй юм орж ирсэн юм байна. Тэрийг нь ажлын хэсэг тархины үхэлтэй нь тогтоогдсон донороос эс, эд, эрхтэн авна гэж өөрчилье гэж байгаа юм байна, тийм ээ. Ийм томьёолол юм байна. Тэгээд энэ чинь доод заалтуудтайгаа.
М.Энхболд: -Нямдорж гишүүн ээ, одоо 29 дүгээр. Тэрний дээдэхээр нь хураах гэж байгаа юм. Таны хэлэхийг уншаагүй байна.
Ц.Нямдорж: -Тэгвэл уучлаарай.

М.Энхболд: -Санал хураах уу.

Санал хураалт 
49 гишүүн оролцож 53,1 хувийн саналаар санал дэмжигдлээ.


30.Төслийн 15.1 дэх хэсгийг доор дурдсанаар өөрчлөн найруулах:
“15.1.Тархины үхэлтэй нь тогтоогдсон донороос эс, эд, эрхтэн авна.” 







Санал гаргасан ажлын хэсэг

-Нямдорж гишүүн үг хэлнэ.

Ц.Нямдорж: -Тэгээд энэ шууд авна гээд хатуу үгээр биччихэж байна шүү дээ. Энийг чинь авахдаа дор дурдсан журмаар хийнэ гэж холбоод тэгээд гэр бүлээс нь зөвшөөрөл авна, авах боломжгүй бол хуулийн байгууллагаас авна гэх мэтээр ингээд доошоо холбохгүй бол нэгдүгээрт болохгүй байна. Энийг анхаарах хэрэгтэй.

Миний гол ярих гэсэн юм бол хуулийн байгууллагаас зөвшөөрөл авна гэдэг чинь их битүү байна даа. Цагдаагаас нь авах юм уу, шүүхээс нь авах юм уу, прокуророос нь авах юм уу, хуулийн сургуулиас нь авах юм уу. Мэдэж байгаа юм алга байна шүү дээ. Энийгээ тодорхой болгох хэрэгтэй. Энийгээ тодорхой болгочих. Тэгээд хамгийн гол нь энэ оруулж байгаа өгүүлбэрээ доод заалтуудтайгаа холбо. Эцэг, эхийнх нь зөвшөөрөл авна, зөвшөөрөл авах боломжгүй бол цагдаагийн зөвшөөрөл авна гэдэг ч юм уу. Тэгээд энэ 15.1-ийг, энэ сайдын журам гэж нэг юм байна. Энэ журамтайгаа холбохгүй бол бас болохооргүй юм байна. Энийгээ та нар ажлын хэсэг дээрээ хоёрдугаар хэлэлцүүлгийн үед холбоорой. Энэ журмыг нь сайд батална гэж ингэж холбох байдлаар хийх хэрэгтэй байна. Манай Тамгын газрынхан та нар энэ дээрээ дахиад суу л даа. 
М.Энхболд: -Билэгт гишүүн үг хэлнэ.
М.Билэгт: -Энэ хуулийн байгууллагаас гэдэг үг уг нь хасагдсан байгаа. Гэхдээ энд юу байх вэ гэхээр хуулийн байгууллага гэдэг үг яагаад орж ирж байгаа вэ гэхээр энийг бид зөв л томьёолох ёстой юм байна л даа. Энэ ямар нэгэн хүчирхийлэлд өртсөн үү, үгүй юу гэдгийг бас нэг тодорхойлох шаардлага байгаад байгаа юм. Хасчихсан л даа, гэхдээ хуулийн байгууллага гэдэг нь хүчирхийлэлд өртсөн гэдэг үг байх ёстой. Хэрвээ хүчирхийлэлд өртсөн тийм нөхцөл байдал бий болох юм бол хүчирхийлэлд өртсөн амьгүй донороос юу авч болохгүй гэдэг юм орох шаардлага гараад байгаа юм.
М.Энхболд: -Саналаа хураая.
Санал хураалт
49 гишүүн оролцож 51 хувийн саналаар санал дэмжигдлээ.

31.Төслийн 15.2, 15.4 дэх хэсгийг тус тус хасах.








Санал гаргасан ажлын хэсэг 
Санал хураалт

49 гишүүн оролцож 55,1 хувийн саналаар санал дэмжигдлээ.


32.Төслийн 15.3 дахь хэсгийн “Амьгүй” донороос” гэсний өмнө “Энэ хуулийн 13.2-т зааснаас бусад” гэж, “гэр бүлийн” гэсний өмнө “хамтын амьдрал бүхий” гэж тус тус нэмж, 15.6 дахь хэсгийн “комиссын” гэснийг “багийн” гэж тус  тус өөрчлөх.
 






Санал гаргасан ажлын хэсэг

Санал хураалт

49 гишүүн оролцож 63,3 хувийн саналаар санал дэмжигдлээ.

33.Төслийн 16.2 дахь хэсгийн “сэлбэхдээ” гэсний дараа “зөвшөөрлийг” гэж нэмж, “асран хамгаалагч, харгалзан дэмжигчийн зөвшөөрлийг тус тус бичгээр авсны үндсэн дээр гүйцэтгэнэ” гэснийг “асран хамгаалагчаас бичгээр авна” гэж өөрчлөх.
 






Санал гаргасан ажлын хэсэг

Санал хураалт

49 гишүүн оролцож 55,1 хувийн саналаар санал дэмжигдлээ.

-Саяынх дээр үг хэлэх юм уу? 

Нямдорж гишүүнд үг өгье.

Ц.Нямдорж: -Асран хамгаалагч гэдэг чинь 14 хүртэлх насны хүүхдийн асуудал байхгүй юу даа. Тэгээд  өөрийгөө хагас удирдаад эрх мэдэлтэй болоод ирэхээрээ харгалзан дэмжигч болж ранг нь өсдөг байхгүй юу, хуулийн хувьд. Ойлгож байна уу? Тийм учраас наад харгалзан дэмжигч гэдэг үгийг хасаж байгаа чинь буруу, за. Хоёрдугаар хэлэлцүүлгийн үед наад юмаа зөв оруулж ир.
М.Энхболд: -Билэгт гишүүн ажлын хэсэг үү. Горимын санал гаргая.

М.Билэгт: -Зарчмын зөрүүтэй саналын 33-т байгаа төслийн 16.2 дахь хэсгийн “сэлбэхдээ” гэсний дараа “зөвшөөрлийг” гэж нэмж “асран хамгаалагч, харгалзан дэмжигчийн зөвшөөрлийг тус тус бичгээр авсны үндсэн дээр гүйцэтгэнэ” гэснийг “харгалзан хамгаалагч бичгээр өгнө” гэж сая санал хураагдлаа л даа. Тэгэхээр өргөн барьсан хувилбараар нь болгоё. Саяын дэмжигдсэн саналыг. 
М.Энхболд: -Харгалзан дэмжигч гэдгийг үлдээхээр?
М.Билэгт: -Асран хамгаалагч гэдгийг л хасах гэж байна л даа. Харгалзан дэмжигч гэдгийг үлдээе. Тэгэхээр энэ.

М.Энхболд: -33-ыг дахин санал хурааж өгөөч ээ гэж горимын санал гаргаж байна гээд хэлчихээч дээ. Сайн нарийн мэдэхгүй, тэгээд бас мэдэх гэж байгаа юм шиг тайлбарлаад байхаар чинь одоо.
Билэгт гишүүний гаргасан горимын саналын дагуу саяын 33 дугаар зарчмын зөрүүтэй саналын санал хураалтыг дахин санал хураалт явуулъя гэж санал хураая. 
Горимын саналыг дэмжье гэж санал хураая.

48 гишүүн оролцож 58,3 хувь нь Билэгт гишүүний горимын саналыг дэмжсэн тул 33 дугаар зарчмын зөрүүтэй саналаар дахин санал хураалт явуулъя.
Одоо дэмжихгүй гэж дарж байж харгалзан дэмжигч гэдэг нь үлдэх гээд байна шүү дээ.

33 дугаар саналаар дахиж санал хураана. Санал хураалт бол дэмжье. Байнгын хорооны саналыг дэмжье гэж хураана. Та нар бол дэмжихгүй гэж дарна.
Санал хураалт

48 гишүүн оролцож 8,3 хувийн санал авлаа. Энэ санал дэмжигдсэнгүй.
34.Төслийн 16.3 дахь хэсгийг доор дурдсанаар өөрчлөн найруулах:

“16.3.Реципиент нь Зохицуулах албанаас гаргасан дүрэм, журам, мэргэжлийн багийн зөвлөгөөг чанд мөрдөнө.” 








Санал гаргасан ажлын хэсэг

Санал хураалт 

48 гишүүн оролцож 62,5 хувийн саналаар санал дэмжигдлээ.

35.Төслийн 17 дугаар зүйлд доор дурдсан агуулгатай 17.1 дэх хэсэг нэмэх:

“17.1.Эрүүл мэндийн байгууллага нь эрхтэн шилжүүлэн суулгах үйл ажиллагааны бэлэн байдлыг хангах, хүний нөөцийг бэлтгэх, сургах нөхцөлийг бүрдүүлнэ.” 








Санал гаргасан ажлын хэсэг

Санал хураалт 
49 гишүүн оролцож 65,3 хувийн саналаар санал дэмжигдлээ.
Хүний нөөцийг бэлтгэх гэдэг чинь. Гэхдээ энэ бас хоёр утгатай ойлгогдох гээд байна шүү. Ер нь энэ чиглэлийн боловсон хүчнийг бэлтгэнэ гэж хэлэх гэж байгаа шүү дээ, энэ чинь.
 Донор бэлтгэх юм ойлгогдох гээд байна шүү, наадахаар чинь. Наадахаа эцсийн хэлэлцүүлэг дээр.
36.Төслийн 17.1 дэх хэсгийн “Цус, цусан бүтээгдэхүүн сэлбэх,”, “их эмч болон” гэснийг, 17.2 дахь хэсгийн “үзүүлсэн үйлчилгээнийхээ төлөө” гэснийг тус тус хасч, “ар гэрээс” гэснийг “гэр бүлийн гишүүнээс” гэж өөрчлөх.









Санал гаргасан ажлын хэсэг

Санал хураалт


49 гишүүн оролцож 61,2 хувийн саналаар санал дэмжигдлээ.


37.Төслийн 18 дугаар зүйлийн “Хүний” гэснийг ”Донорын” гэж, 18.1 дэх хэсгийн “реципиент нарын эдийн” гэснийг “реципиентийн эс, эд, эрхтний” гэж тус тус өөрчлөх.
 






Санал гаргасан ажлын хэсэг

Санал хураалт

49 гишүүн оролцож 61,2 хувийн саналаар санал дэмжигдлээ.


38.Төслийн 18.2 дахь хэсгийг хасах.
 






Санал гаргасан ажлын хэсэг

Санал хураалт

49 гишүүн оролцож 63,3 хувийн саналаар санал дэмжигдлээ.

39.Төслийн 18.3 дахь хэсгийг доор дурдсанаар өөрчлөн найруулах:

“18.3.Шилжүүлэн суулгах эс, эд, эрхтэнг амьгүй донороос авах бөгөөд хэрэв  амьд донороос авах бол эс, эдийн тохироо нь нийцсэн, эмгэг өөрчлөлтгүй, гэр бүлийн гишүүнээс авна.” 
Санал гаргасан ажлын хэсэг
Санал хураалт

49 гишүүн оролцож 60,4 хувийн саналаар санал дэмжигдлээ.


40.Төслийн 18.4 дэх хэсгийн “чөмөг” гэсний өмнө “үүдэл эс,” гэж, 18.5 дахь хэсгийн “төрөлтөд” гэсний өмнө “амьд” гэж тус тус нэмэх. 






Санал гаргасан ажлын хэсэг
Санал хураалт

49 гишүүн оролцож 61,2 хувийн саналаар санал дэмжигдлээ.


41.Төслийн 19.1 дэх хэсгийн “болон сургалтад хэрэглэх” гэснийг хасах. 

Санал гаргасан ажлын хэсэг
Санал хураалт

48 гишүүн оролцож 62,5 хувийн саналаар санал дэмжигдлээ.




42.Төслийн 20.2 дахь хэсгийг доор дурдсанаар өөрчлөн найруулах:

“20.2.Монгол Улсын олон улсын гэрээ, хэлэлцээрийн дагуу зөвхөн эмчилгээний зориулалтаар баталгаажсан эд, эрхтэнг импортлож, цус, цусан бүтээгдэхүүнийг экспортлож, импортлож болно.” 
 Санал гаргасан ажлын хэсэг
47 гишүүн оролцож 68,1 хувийн саналаар санал дэмжигдлээ.




43.Төслийн 20.3 дахь хэсгийн “эрүүл мэндийн болон мэргэжлийн хяналтын асуудал эрхэлсэн Засгийн газрын гишүүн хамтран” гэснийг “Засгийн газар” гэж өөрчлөх.

Санал гаргасан ажлын хэсэг
Санал хураалт

47 гишүүн оролцож 63,8 хувийн саналаар санал дэмжигдлээ.

44. Төслийн 22 дугаар зүйлийн “Донорын” гэсний өмнө “Цусны” гэж, 22.1 дэх хэсгийн “донорт” гэсний өмнө “болон амьд” гэж тус тус нэмж, 22.2 дахь хэсгийн “алдагдсан эрч хүчийг нөхөн сэргээх” гэснийг хасах.


Санал гаргасан Улсын Их Хурлын гишүүн Оюунчимэг
Санал хураалт

46 гишүүн оролцож 60,9 хувийн саналаар санал дэмжигдлээ.
   
45.Төслийн 22.3 дахь хэсгийн “энэ хуулийн 23.1-д заасан мэдээллийг” гэснийг хасч, “жил бүр” гэснийг “мэдээллийг тогтмол” гэж өөрчлөх.

Санал гаргасан ажлын хэсэг
 Санал хураалт
47 гишүүн оролцож 59,6 хувийн саналаар санал дэмжигдлээ.


46.Төслийн 23.1 дэх хэсгийн “Донороос цус, эс, эд, эрхтэнг авах, шинжлэх, боловсруулах, хадгалах, тээвэрлэх, шилжүүлэн суулгахтай холбогдсон хууль тогтоомж, эрх бүхий байгууллагаас баталсан журмын” гэснийг “Донорын тухай хууль тогтоомжийн” гэж өөрчлөн, “байгууллага хяналт тавин” гэсний өмнө “болон холбогдох бусад” гэж нэмэх.







Санал гаргасан ажлын хэсэг
Санал хураалт

47 гишүүн оролцож 61,7 хувийн саналаар санал дэмжигдлээ.


47.Төслийн “24 дүгээр зүйл. Гамшгийн үед шаардагдах цус, цусан бүтээгдэхүүний нөөцийг бүрдүүлэх” гэснийг болон “24.2” дахь хэсгийг тус тус хасч,  24.1 дэх хэсгийг “6.1.4” дэх заалт болгон өөрчлөх.
 Санал гаргасан ажлын хэсэг
Санал хураалт

48 гишүүн оролцож 50,4 хувийн саналаар санал дэмжигдлээ.


48.Төслийн 26 дугаар зүйлийг хасах.


Санал гаргасан ажлын хэсэг
Санал хураалт

48 гишүүн оролцож 54,2 хувийн саналаар санал дэмжигдлээ.

Байнгын хороо дэмжсэн саналуудаар санал хурааж дууслаа. 

Одоо Байнгын хороо дэмжээгүй зарчмын зөрүүтэй саналуудаар санал хураана.


Хоёр.Нийгмийн бодлого, боловсрол, соёл, шинжлэх ухааны байнгын хорооны дэмжээгүй зарчмын зөрүүтэй саналын томьёолол:
1.Төслийн 18 дугаар зүйлийн доор дурдсан агуулгатай “18.7” дахь хэсэг нэмэх:

“18.7.Гэр бүлийн баталгаатай, 25-35 насны, нэгээс доошгүй өөрийн хүүхдийг төрүүлсэн, энэ хуулийн 18.8-д заасан журмын дагуу холбогдох эрүүл мэндийн байгууллагаас эрүүл гэсэн магадалгаатай эмэгтэй тээгч эх болж болно.” 
Санал гаргасан Улсын Их Хурлын гишүүн Саранчимэг,
цөөнх болсон
-Саранчимэг гишүүн үг хэлнэ, Баасанхүү гишүүн үг хэлнэ.
Б.Саранчимэг: -Донорын тухай хуулийн төслийн шинэчилсэн найруулгын төслийг бүхэлд нь дэмжиж байгаа юм. Энэ хуулийн төсөлд анх удаагаа тээгч эх гэсэн томьёоллыг оруулж ирж байгаа. Тээгч эхийн асуудал бол олон жил яригдаж хуулийн зохицуулалтгүй тохиролцооны үндсэн дээр явагдаж ирснийг бид бүгд мэдэж байгаа. Тэгэхээр Байнгын хорооны хурал дээр тээгч эх ямар шаардлага хангасан хүн байх тал дээр санал гаргаад дэмжээгүй учраас цөөнх болж үг хэлж байна.
Хуулийн төслийн 18.6-д эрүүл мэндийн шалтгаанаар өөрөө жирэмслэх, ураг тээх, хүүхэд төрүүлэх чадваргүй нь эмнэлгийн дүгнэлтээр тогтоогдсон эмэгтэйд тээгч эхээр дамжуулан хүүхэдтэй болохыг зөвшөөрнө гэж заасан мөртлөө тээгч эх ямар эмэгтэй байхыг заагаагүй байгаа нь учир дутагдалтай гэж үзэж байгаа юм. Зарим гишүүд бол Нөхөн үржихүйн тухай хуулийн төсөл боловсруулаад энэ тээгч эхийн зохицуулалтыг оруулж ирнэ гэж байгаа боловч нэгэнт энэ хуулийн төсөлд тээгч эх гэсэн ийм томьёолол оруулж ирж л байгаа бол тавих шаардлагыг нь оруулж тодорхойлж өгөх нь хэрэгтэй гэж үзэж байгаа юм. Тэгэхээр хууль батлагдаад хэрэгжиж эхэлсэн тохиолдолд ч гэсэн энэ Нөхөн үржихүйн хууль нь батлагдаагүй байх энэ хугацаанд дуртай нь ямар ч зохицуулалтгүй тээгч эх болоод явах ийм боломж бүрдээд байгаа юм.
Ер нь зарим орнуудад тээгч эхийг хориглосон байдаг. Зарим оронд тээгч эхийг хуулиар зохицуулсан байдаг. Тэгэхээр манай дээр бол янз бүрийн баримтууд болоод тээгч эх болоод өнөөдөр залуу охидууд гадаадын гэр бүлд тээгч болж хохирсон, өөрийн амьдралыг эхлүүлээгүй байж өөрийнхөө биеийг ашиг хонжооны хэрэгсэл болж байна гэсэн ийм зөндөө асуудлууд гарч байдаг учраас тээгч эхийг тодорхой зааж өгөх хэрэгтэй.

Тээгч эхэд тавих шаардлагыг энэ хуулийн төсөлд заавал тусгах зарчмын үндэслэл нь бол эмэгтэй хүнийхээ хувьд эмэгтэйчүүдийг хамгаалахын тулд тэдний эрүүл мэнд, амь насыг хамгаалах, эмэгтэй хүнийг зөвхөн хүүхэд төрөх, ашиг сонирхлын хонжоо олох хэрэгсэл гэж үзэхээс сэргийлэх улмаар хүн худалдаалах гэмт хэргээс урьдчилан сэргийлэхийн тулд хуульчилж өгөх нь зүйтэй гэж үзэж байгаа юм. Тийм учраас энэ дэгийн тухай хуулийн 22.3-т заасны дагуу цөөнх болсон энэ саналаар дахин санал хураалгах хүсэлтэй байгаа юм. Баярлалаа.

М.Энхболд: -Баасанхүү гишүүн үг хэлнэ.

О.Баасанхүү: -Би тээгч эх гээд байгаа энэ сэдэв дээр их анхааралтай хандах ёстой гэж бодож байгаа юм. Нэг гэр бүлийн эхнэр нь төрөх ямар ч боломжгүй, магадгүй ийм нөхцөл байдлаас болоод тодорхой хэмжээгээр хэн нэгний бие эрхтэнд нь тодорхой эс суулгаад тэрийгээ цаашаа ураг болгоод авах тухай гэж ойлгоод байгаа юм.
Гэтэл тэр төрүүлсэн ээж миний хүүхэд гээд энэ хүүхдээ өгөхгүй гэвэл яах вэ? Чи тээгч юм чинь наадахаа өг, өг гэсэн ийм хуулиар хатуу юу өгчихөж байгаа юм л даа. Арван сар тээж ангир уургаа хөхүүлсэн л бол эх гэж явна шүү дээ. Хэний хүүхэд байх нь хамаагүй. Тэгэхээр ийм нөхцөл байдлаар хуулиар ийм маргаантай байдаг учраас ихэнх улс орон бол тээгч эхийг хуулиар ингэж тийм байна, тэгж болно гэж заадаггүй байхгүй юу. Манайх шиг 3 сая хүрэхгүй иргэнд ялангуяа өнөөдөр Хятад зэрэг янз бүрийн газар руу жирэмсэн гарч явчихаад хүүхдээ үлдээчихээд явж байна гэсэн хүний эрхийн байгууллагуудын судалгаатай улс орон болчихоод байгаа өнөөгийн үед бид энэ тээгч эхийг бололцоотой юм шиг ингэж тавьж болохгүй ээ.

Тодорхой хууль дээрээ өнөөдөр тээгч эхийг авах эсэх асуудал бол хууль дээрээ бололцоо байлаа ч гэсэн шууд эмэгтэй хүнийг тээгч эх нь тийм шалгуур хангасан тийм хүн тээгч эх болж болно гээд заачихаж болохгүй байхгүй юу даа. Энэ бол маш эмзэг асуудал. Яагаад энэ бусад орныхон чинь өнөөдөр энийг ингээд зөвшөөрдөггүй юм бэ. Ихэнх нь зөвшөөрөхгүй байгаа шүү. Би Донорын хуулийг орж ирэхээр бас гадна, дотны хууль тогтоомжууд, ялангуяа мэдээж одоо соёлтой гэж хэлж болох Япон ч гэдэг юм уу, Америк ч гэдэг юм уу, Герман ч гэдэг юм уу, янз бүрийн орнуудаас туршлага үзэхэд ихэнх нь дэмждэггүй л юм байна лээ. Тэгээд бид нар одоо дахиад л ийм юм оруулж ирж байгаа бол энэ ноцтой шүү. 
Яагаад вэ гэхээр энэ чинь хүний наймаа л гэсэн үг шүү дээ. Ядаж тэр тээгч эх гээд байгаа хүн ямар ч тохиолдолд тэгвэл татгалзах эрхтэй байг л дээ. Жишээлбэл, хүүхдийг нь үрчлээд л авна биз. Үрчилж авах. Хэрвээ цаад хүн нь татгалзаж байгаа бол үр хүүхдийг үрчилж авах тухай яриа гарч болно шүү дээ. Ер нь эцсийн эцэст яг хүний хоёр эсийг оруулчихаад манай хүүхэд байгаа гээд зүгээр байгаа, арван сар тээж ангир уургаа хөхүүлж байгаа тэр эхийг өнөөдөр амьдын хагацалд оруулахыг хуулиар зөвшөөрч байна гэдэг чинь юу гэсэн үг юм бэ. 
Эс нь яг тэр хоёрынх мөн л гэж байгаа боловч яг үнэндээ аваад үзэх юм бол бойжоод тэр биологийнхоо байгалийнхаа хуулиараа тэр хүн чинь цаашаагаа явж байна. Тэгж ярих юм бол ихэнх оронд нарийн яривал бас хиймлээр үр тогтоохыг ч гэсэн их болгоомжтой ханддаг. Клоны аргаар хүн үүсгэхийг бүр хатуу хориглодог. Тэгэхээр бид нар өнөөдөр утаанаасаа салж чадаагүй улс орон ингэж нэг их айхтар гүнзгий юманд орох хэрэггүй байх аа. Ёс суртахуунаараа зохицуулаад яваад ирсэн юмыг ёс суртахуунд нь үлдээсэн нь дээр байх аа гэж би үзэж байна. Ёс суртахуунаараа үлдээсэн юмыг.
Тэгэхгүй бол мөнгөтэй, мөнгөгүй тухай яриа гарна. Хэн нь хэний хүүхэд вэ тухай яриа гарна. Үрчлэлт гэдэг чинь өөрөө эмзэг асуудал шүү. Үрчлэлт гэдэг чинь өөрөө эмзэг асуудал. Тийм учраас ийм нарийн юм явж байхад өнөөдөр хэдэн хүүхэд төрүүлчихээд дараа нь хэд дэх хүүхдээрээ тээгч байж болно гэнэ үү. Ямар нохой, гахай байгаа биш дээ. Хүнийг тэгж доромжилж болохгүй шүү дээ. Бололцоотой ч гэх шиг. Тэгж ийм хуулийг ярьж байхдаа яагаад өнөөдөр ёс зүй, ёс суртахуун дээр суурилсан асуудлыг шийдэж болдоггүй юм бэ.
М.Энхболд: -Оюундарь гишүүн.

Н.Оюундарь: -Саранчимэг гишүүний энэ оруулж байгаа заалтыг энэ хууль дээр хүлээж авах боломжгүй байх аа гэж би хувьдаа бодож байна. Яагаад вэ гэхээр энэ нь өөрөө. Сараа дэмжээрэй гэж үг хэлсэн юм. Тийм болохоор энэ дээр холбогдуулж хэлж байгаа юм. Нэгдүгээрт, энэ өөрөө тээгч эхийн зохицуулалт буюу нөхөн үржихүйн асуудлыг бид нар дараа дараагийнхаа хуулиараа явуулъя гэсэн тийм ойлголтыг Засгийн газар дээр ч тэр, Их Хурлын Байнгын хороон дээр ч тэр, ажлын хэсэг дээр ч тэр, аль аль дээрээ тэгж ойлгосон.
Нөхөн үржихүйн хууль өөрөө мэдээж сая Баасанхүү гишүүний яриад байгаа биологийн аав, ээжийн оролцоотой, тээгч эхийн зохицуулалтын оролцоотой, цаашилбал хүүхдээ хаана бүртгэх вэ гээд маш нарийн зохицуулалтыг өөрөө энэ хууль нь зохицуулах учраас энэ дээр бас болгоомжтой хандах ёстой. Мэдээж, Баасанхүү гишүүний болгоомжлоод байж байгаа, бас хүний наймаатай холбоотой асуудлууд ч гэсэн энд бас орж болзошгүй. Тийм ч учраас ер нь дараа дараагийн удаа бид нар бас энэ, тэртэй тэргүй амьдрал дээр болоод байж байгаа процесс. 
Одоо Монголд гэхэд чинь гурав, дөрвөн эмнэлэг яг энэ тээгч эхийн зохицуулалт хийгээд. Хэдийгээр эрх зүйн зохицуулалтгүй ч гэсэн ер нь амьдрал дээр хийгдээд байж байгаа. Тийм болохоор энийг харин эсрэгээр ерөөсөө цаад эмнэлгийг нь хамгаалах гэж, нөгөө талаасаа биологийн аав, ээжийг нь хамгаалах гэж, нөгөө талаасаа яг тэр тээгч эхийг нь бас хамгаалах энэ эрх зүйн бүх зохицуулалтыг оруулах үүднээс тусгайлан Нөхөн үржихүйн хуулийг бид нар бас ингэж миний бие болон бусад гишүүдийн хамтаар өргөн барьж байгаа юм. Ерөнхийдөө Засгийн газраас бас энэ дээр саналаа авчихсан байгаа. Ойрын үед Донорын хууль гармагц энэ хуулиа өргөн барина гэж бодож байгаа юм.
М.Энхболд: -Гишүүд үг хэллээ. Санал хураая.
Санал хураалт. Дэмжээгүйг дэмжье гэж санал хурааж байгаа.
50 гишүүн оролцож 54 хувийн саналаар санал дэмжигдлээ.    
2.Хуулийн төслийн “реципиент” гэсэн үгийг “эд, эрхтэн, цус хүлээн авагч” гэж өөрчлөх.





Санал гаргасан Улсын Их Хурлын гишүүн Мөнхцэцэг,




цөөнх болсон.
Санал хэлэх үү?

Санал хураалт

50 гишүүн оролцож 46 хувийн санал авсан байна. 
Энэ санал дэмжигдсэнгүй. Тэгэхээр Мөнхцэцэг гишүүний санал дэмжигдэж байна.
Мөнхцэцэг гишүүн үг хэлье.
Г.Мөнхцэцэг: -Энэ нэрийг өөрчилье, ер нь бид хууль номоо утга агуулгатай, тэр тусмаа монголоороо ярьчихдаг. Энэ чинь хаана, аль үндэслэн хэрэглэх гэж байгаагаас шалтгаалаад ер нь бас хэл, үсэг энэ юмнуудаа жаахан бодолцож хийе гэдэг үүднээс би энэ нэрийг монголчлоод ингээд буулгаад үүгээр явуулъя гэсэн санал оруулсан байгаа. Тэгээд энэ ажлын хэсэг дээр, Байнгын хороон дээр уначихсан юм, энэ санал. Өнөөдөр энэ санал ингээд босоод ирж байна. Гэхдээ яг ингээд явах юм бол мэргэжлийнхээ нэр томьёо, хэллэгээрээ энэ толь бичиг дотроо ч гэсэн 17, 18 жил ингээд явчихсан учраас энэ бол эмч нарын хооронд, тэр тусмаа эрүүл мэндийн шинжлэх ухааны олон улсын нэр томьёо учраас энийг бас өөрчлөөд явах боломжгүй гэсэн ажлын хэсгийн санал, мөн яамныхны санал орж ирсэн учраас энэ саналыг би буцаагаад татчихъя гэж байгаа юм.
М.Энхболд: -Зарчмын зөрүүтэй санал гаргасан гишүүн саналаа татаж байна. Эцсийн хэлэлцүүлэг дээр энэ ярилцах шаардлагагүй болж байна гэсэн үг. Ер нь реципиент гэдэг үгийг хуулийн 3.1.10 дээр тодорхой тайлбар өгчихсөн байгаа шүү дээ. Одоо,
ДОНОРЫН ТУХАЙ ХУУЛИЙН ШИНЭЧИЛСЭН НАЙРУУЛГЫН ТӨСЛИЙН ХАМТ ӨРГӨН МЭДҮҮЛСЭН ЭРҮҮЛ МЭНДИЙН ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛ

Энэ бол Байнгын хороо дэмжсэн санал байгаа.

1.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Эрүүл мэндийн тухай хуулийн 3.1.18 дахь заалтын “3.1.2-3.1.4-т заасныг” гэснийг “3.1.2, 3.1.3, 3.1.5, 3.1.6-д заасныг” гэж өөрчилсүгэй.” 
 





Санал гаргасан ажлын хэсэг
Санал хураалт

51 гишүүн оролцож 60,8 хувийн саналаар санал дэмжигдлээ.


ЗӨРЧЛИЙН ТУХАЙ ХУУЛЬД НЭМЭЛТ, ӨӨРЧЛӨЛТ ТУХАЙ ХУУЛИЙН ТӨСЛИЙН ТАЛААРХИ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

М.Энхболд: 1.Зөрчлийн тухай хуульд нэмэлт, өөрчлөлт оруулах тухай хуулийн төслийг хууль санаачлагчид буцаах.
 





Санал гаргасан ажлын хэсэг
Санал хураалт

51 гишүүн оролцож 62,7 хувийн саналаар санал дэмжигдлээ. 
Зарчмын зөрүүтэй саналуудаар санал хурааж дууслаа.

Түрүүн дэмжээгүй саналын 1 дүгээр дээр төслийн 18 дугаар доор гээд. Тэр 18 дугаар зүйлийн юм байна шүү, “зүйлийн” гэсэн үгтэй юм байна. Энд үг алдаж бичсэн байна. Тэрийг залруулчихъя. Протоколд оруулчихъя. 

Донорын тухай хуулийн шинэчилсэн найруулгын төсөл болон хамт өргөн мэдүүлсэн бусад хуулийн төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.
Энэ нэлээн олон саналууд гарлаа. Зүгээр, нэг их унасангүй. Гэхдээ гишүүд их тодорхой, тодорхой үг хэллэгийн хувьд, найруулгын хувьд, тэгээд хүмүүст бас ойлгогдохын хувьд анхаармаар юмнууд нэлээн ярилаа. 
Эцсийн хэлэлцүүлэг нэгдсэн хуралдаанд орж ирэхээс өмнө Байнгын хороогоор ярихынхаа өмнө бас яг энэ эрүүл мэндийн салбарын чиглэлээр мэргэшсэн хуульч хүмүүст үзүүлж үг, үсгийн зөвлөгөө юм авбал. Байнгын хорооны дарга ийм юм зохион байгуулбал яасан юм бэ. Яг нарийн мэргэжлийн юмнууд нэлээн байх шиг байна. Энэ бас, бусад орнуудад яг иймэрхүү чиглэлийн хуулиуд бодвол судалсан л байгаа байх. Гэхдээ тэрийг ч гэсэн бас зарим нэг зарчмын асуудлууд дээрээ дэлхий нийтийн жишиг хандлага ямар байна вэ гэдгийг бас нарийн үзэх шаардлагатай байх. Дэлхийн эрүүл мэндийн байгууллагад хуульч байдаг уу, Монголын суурин төлөөлөгч. Тэр хүмүүстэй нь бас ярьж зөвлөөрэй гэдгийг хэлье.
Ингээд өнөөдрийн чуулганы хуралдаанаар хэлэлцэх асуудлууд.
-Дамба-Очир гишүүн өөрөө байхгүй байна шүү дээ. Байнгын хороогоор хэлэлцэж байхыг нь би телевизээр харсан. Дамба-Очир гишүүн чуулган дээр өөрөө тэр байр сууриа илэрхийлэх хэрэгтэй. Хууль санаачлах эрхтэйгийн хувьд. Тэгээд өөрийг нь байлгаж байж ярихгүй бол болохгүй.

Зарлалын чанартай зүйл байна, гишүүд ээ. Маргааш 1 сарын 13. Шинэ Үндсэн хууль баталсан баярын өдөр. 12 цаг 30 минутад Жанжин Сүхбаатарын хөшөөнд цэцэг өргөж, Чингисийн хөшөөнд хүндэтгэл үзүүлнэ.  14 цагаас бөхийн өргөөнд баярт зориулсан Үндэсний бөхийн 256 бөхийн барилдаан болно. Гишүүд энэ арга хэмжээнүүдэд оролцоорой. 

Ингээд өнөөдрийн чуулган үүгээр өндөрлөж байна. Сайхан амарцгаагаарай. Чуулган өндөрлөлөө.

Бичлэг буулгасан

ПРОТОКОЛЫН АЛБАНЫ

ШИНЖЭЭЧ
 Б.БАТГЭРЭЛ

